
ᐃᑲᔪᖅᑕᐅᕕᓐᓄ ᐱᖁᔭᖅ 

 1             S.Nu. 2019,c.13 

ᓈᓴᐅᑎᖓ 13 
 

ᐃᑲᔪᖅᑕᐅᕕᓐᓄ ᐱᖁᔭᖅ 
(ᐊᖏᕈᑕᐅᔪᖅ ᔫᓐᓂ 6, 2019) 

 
ᓄᓇᕗᑦ ᑲᒥᓯᓇᖓᑦ, ᐅᖃᐅᔾᔭᐅᓗᓂ ᐃᓱᒪᒋᔭᐅᔪᓂᒃ ᐊᒻᒪᓗ ᐊᖏᖅᑕᐅᓗᓂ ᒪᓕᒐᓕᐅᖅᑎᓄᑦ, 
ᐃᒪᓐᓇ ᑲᔪᓯᑎᑦᑎᕗᖅ: 
 

ᑐᑭᓕᐊᑦ 
 

ᑐᑭᖏᑦ 
1. (1) ᑕᒫᓂ ᐱᖁᔭᕐᒥᒃ 
 
“ᐊᐅᓚᑦᓯᓂᒃᑯᑦ ᐊᒡᒍᑕᐅᓯᒪᓂᖏᑦ” ᑐᑭᖃᖅᐳᖅ ᐊᒡᒍᑕᐅᓯᒪᔪᑦ ᑎᓕᓯᑦᔪᑎᒃᑯ ᐃᓚᖓᑎᒍ 
ᐃᓚᖓᓂ 22-ᒥᒃ; (administrative segregation) 
 
“ᑲᑎᒪᔨᕋᓛᑦ” ᑐᑭᖃᖅᐳᖅ ᐃᓄᐃᑦ ᐱᖅᑯᓯᖏᓐᓂᑦ ᑲᑎᒪᔨᕋᓛ ᓴᖅᑭᑕᕕᓂᕐᓂ ᐃᓚᖓᑎᒍ 
ᐃᓚᖓᓂ 61-ᒥᒃ; (Committee) 
 
“ᐃᑲᔪᖅᑕᐅᕕᒃ” ᑐᑭᖃᖅᐳᖅ ᐃᑲᔪᖅᑕᐅᕕᓕᕆᔨᒃ ᓴᖅᑭᑕᐅᔪᕕᓂᖅ ᐅᕝᕙᓘᓐᓃᑦ 
ᑲᔪᓯᑦᑎᑕᐅᒃᑲᓂᑦᑐᕕᓂᖅ ᐃᓚᖓᑎᒍ ᐃᓚᖓᓂ 10-ᒥᒃ ᐊᒻᒪᓗ ᐊᑐᖅᑕᐅᓗᓂ ᒪᓕᒐᑦᑎᒍ 
ᑎᒍᔭᐅᓯᒪᔪᐃᑦ ᑎᒍᔭᐅᒪᖃᑎᒌᑦ ᐊᒻᒪᓗ ᐱᖃᓯᐅᑎᓪᓗᑎᒃ ᑕᐃᒪᐃᒋᐊᖃᕋᓱᒋᑉᐸᐅᑦ ᐃᓚᒋᔭᐅᔪᒧᑦ 
ᐃᑲᔪᖅᑕᐅᕕᐅᑉ ᐃᓚᖓᑎᒍ ᐃᓚᒃᑲᓐᓂᖓᓂ 10(3)-ᒥᒃ; (correctional centre) 
 
“ᐃᑲᔪᖅᑕᐅᕕᒻᒥ ᐃᓕᓐᓂᐊᓂᖅ” ᑐᑭᖃᖅᐳᖅ ᐃᑲᔪᖅᑕᐅᕕᒻᒥ ᐃᓕᓐᓂᐊᓂᖅ ᓴᖅᑭᑕᐅᔪᕕᓂᖅ 
ᐃᓚᖓᑎᒍ ᐃᓚᒃᑲᓐᓂᖓᓂ 33(1)-ᒥᒃ; (correctional program) 
 
“ᐃᓕᖅᑯᓯᓪᓚᕆᒥᓂᒃ ᐊᑐᖅᑐᐃᑦ” ᑐᑭᖃᖅᐳᖅ ᐃᓕᖅᑯᓯᓪᓚᕆᒥᓂᒃ ᑖᑦᓱᒪ ᐃᓅᑉ, ᐊᒻᒪᓗ 
ᐱᓗᐊᖅᑐᒥ ᐱᑦᔪᑕᐅᓪᓗᓂ ᐃᓄᒻᒥᒃ, ᑐᑭᖓᑕ ᓈᒻᒪᓈᖅᓯᒪᔪᒥ ᐃᓄᐃᑦ ᐃᓕᖅᑯᓯᖏᓐᓂᑦ; 
(culturally appropriate) 
 
“ᑐᓪᓕᐊᓂ ᖃᐅᔨᓴᖅᑐᓕᕆᔨᒃ” ᑐᑭᖃᖅᐳᖅ ᑐᓪᓕᐊᓂ ᖃᐅᔨᓴᖅᑐᓕᕆᔨᒃ ᑎᒃᑯᐊᑕᐅᓯᒪᔪᒃ 
ᐃᓚᖓᑎᒍ ᐃᓚᖓᓂ 40-ᒥᒃ; (Deputy Investigations Officer) 
 
“ᑐᓪᓕᐊ ᒥᓂᔅᑕ” ᑐᑭᖃᖅᐳᖅ ᑐᓪᓕᐊ ᒥᓂᔅᑕ ᒪᓕᒐᓕᕆᔨᒃᑯᓐ ᑎᒃᑯᐊᑕᐅᓯᒪᔪᒃ ᐃᓚᖓᑎᒍ 
ᐃᖅᑲᑐᐃᕕᓕᕆᔨᒃᑯᑦ ᐱᓕᕆᕝᕕᖓᓄᑦ ᐱᖁᔭᖓᓂᑦ; (Deputy Minister) 
 



ᐃᑲᔪᖅᑕᐅᕕᓐᓄ ᐱᖁᔭᖅ 

 2             S.Nu. 2019,c.13 

“ᑐᑭᒧᐊᖅᑎᓯᔨᒃ” ᑐᑭᖃᖅᐳᖅ ᑐᑭᒧᐊᖅᑎᓯᔨᒃ ᐃᑲᔪᖅᑕᐅᕕᒻᒧᑦ ᑎᒃᑯᐊᑕᐅᓯᒪᔪᒃ ᐃᓚᖓᑎᒍ 
ᐃᓚᖓᓂ 4-ᒥᒃ; (Director) 
 
“ᐃᖅᑲᓇᐃᔭᖅᑎᒃ” ᑐᑭᖃᖅᐳᖅ ᐃᓄᒃ, ᐊᓯᖓᓄᑦ ᑎᒍᔭᐅᒪᖃᑕᐅᔪᒧᑦ, ᓱᕐᓗ ᐃᖅᑲᓇᐃᔭᖅᑎᐅᔪᒃ 
ᐃᑲᔪᖅᑕᐅᕕᐅᑉ ᐃᓪᓗᖁᑎᖓᓂ ᐃᓚᖓᑎᒍ ᑐᑭᒧᐊᖅᑎᑕᐅᓪᓗᓂ ᑖᑦᓱᒪ ᐃᑲᔪᖅᑕᐅᕕᐅᑉ 
ᐊᖏᔪᖅᑲᖓᓐᓄᑦ ᐃᓪᓗᖁᑎᖓᑕ ᐊᒻᒪᓗ ᐱᖃᓯᐅᑎᓪᓗᓂ ᐃᑲᔪᖅᑕᐅᕕᐅᑉ ᐊᖏᔪᖅᑲᖓᑦ; 
(employee)  
 
“ᑎᒍᔭᐅᒪᔪᖅ” ᑐᑭᖃᖅᐳᖅ ᐃᓄᒃ ᒪᓕᒐᑦᑎᒍ ᑎᒍᔭᐅᓪᓗᓂ ᑕᐃᑲᓂ ᐃᑲᔪᖅᑕᐅᕕᒻᒥ; (inmate) 
 
“ᖃᐅᔨᓴᖅᑕᐅᓂᖅ” ᑐᑭᖃᖅᐳᖅ ᖃᐅᔨᓴᖅᑕᐅᓂᖅ ᐊᐅᓚᑕᐅᑎᓪᓗᒍ ᐃᓚᖓᑎᒍ ᐃᓚᖓᓂ 50-
ᒥᒃ; (investigation) 
 
“ᖃᐅᔨᓴᖅᑐᓕᕆᔨ” ᑐᑭᖃᖅᐳᖅ ᖃᐅᔨᓴᖅᑐᓕᕆᔨᒃ ᑎᒃᑯᐊᑕᐅᓯᒪᔪᒃ ᐃᓚᖓᑎᒍ ᐃᓚᖓᓂ 39-
ᒥᒃ ᐊᒻᒪᓗ ᐱᖃᓯᐅᑎᓪᓗᓂ ᑐᓪᓕᐊᓂ ᖃᐅᔨᓴᖅᑐᓕᕆᔨᒃ ᐊᐅᓚᑦᓯᑲᐃᓐᓇᕐᑐᖅ ᐃᓚᖓᑎᒍ 
ᑎᑎᕋᖅᓯᒪᔪᒥ ᐊᕕᓐᓂᖓ 40(4)(b)-ᒥᒃ, ᐊᐅᓚᑦᓯᑲᐃᓐᓇᓗᓂ ᖃᐅᔨᓴᖅᑐᓕᕆᓂᕐᒥ 
ᑎᒃᑯᐊᑐᐅᓯᒪᔪ ᐃᓚᖓᑎᒍ ᐃᓚᖓᓂ 41-ᒥᒃ ᐊᒻᒪᓗ ᐃᓛᒃᑯᖓᔪᓂ ᖃᐅᔨᓴᖅᑐᓕᕆᔨᒃ 
ᑎᒃᑯᐊᑕᐅᓪᓗᓂ ᐃᓚᖓᑎᒍ ᐃᓚᖓᓂ 42−ᒥᒃ; (Investigations Officer) 
 
“ᒪᓕᒐᑦᑎᒍ ᓴᐳᓐᓂᐊᖅᑏᑦ” ᑐᑭᖃᖅᐳᖅ ᐃᓄᒃ ᐱᔪᓐᓇᐅᑎᖃᖅᑐᖅ 
ᐱᓕᕆᐊᕆᖃᑦᑕᓂᐊᖅᑕᖏᓐᓂ ᒪᓕᒐᕐᒥ ᓄᓇᕘᒻᒥᑦ; (lawyer) 
 
“ᑎᒍᔭᐅᒪᕝᕖᑦ” ᑐᑭᓕᒃ ᐅᖃᐅᓯᕆᔭᐅᓯᒪᓂᖏᓐᓂ ᑎᒍᔭᐅᒪᕝᕖᑦ ᐊᒻᒪ ᒪᓕᒐᒃᓴᓂᒃ 
ᑐᓂᔭᐅᒪᑦᓗᑎᒃ ᐊᓂᕐᑎᑕᐅᑲᐃᓐᓇᓲᑦ ᐱᖁᔭᖓᓂ (ᑲᓇᑕᒥ); (penitentiary)  
 
“ᑎᒥᒃᑯᑦ ᓅᑕᐃᓕᒪᑎᑕᐅᕈᑏᑦ” ᑐᑭᖃᖅᐳᖅ ᑎᒥᒃᑯᑦ ᓅᑕᐃᓕᒪᑎᑕᐅᕈᑏᑦ ᓱᕐᓗ 
ᑭᒡᓕᖃᖅᑎᑕᐅᑲᐃᓐᓇᕐᓗᓂ ᐅᕝᕙᓘᓐᓃᑦ ᓂᒪᓗᐊᓂᐊᕐᖏᒪᑦ, ᕿᒥᕐᕈᔭᐅᓪᓗᓂ ᐊᒻᒪᓗ 
ᐊᖏᖅᑕᐅᓯᒪᓪᓗᓂ ᑐᑭᒧᐊᖅᑎᓯᔨᒧᑦ; (physical restraint device) 
 
“ᐃᖅᑲᖅᑐᖅᑕᐅᓂᒃᑯᑦ ᖃᐅᔨᓴᖅᑎ” ᑐᑭᖃᖅᐳᖅ ᐃᖅᑲᖅᑐᖅᑕᐅᓂᒃᑯᑦ ᖃᐅᔨᓴᖅᑎ 
ᑎᒃᑯᐊᑕᐅᓯᒪᔪᒃ ᐃᓚᖓᑎᒍ ᐃᓚᒃᑲᓂᖓᓂ 6(1)-ᒥᒃ ᐊᒻᒪᓗ ᐱᖃᓯᐅᑎᕗᒃ ᑐᑭᒧᐊᖅᑎᓯᔨᒥ; 
(probation officer) 
 
“ᐃᖅᑲᖅᑐᖅᑕᐅᔪᒃᓴᓕᐊ” ᑐᑭᖃᖅᐳᖅ ᑖᓐᓇ ᐃᓄᒃ ᐊᑐᐊᖅᑕᐅᔪᖅ ᑖᑦᓱᒧᖓ 
ᐃᖅᑲᖅᑐᖅᑕᐅᓂᒃᑯᑦ ᑖᒃᑯᐊ ᑎᓕᓯᔾᔪᑎᒃᑯᑦ ᐋᕿᒃᑕᐅᓯᒪᔪ ᐃᖅᑲᑐᐃᕕᒃᑯᑎᒍ; (probationer) 
 
“ᕿᒥᕐᕈᓂᖅ” ᑐᑭᖃᖅᐳᖅ ᕿᒥᕐᕈᓂᖅ ᐊᐅᓚᑕᐅᑎᓪᓗᒍ ᐃᓚᖓᑎᒍ ᐃᓚᖓᓂ 21-ᒥᒃ, 23-ᒥᒃ 
ᐅᕝᕙᓘᓐᓃᑦ 59-ᒥᒃ; (review) 

“ᐃᑲᔪᖅᑕᐅᕕᐅᑉ ᐊᖏᔪᖅᑳᖓ” ᑐᑭᖃᖅᐳᖅ ᐃᑲᔪᖅᑕᐅᕕᐅᑉ ᐊᖏᔪᖅᑳᖓ ᐃᑲᔪᖅᑕᐅᕕᒻᒧᑦ 
ᑎᒃᑯᐊᑕᐅᓯᒪᔪᒃ ᐃᓚᖓᑎᒍ ᐃᓚᒃᑲᓐᓂᖓᓂ 11(1)-ᒥᒃ ᐊᒻᒪᓗ ᐱᖃᓯᐅᑎᓪᓗᓂ ᐃᓄᒻᒥᒃ 
ᓂᕈᐊᖅᑕᐅᓯᒪᔪᒥ ᐃᓚᖓᑎᒍ ᐃᓚᒃᑲᓐᓂᖓᓂ 11(3)-ᒥᒃ: (Warden) 
 
“ᐃᖅᑲᓇᐃᔭᕐᓇᐅᑉ ᐅᓪᓗᖓ” ᑐᑭᖃᖅᐳᖅ ᖃᖓᑐᐃᓐᓇᓕᒫ ᐅᓪᓗᒃ ᐊᓯᖓᑎᒍ ᑖᒃᑯᐊ ᒪᓕᓪᓗᒋ: 

a) ᓈᑦᓯᐅᖑᔭᓛᕐᓂᐊ ᐊᒻᒪᓗ ᓈᑦᓯᖑᔭ 
b) ᓄᖅᑲᖓᕝᕖᑦ ᐃᓚᖓᑎᒍ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄ ᐱᖁᔭᖓᓂ, 
c) ᐅᓪᓗᖓᑕ ᑕᐃᑲᓂ ᐊᓪᓚᕕᖏᑕ ᓄᓇᕘᑦ ᒐᕙᒪᒃᑯᖏᓐᓄ ᓄᓇᓕᖏᑕ 

ᐃᓱᒪᓕᐅᕈᑎᓕᐅᖅᑎᖏᑦ ᒪᑐᓯᒪᑐᐊᖅᐸᑕ ᐱᑦᔪᑕᐅᓪᓗᓂ ᓯᓚᕐᓗᓂᖓᓄ, 
ᓱᒃᑯᐊᕿᕐᓂᒧᑦ ᐅᕝᕙᓗᓐᓃᑦ ᐊᓯᖏᓐᓂ ᐊᑦᔨᓴᐃᓐᓇᒐᓛᖓᓄᑦ ᐱᑦᔪᑕᐅᔪᓄᑦ. 
(working day) 

 
ᑎᑎᕋᖅᓯᒪᔪᒃᑯᑦ 

(2) ᓇᓪᓕᐊᒍᑐᐃᓐᓇᖅ ᒪᓕᖁᔭᐅᓯᒪᔪᓂ ᐃᓚᖓᑎᒍ ᑖᑦᓱᒥᖓ ᐱᖁᔭᕐᒥ 
ᐊᑐᐃᓐᓇᐅᓚᖓᑦᑎᓪᓗᒍ ᑖᑦᓱᒧᖓ ᐃᖅᑲᖅᑐᖅᑕᐅᔪᒃᓴᓕᐊᖑᔪᒧᑦ ᐅᕝᕙᓘᓐᓃᑦ 
ᑎᒍᔭᐅᒪᖁᑎᖏᓐᓄᑦ ᑎᑎᕋᖅᓯᒪᔪᒃᑯᑦ, 

(a) ᑭᓯᐊᓂ ᐃᖅᑲᖅᑐᖅᑕᐅᔪᒃᓴᓕᐊᖑᔪᒧᑦ ᐅᕝᕙᓘᓐᓃᑦ ᑎᒍᔭᐅᓯᒪᖁᑎᖓᑕ 
ᑐᑭᓯᒪᓪᓗᑎᒃ ᐊᑕᐅᓯᕐᒥ ᐅᕝᕙᓘᓐᓃᑦ ᐊᒥᓱᓂ ᐃᓕᑕᕆᔭᐅᓯᒪᔪᓂ 
ᐅᖃᐅᓯᕐᓂ ᓄᓇᕘᒻᒥᑦ, 
(i) ᐊᑐᐃᓐᓇᐅᑎᑦᓯᓗᑎᒃ ᐃᓕᑕᕆᔭᐅᓯᒪᔪᒥ ᐅᖃᐅᓯᖓᓂ 

ᑐᑦᓯᕋᖅᑕᐅᔪᕕᓂᕐᒧ ᑖᑦᓱᒧᖓ ᐃᖅᑲᖅᑐᖅᑕᐅᔪᒃᓴᓕᐊᖑᔪᒧᑦ, 
ᐅᕝᕙᓘᓐᓃᑦ ᑎᒍᔭᐅᓯᒪᔪᒧᑦ, ᑕᐃᑲᓃᙱᓂᖓᑕ ᑐᑦᓯᕋᐅᑎᐅᑉ, 
ᓇᓪᓕᐊᑐᐃᓐᓇᖓᓂ ᐃᓕᑕᕆᔭᐅᓯᒪᔪᓂ ᐅᖃᐅᓯᓐᓂ ᑖᑦᓱᒧᖓ 
ᐃᖅᑲᖅᑐᖅᑕᐅᔪᒃᓴᓕᐊᖑᔪᒧᑦ ᐊᒻᒪᓗ ᐅᕝᕙᓘᓐᓃᑦ ᑎᒍᔭᐅᒪᔪᒧᑦ 
ᑐᑭᓯᔭᖓᓂᑦ, ᐊᒻᒪᓗ 

(ii) ᑕᐃᒪ ᖃᓄᐃᓕᖓᓂᖓᑕ ᐊᔪᖅᑐᓄᑦ ᐱᓂᕐᓗᒃᑐᕕᓂᕐᓄᒃ, 
ᐅᖃᐅᓯᒃᑯᑦ ᐅᖃᐅᑦᔪᓗᒋᑦ ᐅᖃᐅᓯᖓᑎᒍ; ᐅᕝᕙᓘᓐᓃᑦ 

(b) ᑭᓯᐊᓂ ᐃᖅᑲᖅᑐᖅᑕᐅᔪᒃᓴᓕᐊᖑᔪᒧᑦ ᐅᕝᕙᓘᓐᓃᑦ ᑎᒍᔭᐅᒪᖁᑎᖓᑕ 
ᑐᑭᓯᙱᑐᐊᖅᐸᑦ ᐃᓕᑕᕆᔭᐅᓯᒪᔪᒥ ᐅᖃᐅᓯᕐᒥᑦ ᓄᓇᕗᒻᒥᒃ; 
(i) ᐊᑐᐃᓐᓇᐅᑎᑦᓯᓗᑎᒃ ᐃᓕᑕᕆᔭᐅᓯᒪᔪᒥ ᐅᖃᐅᓯᖓᓂ 

ᑐᑦᓯᕋᖅᑕᐅᔪᕕᓂᕐᒧ ᑖᑦᓱᒧᖓ ᐃᖅᑲᖅᑐᖅᑕᐅᔪᒃᓴᓕᐊᖑᔪᒧᑦ  
ᑎᒍᔭᐅᓯᒪᔪᒻᒧᓘᓐᓃᑦ ᐅᕝᕙᓘᓐᓃᑦ, ᑕᐃᑲᓃᙱᓂᖓᑕ 
ᑐᑦᓯᕋᐅᑎᐅᑉ, ᓇᓪᓕᐊᑐᐃᓐᓇᖓᓂ ᐃᓕᑕᕆᔭᐅᓯᒪᔪᓂ ᐅᖃᐅᓯᓐᓂ 
ᐊᒻᒪᓗ 

(ii) ᑕᐃᑲᓃᖃᑎᖃᕐᓗᑎᒃ ᑐᑭᓕᐅᕆᔨᒥᒃ, ᓱᕐᓗ ᑎᑎᕋᖅᓯᒪᔪᒃᑯ 
ᐅᕝᕙᓘᓐᓃᑦ ᐅᖃᐅᓯᒃᑯᑦ, ᐅᖃᐅᓯᕐᒥ ᑐᑭᓯᒪᔭᖓᑕ 
ᐃᖅᑲᖅᑐᖅᑕᐅᔪᒃᓴᓕᐊᖑᔪᒧᑦ ᐅᕝᕙᓗᓐᓃᑦ ᑎᒍᔭᐅᒪᔪᒧᑦ. 

ᐊᔾᔨᓴᐃᓇᖏᑦ 
(3) ᓇᓪᓕᐊᒍᑐᐃᓐᓇᖅ ᒪᓕᖁᔭᐅᓯᒪᔪᓂ ᐃᓚᖓᑎᒍ ᑖᑦᓱᒥᖓ ᐱᖁᔭᕐᒥ 

ᐊᑐᐃᓐᓇᐅᓚᖓᑦᑎᓪᓗᒍ ᑖᑦᓱᒧᖓ ᐃᖅᑲᖅᑐᖅᑕᐅᔪᒃᓴᓕᐊᖑᔪᒧᑦ ᐅᕝᕙᓘᓐᓃᑦ ᑎᒍᔭᐅᒪᔪᒧᑦ 
ᑎᑎᕋᖅᓯᒪᔪᒃᑯᑦ, 

(a)  ᐊᑐᐃᓐᓇᐅᑎᑕᐅᓪᓗᑎᒃ ᓇᓪᓕᐊᑐᐃᓐᓇᖓᓂ ᐃᓕᑕᕆᔭᐅᓯᒪᔪᒥ ᐅᖃᐅᓯᕐᒥ 
ᓄᓇᕘᒻᒥᑦ; ᐊᒻᒪᓗ 

(b) ᑕᐃᒪ ᖃᓄᐃᓕᖓᓂᖓᑕ ᐊᔪᖅᑐᓄᑦ ᐃᖅᑲᖅᑐᖅᑕᐅᔪᒃᓴᓕᐊᖑᔪᒧᑦ 
ᐅᕝᕙᓘᓐᓃᑦ ᑎᒍᔭᐅᒪᖁᑎᖓᑕ, 
(i)  ᐊᑐᐃᓐᓇᐅᑎᑕᐅᑐᐃᓐᓇᕆᐊᓖᑦ ᐅᖃᐅᓯᒃᑯ ᓇᓪᓕᐊᑐᐃᓐᓇᖓᓂ 

ᐃᓕᑕᕆᔭᐅᓯᒪᔪᒥ ᐅᖃᐅᓯᕐᒥ ᓄᓇᕘᒻᒥᑦ, ᐊᒻᒪᓗ 
(ii) ᓂᐱᓕᐅᖅᑕᐅᓗᓂ ᐃᓄᒻᒧᑦ ᓂᕈᐊᖅᑕᐅᓯᒪᔪᒧ ᑖᑦᓱᒧᖓ 

ᑐᑭᒧᐊᖅᑎᓯᔨᖓᓄᑦ ᒪᓕᒍᑎᖃᕐᓗᑎᒃ ᐊᖏᖅᑕᐅᓯᒪᔪᒥ 
ᑐᑭᒧᐊᖅᑎᓯᔨᒻᒧᑦ. 

 
ᓇᓗᓇᐃᑦᔪᑎᖓᑕ ᓂᐱᓕᐅᖅᓯᒪᔪᒥ 
 (4) ᐃᓄᒃ ᑎᒃᑯᐊᑕᐅᓂᐊᖅᑎᓪᓗᒍ ᑐᑭᒧᐊᖅᑎᓯᔨᒧᑦ ᓂᐱᓕᐅᖅᓯᒪᔪᓂ ᐅᖃᐅᓯᖏᓐᓂ 
ᑖᒃᑯᓄᖓ ᑎᒍᔭᐅᒪᔪᓄᑦ ᐃᓚᖓᑎᒍ ᐃᓚᖓᓂ ᑎᑎᕋᖅᑕᐅᓯᒪᔪ ᐊᕕᓐᓂᖓ (3)(b)(ii)−ᒥᒃ, 
ᑕᐃᓐᓇ ᐃᓄᒃ ᐃᒪᐃᓐᓂᐊᖅᐳᖅ 

(a) ᑭᓯᐊᓂ ᐅᖃᐅᓯᐅᔪᑦ ᓂᐱᓕᐅᖅᑕᐅᓗᑎᒃ ᓂᐱᖃᖅᑐᒃᑯᑦ 
ᓂᐱᓕᐅᕈᓐᓇᕐᓗᓂ, 
(i) ᑐᓵᑎᒃᑲᓐᓂᕐᓗᒍ ᓂᐱᓕᐅᖅᓯᒪᔪᒥᒃ ᑖᑦᓱᒧᖓ ᑎᒍᔭᐅᒪᔪᒧᑦ, ᐊᒻᒪᓗ 
(ii) ᐱᕕᖃᑦᑎᓪᓗᒍ ᑖᓐᓇ ᑎᒍᔭᐅᒪᔪᖅ ᐃᓄᑦᑕᖓᑕ ᐅᖃᐅᓯᖏᓐᓂᑦ 

ᓂᐱᓕᐅᒃᑲᓐᓂᕐᓗᒋ ᑭᓯᐊᓂ ᑎᒍᔭᐅᒪᔪᒃ ᓈᒻᒪᓴᑐᐊᖅᐸᑦ ᑖᓐᓇ 
ᓂᐱᓕᐅᖅᓯᒪᔪᒃ ᓈᒻᒪᒋᑐᐊᖅᐸᐅᑦ ᑕᑦᓱᒪ ᐃᓄᑦᑕᖓᑕ 
ᐅᖃᖅᑕᖏᑦ; ᐊᒻᒪᓗ 

(b) ᑭᓯᐊᓂ ᐅᖃᐅᓯᐅᔪᑦ ᓂᐱᓕᐅᖅᑕᐅᑉᐸᑕ ᑎᑎᕋᖅᓯᒪᔪᒃᑯᑦ 
(i) ᓂᐱᓕᐅᓪᓗᒋᑦ ᐅᖃᐅᓯᐅᔪᑦ ᑕᐃᑲᙵ ᐅᖃᐅᓰᑦ ᐃᓕᑕᕆᔭᐅᓯᒪᔪᑦ 

ᓄᓇᕗᒻᒥ ᐊᑐᐃᓐᓇᐅᑎᑕᐅᔪᓂ, 
(ii) ᐅᖃᓕᒫᕝᕕᒋᓪᓗᒍ ᑖᓐᓇ ᓂᐱᓕᐅᖅᓯᒪᔪ ᐅᖃᐅᓯᖏᑦ ᑖᑦᓱᒧᖓ 

ᑎᒍᔭᐅᒪᔪᒧᑦ, ᐊᒻᒪᓗ 
(iii) ᐋᖅᑭᒋᐊᑦᓯᐊᕐᓗᒋᑦ ᑕᒻᒪᕐᓯᒪᓂᖏᑦ ᑕᐃᑯᙵ ᑎᑎᕋᖅᑕᐅᓯᒪᔪᒥ 

ᓂᐱᓕᐊᕕᓃᖅ ᑖᑦᓱᒪ ᑎᒍᔭᐅᒪᔫᑉ ᑐᑦᓯᕋᖅᑕᖓᓂ ᑭᓯᐊᓂ ᑖᓐᓇ 
ᑎᒍᔭᐅᒪᔪᒃ ᓈᒻᒪᓴᑐᐊᖅᐸᑦ ᑕᑦᓱᒪ ᐃᓄᑦᑕᖓᑕ ᐅᖃᖅᑕᖏᑦ. 

 
ᓂᕈᐊᖅᑕᐅᓯᒪᔪᒃ 

(5) ᑐᑭᒧᐊᖅᑎᓯᔨᒃ ᓂᕈᐊᒍᓐᓇᐳᒃ ᐃᓄᒻᒥ ᐱᑦᔪᑎᒋᓪᓗᒍ ᐃᓚᖓᓂ ᑎᑎᕋᖅᑕᐅᓯᒪᔪ 
ᐊᕕᓐᓂᖓ (3)(b)(ii)-ᒥᒃ ᐃᒻᒪᖄ ᐃᓕᒃᑯᑦ ᐅᕝᕙᓘᓐᓃᑦ ᐃᓕᓵᖃᑎᒋᓪᓗᑎᑦ. 

ᐃᑲᔪᖅᑕᐅᕕᓕᕆᔨᒃᑯᑦ 
 
ᓴᖅᑭᑕᐅᓯᒪᓂᖓᑕ ᐃᑲᔪᖅᑕᐅᕕᓐᓂ 
2. (1) ᐃᑲᔪᖅᑕᐅᕖᑦ ᓴᖅᑭᑕᐅᔪᕕᓃᑦ ᐃᓗᐊᓂ ᒪᓕᒐᓕᕆᔨᒃᑯᓄᑦ ᑲᒪᒋᔭᖃᕐᓗᑎᒃ 
ᐃᖅᑲᑐᖅᑕᐅᓂᒃᑯᑦ ᐊᑐᕆᐊᖃᖅᑕᓕᐅᖅᑕᐅᓯᒪᔪᖅ, ᐊᒻᒪᓗ ᐃᓐᓇᕐᓄᑦ ᐃᑲᔪᖅᑕᐅᕕᒻᒥ 
ᐱᔨᑦᓯᕋᐅᓂᐅᔪᓄᑦ ᑕᐃᑯᙵᓕᒫ ᓄᓇᕘᓕᒫᓄᑦ. 
 
ᐱᑦᔪᑎᖓᑕ ᐃᑲᔪᖅᑕᐅᕖᑦ 

(2) ᑖᑦᓱᒪ ᐱᑦᔪᑎᖓᑕ ᐃᑲᔪᖅᑕᐅᕕᐅᑉ ᐃᑲᔪᖅᑕᐅᕕᐅᕗᒃ ᐊᒻᒪᓗ ᒪᒥᓴᕐᕕᐅᓗᓂ 
ᐃᖅᑲᖅᑐᖅᑕᐅᔪᒃᓴᓕᐊᖑᔪᒧᑦ ᐊᒻᒪᓗ ᑎᒍᔭᐅᒪᔫᑉ, ᓴᐳᒻᒥᓂᖓᑕ ᓄᓇᓕᓐᓂᑦ ᐊᒻᒪᓗ 
ᓴᖅᑭᔮᖅᑎᓯᓂᖓᑕ ᐊᑦᑕᓇᑦᑕᐃᓕᒪᓂᕐᒧᑦ ᐊᒻᒪᓗ ᓄᓇᓕᑦᓯᐊᕙᐅᓂᖓᓄ ᑖᒃᑯᓄᖓ 

(a) ᐊᑐᐃᓐᓇᐅᑎᑦᓯᓗᑎᒃ, ᑐᑦᓯᕋᖅᑐᖃᓕᑐᐊᖅᐸᑦ ᐃᖅᑲᖅᑐᐃᕕᒃᑯᑦ, ᑐᓴᒐᑦᓴᓂ 
ᒪᓕᓪᓗᒋᑦ ᑭᖑᓂᖓᑕ ᖃᓄᐃᓕᖓᓂᕕᓂᖓᑕ ᑖᑦᓱᒪ ᐱᓂᕐᓗᒃᑐᕕᓂᐅᑉ 
ᐃᖅᑲᖅᑐᐃᔨᒧᑦ ᖃᓄᐃᓕᔭᐅᙱᓐᓇᕐᓗᓂ;  

(b) ᐊᑐᐃᓐᓇᐅᑎᑦᓯᓗᑎᒃ ᐃᖅᑲᑐᖅᑕᐅᓂᒃᑯᑦ ᐊᑐᕆᐊᖃᖅᑕᓕᐅᖅᑕᐅᓯᒪᔪᖅ 
ᐊᐅᓚᑦᓯᔨᒻᒧᑦ ᐊᒻᒪᓗ ᐱᓕᕆᐊᑦᓴᐅᔪᓂ ᐃᖅᑲᖅᑐᖅᑕᐅᔪᒃᓴᓕᐊᖑᔪᓄᑦ; 

(c) ᐊᑐᐃᓐᓇᐅᑎᑦᓯᓗᑎᒃ ᐱᓯᒪᔪᓐᓂᖃᑦᓯᐊᕈᓐᓇᕐᓗᓂ ᐊᒻᒪᓗ ᑎᒍᔭᐅᒪᔪᓄᑦ 
ᑎᒍᔭᐅᒪᖃᑎᒌᓄᑦ ᑕᐃᑲᓂ ᐃᑲᔪᖅᑕᐅᕕᓐᓂᑦ; 

(d) ᐊᑐᐃᓐᓇᐅᑎᑦᓯᓗᑎᒃ ᐊᐅᓚᑦᓯᔨᒻᒧᑦ ᐊᒻᒪᓗ ᐃᓕᖅᑯᓯᓪᓚᕆᒥᓂᒃ 
ᒪᒥᓴᕐᓂᐅᑦ ᑕᑦᓱᒪ ᐃᖅᑲᖅᑐᖅᑕᐅᔪᒃᓴᓕᐊᖑᔪᓄᑦ ᐅᕝᕙᓘᓐᓃᑦ 
ᑎᒍᔭᐅᒪᔫᑉ; 

(e) ᐊᑐᐃᓐᓇᑎᑦᓯᓗᑎᒃ ᐃᓕᖅᑯᓯᓪᓚᕆᐅᔪᒥ ᐃᓕᓐᓂᐊᓂᐅᑦ ᐊᒻᒪᓗ 
ᐃᑲᔪᖅᑕᐅᓂ ᐅᖃᖃᑎᖃᓐᓂᑯᑦ ᑖᒃᑯᓄᖓ ᐃᖅᑲᖅᑐᖅᑕᐅᔪᒃᓴᓕᐊᖑᔪᓄᑦ 
ᐅᕝᕙᓘᓐᓃᑦ ᑎᒍᔭᐅᒪᔫᑉ ᕿᒥᕐᕈᓗᑎᒃ ᒪᒥᓴᕐᓂᒋᕋᔭᖅᑕᖏᓐᓂ; 

(f) ᓴᖅᑭᑎᑦᓯᓗᑎᒃ ᑲᒪᒋᔭᕆᐊᓕᒻᒥᓂ ᐊᒻᒪᓗ ᓇᒻᒥᓂᖅ ᒪᑭᑕᔪᓐᓇᕐᓂᕐᒧᑦ 
ᑖᒃᑯᓄᖓ ᐃᖅᑲᖅᑐᖅᑕᐅᔪᒃᓴᓕᐊᖑᔪᓄᑦ ᐊᒻᒪᓗ ᑖᓐᓇ ᑎᒍᔭᐅᒪᔪ; ᐊᒻᒪᓗ 

(g) ᑲᔪᖏᖅᓴᐃᓂᒃᑯᑦ ᐊᒻᒪᓗ ᐃᑲᔪᕐᓗᑎᒃ ᐃᓕᓴᐅᑎᑦᓴᓂ ᓂᕈᐊᖅᑕᐅᓯᒪᔪᓂ 
ᓴᖅᑭᑎᑦᓯᑕᐃᓕᒪᓪᓗᑎᒃ ᐊᒻᒪᓗ ᒥᑭᓪᓕᑎᑦᓯᕆᐊᓪᓗᑎ 
ᐱᓂᕐᓗᓐᓂᐅᖃᑦᑕᑐᓂ ᐃᓗᐊᓂ ᓄᓇᓕᓐᓂᑦ. 

 
ᐊᑐᐊᒐᐃᑦ ᑐᖓᕕᒋᔭᐅᔪᑦ 
3. ᑖᒃᑯᐊ ᒪᓕᓪᓗᒋᑦ ᐊᑐᐊᒐᐃᑦ ᑐᖓᕕᒋᔭᐅᔪᑦ ᑕᐃᑲᓂ ᐃᑲᔪᖅᑕᐅᕕᒻᒥ ᑲᔪᓯᑦᓯᐊᓂᕐᒥᑦ 
ᐱᑦᔪᑕᐅᔪᓂᑦ: 

(a) ᐃᖅᑲᖅᑐᖅᑕᐅᔪᒃᓴᓕᐊᖑᔪᓄᑦ ᐊᒻᒪᓗ ᑖᓐᓇ ᑎᒍᔭᐅᒪᔪ  ᐱᔪᓐᓇᕐᐳᑦ 
ᐱᔪᓐᓇᐅᑎᒥᓂ ᐃᓘᓐᓇᖏᓐᓂ ᐃᓚᐅᖃᑕᐅᔪᓄᑦ ᐃᓅᖃᑎᒌᓄᑦ ᑭᓯᐊᓂ 
ᑕᐃᒃᑯᓄᖓ ᐃᒪᐃᑦᑐᓄᑦ, ᐱᑦᔪᑕᐅᓂᖏᑦ ᐃᖅᑲᖅᑐᐃᔨᒧᑦ 
ᖃᓄᐃᓕᔭᐅᓂᖓᑕ, ᒪᓕᒐᑦᑎᒍ ᐊᒻᒪᓗ ᐲᖅᑕᐅᓯᐊᕐᓗᓂ ᐅᕝᕙᓘᓐᓃᑦ 
ᑭᒡᓕᖃᖅᑎᓪᓗᒋᑦ; 

(b) ᐃᑲᔪᖅᑕᐅᕕᐅᑉ ᐊᑐᐊᒐᖏᑦ, ᐃᓕᓐᓂᐊᕈᑏᑦ ᐊᒻᒪᓗ 
ᐱᓕᕆᐊᕆᖃᑦᑕᓂᐊᖅᑕᖏᓐᓂᑦ ᒪᓕᓪᓗᒋᑦ ᐱᖅᑯᓯᖏᓐᓂᑦ, 
ᐃᓕᖅᑯᓯᖏᓐᓂᑦ, ᐅᖃᐅᓯᖏᓐᓂᑦ ᐊᒻᒪᓗ ᑭᓇᐅᑦᔪᑎᖏᓐᓂᑦ 
ᐊᑦᔨᐅᖏᑦᑑᓂᖏᑦ ᐊᒻᒪᓗ ᐊᐃᕕᐅᒍᓐᓇᓯᐊᓪᓗᑎᑦ ᑖᒃᑯᓄᖓ 
ᐃᑲᔪᖅᑕᐅᒋᐊᓕᓐᓄᑦ ᐃᓄᐃᑦ ᐊᒻᒪᓗ ᐊᓯᖏᑦ ᓄᓇᖃᖅᑳᖅᓯᒪᔪᓄᑦ 
ᑲᑎᙵᔪᓄᑦ, ᐊᕐᓇᓄᑦ, ᐃᓄᒻᒧᑦ ᐃᓱᒪᓕᕆᓂᕐᒧᑦ ᐊᒻᒪᓗ ᐊᓯᖏᓐᓂᑦ 
ᑲᑎᙵᔪᓄᑦ; 

(c) ᐃᑲᔪᖅᑕᐅᕕᐅᑉ ᐊᑐᐊᒐᖏᑦ, ᐃᓕᓐᓂᐊᕈᑏᑦ ᐊᒻᒪᓗ 
ᐱᓕᕆᐊᕆᖃᑦᑕᓂᐊᖅᑕᖏᓐᓂᑦ ᒪᓕᓪᓗᒋᑦ ᐃᑦᑕᓐᓂᑕᓕᕆᓂ ᐊᒻᒪᓗ 
ᐱᒻᒪᕆᐅᓂᖓᑕ ᐃᓄᐃᑦ ᐊᒻᒪᓗ ᐱᔪᓐᓇᐅᑎᖏᑦ ᐃᓄᐃᑦ ᑕᐃᑲᓂ 
ᐃᓚᖓᑎᒍ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᕈᑎᓂᒃ. 

 
ᑎᒃᑯᐊᖅᑕᐅᓂᖓᑕ ᑐᑭᒧᐊᖅᑎᓯᔨᐅᑉ 
4. ᒥᓂᔅᑕ ᑎᒃᑯᐊᓯᓪᓗᓂ ᑐᑭᒧᐊᖅᑎᓯᔪᑦᓴᒥ ᐃᑲᔪᖅᑕᐅᕕᒻᒥᑦ. 
 
ᐱᔪᓐᓇᐅᑎᖏᑦ ᐊᒻᒪᓗ ᐱᓕᕆᐊᑦᓴᖏᑦ ᑐᑭᒧᐊᖅᑎᓯᔨᐅᑉ 
5. (1) ᑐᑭᒧᐊᖅᑎᓯᔨᒃ ᐃᒪᐃᓂᐊᖅᐳᖅ 

(a) ᐊᐅᓚᑦᓯᓂᖃᕋᔭᖅᐳᖅ ᑖᒃᑯᓂᖓ ᐃᑲᔪᖅᑕᐅᕕᒻᒥ ᐊᒻᒪᓗ 
ᐱᕙᓪᓕᐊᑎᑦᓯᓗᑎᒃ ᐊᒻᒪᓗ ᑲᒪᓪᓗᑎᒃ ᐃᑲᔪᖅᑕᐅᕕᒻᒥ ᐃᓕᓐᓂᐊᕈᑎᓂᒃ; 
ᐊᒻᒪᓗ 

(b) ᐊᑐᕈᑎᖃᕐᓗᓂ ᐱᔪᓐᓇᐅᑎᖏᓐᓂᑦ ᐊᒻᒪᓗ ᐱᓕᕆᐊᖃᕐᓂᐅ 
ᑲᒪᒋᔭᕆᐊᓕᓐᓂ ᐊᖏᕈᐅᑎᐅᓯᒪᔪᒥ ᑕᑦᓱᒧᖓ ᐱᖁᔭᕐᒧᑦ ᐊᒻᒪᓗ 
ᒪᓕᒐᕋᓛᓄᑦ. 

 
ᑐᓂᔭᐅᓯᒪᔪᑦ ᐱᓕᕆᐊᑦᓴᐅᔪᑦ 

(2) ᑐᑭᒧᐊᖅᑎᓯᔨᒃ ᐃᒪᐃᓐᓂᐊᖅᐳᖅ, ᑎᑎᕋᖅᓯᒪᔪᒥ, ᑭᒡᒐᑐᓪᓗᓂ ᖃᓄᐃᑦᑐᑐᐃᓐᓇᕐᓂᒃ 
ᐱᔪᓐᓇᐅᑎᓂᑦ ᐊᒻᒪᓗ ᐱᓕᕆᐊᑦᓴᓂᑦ ᑖᑦᓱᒪ ᑐᑭᒧᐊᖅᑎᓯᔨᐅᑉ ᐃᓚᖓᑎᒍ ᑖᑦᓱᒥᖓ ᐱᖁᔭᕐᒥ. 
 
ᐊᑐᖁᔭᐅᔪᐃᑦ 
 (3) ᑐᑭᒧᐊᕐᑎᑦᑎᔨ ᐃᒪᐃᔪᓐᓇᕐᑐ, ᐊᖏᕈᑕᐅᓯᒪᔪᓂ ᒪᓕᒐᕋᓛᓂᒃ, ᑐᓂᓯᓗᑎᒃ ᑎᑎᖃᑎᒍ 
ᐊᑐᖁᔭᐅᔪᓂ ᑖᑦᓱᒧᖓ ᐃᑲᔪᖅᑕᐅᕕᐅᑉ ᐊᖏᔪᖅᑳᖓᓄᑦ ᐊᒻᒪᓗ ᐊᓯᖏᑦ ᐃᖃᓇᐃᔭᕐᑏᑦ 
ᒪᓕᒡᓗᑎᒃ ᐆᑦᑐᕋᐅᑎᓂᒃ ᐱᔪᓐᓇᐅᑎᖏᑎᒍ ᐊᒻᒪᓗ ᐱᓕᕆᐊᖃᖅᐸᓪᓕᐊᓗᑎᒃ ᐱᓕᕆᐊᒃᓴᒥᓂᒃ. 
 
ᒪᓕᒃᑕᐅᓗᑎᒃ ᐊᑐᖁᔭᐅᔪᐃᑦ 
 (4) ᐃᑲᔪᖅᑕᐅᕕᐅᑉ ᐊᖏᔪᖅᑳᖓ ᐊᒻᒪᓗ ᐊᓯᖏ ᐃᖃᓇᐃᔭᖅᑏᑦ ᒪᓕᒃᑕᕆᐊᓖᑦ 
ᐊᑐᖁᔭᐅᔪᓂ ᑖᒃᑯᐊ ᑐᓂᔭᐅᓯᒪᔪᑦ ᐃᓚᖓᑎᒍ ᐃᓚᒃᑲᓐᓂᖓᓂ (3)−ᒥᒃ. 

ᒪᓕᒐᓕᐅᕐᓂᕐᒧᑦ ᐱᖁᔭᖅ 
 (5) ᒪᓕᒐᓕᐅᕐᓂᕐᒧᑦ ᐱᖁᔭᖅ ᑖᓐᓇ ᑐᕌᖓᖏᑐᖅ ᑖᑯᓄᖓ ᐊᑐᖁᔭᐅᔪᓂᒃ ᑖᑯᐊ 
ᑐᓂᔭᐅᓯᒪᔪᑦ ᐃᓚᖓᑎᒍ ᐃᓚᒃᑲᓐᓂᖓᓂ (3)−ᒥᒃ. 

 
ᐃᖅᑲᖅᑐᖅᑕᐅᓂᒃᑯᑦ 

 
ᑎᒃᑯᐊᕐᑕᐅᔪᑦ ᑖᒃᑯᐊ ᐃᖅᑲᖅᑐᖅᑕᐅᓂᒃᑯᑦ ᖃᐅᔨᓴᖅᑏᑦ 
6. (1) ᑐᑭᒧᐊᖅᑎᑦᓯᔨ ᑎᒃᑯᐊᖅᓯᔪᓐᓇᖅᐳᖅ ᑖᒃᑯᓂᖓ ᐃᖅᑲᖅᑐᖅᑕᐅᓂᒃᑯᑦ ᖃᐅᔨᓴᖅᑎᓄᑦ 
ᐱᖁᔭᐅᓯᒪᔪᑦ ᐱᔾᔪᑎᒋᓗᒋᑦ ᑖᑦᓱᒥᖓ ᐱᖁᔭᕐᒥᑦ. 
 
ᑐᑭᒧᐊᖅᑎᑦᓯᔨ ᐃᖅᑲᖅᑐᖅᑕᐅᓂᒃᑯᑦ ᖃᐅᔨᓴᖅᑎ 
 (2) ᑐᑭᒧᐊᖅᑎᑦᓯᔨ ᑕᐃᒪᐃᑉᐳᒃ, ᐃᑲᔫᑎᒋᓂᐊᖅᑕᖓᓂ ᑐᑭᒧᐊᖅᑎᓯᔨᐅᑉ ᐊᓪᓚᕕᖓᑎᒍ, 
ᐃᖅᑲᖅᑐᖅᑕᐅᓂᒃᑯᑦ ᖃᐅᔨᓴᖅᑎ. 
 
ᐱᓕᕆᐊᑦᓴᖏᑦ ᑐᑭᒧᐊᖅᑎᓯᔨᐅᑉ ᒪᓕᒡᓗᒋᑦ ᐃᖅᑲᖅᑐᖅᑕᐅᓂᒃᑯᑦ 
7. ᑐᑭᒧᐊᖅᑎᑦᓯᔨ ᐃᒪᓐᓇᐃᒍᓐᓇᖅᐳᖅ 

(a) ᑲᒪᓪᓗᓂ ᐊᒻᒪᓗ ᐊᐅᓚᑦᓯᓗᓂᓪᓗ ᐃᓕᓗᖏᓐᓂᒃ 
ᐱᔨᑦᑎᕋᐅᑎᖃᖅᑎᑦᑎᓗᑎᒃ ᐃᖅᑲᖅᑐᖅᑕᐅᔪᒃᓴᓕᐊᖑᔪᓄᑦ; ᐊᒻᒪᓗ 

(b) ᓇᓗᓇᐃᖅᓯᓗᑎᒃ ᓈᒻᒪᒃᑐᒥ ᐱᔨᑦᑎᕋᐅᑎᖃᖅᑎᑦᑎᓗᑎᒃ 
ᐃᖅᑲᖅᑐᖅᑕᐅᔪᒃᓴᓕᐊᖑᔪᓄᑦ. 

 
ᐊᖓᔪᖅᑳᕆᔭᐅᔪᖅ ᐃᖅᑲᖅᑐᐃᕕᒻᒥ 
8. (1) ᐃᖅᑲᖅᑐᖅᑕᐅᓂᒃᑯᑦ ᖃᐅᔨᓴᖅᑎ ᐊᖓᔪᖅᑳᒋᔭᐅᔪ ᐃᖅᑲᖅᑐᐃᕕᓕᒫᓄᑦ ᓄᓇᕗᒻᒥ. 
 
ᐱᓕᕆᑦᐊᖏᑦ ᐃᖅᑲᖅᑐᖅᑕᐅᓂᒃᑯᑦ ᖃᐅᔨᓴᖅᑎᐅᑉ 

(2) ᐃᖅᑲᖅᑐᖅᑕᐅᓂᒃᑯᑦ ᖃᐅᔨᓴᖅᑎ ᐃᒪᐃᒍᓐᓇᖅᐳ 
(a) ᓈᒻᒪᒃᑐᓂ ᑲᒪᓪᓗᑎᒃ ᐃᖅᑲᖅᑐᖅᑕᐅᔪᒃᓴᓕᐊᖑᔪᓄᑦ ᑐᑭᓯᑎᑦᑎᓗᒍ 

(i) ᐃᖅᑲᖅᑐᖅᑕᐅᓂᒃᑯᑦ ᐊᑐᕆᐊᖃᖅᑕᐃᓕᒪᓂᖓ, 
(ii) ᐃᓗᓕᕆᔭᖏᓐᓂ ᐃᓚᖓᑎᒍ ᐃᓚᒃᑲᓐᓂᖓᓂ 732.2(3)-ᒥᒃ 

ᐊᒻᒪᓗ (5)−ᒥᒃ ᐊᒻᒪᓗ ᐃᓚᖓᓂ 733.1−ᒥᒃ ᐱᓂᕐᓗᒃᑐᓄᑦ 
ᒪᓕᒐᖓᓂᒃ, ᐊᒻᒪᓗ 

(iii) ᑲᒪᔾᔪᑎᒃᓴᖏ ᑐᑦᓯᕋᕐᓂᒧᑦ ᐃᓚᖓᑎᒍ ᐃᓚᒃᑲᓐᓂᖓᓂ 
732.2(3)−ᒥᒃ ᐱᓂᕐᓗᒃᑐᓄᑦ ᒪᓕᒐᖓᓂᒃ ᐊᓯᔾᔩᓂᐊᕐᓗᒍ 
ᐃᖅᑲᖅᑐᖅᑕᐅᓂᒃᑯᑦ ᑎᓕᓯᔾᔪᑏᑦ; 

(b) ᐊᐅᓚᑦᓯᓗᑎᒃ ᑖᒃᑯᐊ ᐃᓕᖅᑯᓯᖏᑕ ᑖᑦᓱᒪ ᐃᖅᑲᖅᑐᖅᑕᐅᔪᒃᓴᓕᐊᖑᔪᒧᑦ 
ᑕᐃᑲᓂ ᐊᖏᕈᑕᐅᓯᒪᔪᓂ ᖃᓄᐃᓕᖓᓂᖓᑕ ᑭᒡᓕᖃᖅᑎᑕᐅᔪᐃᑦ 
ᑕᐃᑲᓂ ᐃᖅᑲᑐᖅᑕᐅᓂᒃᑯᑦ ᑎᓕᓯᔾᔪᑏᑦ; 

(c) ᐊᑐᐃᓐᓇᐅᑎᑦᓯᓗᑎᒃ ᑐᕌᒍᑎᐅᓂᐊᖅᑐᓂ ᑖᑦᓱᒧᖓ 
ᐃᖅᑲᖅᑐᖅᑕᐅᔪᒃᓴᓕᐊᖑᔪᒧᑦ; 

(d) ᑭᓯᐊᓂ ᐅᔾᔨᕈᓱᓕᕐᓂᖅᐸᑦ ᑖᓐᓇ ᐃᖅᑲᖅᑐᖅᑕᐅᓂᒃᑯᑦ ᖃᐅᔨᓴᖅᑎ 
ᑖᑦᓱᒧᖓ ᐃᖅᑲᖅᑐᖅᑕᐅᓂᒃᑯᑦ ᑎᓕᓯᔾᔪᑎᒃᑯᑦ ᐊᑐᕆᐊᖃᖅᑕᐃᓕᑕᐅᓯᒪᔪᖅ 
ᐊᓯᔾᔨᖅᑕᐅᕆᐊᖃᕐᓂᖅᐸᑦ, ᑐᒃᓯᕋᐅᑎᓕᐅᓗᑎᒃ ᐃᖅᑲᖅᑐᐃᕕᑯᓐᓄᑦ 
ᐃᓚᖓᑎᒍ ᐃᓚᒃᑲᓐᓂᖓᓂ 732.2(3) ᐱᓂᕐᓗᑐᓄ ᒪᓕᒐᖓᓂ; 

(e) ᐸᕐᓇᓪᓗᑎᒃ ᐊᒻᒪᓗ ᑲᔪᓯᓪᓗᑎᒃ ᑖᒃᑯᐊ ᐃᖅᑲᑐᖅᑕᐅᓂᒃᑯᑦ 
ᐊᑐᖅᑕᐅᔪᑦᓴᒫᑦ ᐃᓚᖓᑎᒍ ᑐᑭᒧᐊᖅᑎᑕᐅᓪᓗᓂ ᑖᑦᓱᒪ 
ᑐᑭᒧᐊᖅᑎᑦᑎᔨᐅᑉ; ᐊᒻᒪᓗ 

(f) ᐊᓯᖏᓐᓂ ᐱᓕᕆᖃᑦᑕᕐᓗᓂ ᐱᖁᔭᐅᓯᒪᔪᓂᒃ ᑐᑭᒧᐊᖅᑎᑦᑎᔨᒻᒧ. 
 
ᖃᐅᔨᓴᕐᑕᐅᓂᖅ ᑖᓱᒪ ᐃᖅᑲᖅᑐᖅᑕᐅᓂᒃᑯᑦ ᖃᐅᔨᓴᖅᑎᐅᑉ 
9. ᐃᖅᑲᖅᑐᖅᑕᐅᓂᒃᑯᑦ ᖃᐅᔨᓴᖅᑎ ᖃᐅᔨᓴᕆᐊᖃᖏᓪᓚᑦ ᓇᓗᓇᐃᖅᓯᒐᓱᐊᕐᓗᓂ 
ᐸᓯᔭᒃᓴᐅᒻᒪᖔᒃ ᐅᕝᕙᓘᓃᑦ ᐸᓯᔭᒃᓴᐅᖏᒃᑲᓗᐊᕐᒪᖔ ᐃᓄᖕᒥ. 
 

ᐃᑲᔪᖅᑕᐅᕖᑦ 
 

ᓴᖅᑭᑕᐅᓯᒪᓂᖓ ᐊᒻᒪᓗ ᐊᑐᕈᓐᓃᕐᑎᑦᑎᓂᖅ ᐃᑲᔪᖅᑕᐅᕕᓐᓂ 
10. (1) ᒥᓂᔅᑕ ᐃᒪᐃᒍᓐᓇᖅᐳ, ᑎᓕᓯᔾᔪᑎᒃᑯᑦ, ᐋᖅᑮᔪᓐᓇᖅᐳ ᐅᕝᕙᓘᓐᓃᑦ 
ᐊᑐᕈᓐᓃᕐᑎᑦᑎᔪᓐᓇᖅᐳ ᐃᑲᔪᖅᑕᐅᕕᓐᓂ. 
 
ᑲᔪᓯᓂᖅ ᐃᑲᔪᖅᑕᐅᕕᓕᖓᔪᑎᑐ 

(2) ᐃᒡᓗᕐᔪᐊᑦ ᐊᒻᒪᓗ ᐃᒡᓗᒋᔭᐅᔪᐃᓪᓗ ᐊᒻᒪᓗ ᓄᓇᒋᔭᖓᑕ ᐃᒡᓗᕐᔪᐊᑦ ᐊᒻᒪᓗ 
ᐃᒡᓗᒋᔭᐅᔪᐃᓪᓗ ᐊᑐᖅᑕᐅᔪᐃᑦ ᐊᓄᓪᓚᒃᓰᕕᑎᑐ, ᐃᖅᑲᓇᐃᔮᖅᑎᓄ ᐅᕝᕙᓘᓐᓃᑦ ᐊᓯᖏᓐᓄ 
ᐊᑐᖅᑕᐅᒍᒪᑉᐸ ᑎᒍᔭᐅᒪᕝᕕᐅᓗᓂ ᐃᓄᖕᓄ ᑲᔪᓯᕗ ᐃᑲᔪᖅᑕᐅᕕᓕᖓᔪᑎᑐ. 
 
ᐃᓱᒪᓕᐊᖑᓯᒪᔪᖅ ᐃᓚᒋᔭᐅᖁᓪᓗᒍ ᐃᑲᔪᖅᑕᐅᕕᒻᒧ 
 (3) ᐊᑐᓂ ᐊᖅᑯᑎᓕᒫᑦ, ᐊᑐᕆᐊᑯᑖᑦ ᐅᕝᕙᓘᓐᓃᑦ ᐃᓄᓕᒫᓄᑦ ᐊᖅᑯᑎᒋᔭᐅᓲᑦ 
ᓴᓂᓪᓕᖓᓂ ᐅᕝᕙᓘᓃᑦ ᐊᑭᐊᓂ ᑎᒍᔭᐅᒪᔪᓄᑦ ᐊᑐᕐᕕᐅᒐᔪᒃᑐ ᐊᓂᓕᕈᑎ ᐅᕝᕙᓘᓃᑦ 
ᐅᑎᓕᖅᐸᓪᓕᐊᓕᕈᑎ ᐃᖅᑲᓇᐃᔮᒥᓄᑦ ᐊᒻᒪᓗ ᓇᒥᑐᐃᓐᓇᓗ ᑎᒍᔭᐅᓯᒪᔪᖅ 
ᐃᖅᑲᓇᐃᔭᕐᕕᒋᔭᖓᓂ ᐅᕝᕙᓘᓃᑦ ᐃᓕᓐᓂᐊᖅᑎᑕᐅᓂᕈᓂ ᐅᕝᕙᓘᓃᑦ ᒪᒥᓴᓂᕐᒧᓪᓘᓐᓃᑦ 
ᑕᐃᒪᐃᒋᐊᖃᕋᓱᒋᑉᐸᐅ ᐃᓚᒋᔭᐅᔪᒧᑦ ᐃᑲᔪᖅᑕᐅᕕᐅᑉ ᑎᒍᔭᐅᓯᒪᔪ ᐃᓯᖅᓯᒪᐃᓐᓇᖅᕕᒋᔭᖓᓄ 
ᐱᔾᔪᑎᖓ ᐆᒪ ᐱᖁᔭ. 
 
ᑎᒃᑯᐊᖅᓯᓂᖅ ᐃᑲᔪᖅᑕᐅᕕᐅᑉ ᐊᖏᔪᖅᑳᓴᖓᓂᒃ 
11. (1) ᑐᑭᒧᐊᖅᑎᓯᔨᒃ ᑎᒃᑯᐊᖅᓯᔪᓐᓇᖅᐳᖅ ᐃᑲᔪᖅᑕᐅᕕᐅᑉ ᐊᖏᔪᖅᑳᖓᓐᓂᒃ ᐊᑐᓂ 
ᐃᑲᔪᖅᑕᐅᕕᓐᓄᑦ. 

ᐱᔪᓐᓇᐅᑎᖏ ᐊᒻᒪᓗ ᐱᓕᕆᐊᑦᓴᖏ ᐃᑲᔪᖅᑕᐅᕕᐅᑉ ᐊᖏᔪᖅᑳᖓᓄᑦ 
(2) ᐃᑲᔪᖅᑕᐅᕕᐅᑉ ᐊᖏᔪᖅᑳᖓ ᐃᒪᓐᓇᐃᓕᒍᓐᓇᖅᐳᖅ, ᐃᓚᖓᑎᒍ 

ᑐᑭᒧᐊᖅᑎᑕᐅᓪᓗᓂ ᑖᑦᓱᒪ ᑐᑭᒧᐊᑦᑎᑦᑎᔨᖓᓄᑦ, ᐱᔪᓐᓇᐅᑎᖏᑦ ᐊᒻᒪᓗ ᐱᓕᕆᐊᒃᓴᖏᑦ 
ᐃᑲᔪᖅᑕᐅᕕᐅᑉ ᐊᖏᔪᖅᑳᖓᑕ ᑖᒃᑯᐊ ᐊᖏᕈᑕᐅᓯᒪᔪᑦ ᑕᐃᑲᓂ ᑎᑎᖅᑲᓂ ᐱᖁᔭᕐᒥᒃ ᐊᒻᒪᓗ 
ᒪᓕᒐᕋᓛᓂᑦ. 
 

ᑐᓂᔭᐅᓯᒪᔪᑦ  ᐱᔪᓐᓇᐅᑎᓂᒃ ᐊᒻᒪᓗ ᐱᓕᕆᐊᑦᓴᐅᔪᓂ 
(3) ᐃᑲᔪᖅᑕᐅᕕᐅᑉ ᐊᖏᔪᖅᑳᖓ ᐃᒪᓐᓇᐃᓕᒍᓐᓇᖅᐳᖅ, ᑎᑎᕋᖅᓯᒪᔪᑎᒍ, 

ᑎᒃᑯᐊᖅᓯᔪᓐᓇᖅᐳᖅ ᐃᖅᑲᓇᐃᔭᕐᑎᒥᒃ ᐱᔪᓐᓇᐅᑎᖃᕐᓗᓂ ᐊᒻᒪᓗ ᐱᓕᕆᒍᓐᓇᕐᓯᕐᐊᓗᓂ 
ᐱᓕᕆᐊᕆᓂᐊᖅᑕᒥᓂᒃ ᐃᑲᔪᖅᑕᐅᕕᐅᑉ ᐊᖏᔪᖅᑳᖓ ᐃᓚᖓᑎᒍ ᑖᑦᓱᒥᖓ ᐱᖁᔭᕐᒥ. 
 

ᑲᒪᒋᔭᑦᓴᖏᑦ ᐃᑲᔪᖅᑕᐅᕕᐅᑉ ᐊᖏᔪᖅᑳᖓᓄᑦ 
(4) ᐃᑲᔪᖅᑕᐅᕕᐅᑉ ᐊᖏᔪᖅᑳᖓ ᑲᒪᒋᔭᒃᓴᖃᖅᐳ ᐊᑦᑕᕐᓇᑐᑰᑕᐃᓕᒪᓂᕐᒥ ᐊᒻᒪᓗ 

ᐃᑉᐱᒍᓱᑦᓯᐊᕐᓗᓂᓗ ᑎᒍᔭᐅᓯᒪᔪᓂᑦ ᐃᖃᖅᑐᖅᑕᐅᕕᖕᒥᒃ ᑖᓐᓇ ᐃᑲᔪᖅᑕᐅᕕᐅᑉ ᐊᖏᔪᖅᑳᖓ 
ᑎᒃᑯᐊᑕᐅᓯᒪᔪᑎᒍ. 
 

ᐃᓯᖅᐸᓪᓕᐊᔪᑦ ᐊᒻᒪᓗ ᐱᓯᒪᑦᑎᑦᑎᓂᕐᓗ ᑎᒍᔭᐅᒪᔪᓂᑦ 
12. ᐃᑲᔪᖅᑕᐅᕕᐅᑉ ᐊᖏᔪᖅᑳᖓ 

(a) ᐱᓪᓚᕆᒋᐊᓕᒃ ᐃᑲᔪᖅᑕᐅᕕᓕᐊᖅᓯᒪᔪᓄᑦ ᐃᓘᓐᓇᖏᓐᓂᑦ ᐋᑕᐅᓯᒪᔪᓂᑦ 
ᐃᓚᖓᑎᒍ ᒪᓕᒐᐅᑉ ᐊᔪᙱᓂᖃᖅᑎᒍᑦ ᐊᓂᑎᑦᑎᑕᐃᓕᒪᑎᑦᑎᓂᕐᒥ 
ᐃᑲᔪᖅᑕᐅᕕᒻᒥ; ᐊᒻᒪᓗ 

(b) ᑲᒪᔨᐅᕗᖅ ᐱᓯᒪᔭᐅᔪᒥᒃ ᐊᒻᒪᓗ ᐊᐅᓚᑦᑎᔨᐅᓪᓗᓂᓗ ᑖᒃᑯᐊ 
ᓇᓗᓇᐃᖅᑕᐅᓯᒪᔪᑦ ᑎᑎᕋᖅᓯᒪᔪᒥ ᐊᕕᓐᓂᖓ (a) ᑎᒍᔭᐅᓯᒪᓂᓕᒫᖓᓂ 
ᐊᓂᑎᑦᑎᑕᐃᓕᒪᑎᑦᑎᓂᕐᒧ ᐃᓱᓕᒃᐸᑦ ᐅᕝᕙᓘᓐᓃᑦ ᐃᓄ ᒪᓕᒐᑎᒍᑦ 
ᓅᑕᐅᐸᑦ ᐅᕝᕙᓘᓐᓃᑦ ᑕᐅᒫᖅᑕᐅᒍᓂ. 

 
ᑐᓴᒐᑦᓴᖅ ᑎᒍᔭᐅᒪᔪᓄᑦ 
13. (1) ᐃᓯᖅᑎᑕᐅᓂᖏᑦ ᐃᑲᔪᖅᑕᐅᕕᒧᑦ, ᐃᑲᔪᖅᑕᐅᕕᐅᑉ ᐊᖏᔪᖅᑳᖓ ᖃᐅᔨᑎᑦᓯᒋᐊᓕᒃ 
ᑖᒃᑯᐊ ᐃᓕᒃᑯᑦ ᑎᒍᔭᐅᒪᔪᑦ ᐊᑐᐃᓐᓇᖃᖅᑎᑕᐅᓪᓗᑎᒃ ᐃᓘᓐᓇᖓᓂ ᑐᓴᒐᑦᓴᐅᔪᓂᒃ 
ᐃᓱᒫᓘᑎᐅᔪᓂᑦ 

(a) ᒪᓕᒋᐊᓕᓐᓂᑦ ᒪᓕᒡᓗᑎᒃ ᐃᓂᖅᑎᒋᓂᕐᒧᑦ; 
(b) ᒪᓕᒋᐋᓕᓐᓂ ᐊᐅᓚᑕᐅᓂᖏᑕ ᒪᒥᓴᕐᓂᐅᔫᑉ ᑎᒍᔭᐅᒪᔪᓄᑦ; 
(c) ᐱᔪᓐᓇᕐᓂᖏᑕ ᑎᒍᔭᐅᒪᔪᓄᑦ, ᐱᖃᓯᐅᑎᓪᓗᓂ ᐊᑭᓕᖅᑕᐅᒍᑎᖏᓐᓄᑦ; 
(d) ᐅᓐᓂᓗᕐᓂᐅᑦ ᐱᓕᕆᑦᔪᑕᐅᓂᖏᓐᓂᑦ; 
(e) ᐊᑐᐃᓐᓇᖃᕐᓗᑎᒃ ᒪᓕᒐᖅᑎᒍ ᓴᐳᓐᓂᐊᖅᑎᒥᒃ; 
(f) ᐃᑲᔪᖅᑕᐅᕕᒻᒥ ᐃᓕᓐᓂᐊᕈᑏᑦ, ᐱᖃᓯᐅᑎᓪᓗᓂ ᖃᓄ 

ᑐᑦᓯᕋᒍᓐᓇᓂᐊᕐᓗᑎ ᑕᐃᒃᑯᓄᖓ; 
(g) ᐅᖃᖃᑎᒌᖃᑦᑕᐅᑎᓂᕐᒧᑦ ᐊᒻᒪᓗ ᐳᓛᕆᐊᖅᑕᐅᓃᑦ; ᐊᒻᒪᓗ  
(h) ᓇᓪᓕᐊᑐᐃᓐᓇᖓᓂ ᓇᓗᓇᐃᖅᑕᐅᓯᒪᔪᓂ ᑐᓴᒐᑦᓴᓂᑦ. 

ᐊᔾᔨᓴᐃᓐᓇᖏᑦ 
(2) ᑐᓴᒐᑦᓴᓂ ᐅᖃᐅᓯᐅᓯᒪᔪᒥ ᑕᐃᑲᓂ ᐃᓚᒃᑲᓐᓂᖓᓂ (1)-ᒥᒃ ᐱᔭᕆᐊᖃᖅᑐᖅ 

(a) ᐊᑐᐃᓐᓇᖃᑦᑎᑕᐅᓪᓗᑎᑦ ᐴᖅᑕᐅᒪᑎᓪᓗᒍ ᓇᔪᖅᑕᖓᑕᓪᓘᓃᑦ 
ᑎᒍᔭᐅᒪᕕᒻᒥ ᑖᑦᓱᒪ ᑎᒍᔭᐅᒪᔫᑉ; ᐊᒻᒪᓗ 

(b) ᑎᑎᕋᖅᓯᒪᓪᓗᓂᓗ. 
 
ᖃᒃᑲᓐᓂᐊᒍ ᑐᓴᒐᑦᓴᑦ 
 (3) ᐃᑲᔪᖅᑕᐅᕕᐅᑉ ᐊᖏᔪᖅᑳᖓ ᐱᔪᓐᓇᕐᑐᖅ, ᖃᒃᑲᓐᓂᐊᒍ ᑖᒃᑯᓄᖓ ᑐᓴᒐᑦᓴᓂᒃ 
ᐅᖃᐅᓯᐅᓯᒪᔪᒥ ᑕᐃᑲᓂ ᐃᓚᒃᑲᓐᓂᖓᓂ (1)-ᒥᒃ, ᐊᑐᐃᓐᓇᐅᑎᑦᓯᓗᑎᒃ ᓇᓪᓕᐊᑐᐃᓐᓇᖓᓂ 
ᐊᓯᖏᓐᓂᑦ ᑐᓴᒐᑦᓴᓂᑦ ᓱᕐᓗ, ᐃᓱᒪᒋᔭᖓᑕ ᑖᑦᓱᒪ ᐃᑲᔪᖅᑕᐅᕕᐅᑉ ᐊᖏᔪᖅᑳᖓ, ᓈᒻᒪᑐᓄ 
ᑖᒃᑯᓄᖓ ᑎᒍᔭᐅᒪᔪᓄᑦ. 
 
ᓈᒻᒪᒃᑐᒥ ᐊᑐᕈᓐᓇᕐᓗᒍ ᐱᔪᓐᓇᐅᑎᖏ 
14. (1) ᐃᖅᑲᓇᐃᔭᖅᑏᑦ ᐊᑐᕈᓐᓇᕆᕗᑦ ᓈᒻᒪᒃᑐᒥᒃ ᐱᓕᕆᐊᖑᓯᒪᓪᓗᓂ ᐊᒻᒪᓗ 
ᐱᔪᓐᓇᐅᑎᖏᑦ ᓇᓪᓕᐊᑐᐃᓐᓇᕐᓄ ᒪᓕᓪᓗᒍ ᐱᔾᔪᑎᖓᑕ:  

(a) ᓄᖅᑲᑎᑦᑎᓯᒪᓪᓗᑎᒃ ᐋᓐᓂᕈᑕᐅᕈᓐᓇᖅᑐᓂ ᐅᕝᕙᓘᓃᑦ 
ᑐᖁᑎᑦᑎᔪᓐᓇᖅᑐᒥ ᐃᓄᒻᒥᒃ; 

(b) ᓄᖅᑲᑎᑦᑎᓯᒪᓪᓗᑎᒃ ᐱᖁᑎᒋᔭᐅᔪᓂᒃ ᓱᕋᑦᑎᕆᑕᐃᓕᒪᓂᕐᒥ; 
(c) ᓄᖅᑲᑎᑦᑎᓯᒪᓪᓗᑎᒃ ᑎᒍᔭᐅᓯᒪᔪᒥ ᐊᓂᒐᓱᐊᖅᓵᓕᔪᓂ; 
(d) ᐱᓯᒪᓪᓗᑎᒃ ᐱᓯᒪᔭᐅᔪᒥᒃ ᐊᒻᒪᓗ ᐊᐅᓚᓂᖃᑦᓯᐊᕐᓗᑎᓪᓗ ᑎᒍᔭᐅᓯᒪᔪᒥ. 

 
ᖃᓄᐃᓕᐅᖁᔭᐅᖏᓐᓂᖅ 
 (2) ᐃᖅᑲᓇᐃᔭᖅᑏ ᐃᒪᐃᒍᓐᓇᖏᑦᑐᑦ 

(a) ᐊᑐᕐᓗᓂ ᐱᔾᔪᑎᒋᔭᖓᓂ ᐊᓯᐊᓂ ᐅᖃᐅᓯᕆᔭᐅᓯᒪᔪᑦ ᐃᓚᒃᑲᓐᓂᖓᓂ 
(1)−ᒥᒃ; 

(b) ᐊᑐᕐᓗᓂ ᐱᔪᓐᓇᐅᑎᒥᒃ ᐊᑐᕆᐊᑐᙱᑕᒥᓂᒃ ᑎᒍᔭᐅᓯᒪᔪᓄᑦ; ᐅᕝᕙᓘᓐᓃᑦ 
(c) ᐊᑐᕐᓗᓂ ᐱᔪᓐᓇᐅᑎᒥᒃ ᓈᒻᒪᕋᔭᖅᑐᒥ. 

 
ᐊᔭᐅᕆᓇᓱᕐᓂᖓᑕ 

(3) ᐃᖅᑲᓇᐃᔭᖅᑏᑦ ᓂᓐᖓᓵᖅᓯᔭᕆᐊᖃᖏᓪᓚᑦ ᑎᒍᔭᐅᓯᒪᔪᒥ. 
 
ᕿᓂᕐᓂᑦ ᐊᒻᒪᓗ ᑎᒍᓯᓂᖅ 
15. (1) ᐃᑲᔪᖅᑕᐅᕕᐅᑉ ᐊᖏᔪᖅᑳᖓ ᓇᓗᓇᐃᖅᓯᓯᐊᕆᐊᓕᒃ ᑖᒃᑯᐊ 

(a) ᑭᓯᐊᓂ ᒪᓕᖁᔭᐅᓯᒪᔪᕕᓂᐅᑉᐸᑕ ᑖᒃᑯᓂᖓ ᒪᓕᒐᕋᓛᓂᒃ, ᐃᓄᒃ ᐃᓯᖅᑐᖅ 
ᐅᕝᕙᓘᓐᓃᑦ ᑐᐃᑲᓃᑦᑐ ᐃᑲᔪᖅᑕᐅᕕᒻᒥ ᕿᓂᖅᑕᐅᓗᑎᒃ; 

(b) ᑭᓯᐊᓂ ᒪᓕᖁᔭᐅᔪᕕᓂᐅᑉᐸᑕ ᑖᒃᑯᓂᖓ ᒪᓕᒐᕋᓛᓂᒃ, ᖃᓂᒋᔭᖓᑕ 
ᐃᑲᔪᖅᑕᐅᕕᐅᑉ ᐃᓪᓗᖁᑎᖓᓂ ᕿᓂᖅᑕᐅᓗᓂ; ᐊᒻᒪᓗ 

(c) ᓱᓇᑐᐃᓐᓇᖅ ᐅᕝᕙᓘᓃᑦ ᑭᓱ ᓇᓗᓇᐃᕐᑕᐅᓯᒪᔪᖅ ᑖᑯᐊ ᐱᔾᔪᑎᒋᓗᒋᑦ 
ᐃᓚᒃᑲᓐᓂᖓᓂ 16(2)-ᒥᒃ ᑕᑯᔭᐅᔪᕕᓂᕐᒥᑦ ᕿᓂᖅᑐᖃᑦᑎᓪᓗᒍ ᑕᐃᑲᓂ 
ᐃᓚᖓᑎᒍ ᐃᓚᖓᓂ ᑎᒍᔭᐅᒍᓐᓇᖅᑐᓂᒃ.  

 
ᐊᔾᔨᓴᐃᓇᖏᑦ 

(2) ᐃᖅᑲᓇᐃᔭᖅᑎᒃ ᐱᔪᓐᓇᖅᑐᖅ, ᐃᓗᐊᓂ ᐃᑲᔪᖅᑕᐅᕕᐅᑉ, 
(a) ᐊᐅᓚᑦᓯᓗᑎᒃ ᓱᓇᑐᐃᓐᓇᕐᓂ ᕿᓂᕐᓂᐅᔪᒥ ᓱᕐᓗ ᒪᓕᖁᔭᐅᓯᒪᔪᓂ 

ᐅᕝᕙᓘᓐᓃᑦ ᐱᔪᓐᓇᐅᑎᑕᐅᔪᓂ ᑖᒃᑯᓄᖓ ᒪᓕᒐᕋᓛᓄᑦ; ᐊᒻᒪᓗ 
(b) ᑎᒍᓯᓂᖅ ᓱᓇᑐᐃᓐᓇᕐᓂᑦ ᐅᖃᐅᓯᐅᓯᒪᔪᓂ ᑕᐃᑲᓂ ᐃᓚᒃᑲᓐᓂᖓᓂᑕ 

16(2)-ᒥᒃ ᑕᑯᔭᐅᔪᕕᓂᕐᒥᑦ ᕿᓂᖅᑐᖃᑦᑎᓪᓗᒍ ᑕᐃᑲᓂ ᐃᓚᖓᓂ. 
 
ᑭᒡᓕᖃᕐᓂᖓ ᑎᒍᓯᓂᐅᑉ 

(3) ᑎᑎᕋᖅᓯᒪᔪᒥ ᐊᕕᑦᑐᓯᒪᔪᓂ (1)(c)-ᒥᒃ ᐊᒻᒪᓗ (2)(b)-ᒥᒃ ᐊᑐᑦᔭᖏᓪᓚᖅ ᑖᒃᑯᓄᖓ 
(a) ᓱᓇᑐᐃᓐᓇᕐᓂ ᐱᓯᒪᑦᓯᔪᑦ ᐃᖅᑲᓇᐃᔭᖅᑎᒧᑦ ᒪᓕᖁᔭᐅᓯᒪᔪᒥ ᐅᕝᕙᓘᓐᓃᑦ 

ᐱᔪᓐᓇᐅᑎᖃᑦᑎᑕᐅᔪᓪᓘᓐᓃᑦ ᐱᓯᒪᑦᓯᓗᓂ ᐱᕙᓪᓕᐊᓂᖓᑕ ᐃᓄᑦᑕᖓᑕ 
ᐱᓕᕆᐊᑦᓴᕆᔭᒥᓂᑦ; ᐊᒻᒪᓗ 

(b) ᓱᓇᑐᐃᓐᓇᖅ ᐅᕝᕙᓘᓃᑦ ᑭᓱ ᓇᓗᓇᐃᕐᑕᐅᓯᒪᔪᖅ ᑖᒃᑯᐊ 
ᐊᐱᖁᑎᖃᕈᓐᓇᕐᑐ ᐱᖁᑎᒥᓂᒃ ᑖᓐᓇ ᐊᖏᕈᑕᐅᓯᒪᔪᖅ ᑕᐃᑲᓂ 
ᒪᓕᒐᕋᓛᖑᔪᓂᒃ. 

 
ᐅᑎᖅᑏᓂᖅ ᐱᖁᑎᐅᔪᒥ 
 (4) ᓱᓇᑐᐃᓐᓇᖅ ᑎᒍᔭᐅᔪᑦ ᐃᓚᖓᑎᒍ ᑖᒪᓂ ᐃᓚᖓᓂ ᐅᑎᖅᑎᑕᐅᓪᓗᑎᒃ ᐃᓄᖓᓄᑦ 
ᑕᐃᑲᙵ ᑎᒍᓯᕕᐅᔪᕕᓂᕐᒧᑦ, ᑭᓯᐊᓂ 

(a) ᑕᐃᓐᓇ ᐃᓄᒃ ᒪᓕᒐᑦᑎᒍ ᐱᖁᑎᖃᙱᐸᑦ; ᐅᕝᕙᓘᓐᓃᑦ 
(b) ᒪᓕᒐᕋᓛᑦ ᐊᔪᖅᑎᑕᐅᑉᐸᑕ ᐅᑎᖅᑏᓂᕐᒧᑦ. 

 
ᐃᓂᖅᑎᕆᓂᐅᑉ ᒪᓕᒋᐊᓖᑦ 
16. (1) ᑎᒍᔭᐅᒪᔪᑦ ᐃᒪᐃᒋᐊᖄᙱᓚᖅ 

(a) ᐱᓯᒪᑦᓯᓗᓂ ᐃᓄᑦᑕᖓ ᐱᖁᑎᓂᒃ ᓱᓇᑐᐃᓐᓇᕐᒥ ᑖᒃᑯᐊ 
ᖃᓄᐃᓕᐅᖁᔭᐅᖏᓐᓂᖏᑦ ᐱᓯᒪᑦᓯᓂᕐᒥ ᒪᓕᒐᑦᑎᒍ; 

(b) ᑐᓂᓪᓗᒍ ᐅᕝᕙᓘᓐᓃᑦ ᑎᑭᑕᐅᓪᓗᓂ ᑕᐃᑲᙵ ᑭᓇᑐᐃᓐᓇᕐᒥ ᐃᓄᒻᒥ 
ᓱᓇᑐᐃᓐᓇᓯᐊᒥ ᑖᑦᓱᒪ ᑎᒍᔭᐅᒪᔫᑉ ᐊᔪᖅᑎᑕᐅᕗᑦ ᐱᓯᒪᑦᓯᓂᕐᒥ 
ᒪᓕᒐᑦᑎᒍᑦ; 

(c) ᓱᓇᑐᐃᓐᓇᕐᒥ ᐱᓇᓱᓪᓗᓂ ᐊᔪᖅᑎᑕᐅᓯᒪᔪᒥ ᑖᒃᑯᓄᖓ ᒪᓕᒐᕋᓛᓄᑦ; 
(d) ᐅᖃᖃᑎᖃᓂᖅ ᐅᕝᕙᓘᓐᓃᑦ ᐃᑲᔪᕐᓗᓂ ᑎᒍᔭᐅᒪᖁᑎᖓᓂ 

ᖃᓄᑐᐃᓐᓇᖅ ᐱᓇᓱᓪᓗᓂ ᐊᔪᖅᑎᑕᐅᔪᓂ ᑖᑦᓱᒧᖓ ᐃᓚᒃᑲᓐᓂᖓᓂ 
ᐅᕝᕙᓘᓐᓃᑦ ᒪᓕᒐᕋᓛᓂ; ᐅᕝᕙᓘᓐᓃᑦ 

(e) ᐅᑦᓱᕋᕐᓗᓂ ᓱᓇᑐᐃᓐᓇᕐᒥ ᐱᓇᓱᓪᓗᓂ ᐊᔪᖅᑎᑕᐅᔪᒥ ᑖᑦᓱᒪ 
ᐃᓚᒃᑲᓐᓂᖓᓂ ᐅᕝᕙᓘᓐᓃᑦ ᒪᓕᒐᕋᓛᓂᑦ. 

 
ᐋᖓᔭᓐᓇᕐᑐᓂ ᓄᓇᐅᑉ ᐊᓯᐊᓂ ᓂᐅᕐᕈᑎᖃᕐᓂᖅ 
 (2) ᑎᒍᔭᐅᒪᔪᒃ ᐊᔪᖅᑎᑕᐅᕗᒃ ᐱᓯᒪᑦᓯᓂᕐᒥ ᓇᓪᓕᐊᑐᐃᓐᓇᖓᓂ ᓇᓗᓇᐃᖅᑕᐅᓯᒪᔪᒥ 
ᓱᓇᑐᐃᓐᓇᕐᓂ ᐅᕝᕙᓘᓐᓃᑦ ᐃᓚᑦᓴᒥ ᑭᓯᐊᓂ ᐊᖏᕈᑎᐅᓯᒪᔪᒥ ᑕᐃᑲᓂ ᒪᓕᒐᕋᓛᓂᑦ. 
 
ᓱᕋᐃᓂᕆᔭᖓ 
 (3) ᓇᓪᓕᐊᑐᐃᓐᓇᖓᓂ ᓯᖁᒥᑦᓯᓂᖅ ᑖᑦᓱᒥᖓ ᐃᓚᖓᓂ ᑲᒪᒋᔭᐅᕋᔭᖅᐳᒃ 
ᐊᖏᕈᑎᐅᓯᒪᔪᓂ ᐃᓚᖓᓂ 17 ᑎᑭᓪᓗᒍ 21-ᒧᑦ. 
 
ᐱᓕᕆᐊᑦᓴᖏᑦ ᐊᑭᕋᖅᑐᕐᑐᖃᖅᑎᓪᓗᒍ 
17. (1) ᑭᓯᐊᓂ ᐃᖅᑲᓇᐃᔭᖅᑐ ᐱᔾᔪᑎᖃᓪᓚᕆᑉᐸᑦ ᑎᒍᔭᐅᓯᒪᔪ ᓱᕋᒃᑎᕆᓐᓂᕈᓂ ᐅᕝᕙᓘᓃᑦ 
ᓱᕋᒃᑏᓕᕈᓂ ᐊᑐᕆᐊᓕᖕᓂ ᑎᑎᕋᖅᓯᒪᔪᓂ ᐃᓚᖓᓂ 16(1)−ᒥᒃ ᐅᕝᕙᓘᓃᑦ ᒪᓕᒐᕋᓛᑎᒍ, 
ᐃᖅᑲᓇᐃᔭᖅᑎ ᐃᒪᓐᓇᐃᒍᓐᓇᖅᐳ, 

(a) ᑭᓯᐊᓂ ᖃᓄᐃᓕᖓᔾᔪᑎᒋᔭᖓ ᐃᒪᓐᓇᐃᐸᑕ 
(i)  ᓄᖅᑲᑎᑦᑎᓗᑎᒃ ᓱᕋᐃᔪᖃᓕᖅᐸᑦ, ᐅᕝᕙᓘᓃᑦ 
(ii)  ᑎᒍᔭᐅᓯᒪᔪᖅ ᐱᕕᑦᓴᖃᑎᑦᑎᓗᒍ ᓄᖅᑲᑎᑦᑎᓂᕐᒧ 

ᓱᕋᐃᓚᐅᕐᓂᖓᓂ ᐅᕝᕙᓘᓐᓃᑦ ᑎᒍᔭᐅᓯᒪᔪᖅ ᐱᕕᑦᓴᖃᑎᑦᑎᓗᒍ 
ᐋᖅᑮᒐᓱᐊᖁᓪᓗᒍ ᓱᕋᑦᑕᒥᓂᒃ ᑭᓯᐊᓂ ᑖᓐᓇ ᐃᓄᒃ 
ᐱᓂᕐᓗᒃᑕᐅᓯᒪᑉᐸᑦ ᓱᕋᑦᑕᒥᓄᑦ; ᐊᒻᒪᓗ 

(b) ᐊᑐᐃᓐᓇᐅᓕᑐᐊᕐᐸᑦ, ᑐᓴᖅᑎᑦᑎᓗᒍ ᑎᒍᔭᐅᓯᒪᔪ 
(i) ᒪᓕᒋᐊᓕᓐᓂᒃ ᐃᓚᖓᑎᒍ ᐃᓚᒃᑲᓐᓂᖓᓂ 16(1)−ᒥᒃ ᐅᕝᕙᓘᓃᑦ 

ᒪᓕᒐᕋᓛᓂᒃ ᓱᕋᓚᐅᖅᑕᒥᓂᒃ, ᐊᒻᒪᓗ 
(ii) ᓱᕋᓚᐅᖅᑕᖓᑕ ᐃᓗᓕᖏ. 

 
ᓂᕈᐊᖅᑕᐅᓯᒪᔪᑦ ᐃᖅᑲᓇᐃᔭᖅᑏᑦ 

 (2) ᐊᐅᓚᑦᓯᔨᒃ ᓂᕈᐊᖅᓯᒍᓐᓇᕐᐳᒃ ᐃᖅᑲᓇᐃᔭᖅᑎᖁᑎᒥᓂᒃ, ᐃᒻᒥᒃᑯᑦ ᐅᕝᕙᓘᓐᓃᑦ 
ᐃᓕᓴᖅᑎᑦᓯᓗᓂ, ᑎᑭᑕᐅᒍᓐᓇᓂᐊᕐᓗᓂ ᐅᓐᓂᓗᕐᓂᐅᑎᓂᑦ. 
 
ᑎᑎᕋᖅᑕᐅᓯᒪᔪᑦ ᐸᓯᔭᐅᔾᔪᑏᑦ ᐅᓂᒃᑳᑦ 

(3) ᑭᓯᐊᓂ, ᐃᓱᒪᒋᔭᐅᑉᐸᑦ ᐃᖅᑲᓇᐃᔭᖅᑎᒧᑦ ᐅᖃᐅᓯᐅᓯᒪᔪᓂᒃ ᐃᓗᐊᓂ 
ᐃᓚᒃᑲᓐᓂᖓᓂ (1)−ᒥᒃ, ᒪᓕᒋᐊᓕᖕᒥᒃ ᓯᖁᒥᑦᑕᐅᔪᖅ ᐋᖅᑭᒃᑕᐅᓯᒪᖏᑉᐸ ᐅᕝᕙᓘᓐᓃᑦ 
ᐋᖅᑭᑦᑕᐅᑦᓯᐊᕈᓐᓇᖏᑉᐸ ᖃᓄᐃᓘᕈᑕᐅᔪᓄ ᓇᓗᓇᐃᖅᑕᓯᒪᔪᓂᒃ ᐃᓚᒃᑲᓐᓂᖓᓂ, 
ᐃᖅᑲᓇᐃᔭᖅᑎ ᐱᓪᓚᕆᒋᐊᓕᒃ, ᓈᒻᒪᒃᓯᓕᖅᐸᑦ, ᑎᑎᖅᑲᓕᐅᖅᓯᒪᓗᓂ ᐃᖅᑲᖅᑐᒐᔅᓴᓕᐊᖑᓯᒪᔪᓂ 
ᐃᓂᒃᑳᑦ ᐱᖃᑎᖃᕐᓗᓂ ᐃᖅᑲᓇᐃᔭᖅᑎᒥᒃ ᑎᓕᔭᐅᓯᒪᔪᒥ ᐃᓚᖓᑎᒍ ᐃᓚᒃᑲᓐᓂᖓᓂ (2)−ᒥᒃ, 
ᐋᖅᑭᒃᓱᐃᓗᑎᒃ 

(a)  ᒪᓕᒃᑕᒋᐊᓕ ᖃᖐᒋᔭᐅᓯᒪᔪᖅ ᓱᕋᑦᑕᐅᑐᐃᓐᓇᕆᐊᖃᕐᓂᖓᓄ; 

(b) ᖃᓄᐃᓕᖓᓂᖓ ᖃᖐᒋᔭᐅᓯᒪᔪ ᒪᓕᒋᐊᓕᖕᒥ ᓯᖁᒥᑦᓯᖅᐸᑦ; ᐊᒻᒪᓗ 
(c)  ᖃᓄᐃᓕᔭᐅᔪᖃᕐᓂᖅᐸᑦ, ᑭᓯᐊᓂ ᓇᓪᓕᐊᒍᑐᐃᓐᓇᖅ, ᐃᓚᖓᑎᒍ 

ᑎᑎᕋᖅᓯᒪᔪᒥ ᐊᕕᓐᓂᖓ (1)(a)−ᒥᒃ. 
 
ᑐᓂᔭᐅᔪᑦ ᓯᖁᒥᒃᓯᔪᕆᔭᐅᓪᓗᓂ 
18. (1) ᐃᖅᑲᓇᐃᔭᖅᑎᒃ ᓂᕈᐊᖅᑕᐅᓯᒪᔪᒃ ᐃᓚᖓᑎᒍ  ᐃᓚᒃᑲᓐᓂᖓᓂ 17(2)-ᒥᒃ 
ᑎᑭᑕᐅᓯᒪᓪᓗᓂ ᐅᓂᒃᑳᓕᐊᓂᑦ ᐃᓚᖓᑎᒍ  ᐃᓚᒃᑲᓐᓂᖓᓂ 17(3)-ᒥᒃ ᓴᖅᑭᑎᑦᓯᓗᓂ ᐊᒻᒪᓗ 
ᐊᐅᓪᓚᑎᑦᓯᓗᓂ ᐃᑲᔪᖅᑕᐅᕕᐅᑉ ᐊᖏᔪᖅᑳᖓᓄᑦ ᐸᓯᔭᐅᑦᔪᑎᑦᓴᖓᓄ ᓇᓪᓕᐊᑐᐃᓐᓇᖓᓄᑦ 
ᓯᖁᒥᑦᓯᓂᕕᓂᖓᑕ ᑕᐃᑲᓂ ᐃᓚᒃᑲᓐᓂᖓᓂ 16(1)-ᒥᒃ ᐅᕝᕙᓗᓐᓃᑦ ᒪᓕᒐᕋᓛᓂᑦ ᓱᕐᓗ 
ᓯᖁᒥᒃᓯᔪᕆᔭᐅᓪᓗᓂ ᐅᓂᒃᑳᓕᐊᕈᓯᒪᔪ, ᐃᓱᒪᒋᔭᖓᑕ ᐃᖅᑲᓇᐃᔭᖅᑎᐅᑉ, ᑎᓕᓯᑦᔪᑎᒃᑯᑦ 
ᐃᓂᖅᑎᕆᑦᔪᑎᒃᑯᑦ ᑖᑦᓱᒪ ᑎᒍᔭᐅᒪᔫᑉ. 
 
ᑎᑎᖃᑯᑦ ᑐᓴᖅᑎᑕᐅᓗᑎᒃ 
 (2) ᓇᓗᓇᐃᒃᑯᑕᑦ ᐸᓯᔭᐅᑦᔪᑎᖓᑕ ᐃᓚᒃᑲᓐᓂᖓᓂ (1)-ᒥᒃ, ᐃᑲᔪᖅᑕᐅᕕᐅᑉ 
ᐊᖏᔪᖅᑳᖓ ᓴᖅᑭᑎᑦᓯᓗᓂ ᑖᒃᓱᒧᖓ ᑎᒍᔭᐅᒪᔪᒧᑦ ᑖᒃᑯᓂᖓ ᑎᑎᖃᑯᑦ ᑐᓴᖅᑎᑕᐅᒍᑎᖏᓐᓂᒃ 
ᐅᑯᓂᖓ 

(a) ᐸᓯᔭᒃᓴᓕᐊᖑᔾᔪᑎᐅᔪᓂᒃ; 
(b) ᓇᐃᓈᕐᓯᒪᔪᓂ ᓇᓗᓇᐃᖅᑕᐅᓯᒪᔪᑦ ᖃᓄᐃᓕᐅᕐᓂᕕᓂᖏᓐᓂᒃ ᑖᒃᓱᒪ 

ᑎᒍᔭᐅᓯᒪᔫᑉ ᓈᒻᒪᒋᑉᐸᒍ ᑖᒃᑯᐊ ᓇᓗᓇᐃᖅᓯᒪᒃᓯᐊᕋᓗᐊᕐᒪᖔᑕ ᑐᑭᖏᑦ 
ᖃᐅᔨᓇᓱᒃᑐᖃᖅᑎᓪᓗᒍ; 

(c) ᑖᓐᓇ ᐅᕝᕙᓘᓐᓃᑦ ᑎᒍᔭᐅᒪᔪᖅ ᐃᒪᐃᓐᓂᐊᕆᐊᖓ ᐊᑐᐊᖅᑕᐅᓯᒪᔪ 
ᐊᐅᓚᑦᓯᓂᒃᑯᑦ ᐃᓄᑑᑎᑕᐅᓂᖏᑦ ᐅᕝᕙᓘᓐᓃᑦ ᔭᒐᐃᓗᑎᒃ 
ᐊᓂᕕᒃᓴᓕᐊᕈᑎᖏᓐᓂᒃ ᑖᒃᑯᐊ ᐱᔾᔪᑎᒋᓗᒋᑦ ᐸᓯᔭᒃᓴᓕᐊᖏᓐᓂᒃ; ᐊᒻᒪᓗ 

(d) ᑭᓯᐊᓂ ᑖᓐᓇ ᑎᒍᔭᐅᒪᔪᖅ ᐃᒪᐃᓐᓂᐊᕆᐊᖓ ᐊᑐᐊᖅᑕᐅᓯᒪᒍᓂ 
ᐊᐅᓚᑦᓯᓂᒃᑯᑦ ᐃᓄᑑᑎᑕᐅᓂᖏᑦ ᐅᕝᕙᓘᓐᓃᑦ ᔭᒐᐃᓗᑎᒃ 
ᐊᓂᕕᒃᓴᓕᐊᕈᑎᖏᓐᓂᒃ ᑖᒃᑯᐊ ᐱᔾᔪᑎᒋᓗᒋᑦ ᐸᓯᔭᒃᓴᓕᐊᖏᓐᓂᒃ, 
ᑕᐃᓐᓇ ᐃᓄᒃ ᓇᓗᓇᐃᕐᓗᓂ ᖃᓄᐃᓕᖓᓂᖓᓄᑦ ᐃᓚᒃᑲᓐᓂᖓᑎᒍ 
(2.1)−ᒥᒃ ᖃᐅᔨᓇᓱᒃᑐᖃᖅᑎᓪᓗᒍ ᐸᓯᔭᒃᓴᓕᐊᒥᓄᒃ. 

 
ᑎᒍᔭᐅᒪᔫᑉ ᑐᒃᓯᕋᐅᑎᖏᑦ 
 (2.1) ᑭᓯᐊᓂ ᑖᓐᓇ ᑎᒍᔭᐅᒪᔪᖅ ᑐᓴᖅᑎᑕᐅᒍᓂ ᐃᒪᐃᓐᓂᐊᕆᐊᖓ ᐊᑐᐊᖅᑕᐅᓯᒪᒍᓂ 
ᐊᐅᓚᑦᓯᓂᒃᑯᑦ ᐃᓄᑑᑎᑕᐅᓂᖏᑦ ᐅᕝᕙᓘᓐᓃᑦ ᔭᒐᐃᓗᑎᒃ ᐊᓂᕕᒃᓴᓕᐊᕈᑎᖏᓐᓂᒃ ᑖᒃᑯᐊ 
ᐱᔾᔪᑎᒋᓗᒋᑦ ᐸᓯᔭᒃᓴᓕᐊᖏᓐᓂᒃ, ᐃᒪᐃᔪᓐᓇᕐᑐᖅ, ᐃᓗᐊᓂ ᐅᓪᓗ ᐊᑕᐅᓯᖅ 
ᑐᓴᖅᑎᑦᑎᔪᓐᓇᕐᑐᖅ, ᑎᑎᖃᑯᑎᒍ ᑐᒃᓯᕋᐅᑎᓕᐅᕐᓗᓂ ᑖᒃᓱᒧᖓ ᐊᖓᔪᖅᑳᕆᔭᐅᔪᖅ 
ᐃᑲᔪᖅᑕᐅᕕᖕᒥᒃ ᑖᒃᑯᐊ ᐸᓯᔭᒃᓕᐊᒥᓄᑦ ᖃᐅᔨᓇᓱᖅᑕᐅᖁᓪᓗᒋᑦ ᑖᒃᑯᓄᖓ ᐃᓂᖅᑎᕆᓂᐅᑉ 
ᑲᑎᒪᔨᖏᓐᓄᑦ ᑖᓐᓇ ᑲᑎᖅᓱᖅᑕᐅᓯᒪᔪᖅ ᐊᑕᐅᓯᕐᒧᑦ ᐃᓄᖕᒧᑦ ᑖᓐᓇ 

(a) ᐃᖅᑲᓇᐃᔭᙱᑐᖅ ᑖᒃᑯᓇᙵᑦ ᐊᓄᓪᓚᒃᓰᕕᓕᕆᔨᒃᑯᑦ 
ᐃᖅᑲᓇᐃᔭᕐᕕᖓᓂᑦ; ᐊᒻᒪᓗ 



ᐃᑲᔪᖅᑕᐅᕕᓐᓄ ᐱᖁᔭᖅ 

 14             S.Nu. 2019,c.13 

(b) ᖃᐅᔨᒪᑎᑕᓕᒃ ᑖᒃᑯᓂᖓ 
(i) ᐃᓄᐃᑦ ᐱᖁᓯᖏᓐᓂᒃ; ᐊᒻᒪᓗ 
(ii) ᓄᓇᕗᒻᒥ ᐃᑲᔪᖅᑕᐅᕕᖕᒥᒃ ᐊᐅᓚᓂᖃᖅᑐᓂᒃ. 

 
ᑎᒃᑯᐊᕐᑕᐅᔪᖅ ᑐᒃᓯᕋᕐᑕᐅᔪᖅ ᐃᓄᒃ 
 (2.2) ᑭᓯᐊᓂ ᑖᓐᓇ ᑎᒍᔭᐅᒪᔪᖅ ᑐᒃᓯᕋᕐᓂᕈᓂ ᐊᖏᕈᑎᒃᑯᑦ ᐃᓚᒃᑲᓐᓂᖓᑎᒍ (2.1)−ᒥᒃ, 

(a) ᑖᓐᓇ ᐃᑲᔪᖅᑕᐅᕕᐅᑉ ᐊᖏᔪᖅᑳᖓ ᑐᕌᖅᑎᓪᓗᓂᐅᑉ ᑐᒃᓯᕋᐅᑎ ᑖᒃᓱᒧᖓ 
ᐊᐅᓚᑦᓯᔨᒻᒧᑦ; ᐊᒻᒪᓗ 

(b) ᑖᓐᓇ ᐊᐅᓚᑦᓯᔨ ᑐᒃᑯᐊᕐᓯᔪᓐᓇᕐᑐᖅ ᐃᓄᖕᒥᒃ ᓇᓗᓇᐃᖅᑕᐅᓯᒪᔪᖅ 
ᑕᐃᑲᓂ ᐃᓚᒃᑲᓐᓂᖓᓂ ᑕᐃᑲᓂ ᐃᓂᖅᑎᕆᓂᐅᑉ ᑲᑎᒪᔨᖏᓐᓄᑦ ᑕᒃᑯᐊ 
ᖃᐅᔨᓇᓱᒃᑕᐅᑎᓪᓗᒋᑦ ᐸᓯᔭᒃᓴᓕᐊᖑᔪᑦ. 

 
ᑐᒃᑯᐊᕐᑕᐅᓂᖅ ᐃᓂᖅᑎᕆᓂᐅᑉ ᑲᑎᒪᔨᐅᓂᕐᒧᑦ 
 (2.3) ᑭᓯᐊᓂ ᑖᓐᓇ ᑎᒍᔭᐅᒪᔪᖅ ᑐᓴᖅᑎᑕᐅᓂᖏᑯᓂ ᑖᒃᑯᐊ ᐃᒪᐃᓐᓂᐊᕆᐊᖓ 
ᐊᑐᐊᖅᑕᐅᓯᒪᒍᓂ ᐊᐅᓚᑦᓯᓂᒃᑯᑦ ᐃᓄᑑᑎᑕᐅᓂᖏᑦ ᐅᕝᕙᓘᓐᓃᑦ ᔭᒐᐃᓗᑎᒃ 
ᐊᓂᕕᒃᓴᓕᐊᕈᑎᖏᓐᓂᒃ ᑖᒃᑯᐊ ᐱᔾᔪᑎᒋᓗᒋᑦ ᐸᓯᔭᒃᓴᓕᐊᖏᓐᓂᒃ, ᐅᕝᕙᓘᓐᓃᑦ ᑭᓯᐊᓂ ᑖᓐᓇ 
ᑎᒍᔭᐅᒪᔪᖅ ᑐᒃᓯᕋᓐᓂᖏᑯᓂ ᐊᖏᕈᑎᒃᑯᑦ ᐃᓚᒃᑲᓐᓂᖓᓂ (2.1)−ᒥᒃ, ᑖᓐᓇ ᐃᑲᔪᖅᑕᐅᕕᐅᑉ 
ᐊᖏᔪᖅᑳᖓ ᖃᑎᖅᓱᐃᔪᓐᓇᕐᑐᖅ ᓇᓪᓕᐊᒍᑐᐃᓐᓇᕐ ᑖᒃᑯᓂᖓ 

(a) ᑖᓐᓇ ᐃᑲᔪᖅᑕᐅᕕᐅᑉ ᐊᖏᔪᖅᑳᖓ ᐊᒻᒪᓗ ᐊᑕᐅᓯᖅ ᒪᕉᓂᓪᓘᓐᓃᑦ 
ᐃᖅᑲᓇᐃᔭᕐᑎᓂᒃ ᑕᐃᑲᓂ ᐃᑲᔪᖅᑕᐅᕕᖕᒥᒃ ᑖᒃᓱᒪ ᓂᕈᐊᕐᓯᒪᔭᖓᓂ 
ᐃᑲᔪᖅᑕᐅᕕᐅᑉ ᐊᖏᔪᖅᑳᖓᑕ; ᐅᕝᕙᓘᓐᓃᑦ 

(b) ᐊᑕᐅᓯᖅ ᒪᕉᓂᓪᓘᓐᓃᑦ ᐃᖅᑲᓇᐃᔭᕐᑎᓂᒃ ᑕᐃᑲᓂ ᐃᑲᔪᖅᑕᐅᕕᖕᒥᒃ 
ᑖᒃᓱᒪ ᓂᕈᐊᕐᓯᒪᔭᖓᓂ ᐃᑲᔪᖅᑕᐅᕕᐅᑉ ᐊᖏᔪᖅᑳᖓᑕ; 

 
ᖃᐅᔨᓇᓱᒃᑕᖃᕐᓂᖅ 
 (3) ᐊᑐᐊᖅᓯᒪᔪᑦ ᑕᐃᑲᓂ ᐃᓚᒃᑲᓐᓂᖓᓃᑦᑐᖅ (4)-ᒥᒃ ᐊᒻᒪᓗ (5)-ᒥᒃ; 
 ᐃᓗᐊᓂ ᐃᑲᕐᕋᓂ 72-ᓂᒃ ᑭᖑᓂᐊᒍ ᐸᓯᔭᐅᑦᔪᑎᖏᓐᓂ ᐊᐅᓪᓚᑎᑕᐅᓪᓗᑎᒃ ᐃᓚᖓᑎᒍ  
ᐃᓚᒃᑲᓐᓂᖓᓂ (1)-ᒥᒃ, ᑭᓯᐊᓂ ᓇᓪᓕᐊᑐᐃᓐᓇᖓᓂ ᖃᓄᐃᓕᖓᓂᖓᑕ ᐃᖅᑲᓇᐃᔭᕐᓇᐅᔪᓂ 
ᐅᓪᓗᓂᑦ 10-ᓂᑦ ᑎᑭᐅᑎᓚᐅᙱᓪᓗᓂ ᑭᖑᓂᐊᒍ ᐱᓂᕐᓗᕈᑎᐅᔪᕆᔭᐅᔪᒧᑦ ᓯᖁᒥᑦᓯᓂᕐᒧᑦ, 
ᐃᓂᖅᑎᕆᔨᒃᑯᑦ ᑲᑎᒪᔨᖏᑦ ᖃᐅᔨᓇᓱᓪᓗᑎᒃ ᒪᓕᒡᓗᒋᑦ ᑖᒃᑯᓄᖓ ᐸᓯᔭᐊᑦᔪᑎᖏᓐᓄᑦ. 
 
ᑐᑦᓯᕋᕐᓂᖅ ᐅᖓᕙᕆᐊᖅᑕᐅᒍᑎᑦᓴᖓᓂ 
 (4) ᑎᒍᔭᐅᒪᔪᒃ ᐊᑐᐊᖅᓯᓗᒍ ᖃᐅᔨᓇᓱᒃᑐᖃᖅᑎᓪᓗᒍ ᐃᓚᖓᑎᒍ  ᐃᓚᖓᓂ 
ᐱᔪᓐᓇᕐᑐᖅ, ᑎᑎᕋᖅᓯᒪᔪᒃᑯᑦ, ᑐᑦᓯᕋᕐᓗᑎᒃ ᑐᑭᒧᐊᖅᑎᓯᔨᒧᑦ ᐅᖓᕙᕆᐊᖁᓪᓗᒍ 
ᐃᖅᑲᓇᐃᔭᕐᓇᐅᔪᓂ ᐅᓪᓗᓂᑦ 10-ᓂᑦ ᐱᕕᖃᖅᑎᓪᓗᒋ ᐃᓚᖓᑎᒍ  ᐃᓚᒃᑲᓐᓂᖓᓂ (3)-ᒥᒃ 
ᐃᖅᑲᓇᐃᔮᖑᔪᓂ ᐅᓪᓗᓂᑦ 5-ᓂᑦ ᐱᕕᑦᓴᖃᕐᓗᑎᒃ. 

ᐊᖏᖅᑕᐅᓂᖓ ᑐᑭᒧᐊᖅᑎᓯᔨᒧᑦ 
 (5) ᑖᓐᓇ ᑐᑭᒧᐊᖅᑎᓯᔨ ᐅᖓᕙᕆᐊᖅᑎᓯᑐᐃᓐᓇᕆᐊᓕᒃ ᐃᖅᑲᓇᐃᔭᕐᓇᐅᔪᓂ ᐅᓪᓗᓂ 
10-ᓂᑦ ᐱᕕᑦᓴᖃᖅᑎᓪᓗᒍ ᑕᐃᑲᓂ ᐃᓚᒃᑲᓐᓂᖓᓂ (3)-ᒥᒃ, ᐊᖏᕈᑎᐅᓯᒪᔪᒃᑯᑦ ᑐᑦᓯᕋᐅᑎᒥ 
ᐃᓚᖓᑎᒍ  ᐃᓚᒃᑲᓐᓂᖓᓂ (4)-ᒥᒃ. 
 
ᐱᔪᓐᓇᐅᑎᖏᑦ ᑎᒍᔭᐅᒪᔫᑉ 

(6) ᐱᓂᕐᓗᖅᑐᕕᓂᖓᑕ ᖃᐅᔨᔭᖃᓐᓂᖏᑉᐸᑦ ᑖᑦᓱᒧᖓ ᑎᒍᔭᐅᒪᔪᒧᑦ ᐸᓯᔭᐅᓯᒪᔪᒧᑦ 
ᓯᖁᒥᑦᓯᓂᕐᒧ ᐃᓚᖓᑎᒍ  ᐃᓚᒃᑲᓐᓂᖓᓂ 16(1)-ᒥᒃ ᐅᕝᕙᓘᓐᓃᑦ ᒪᓕᒐᕋᓛᓂᑦ ᑭᓯᐊᓂ 
ᑎᒍᔭᐅᒪᔪᒃ 

(a) ᑖᓐᓇ ᑐᓂᔭᐅᓯᒪᔪᖅ ᑎᑎᖃᑯᑎᒍ ᑐᓴᐅᒪᔾᔪᑎᓂᒃ ᑖᒃᑯᐊ ᐊᖏᕈᑕᐅᓯᒪᔪᑦ 
ᐃᓚᒃᑲᓐᓂᖓᓂ (2)−ᒥᒃ; 

(b) ᐱᕕᑦᓴᖃᖅᑎᑕᐅᔪᕕᓂᐅᓪᓗᓂ ᓴᖅᑭᓗᓂ ᐃᒻᒥᑯᒃ ᖃᐅᔨᓇᓱᑦᑕᖃᕐᓂᐅᑉ; 
ᐊᒻᒪᓗ 

(c) ᐱᕕᑦᓴᖃᖅᑎᑕᐅᔪᕕᓂᐅᓪᓗᓂ ᐃᓘᓐᓇᖓᓂ ᑭᐅᓪᓗᓂ ᐊᒻᒪᓗ ᓴᐳᑦᔨᓗᓂ 
ᐸᓯᔭᐅᑦᔪᑎᖓᑕ; ᐱᖃᓯᐅᑎᓪᓗᓂ ᑐᓂᔭᐅᓂᖓᑕ ᐱᕕᑦᓴᖃᖅᑎᑕᐅᓪᓗᓂ 
ᐅᑯᓄᖓ 
(i) ᑭᒡᒐᑐᖅᑕᐅᓗᓂ ᓴᐳᓐᓂᐊᕐᑎᖓᓄᑦ ᐅᕝᕙᓘᓐᓃᑦ ᐊᓯᖓᓄᑦ 

ᑭᒡᒐᑐᐃᔨᒻᒧᑦ, 
(ii) ᐊᑐᐊᖅᓯᒪᔪᑦ ᑖᑦᓱᒪ ᐃᓚᒃᑲᓐᓂᖓᓂ (7)-ᒥᒃ, ᖃᐅᔨᓴᖅᑕᐅᓂᒃᑯᑦ 

ᐊᒻᒪᓗ  ᐊᐱᖅᓱᕆᐊᒃᑲᓂᕐᓂᖅ ᐊᐱᖅᓲᑕᐅᓯᒪᔪᓂ ᐅᓂᒃᑳᕐᑎᓄᑦ, 
ᐊᒻᒪᓗ 

(iii) ᓴᖅᑭᑎᑦᓯᓗᑎᒃ ᐅᓂᒃᑳᕐᑎᓄᑦ ᐊᒻᒪᓗ ᑎᑎᕋᖅᓯᒪᔪᒃᑯᑦ 
ᐊᑐᖅᑕᐅᖃᑦᑕᕐᑐᓂ ᐅᑉᐱᕈᓱᒍᒪᙱᑐᒃ ᑖᑦᓱᒥᖓ 
ᓯᖁᒥᒃᓯᔪᒥᓂᐅᒋᐊ ᐅᕝᕙᓘᓐᓃᑦ ᒥᑭᓪᓕᒋᐊᕈᑎᒥ 
ᐋᖅᑭᒋᐊᖅᑕᐅᕆᐊᖃᕐᓂᖏᑦ ᐱᓕᕆᐊᖑᔪᑦ. 

 
ᖃᐅᔨᓴᖅᑕᐅᓂᖏᑦ ᐅᓂᒃᑳᕐᑎᓄᑦ 
 (7) ᑭᓯᐊᓂ ᐃᓂᖅᑎᕆᓂᕐᒧᑦ ᑲᑎᒪᔨᖏᑦ ᐱᑦᔪᑎᖃᖅᐳᑦ ᓱᓕᔪᕐᓴᕈᑎᒃ ᐊᖏᕈᑎᖃᑉᐸᑕ 
ᑖᑦᓱᒥᖓ ᑎᒍᔭᐅᒪᔪᒧᑦ ᐅᕝᕙᓘᓐᓃᑦ ᑎᒍᔭᐅᓯᒪᔫᑉ ᑭᒡᒐᑐᐃᔨᖓ ᖃᐅᔨᓴᕐᓗᓂ ᐊᒻᒪᓗ 
ᐊᐱᖅᓱᕆᐊᒃᑲᓂᕐᓂᖅ ᐊᐱᖅᓲᑕᐅᓯᒪᔪᓂ ᐅᓂᒃᑳᕐᑎᒧᑦ ᐱᑦᔪᑕᐅᓕᕿᓪᓗᓂ ᑖᑦᓱᒪ ᐅᓂᒃᑳᕐᑑᑉ 
ᐋᓐᓂᕐᑕᐅᓂᖓᑕ ᐅᕝᕙᓘᓐᓃᑦ ᐃᓕᖅᓱᑎᓪᓗᒍ, ᐃᓂᖅᑎᕆᔨᒃᑯ ᑲᑎᒪᔨᖏᑦ ᐃᒪᐃᓐᓂᐊᖅᐳᑦ 

(a) ᑎᒍᔭᐅᒪᔪᒃ ᐅᕝᕙᓘᓐᓃᑦ ᑭᒡᒐᑐᐃᔪᓪᓘᓐᓃᑦ ᖃᐅᔨᒋᐊᖃᙱᓚᒃ 
ᐅᕝᕙᓘᓐᓃᑦ ᐊᐱᖅᓱᑲᓂᒋᐊᖃᙱᓚᒃ ᑖᑦᓱᒧᖓ ᐅᓂᒃᑳᕐᑎᒧᑦ; ᐊᒻᒪᓗ 

(b) ᑐᓂᓯᓪᓗᓂ ᑎᒍᔭᐅᒪᔪᒧᑦ ᐱᕕᑦᓴᖃᑦᑎᓪᓗᒍ ᐊᑦᑏᖓᓂ 
ᓴᐳᓐᓂᐊᕐᑎᒋᓂᐊᕐᑕᖓᓂ ᐅᕝᕙᓗᓐᓃᑦ ᐊᓯᖓᓂ ᑭᒡᒐᑐᐃᓚᖓᔪᒥ 
ᖃᐅᔨᓴᕐᓗᓂ ᐅᕝᕙᓘᓐᓃᑦ ᐊᐱᖅᓱᕆᐊᒃᑲᓂᕐᓗᓂ ᐊᐱᖅᓱᖅᑕᐅᓯᒪᔪᓂ 
ᐅᓂᒃᑳᕐᑎᒧᑦ. 

ᐋᖅᑭᒋᐊᖅᑕᐅᕆᐊᖃᕐᓂᖏᑦ ᐱᓕᕆᐊᖑᔪᑦ 
19. (1) ᐊᑐᐊᖅᓯᒪᔪᑦ ᐃᓚᖓᑎᒍ ᐊᒻᒪᓗ ᒪᓕᒐᕋᓛᓂᑦ, ᑭᓯᐊᓂ ᑖᒃᑯᐊ ᐃᓂᖅᑎᕆᔨᒃᑯ 
ᑲᑎᒪᔨᖏᑦ ᑐᑭᑖᒍᑎᖃᕐᓗᑎᒃ ᑕᑦᓱᒪ ᑎᒍᔭᐅᒪᔫᑉ ᓯᖁᒥᑦᓯᓂᖅᐸᑦ ᐃᓚᒃᑲᓐᓂᖓᓂ 16(1)-ᒥᒃ 
ᐅᕝᕙᓘᓐᓃᑦ ᒪᓕᒐᕋᓛᓂᖅ, ᐃᒪᐃᑎᑦᓯᑐᐃᓐᓇᕆᐊᓕᒃ 

(a) ᖃᐅᔨᑎᓪᓗᒍ ᐅᕝᕙᓘᓐᓃᑦ ᐃᓂᖅᑎᒋᓪᓗᑎᒃ ᑎᒍᔭᐅᒪᔪᒥᒃ; 
(b) ᒪᓕᓪᓗᑎ ᐃᒪᐃᑲᐃᓐᓇᕐᓂᖓᓄᑦ ᐅᕝᕙᓘᓐᓃᑦ ᑕᐃᒪᙵᑐᐃᓐᓇᖅ 

ᔭᒐᐃᓂᖓᓄᑦ ᐱᔪᓐᓇᕐᓂᖓᑕ ᐃᓚᐅᖃᑕᐅᓪᓗᓂ ᐱᓕᕆᐊᑦᓴᓂᒃ 
ᐅᕝᕙᓘᓐᓃᑦ ᐃᓕᓐᓂᐊᕈᑎᓂᒃ, ᑖᑦᓱᒪ ᐊᓯᖓᑎᒍ 
ᐅᖃᖃᑎᒌᖃᑦᑕᐅᑎᓂᕐᒧᑦ ᐊᒻᒪᓗ ᐳᓛᕆᐊᖅᑕᐅᓂᐅᔪᓄᑦ ᐃᓚᖓᑎᒍ 
ᐃᓚᖓᓂ 26 ᐊᒻᒪᓗ 27−ᒥᒃ; 

(c) ᑐᓂᓯᕕᐅᓪᓗᓂ ᖄᒃᑲᓐᓂᐊᒍ ᑲᒪᒋᕆᐊᓕᖏᓐᓂ ᑖᑦᓱᒪ ᑎᒍᔭᐅᒪᔫᑉ 
ᐱᔭᕇᓪᓗᓂᐅᑦ ᐃᓱᒪᐃᓐᓇᕿᓪᓗᓂ ᓯᑕᒪᓂ ᐃᑲᕐᕋᓂᑦ; 

(d) ᑎᓕᓯᓪᓗᑎᒃ ᑎᒍᔭᐅᒪᔪᒥ ᐃᓄᑑᑎᑕᐅᑲᓐᓇᕐᓗᓂ ᐊᓯᖏᓐᓂ 
ᑎᒍᔭᐅᒪᖃᑎᖏᓐᓂᑦ ᐅᓪᓗᓂ 15-ᓂᑦ; 

(e) ᒪᓕᓪᓗᑎᒃ ᑎᒍᓯᒍᓐᓇᐅᑎᒥ ᐅᑯᓂᖓ 
(i) ᑮᓇᐅᔭᓕᐊᕕᓂᖏᓐᓂ ᖃᓄᐃᑦᑐᑐᐃᓐᓇᕐᓂ ᐱᓕᕆᐊᕕᓂᖏᓐᓂ 

ᑕᐃᑲᓂ ᐃᑲᔪᖅᑕᐅᕕᒻᒥ, ᐊᖏᓂᖅᐹᓅᕐᓗᓂ ᑕᐃᑲᙵ ᐅᓪᓗᓂ 
30-ᓂᑦ ᑮᓇᐅᔭᓕᐊᕕᓂᖓᑕ, ᐅᕝᕙᓘᓐᓃᑦ 

(ii) ᐃᓘᓐᓇᖏᓐᓂᑦ ᐅᕝᕙᓘᓐᓃᑦ ᐃᓚᖏᓐᓂᑦ ᒥᑭᓪᓕᕆᐊᒍᑎᖏᓐᓂᑦ 
ᓱᕐᓗ ᓈᒻᒪᑐᓂ ᑮᓇᐅᔭᖅᑖᕈᑎᖓᑕ ᑖᑦᓱᒪ ᑎᒍᔭᐅᒪᔫᑉ; 
ᐅᕝᕙᓘᓐᓃᑦ 

(f) ᓄᖅᑲᑎᓪᓗᒍ ᐋᖅᑭᒋᐊᖅᑕᐅᕆᐊᖃᕐᓂᖏᑦ ᐱᓕᕆᐊᖑᔪᑦ ᐅᖃᐅᓯᐅᓯᒪᔪᒥ 
ᑕᐃᑲᓂ ᑎᑎᕋᖅᓯᒪᔪᒥ ᐊᕕᓐᓂᖓ (b)-ᒥᒃ ᑎᑭᓪᓗᓂ (e)-ᒧᑦ. 

 
ᐃᓛᒃᑯᖓᔪᑦ 
 (1.1) ᐃᓂᖅᑎᕆᓂᐅᑉ ᑲᑎᒪᔨᖏᑦ ᓴᖅᑭᑎᑦᓯᓗᓂ ᐃᓚᖓᑎᒍ ᐊᖏᕈᑎᓂᒃ 
ᐃᓚᒃᑲᓐᓂᖓᑎᒍ 18(2.3)−ᒥᒃ ᑖᓐᓇ ᑯᔪᓯᑎᑦᑎᔪᓐᓇᖏᒻᒥᔪᖅ ᐋᖅᑭᒋᐊᖅᑕᐅᕆᐊᖃᕐᓂᖏᑦ 
ᐱᓕᕆᐊᖑᔪᑦ ᐃᓚᖓᑎᒍ ᑎᑎᖅᑲᐃ ᐊᕕᒃᑐᖅᓯᒪᔪᑎᒍ (1)(d)−ᒥᒃ ᐅᕝᕙᓘᓐᓃᑦ ᐃᓚᖓ 
ᑎᑎᖅᑲᐃ ᐊᕕᒃᑐᖅᓯᒪᔪᑎᒍ (1)(e)(ii)−ᒥᒃ ᑭᓯᐊᓂ 

(a) ᑖᓐᓇ ᑎᒍᔭᐅᒪᔪᖅ ᑐᓴᖅᑎᑕᐅᓐᓂᕈᓂ ᐃᓚᒃᑲᓐᓂᖓᑎᒍ 18(2)−ᒥᒃ 
ᑖᒃᑯᐊ ᐊᑐᐊᖅᑕᐅᓯᒪᔪ ᐊᐅᓚᑦᓯᓂᒃᑯᑦ ᐃᓄᑑᑎᑕᐅᓂᖏᑦ ᐅᕝᕙᓘᓐᓃᑦ 
ᔭᒐᐃᓗᑎᒃ ᐊᓂᕕᒃᓴᓕᐊᕈᑎᖏᓐᓂᒃ ᑖᒃᑯᐊ ᐱᔾᔪᑎᒋᓗᒋᑦ 
ᐸᓯᔭᒃᓴᓕᐊᖏᓐᓂᒃ; 

(b) ᑖᒃᑯᐊ ᑎᒍᔭᐅᒪᔪᑦ ᑐᓴᖅᑎᑕᐅᓗᑎᒃ ᐱᔪᓐᓇᐅᑎᖃᕆᐊ ᑖᒃᑯᐊᓗ 
ᑐᒃᓯᕋᕈᓐᓇᕐᑐᑦ ᑕᐃᓐᓇ ᐃᓄᒃ ᓇᓗᓇᐃᕐᓗᓂ ᖃᓄᐃᓕᖓᓂᖓᓄᑦ 
ᐃᓚᒃᑲᓐᓂᖓᑎᒍ 18(2.1)−ᒥᒃ ᖃᐅᔨᓇᓱᒃᑐᖃᖅᑎᓪᓗᒍ ᐸᓯᔭᒃᓴᓕᐊᒥᓄᒃ; 
ᐊᒻᒪᓗ 

(c) ᑕᓐᓇ ᑎᒍᔭᐅᒪᔪᖅ ᑐᒃᓯᕋᓐᓂᖏᑯᓂ ᐊᖏᕈᑎᒃᑯᑦ ᐃᓚᒃᑲᓐᓂᖓᑎᒍ 
18(2.1)−ᒥᒃ. 

 
ᐃᓱᒪᖅᓴᖅᓯᐅᒍᑏᑦ 
 (2) ᑐᑭᑖᒍᑎᐅᔪᓂ ᓈᒻᒪᑐᒥ ᐋᖅᑭᒋᐊᖅᑕᐅᕆᐊᖃᕐᓂᖏᑦ ᐱᓕᕆᐊᖑᔪᑦ ᐃᓚᖓᑎᒍ 
ᐃᓚᒃᑲᓐᓂᖓᓂ (1)-ᒥᒃ ᐃᓂᖅᑎᕆᔨᒃᑯᑦ ᑲᑎᒪᔨᖏᓐᓄᑦ ᐃᓱᒪᓕᐅᕈᑎᖃᖅᓯᒪᔪᕐ ᓈᒻᒪᒋᔭᖓᓂ 
ᑎᒍᔭᐅᒧᔪᑦ ᐊᒻᒪᓗ ᑖᑦᓱᒪ ᑎᒍᔭᐅᒪᔫᑉ ᒪᒥᓴᕐᓂᕆᒐᔭᖅᑕᖏᓐᓂ. 
 
ᑐᓴᒐᑦᓴᑦ ᑎᒍᔭᐅᒪᔪᓄᑦ 
 (3) ᐊᑐᐊᖅᓯᒪᔪᑦ ᐃᓚᖓᓂ 20 ᐊᒻᒪᓗ 21−ᒥᒃ, ᐃᓱᒪᓕᐊᖑᓯᒪᔪᑦ ᐃᓚᖓᑎᒍ 
ᐃᓚᒃᑲᓐᓂᖓᓂ (1)-ᒥᒃ ᐊᑐᓐᓂᖃᕋᔭᖅᐳᒃ ᑐᓴᒐᑦᓴᐅᔪᒃ ᐃᓱᒪᓕᐊᖑᓯᒪᔪᑦ 
ᐊᑐᐃᓐᓇᐅᑎᑕᐅᓪᓗᑎᒃ ᑎᒍᔭᐅᒪᔪᒧᑦ. 
 
ᑭᒡᓕᖃᕐᓂᖏᑦ ᐊᖏᓕᕙᓪᓕᐊᓂᖓᑕ ᐋᖅᑭᒋᐊᖅᑕᐅᕆᐊᖃᕐᓂᖏᑦ ᐱᓕᕆᐊᖑᔪᑦ 
 (4) ᐊᖏᓂᖅᐹᖓ ᐋᖅᑭᒋᐊᖅᑕᐅᕆᐊᖃᕐᓂᖏᑦ ᐱᓕᕆᐊᖑᔪᑦ ᐋᖅᑭᑕᐅᓯᒪᔪᓂ 
ᐃᓚᖓᑎᒍ ᐃᓚᒃᑲᓐᓂᖓᓂ (1)-ᒥᒃ ᐊᑐᕈᑕᐅᕗᒃ ᐊᖏᓂᖅᐹᖓᑕ ᐊᖏᓕᕙᓪᓕᐊᓂᖓ 
ᐋᖅᑭᒋᐊᖅᑕᐅᕆᐊᖃᕐᓂᖏᑦ ᐱᓕᕆᐊᖑᔪᑦ ᐃᓘᓐᓇᖏᓐᓄᑦ ᓯᖁᒥᒃᑕᐅᔪᕕᓂᕐᓂ ᑕᐃᑲᓂ 
ᐃᓚᒃᑲᓐᓂᖓᓂ 16(1)-ᒥᒃ ᐅᕝᕙᓘᓐᓃᑦ ᒪᓕᒐᕋᓛᓂᑦ ᑖᑦᓱᒧᖓᑦᓴᐃᓇᖅ ᐊᑑᑎᕕᓂᖓᓄᑦ.  
 
ᑭᒡᓕᖃᕐᓂᖏᑦ ᐋᖅᑭᒋᐊᖅᑕᐅᕆᐊᖃᕐᓂᖏᑦ ᐱᓕᕆᐊᖑᔪᑦ 
 (5) ᒪᓕᓪᓗᓂ ᖃᐅᔨᓇᓱᑦᑕᖃᕐᓂᐅᑉ, ᑐᓂᔭᐅᒋᐊᖃᙱᓚᒃ ᐋᖅᑭᒋᐊᖅᑕᐅᕆᐊᖃᕐᓂᖏᑦ 
ᐱᓕᕆᐊᖑᔪᐃᑦ ᑎᒍᔭᐅᒪᔪᒧᑦ ᐃᓚᖓᑎᒍ ᑎᑎᕋᖅᓯᒪᔪᒥ ᐊᕕᑦᑐᓯᒪᔪᓂ (1)(a) ᑎᑭᓪᓗᓂ (c), 
(e) ᐅᕝᕙᓘᓐᓃᑦ (f)-ᒧᑦ ᑭᓯᐊᓂ ᑎᒍᔭᐅᒪᔪᒃ ᑕᐃᑯᙵᕐᑕᐅᓗᓂ ᐃᓄᑑᑎᑕᐅᑲᐃᓐᓇᕐᓗᓂ 
ᑎᒍᔭᐅᒪᖃᑎᖏᓐᓄᑦ ᐊᑑᑎᕕᓂᖓᑕ ᓱᕐᓗ ᖃᐅᔨᓇᓱᑦᑕᖃᕐᓂᐅᓗᓂ ᐊᒻᒪᓗ 

(a) ᑎᓕᓯᑦᔪᑎᒃ ᓴᓇᔭᐅᓚᐅᙱᓚᕐ ᐃᓚᖓᑎᒍ ᑎᑎᕋᖅᓯᒪᔪᒥ ᐊᕕᓐᓂᖓ 
(1)(d)−ᒥᒃ; ᐅᕝᕙᓘᓐᓃᑦ 

(b) ᑎᒍᔭᐅᒪᔪᒃ ᑭᒡᓕᖃᖅᑎᑕᐅᔪᒃ ᐃᓚᒋᔭᐅᒋᐊᖃᕋᓂ ᑎᒍᔭᐅᒪᔪᓄᑦ 
ᖃᐅᔨᕆᐊᖅᑕᐅᓇᓵᕐᓱᑎᒃ ᐊᑯᓂᐅᓂᖅᓴᖅ ᑕᐃᑲᙵ ᑎᓕᓯᑦᔪᑎᐅᔪᒥ 
ᐃᓚᖓᑎᒍ ᑎᑎᕋᖅᓯᒪᔪᒥ ᐊᕕᓐᓂᖓᓂ (1)(d)-ᒥᒃ, ᑭᓯᐊᓂ ᑖᓐᓇ 
ᑎᓕᓯᑦᔪᑎᒃ ᐅᓪᓗᓂ 15-ᓂᒃ. 

 
ᐃᓕᑕᕆᔭᐅᓂᖅ ᖃᐅᔨᓇᓱᑦᑕᖃᕐᓂᐅᓚᐅᖅᑐᒥ ᑎᒍᔭᐅᒪᕕᒻᒥᑐᓄᑦ 

(6) ᐊᑐᐊᖅᓯᒪᔪᖅ ᐃᓚᖓᓂ 22−ᒥᒃ ᐊᒻᒪᓗ 23-ᒥᒃ, ᑎᒍᔭᐅᒪᔪᒃ ᐃᒪᐃᓐᓂᐊᖅᑯᖅ 
ᑭᓯᐊᓂ ᐃᓚᒋᔭᐅᖏᓪᓗᓂ ᑎᒍᔭᐅᒪᖃᑎᖏᓐᓄᑦ ᐃᓄᑑᑎᑕᐅᒪᓂᖏᓐᓄᑦ ᑎᒍᔭᐅᒪᔪᓄᑦ 
ᑭᖑᓂᐊᒍ ᖃᐅᔨᓇᓱᑦᑐᖃᓛᖅᑎᓪᓗᒍ, ᑭᓯᐊᓂ ᓇᓪᓕᐊᒍᑐᐃᓐᓇᖅ, ᐋᖅᑭᓱᓪᓗᒋᑦ ᐲᖅᓯᕕᒋᓗᒍ 
ᓇᓪᓕᐊᑐᐃᓐᓇᖓ ᖃᐅᔨᕆᐊᖅᑕᐅᓂᓵᕐᓗᒍ ᑖᓐᓇ ᑎᒍᔭᐅᒪᔪᒃ ᑭᒡᓕᖃᖅᑎᑕᐅᔪᒃ 
ᐃᓚᒋᔭᐅᒋᐊᖃᕋᓂ ᑎᒍᔭᐅᒪᔪᓄᑦ ᑭᖑᓂᖓᒍ ᐊᑑᑎᕕᓂᖓᑕ ᓱᕐᓗ ᖃᐅᔨᓇᓱᑦᑕᐅᓕᕿᓪᓗᓂ 
ᑕᐃᑲᙵ ᑎᓕᓯᑦᔪᑎᒃᑯ ᐃᓚᖓᑎᒍ ᑎᑎᕋᖅᓯᒪᔪᒥ ᐊᕕᓐᓂᖓ (1)(d)−ᒥᒃ. 

ᖃᐅᔨᕆᐊᖅᑕᐅᓂᓵᕐᓂᐅᑎᓪᓗᒍ 
 (7) ᑭᓯᐊᓂ ᑎᒍᔭᐅᒪᔪᖅ ᑭᒡᓕᖃᖅᑎᑕᐅᔪᒃ ᐃᓚᒋᔭᐅᒋᐊᖃᕋᓂ ᑎᒍᔭᐅᒪᔪᓄᑦ 
ᐊᒥᓱᐊᖅᑎᓪᓗᓂ ᐱᑦᔪᑎᒋᓪᓗᓂᐅᒃ ᑖᑦᓱᒥᖓᑦᓴᐃᓐᓇᖅ ᐊᑑᑎᕕᓂᖓᓄᑦ, ᑎᒍᔭᐅᒪᓂᖓᑕ 
ᑕᐃᒪᐃᒋᐊᖃᕋᓱᒋᑉᐸᐅᑦ ᐊᑕᐅᓯᐊᖅ ᖃᐅᔨᕆᐊᖅᑕᐅᓂᓵᖅᑎᓪᓗᒍ ᓱᕐᓗ ᐱᑦᔪᑕᐅᔪᓂ 
ᐃᓚᒃᑲᓐᓂᖓᓂ (5) ᐊᒻᒪᓗ (6)−ᒥᒃ. 
 
ᐊᔪᐃᓐᓇᕆᐊᒃᑲᓂᕈᑎᖓᑕ ᐅᓐᓂᕐᓗᓂᕐᒧᑦ ᐃᑲᔪᖅᑕᐅᕕᐅᑉ ᐊᖏᔪᖅᑳᖓᓄᑦ 
20. (1) ᑎᒍᔭᐅᒪᔪᒃ ᐊᑐᐊᖅᓯᓗᒍ ᐃᓱᒪᓕᐊᖑᓯᒪᔪᑦ ᐃᓚᖓᑎᒍ ᐃᓚᒃᑲᓐᓂᖓᓂ 19(1)-ᒥᒃ 
ᓴᓇᔭᐅᓯᒪᔪᓄᑦ ᐃᓂᖅᑎᕆᓂᕐᒧ ᑲᑎᒪᔨᖏᓐᓄᑦ ᑖᓐᓇ ᐋᖅᑭᒃᑕᐅᓯᒪᔪᑦ ᐃᓚᒃᑲᓐᓂᖓᑎᒍ 
18(2.3)−ᒥᒃ ᐱᖃᓯᐅᑎᖏᑦᑐᒥ ᐃᑲᔪᖅᑕᐅᕕᐅᑉ ᐊᖏᔪᖅᑳᖓ ᐱᔪᓐᓇᖅᐳᒃ, ᑎᑎᕋᖅᓯᒪᔪᒃᑯᑦ, 
ᐊᔪᐃᓐᓇᕆᐊᒃᑲᓂᕈᑎᖓᓂ ᐅᓐᓂᕐᓗᓂᕐᒧᑦ ᐃᓱᒪᓕᐊᖑᓯᒪᔪᑦ ᐃᓂᖅᑎᕆᓂᕐᒧᑦ ᑲᑎᒪᔨᖏᓐᓄᑦ 
ᑖᑦᓱᒧᖓ ᐃᑲᔪᖅᑕᐅᕕᐅᑉ ᐊᖏᔪᖅᑳᖓᓄᑦ ᐃᓗᐊᓂ 7-ᓂᑦ ᐅᓪᓗᓂ ᑭᖑᓂᐊᒍ ᑐᓴᖅᑎᑕᐅᓗᑎᒃ 
ᐃᓱᒪᓕᐊᖑᓯᒪᔪᓂ. 
 
ᐃᓱᒪᓕᐊᖑᔪᑦ ᓄᖅᑲᖓᑦᑎᑕᐅᑲᐃᓐᓇᕐᒧᑦ  
 (2) ᑖᒃᑯᐊ ᐃᓱᓕᐊᖑᓯᒪᔪᑦ ᑖᒃᑯᓇᖓ ᐃᓂᖅᑎᕆᓂᕐᒧ ᑲᑎᒪᔨᖏᓐᓄᑦ 
ᓄᖅᑲᖓᑦᑎᑕᐅᕗᖅ ᐅᑕᖅᑭᓂᖓᓄᑦ ᐊᔪᐃᓐᓇᕆᐊᒃᑲᓂᒍᑎᖓᓂ ᐃᓚᖓᑎᒍ ᑖᑦᓱᒧᖓ 
ᐃᓚᖓᓄᑦ. 
 
ᐱᔪᓐᓇᐅᑎᖓᑕ ᐃᑲᔪᖅᑕᐅᕕᐅᑉ ᐊᖏᔪᖅᑳᖓᑦ 
 (3) ᐃᑲᔪᖅᑕᐅᕕᐅᑉ ᐊᖏᔪᖅᑳᖓ ᓇᓗᓇᐃᖅᓯᓂᐊᖅᑯᖅ, ᐊᑦᔨᒌᖏᑐᓂᒃ ᐅᕝᕙᓘᓐᓃᑦ 
ᓄᖅᑲᑎᓪᓗᒍ ᐃᓱᒪᓕᐊᖑᔪᐃᑦ ᑖᒃᑯᓇᖓ ᐃᓂᖅᑎᕆᓂᕐᒧᑦ ᑲᑎᒪᔨᖏᓐᓄᑦ ᐃᓗᐊᓂ 
ᐃᖅᑲᓇᐃᔭᕐᓇᐅᔪᓂ ᐅᓪᓗᓂᑦ 7-ᓂᑦ ᑭᖑᓂᐊᒍ ᑎᑭᑕᐅᓂᕕᓂᖓᑕ ᐊᔪᐃᓐᓇᕆᐊᖃᒃᑲᓂᕈᑎᒥᒃ. 
 
ᐱᓕᕆᐊᖑᔪᑦ ᐊᒻᒪᓗ ᐱᔪᓐᓇᐅᑏᑦ 

(4) ᑭᖑᓂᐊᒍ ᓇᓗᓇᐃᖅᓯᓚᐅᕐᓗᓂ ᐅᕝᕙᓘᓐᓃᑦ ᐊᑦᔨᒌᖏᑐᓂ ᐃᓱᒪᓕᐊᖑᓯᒪᔪᐃᑦ 
ᐃᓚᖓᑎᒍ ᐃᓚᒃᑲᓐᓂᖓᓂ (3)-ᒥᒃ, ᐃᑲᔪᖅᑕᐅᕕᒻᒥ ᐊᖏᔪᖅᑳᖅ 

(a) ᕿᒥᕐᕈᓗᓂ ᑖᒃᑯᐊ ᐃᓱᒪᓕᐊᖑᓯᒪᔪᐃᑦ ᑖᒃᑯᓇᖓ ᐃᓂᖅᑎᕆᓂᕐᒧᑦ 
ᑲᑎᒪᔨᖏᓐᓄᑦ; 

(b) ᐃᓱᒪᖅᓴᖅᓯᐅᓪᓗᑎᒃ ᓇᓪᓕᐊᑐᐃᓐᓇᖓᓂ ᐊᐃᕙᑦᔪᑕᐅᔪᓄᑦ ᑖᑦᓱᒧᖓ 
ᑎᒍᔭᐅᒪᔪᒧᑦ ᑐᓂᔭᕕᓂᖓᑕ; ᐊᒻᒪᓗ 

(c) ᖃᐅᔨᓴᖅᑕᐅᒍᓐᓇᕐᐳᒃ ᐅᕝᕙᓗᓐᓃᑦ ᖃᐅᔨᓴᖅᑕᐅᓕᕿᓪᓗᓂ ᓱᕐᓗ 
ᐱᑦᔪᑕᐅᓕᕿᓪᓗᓂ. 

 
ᑐᓴᒐᑦᓴᑦ ᑎᒍᔭᐅᒪᔪᓄᑦ 
 (5) ᐃᑲᔪᖅᑕᐅᕕᐅᑉ ᐊᖏᔪᖅᑳᖓ ᑐᓴᖅᑎᓯᓪᓗᓂ ᑎᒍᔭᐅᒪᔪᒧᑦ ᓇᓪᓕᐊᑐᐃᓐᓇᖓᓂ 
ᖃᓄᐃᓕᐅᕈᑎᕕᓂᖓᑕ ᐃᓚᖓᑎᒍ ᐃᓚᒃᑲᓐᓂᖓᓂ (3)-ᒥᒃ. 

ᑐᒃᓯᕋᐅᑎᒃ ᑭᒥᕐᕈᓂᕐᒧᑦ 
21. (1) ᑐᒍᔭᐅᓯᒪᔪᖅ ᐃᒪᐃᔪᓐᓇᕐᑐ, ᑐᒃᓯᕋᕈᓐᓇᕐᑐᖅ ᖃᐅᔨᓴᖅᑎᒧᑦ ᕿᒥᕐᕈᔨᖁᓪᓗᓂ 

(a) ᐃᓱᒪᑖᕆᔭᐅᔪᖅ ᐃᓚᒃᑲᓐᓂᖓᑎᒍ 19(1)−ᒥᒃ ᐋᖅᑭᒃᑕᐅᔪᖅ ᑖᒃᑯᓇᖓ 
ᐃᓂᖅᑎᕆᓂᐅᑉ ᑲᑎᒪᔨᖏᓐᓄᑦ ᑖᓐᓇ ᑲᑎᖅᓱᖅᑕᐅᓯᒪᔪᖅ ᐊᑕᐅᓯᕐᒧᑦ 
ᐃᓄᖕᒧᑦ ᑖᓐᓇ ᑎᒃᑯᐊᕐᑕᐅᔪᖅ ᑎᑎᖅᑲᐃ ᐊᕕᒃᑐᖅᓯᒪᔪᓂ 18(2.2)(b)−ᒥᒃ, 
ᐃᓗᐊᓂ ᐅᓪᓗᓂ ᐱᓇᓱᐊᕈᓯ ᑭᖑᓂᐊᒍ ᑐᓴᖅᑎᑕᐅᓪᓗᓂ 
ᐃᓱᒪᑖᕆᔭᐅᔪᓄᑦ; 

(b) ᐃᓱᒪᑖᕆᔭᐅᔪᖅ ᐃᓚᒃᑲᓐᓂᖓᑎᒍ 19(1)−ᒥᒃ ᐋᖅᑭᒃᑕᐅᔪᖅ ᑖᒃᑯᓇᖓ 
ᐃᓂᖅᑎᕆᓂᐅᑉ ᑲᑎᒪᔨᖏᓐᓄᑦ ᑖᓐᓇ ᐋᖅᑭᒃᑕᐅᓯᒪᔪᑦ ᐃᓚᒃᑲᓐᓂᖓᑎᒍ 
18(2.3)−ᒥᒃ ᐱᖃᓯᐅᑎᔪᖅ ᐊᖓᔪᖅᑳᕆᔭᐅᔪᖅ ᐃᑲᔪᖅᑕᐅᕕᖕᒥᒃ, ᐃᓗᐊᓂ 
ᐅᓪᓗᓂ ᐱᓇᓱᐊᕈᓯ ᑭᖑᓂᐊᒍ ᑐᓴᖅᑎᑕᐅᓪᓗᓂ ᐃᓱᒪᑖᕆᔭᐅᔪᓄᑦ; 
ᐅᕝᕙᓘᓐᓃᑦ 

(c) ᐃᓱᒪᑖᕆᔭᐅᔪᖅ ᐃᓚᒃᑲᓐᓂᖓᑎᒍ 20(3)−ᒥᒃ, ᐃᓗᐊᓂ ᐅᓪᓗᓂ 
ᐱᓇᓱᐊᕈᓯ ᑭᖑᓂᐊᒍ ᑐᓴᖅᑎᑕᐅᓪᓗᓂ ᐃᓚᒃᑲᓐᓂᖓᑎᒍ 20(5)−ᒥᒃ. 

 
ᐃᓱᒪᓕᐊᖑᔪᑦ ᓄᖅᑲᖓᑦᑎᑕᐅᑲᐃᓐᓇᕐᒧᑦ  

(2) ᐃᓱᒪᓕᐊᖑᓯᒪᔪᐃᑦ ᐅᖃᐅᓯᐅᓯᒪᔪᒥ ᑕᐃᑲᓂ ᐃᓚᒃᑲᓐᓂᖓᓂ (1)-ᒥᒃ 
ᓄᖅᑲᖓᑦᑎᑕᐅᕗᖅ ᐅᑕᖅᑭᓂᖓᓄᑦ ᕿᒥᕐᕈᑕᐅᓂᖓᓄᑦ ᑭᓯᐊᓂ ᐃᓱᒪᓕᐊᖑᓯᒪᔪᐃᑦ ᑐᕌᖓᔪᑦ 
ᑖᑦᓱᒧᖓ ᑐᑭᒧᐊᖅᑎᓯᔨᒧᑦ ᐃᓚᖓᑎᒍ ᐃᓚᒃᑲᓐᓂᖓᓂ (4)-ᒥᒃ ᐅᖃᖃᑎᒋᔭᐅᓪᓗᓂ 
ᑎᒍᔭᐅᒪᔪᒧᑦ. 
 
ᕿᒥᕐᕈᓂᖅ ᐊᒻᒪᓗ ᐊᑐᓕᖁᔭᐅᔪᐃᑦ 

(3) ᖃᐅᔨᓴᖅᑐᓕᕆᔨᒃ ᕿᒥᕐᕈᓗᓂ ᐃᓱᒪᓕᐊᖑᓯᒪᔪᓂᒃ ᐅᖃᐅᓯᐅᓯᒪᔪᒥ ᑕᐃᑲᓂ 
ᐃᓚᒃᑲᓐᓂᖓᓂ (1) ᐊᒻᒪᓗ ᐊᑐᐃᓐᓇᐅᑎᑦᓯᓗᑎᒃ ᐊᑐᓕᖁᔭᐅᓯᒪᔪᓂ ᐃᓱᒫᓘᑎᐅᔪᓂ 
ᐃᓱᒪᓕᐊᖑᓯᒪᔪᐃᑦ ᑖᑦᓱᒪ ᑐᓪᓕᖓᓄ ᒥᓂᔅᑕᐅᑦ ᐊᒻᒪᓗ ᑐᑭᒧᐊᖅᑎᓯᔨᒧᑦ. 
 
ᐃᓱᒪᓕᐊᖑᓯᒪᔪᑦ ᑐᑭᒧᐊᖅᑎᓯᔨᒧᑦ 
 (4) ᑭᖑᓂᖓᒍ ᑎᑭᑕᐅᔪᕕᓂᐅᓪᓗᓂ ᐊᑐᓕᖁᔭᐅᓯᒪᔪᓂ ᖃᐅᓴᖅᑐᓕᕆᔨᒧᑦ, ᑖᓐᓇ 
ᑐᑭᒧᐊᖅᑎᓯᔨᒃ ᐊᖏᒍᓐᓇᕐᐳᖅ ᐅᕝᕙᓘᓐᓃᑦ ᐊᖏᙱᒍᓐᓇᕐᐳᖅ ᓇᓪᓕᐊᑐᐃᓐᓇᖓᓂ 
ᐅᕝᕙᓘᓐᓃᑦ ᐃᓘᓐᓇᖏᓐᓂ ᐊᑐᓕᖁᔭᐅᓯᒪᔪᓂ ᑖᑦᓱᒧᖓ ᖃᐅᔨᓴᖅᑐᓕᕆᔨᒧᑦ. 
 
ᐊᖏᖅᑕᐅᓂᖓᑕ ᐊᑐᓕᖁᔭᐅᓯᒪᔪ ᒪᓕᖁᔭᐅᔪᓂ 
 (5) ᐊᑐᓕᖁᔭᐅᓯᒪᔪᒃ ᖃᐅᔨᓴᖅᑐᓕᕆᔨᒧᑦ ᐃᓚᖓᑎᒍ ᐃᓚᖓᓂ ᓇᓗᓇᐃᖅᑕᐅᓗᓂ, 
ᐊᑦᔨᐅᖏᑦᑑᓂᖏᑦ ᐅᕝᕙᓗᓐᓃᑦ ᓄᖅᑲᑎᓪᓗᒍ ᐃᓱᒪᓕᐊᖑᓯᒪᔪᐃᑦ ᐊᖏᖅᑕᐅᓯᒪᔪᒃᑯᑦ ᑖᑦᓱᒧᖓ 
ᑐᑭᒧᐊᖅᑎᓯᔨᒧᑦ ᒪᓕᖁᔭᐅᔪ. 

ᐊᔾᔨᐅᖏᑦᑐᑦ ᑐᑭᑖᒍᑕᐅᔪᑦ 
 (6) ᑖᒃᑯᐊ ᒪᓕᓪᓗᒋᑦ ᐃᓱᒪᓕᐊᖑᓯᒪᔪᐃᑦ ᓴᓇᔭᕕᓃᑦ ᐃᓚᖓᑎᒍ ᐃᓚᒃᑲᓐᓂᖓᓂ (4)-
ᒥᒃ ᐊᒻᒪᓗ ᐊᑐᐊᖅᓯᓗᒋᑦ ᐃᓚᖓᑎᒍ ᐃᓚᒃᑲᓐᓂᖓᓂ (5)-ᒥᒃ, ᑐᑭᒧᐊᖅᑎᓯᔨᒃ ᐊᑦᔨᐅᖏᑦᑐᓂ 
ᐅᕝᕙᓘᓐᓃᑦ ᓄᖅᑲᑎᓪᓗᒋᑦ ᓇᓪᓕᐊᑐᐃᓐᓇᖏᑦ ᐃᓚᖏᑦ ᐃᓱᒪᓕᐊᖑᓯᒪᔪᐃᑦ ᐋᕿᒃᑕᐅᓯᒪᔪᑦ 
ᑕᐃᑲᓂ ᐃᓚᒃᑲᓐᓂᖓᓂ (1)-ᒥᒃ. 
 
ᑐᓴᒐᑦᓴᖅ 
 (7) ᑐᑭᒧᐊᖅᑎᓯᔨᒃ ᐊᑐᐃᓐᓇᐅᑎᑦᓯᓗᓂ ᒥᓂᔅᑕᐅᑉ ᑐᓪᓕᖓᓄᑦ, ᐃᑲᔪᖅᑕᐅᕕᐅᑉ 
ᐊᖏᔪᖅᑳᖓ ᐊᒻᒪᓗ ᑎᒍᔭᐅᒪᔫᑉ ᑖᒃᑯᓄᖓ ᒪᓕᓪᓗᓂ ᑎᑎᕋᖅᓯᒪᔪᑎᒍ: 

a) ᑖᑦᓱᒪ ᐃᓱᒪᓕᐊᖑᓯᒪᔪᐃᑦ ᐊᖏᕈᑎᖃᕐᓗᑎᒃ ᐅᕝᕙᓘᓐᓃᑦ 
ᐊᖏᖅᑕᐅᒍᓐᓃᕐᓗᓂ ᐊᑐᓕᖁᔭᐅᔪᓂ ᑖᑦᓱᒧᖓ ᖃᐅᔨᓴᖅᑐᓕᕆᔨᒧᑦ, 
ᐱᖃᓯᐅᑎᓪᓗᓂ ᐱᑦᔪᑎᖓᑕ ᐊᖏᖅᑕᐅᒍᑎᒋᙱᑕᖓᓄᑦ ᐊᑐᓕᖁᔭᐅᓯᒪᔪᓂ; 

b) ᑖᓐᓇ ᐊᑐᓕᖁᔭᐅᓯᒪᔪᐃᑦ ᐊᒻᒪᓗ ᐱᑦᔪᑎᖏᑕ ᑖᑦᓱᒪ ᖃᐅᔨᓴᖅᑐᓕᕆᔨᒧᑦ, 
ᐅᕝᕙᓗᓐᓃᑦ ᓇᐃᓈᖅᓯᒪᔪᒥ ᑖᒃᑯᓂᖓ ᐊᑐᓕᖁᔭᐅᓯᒪᔪᓂ ᐊᒻᒪᓗ 
ᐱᑦᔪᑎᖏᓐᓂᑦ. 

 
ᕿᒥᕐᕈᐃᓂᖅ ᐊᒻᒪᓗ ᐃᓱᒪᑖᕆᔭᐅᔪᖅ - ᐱᒻᒪᕆᒃᑯᑦ ᖃᓄᐃᓕᖓᑦᔪᑎᑖᕐᑎᑕᐅᓯᒪᔪᐃᑦ 
ᓯᖁᒥᑦᓯᓐᓂᕐᒧᑦ 
 (8) ᐃᓱᒪᑖᕆᔭᐅᔪᖅ ᐅᖃᐅᓯᕆᔭᐅᔪᒧᑦ ᕿᒥᕐᕈᔭᐅᓪᓗᓂ ᑖᒃᓱᒧᖓ ᐃᓚᖓᓄᑦ 
ᐱᖃᓯᐅᑎᕗᑦ ᐊᒡᒍᑕᐅᓂᕐᒧᑦ ᐅᕝᕙᓘᓐᓃᑦ ᐊᑐᓕᖅᑎᑦᓯᓗᑎ ᐊᑭᓖᖅᑎᔾᔪᑎᒋᒐᔭᖅᑕᒥᓂᒃ, 
ᖃᐅᔨᓴᖅᑎ ᐃᒪᐃᓕᔪᓐᓇᖅᑐ 

(a) ᖃᐅᔨᓴᖅᓯᐊᕐᓗᒍ ᐃᓱᒪᑖᕆᔭᐅᔪᖅ; ᐊᒻᒪᓗ 
(b) ᖃᐅᔨᓴᕐᓗᑎ, ᐊᔾᔨᒌᖏᑦᑐᒥ ᐅᕝᕙᓘᓐᓃᑦ ᐱᑕᖃᕈᓐᓃᖅᑎᓪᓗᒍ 

ᐃᓱᒪᑖᕆᔭᐅᔪᖅ ᑎᑎᕋᖅᓯᒪᓗᑎ ᐱᔾᔪᑎᒋᔭᐅᔪᑦ. 
 
ᐊᐅᓚᑦᑎᔨᐅᑉ ᐅᖃᐅᓯᖏᑦ 
 (9) ᐃᓱᒪᒋᓗᒍ ᕿᒥᕐᕈᔭᐅᓂᖓᑦ ᐃᓚᒃᑲᓐᓂᖓᓄ (8)−ᒥᒃ, ᐊᐅᓚᑦᑎᔨ 
ᐊᑐᐃᓐᓇᐅᒪᑎᑦᓯᓗᓂ ᖃᐅᔨᓴᖅᑎᒧᑦ ᐋᑕᐅᓯᒪᔪᓂᑦ ᐊᒻᒪᓗ ᓄᓗᓇᐃᕈᑎᒃᓴᓂ ᐊᐅᓚᑦᑎᔨᐅᑉ 
ᐃᓱᒪᒋᔭᖓᑕ ᐊᒃᑐᐊᓂᖃᕈᓂ ᕿᒥᕐᕈᑎᓪᓗᒋᑦ ᐃᓱᒪᑖᕆᔭᐅᔪᒥᒃ ᖃᐃᔨᓴᖅᑎᒧᑦ ᑖᓐᓇ ᐃᓚᖓ 
ᐃᓗᐊᓂ. 
 
ᐊᔾᔨᓴᐃᓐᓇᖏᑦ 
 (10) ᖃᐅᔨᓴᖅᑎ ᐃᒪᐃᓕᔪᓐᓇᖅᑐ, ᐃᓱᒪᑖᓕᐅᓕᖅᑎᓪᓗᒍ ᐃᓚᒃᑲᓐᓂᖓᓄ (8)−ᒥᒃ, 
ᐃᓱᒪᒋᓗᓂᒋᑦ ᐋᑕᐅᓯᒪᔪᓂᑦ ᐊᒻᒪᓗ ᓄᓗᓇᐃᕈᑎᒃᓴᓂ ᐊᑐᐃᓐᓇᕈᖅᑎᑕᐅᔪᓂ ᐊᐅᓚᑦᓯᔨᒧᑦ. 
 
ᑐᓴᐅᒪᔾᔪᑎ 

(11) ᖃᐅᔨᓴᖅᑎ ᓇᓕᖅᑲᒥᑦ ᐃᓱᒪᑖᕆᔭᐅᔪᒥᒃ ᐃᓚᒃᑲᓐᓂᖓᓄ (8)−ᒥᒃ ᐊᑐᐃᓐᓇᐅᒪᓗᓂ 
ᐅᑯᓄᖓ 

(a) ᑎᒍᔭᐅᓯᒪᔪᖅ ᐃᓱᒪᑖᕈᔾᔭᐅᓯᒪᓂᖓ; 
(b) ᐊᖓᔪᖅᑳᕆᔭᐅᔪᖅ ᐃᑲᔪᖅᑕᐅᕕᖕᒥᒃ; 
(c) ᐊᐅᓚᑦᓯᔨᒧᑦ. 

 
ᐃᓱᒪᑖᕆᔭᐅᔪᖅ ᐊᑐᖅᑕᐅᒋᐊᓕᒃ 
 (12) ᐃᓱᒪᑖᕆᔭᐅᔪᖅ ᖃᐅᔨᓴᖅᑎᒧᑦ ᑖᒃᓱᒧᖓ ᐃᓚᒃᑲᓐᓂᖓᓄ (8)−ᒥᒃ ᐊᑐᖅᑕᐅᒋᐊᓕᒃ. 
 
ᐊᐅᓚᑦᓯᓂᒃᑯᑦ ᐃᓄᑑᑎᑕᐅᓂᖏᑦ 
22. (1) ᐊᑐᐊᖅᓯᒪᔪᓂ ᐃᓚᒃᑲᓐᓂᖓᓂ (2)-ᒥᒃ ᐊᒻᒪᓗ (3)-ᒥᒃ, ᐃᑲᔪᖅᑕᐅᕕᐅᑉ ᐊᖏᔪᖅᑳᖓ 
ᑎᓕᓯᑦᔪᑎᓕᐅᕈᓐᓇᕐᐳᒃ ᑖᓐᓇ ᑎᒍᔭᐅᒪᔪᒃ ᐃᓄᑑᑎᑕᐅᑲᐃᓐᓇᕐᓗᓂ ᑖᒃᑯᓄᖓ 
ᑎᒍᔭᐅᒪᖃᑎᖏᓐᓄ ᑭᓯᐊᓂ ᑖᓐᓇ ᐃᑲᔪᖅᑕᐅᕕᐅᑉ ᐊᖏᔪᖅᑳᖓ ᓱᓕᔪᕐᓴᒍᑎ ᐱᑦᔪᑎᖃᑦᓯᐊᕈᓂ 
ᑖᓐᓇ ᑎᒍᔭᐅᒪᔪᒃ 

(a) ᐊᑦᑕᓇᖅᑐᒦᑦᑎᓯᓂᖅ ᐅᕝᕙᓘᓐᓃᑦ ᐊᑦᑕᓇᖅᑐᒦᑦᑎᓯᓚᖓᑐᐊᖅᐸᑦ 
ᐃᓅᖃᑎᒥᓂᒃ; 

(b)  ᐊᑦᑕᓇᖅᑐᒦᑦᑎᓯᓂᖅ ᐅᕝᕙᓗᓐᓃᑦ ᐊᑦᑕᓇᖅᑐᒦᑦᑎᓯᓚᖓᑐᐊᖅᐸᑦ 
ᐊᐅᓚᑦᓯᑦᔪᑕᐅᔪᓄᑦ, ᐊᐅᓚᑦᓯᓂᐅᔪᓂᒃ ᐅᕝᕙᓘᓐᓃ ᐅᐊᓯᔨᐅᑉ ᑖᑦᓱᒪ 
ᐃᑲᔪᖅᑕᐅᕕᐅᑉ ᐃᓪᓗᖁᑎᖓᓂ; 

(c) ᑕᐃᒪᐃᕋᔭᖅᐳᒃ ᐅᕝᕙᓘᓐᓃᑦ ᐊᑦᑕᓇᖅᑑᒋᐊᖓᓂ ᐋᓐᓂᖅᑎᕆᓂᕐᒧᑦ 
ᐱᖃᓯᐅᑎᓪᓗᓂ ᓇᖕᒥᓂᒃ ᓱᑕᐃᒍᓐᓇᕐᓂᖓᓄᑦ ᑭᓯᐊᓂ 
ᐃᓄᑑᑎᑕᐅᖏᑐᐊᖅᐸᑕ; 

(d) ᐃᓄᑑᑎᑕᐅᕆᐊᓖᑦ ᐱᔾᔪᑎᒋᓗᒍ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ 
ᐅᕝᕙᓘᓐᓃᑦ ᐋᓐᓂᐊᖅᑐᓕᕆᓂᕐᒧ; ᐅᕝᕙᓘᓐᓃᑦ 

(e) ᐃᔨᖅᓯᒪᕈᓐᓇᖅᑐᖅ ᑎᒥᖓᑕ ᓇᓪᓕᐊᒍᑐᐃᓐᓇᕐ ᐃᓄᑦᑕᖓᑕ 
ᑭᒡᓕᖃᖅᑎᑕᐅᓂᖏᑦ ᐱᓯᒪᑦᓯᓂᒃᑯ ᐃᓚᖓᑎᒍ ᐃᓚᒃᑲᓐᓂᖓᓂ 16(2)-ᒥᒃ. 

  
ᐊᓯᐊᒎᕈᑕᐅᒍᓐᓇᓯᐊᖅᑐᓄᑦ 
 (2) ᑎᒍᔭᐅᒪᔪᒃ ᐃᓄᑑᑦᑎᑕᐅᕆᐊᖃᙱᓚᒃ ᐃᓚᖓᑎᒍ ᑖᑦᓱᒪ ᐃᓚᖓᓂ ᑭᓯᐊᓂ 
ᐱᑕᖃᖅᐸᑦ ᐊᓯᖏᓐᓂ ᐊᑦᑕᓇᖅᑕᐃᓕᒪᓂᕐᒧᑦ ᐊᒻᒪᓗ ᐊᓯᐊᒎᕈᑕᐅᑦᓯᐊᓂᖃᑉᐸᑦ ᐅᖃᖅᓯᒪᑉᐸᑦ 
ᖃᓄᐃᓕᖓᓂᖓᑕ ᑖᑦᓱᒪ ᑎᒍᔭᐅᒪᔫᑉ ᐃᓄᑑᑦᑎᑕᐅᑐᐃᓐᓇᕆᐊᓕᒃ. 
 
ᑭᒡᓕᖃᙱᓂᖅᓴᖅ 
 (3) ᐃᓄᑑᑦᑎᑕᐅᓂᖅ ᐃᓚᖓᑎᒍ ᑖᑦᓱᒪ ᐃᓚᖓᓂ ᑭᓯᐊᓂ ᑭᒡᓕᖃᕐᓂᒧᑦ 
ᐅᖃᖅᓯᒪᔪᕕᓂᐅᑉᐸᑦ ᖃᓄᐃᓕᖓᓂᖓᑕ ᑖᑦᓱᒪ ᑎᒍᔭᐅᒪᔫᑉ ᐃᓄᑑᑎᑕᐅᓂᖓᓄᑦ, ᐊᒻᒪᓗ 
ᓇᓗᓇᐃᖅᑕᐅᓯᒪᔪᒥ ᐃᓱᒪᑦᓴᖅᓯᐅᕈᑎᖃᕐᓂᖕᒧᑦ ᑐᓂᔭᐅᒋᐊᖃᕐᒪ ᐱᒍᓐᓇᓂᐊᕐᓗᓂ 

a) ᐃᓚᒋᔭᐅᖃᑕᐅᓪᓗᓂ ᐃᓕᓐᓂᐊᕈᑎᓂᒃ ᑖᒃᑯᓄᖓ ᑎᒍᔭᐅᒪᖃᑎᖏᓐᓄᑦ 
ᐅᕝᕙᓗᓐᓃᑦ ᐃᓚᒌᑦᑎᓗᑎᒃ ᑎᒍᔭᐅᒪᖃᑎᒥᓄᑦ; ᐅᕝᕙᓘᓐᓃᑦ 

b) ᑭᓯᐊᓂᑦᑕᐅ ᐃᓚᓕᐅᑦᔨᖃᑕᐅᓪᓗᓂ ᐃᓚᒌᓪᓗᑎᒃ ᑎᒍᔭᐅᒪᖁᑎᒥᓄᑦ. 

ᐱᑦᔪᑎᖏᑦ 
 (4) ᐃᑲᔪᖅᑕᐅᕕᐅᑉ ᐊᖏᔪᖅᑳᖓ ᐃᒪᐃᓐᓂᐊᖅᐳᖅ, ᐃᓗᐊᓂ ᐃᑲᕐᕋᓂᒃ 24-ᓂᒃ 
ᑭᖑᓂᐊᒍ ᓴᓇᔪᕕᓂᐅᓪᓗᑎᒃ ᑎᓕᓯᔾᔪᑎᒥᒃ ᐃᓚᖓᑎᒍ ᐃᓚᒃᑲᓐᓂᖓᓂ (1)-ᒥᒃ, 
ᐊᑐᐃᓐᓇᐅᑎᑦᓯᓗᑎᒃ ᑖᑦᓱᒧᖓ ᑎᒍᔭᐅᒪᔪᒧᑦ ᐱᑦᔪᑎᖓᓂ ᐃᓄᑦᑕᖓᑕ ᐃᓄᑑᑎᑕᐅᓯᒪᓂᖏᑦ 
ᑎᑎᕋᖅᓯᒪᔪᒃᑯᖅ 
 
ᐱᒋᐊᙵᕐᓂᖓᑕ 

(5) ᑎᓕᓯᑦᔪᑎᑦ ᓴᓇᔭᐅᔪᕕᓂᖅ ᐃᓚᖓᑎᒍ ᐃᓚᒃᑲᓐᓂᖓᓂ (1)-ᒥᒃ ᓈᒻᒪᑐᖅ 
ᐱᒋᐊᙵᕐᓂᖓᑕ ᐅᓪᓗᓂ ᐱᖓᓱᓂᑦ. 
 
ᐅᖓᕙᕆᐊᖅᑕᐅᓂᖓ 
 (6) ᐃᑲᔪᖅᑕᐅᕕᐅᑉ ᐊᖏᔪᖅᑳᖓ ᐅᖓᕙᕆᐊᑦᓯᑐᐃᓐᓇᒋᐊᖃᖅᐳᖅ ᑎᓕᓯᑦᔪᑎᒥᒃ 
ᓴᓇᔭᐅᔪᕕᓂᕐᒥ ᐃᓚᖓᑎᒍ ᐃᓚᒃᑲᓐᓂᖓᓂ (1)-ᒥᒃ ᐅᓪᓗᓂᑦ ᓯᑕᒪᐅᔪᖏᒐᖅᑐᓂ ᖃᖓᑎᒍ 
ᑭᓯᐊᓂ ᑖᑦᓱᒪ ᐃᑲᔪᖅᑕᐅᕕᐅᑉ ᐊᖏᔪᖅᑳᖓ 

(a) ᕿᒥᕐᕈᓂᐅᔪᓂᑦ ᖃᓄᐃᓕᖓᓂᕆᔭᐅᔪᓄᑦ ᐃᓄᑑᑎᑕᐅᓯᒪᓂᖓᓄᑦ 
ᓯᕗᓂᐊᒍ ᓄᖅᑲᕕᑦᓴᖓᑕ ᑖᑦᓱᒪ 
(i) ᐱᒋᐊᙵᕐᓂᖓᑕ ᐅᖃᐅᓯᐅᓯᒪᔪ ᑕᐃᑲᓂ ᐃᓚᒃᑲᓐᓂᖓᓂ (5)-ᒥᒃ, 

ᐅᕝᕙᓘᓐᓃᑦ 
(ii) ᐅᖓᕙᕆᐊᖅᑕᐅᓂᖓ ᓴᓇᔭᕕᓂᖅ ᐃᓚᖓᑎᒍ ᑖᑦᓱᒪ 

ᐃᓚᒃᑲᓐᓂᖓᓂ; 
(b) ᓇᓗᓇᐃᖅᓯᓯᒪᓪᓗᓂ ᓇᓪᓕᐊᑕ ᖃᓄᐃᓕᖓᓂᖏᑦ ᐅᖃᐅᓯᐅᓯᒪᔪᑦ 

ᑕᐃᑲᓂ ᑎᑎᕋᖅᓯᒪᔪᒥ ᐊᕕᑦᑐᓯᒪᔪᓂ (1)(a)-ᒥᒃ ᑎᑭᓪᓗᒍ (d)-ᒧᑦ 
ᓴᖅᑭᓯᒪᓂᒃᑯᑦ ᕿᒥᕐᕈᑕᐅᓂᖃᖅᑐᕕᓂᐅᑎᓪᓗᒍ; ᐊᒻᒪᓗ 

(c) ᐃᓱᒪᒋᔭᐅᔪᖅ ᑖᓐᓇ ᓱᓕ ᐃᓄᑑᑲᓐᓂᕆᐊᖃᕐᒪᖔᑦ. 
 
ᐱᒋᐊᕝᕕᖓᑕ ᐅᓪᓗᑉ ᐅᖓᕙᕆᐊᖅᑕᐅᓂᖓᑕ 
 (7) ᐅᖓᕙᕆᐊᖅᑕᐅᓂᖓᑕ ᓴᓇᔭᐅᔪᕕᓂᖅ ᐃᓚᖓᑎᒍ ᐃᓚᒃᑲᓐᓂᖓᓂ (6)-ᒥᒃ 
ᐱᒋᐊᕐᓗᓂ ᐅᓪᓗᖓᑕ ᑭᖑᓂᐊᒍ ᐃᑲᔪᖅᑕᐅᕕᐅᑉ ᐊᖏᔪᖅᑳᖓ ᐋᖅᑭᓱᐃᓪᓗᓂ ᑎᓕᓯᑦᔪᑎᒥᒃ 
ᐅᖓᕙᕆᐊᖅᑕᐅᓂᖓᓄᑦ. 
 
ᐱᑦᔪᑕᐅᔪᐃᑦ ᐅᖓᕙᕆᐊᖅᑕᐅᓂᖓᓄᑦ 
 (8) ᐃᑲᔪᖅᑕᐅᕕᐅᑉ ᐊᖏᔪᖅᑳᖓ ᐃᒪᐃᓐᓂᐊᖅᐳᖅ, ᐃᓗᐊᓂ ᐃᑭᕐᕋᓂᑦ 24-ᓂᑦ 
ᑭᖑᓂᐊᒍ ᐋᖅᑭᓱᐃᔪᕕᓂᐅᓪᓗᓂ ᑎᓕᓯᑦᔪᑎᒥᒃ ᐅᖓᕙᕆᐊᑎᑦᓯᓂᐅᑉ ᑕᐃᑲᓂ 
ᐃᓚᒃᑲᓐᓂᖓᓂ (6)-ᒥᒃ, ᐊᑐᐃᓐᓇᐅᑎᑦᓯᓗᑎᒃ ᑎᒍᔭᐅᒪᔪᓄᑦ, ᑎᑎᕋᖅᓯᒪᔪᒃᑯᑦ, 

(a) ᐱᑦᔪᑎᖓᑕ ᑖᑦᓱᒪ ᑲᔪᓯᓐᓂᕆᓂᐊᑦᑕᖓᑕ ᐃᓄᑑᑦᑎᑕᐅᓯᒪᓂᖏᑦ; 
(b) ᖃᖓᑎᒍᓚᐅᖅᑐᒥ ᑕᐃᑲᓂ ᓱᕐᓗ ᑕᐃᒃᑯᐊ ᐃᓄᑑᑦᑎᑕᐅᓪᓗᑎᒃ;  
(c) ᑖᓐᓇ ᐱᑦᔪᑕᐅᕗᒃ ᖃᓄᑎᒋ ᐃᓄᑑᑦᑎᑕᐅᓂᐊᕐᒪᖔ; 

(d) ᖃᐅᔨᑎᓪᓗᒍ ᑎᒍᔭᐅᒪᔪᒃ ᑖᑦᓱᒪ ᐱᔪᓐᓇᕐᓂᖓᑕ ᑐᑦᓯᕋᕐᓗᑎᒃ ᕿᒥᕐᕈᓂᕐᒥ 
ᐃᓚᖓᑎᒍ ᐃᓚᒃᑲᓐᓂᖓᓂ (9)-ᒥᒃ; 

(e) ᑭᓯᐊᓂ ᐊᑐᐃᓐᓇᕐᑕᖃᕐᐸᑦ, ᖃᐅᔨᑎᓪᓗᒍ ᑎᒍᔭᐅᒪᔪᒃ ᑕᐃᓐᓇ ᑎᓕᓯᑦᔪᑎᒃ 
ᑐᓂᔭᐅᔪᕕᓂᐅᑉᐸ ᖃᐅᔨᓴᖅᑐᓕᕆᔨᒧᑦ ᕿᒥᕐᕈᓂᐊᖅᑎᓪᓗᒍ ᐃᓚᖓᑎᒍ 
ᐃᓚᖓᓂ 23-ᒥᒃ. 

 
ᕿᒥᕐᕈᓂᖅ ᐃᑲᔪᖅᑕᐅᕕᐅᑉ ᐊᖏᔪᖅᑳᖓᓄᑦ 

(9) ᑎᒍᔭᐅᒪᔪᒃ ᐊᑐᐊᕐᓗᒍ ᑎᓕᓯᑦᔪᑎᒃᑯᑦ ᐅᖓᕙᕆᐊᖅᑕᐅᓗᓂ ᐃᓚᖓᑎᒍ 
ᐃᓚᒃᑲᓐᓂᖓᓂ (6)−ᒥᒃ ᑐᑦᓯᕋᒍᓐᓇᕐᐳᒃ ᕿᒥᕐᕈᓂᐊᕐᓗᒍ ᐅᖓᕙᕆᐊᖅᑕᐅᖁᓪᓗᒍ 
ᑐᓂᓯᕕᖃᕐᓗᑎᒃ ᐃᑲᔪᖅᑕᐅᕕᐅᑉ ᐊᖏᔪᖅᑳᖓᓄᑦ, ᑎᑎᕋᖅᓯᒪᔪᒃᑯᑦ, ᐱᑦᔪᑎᖏᑕ ᓱᒻᒪ 
ᐃᓄᑑᑦᑎᑕᐅᓯᒪᓂᖓᓄᑦ ᑕᐃᒪᐃᒋᐊᖃᖅᐸᑦ  

(a) ᑲᔪᓯᒃᑲᓂᖏᓪᓗᓂ;  
(b) ᑕᐃᑲᓃᓪᓗᓂ ᓇᐃᓐᓂᓴᒃᑯᑦ; ᐅᕝᕙᓘᓐᓃᑦ 
(c) ᑭᒡᓕᖃᙱᓂᖅᓴᐅᓗᑎᓗ. 

 
ᐊᔾᔨᓴᐃᓐᓇᖏᑦ 
 (10) ᐃᑲᔪᖅᑕᐅᕕᐅᑉ ᐊᖏᔪᖅᑳᖓ ᐃᓱᒪᓕᐅᕈᑎᖃᕐᓗᓂ ᓇᓪᓕᐊᑐᐃᓐᓇᖓᓂ 
ᕿᒥᕐᕈᓂᕐᒥᑦ ᓴᓇᔭᕕᓂᕐᒥ ᐃᓚᖓᑎᒍ ᐃᓚᒃᑲᓐᓂᖓᓂ (9)-ᒥᒃ ᐊᒻᒪᓗ ᓇᓗᓇᐃᖅᓯᓗᓂ, 
ᐊᑦᔨᐅᖏᑦᑐᓂ ᐅᕝᕙᓘᓐᓃᑦ ᓄᖅᑲᑎᓪᓗᒍᑦ ᑎᓕᓯᑦᔪᑎᒃ. 
 
ᕿᒥᕐᕈᓂᖅ ᐊᐅᓚᑦᓯᓂᕐᒧᑦ ᐃᓄᑑᑦᑎᑕᐅᕆᐊᖃᕐᓂᖓᓄᑦ ᑖᑦᓱᒪᖓ ᖃᐅᔨᓴᖅᑐᓕᕆᔨᒧᑦ 
23. (1) ᑕᐃᒪ ᐃᑲᔪᖅᑕᐅᕕᐅᑉ ᐊᖏᔪᖅᑳᖓ ᐋᖅᑭᓱᐃᓯᒪᑉᐸᑦ ᑎᓕᓯᑦᔪᑎᒥ 
ᐅᖓᕙᕆᐊᒍᑎᖓᓂ ᐃᓚᖓᑎᒍ ᐃᓚᒃᑲᓐᓂᖓᓂ 22(6)-ᒥᒃ ᐊᑐᓕᖅᑕᐅᓂᖃᕋᔭᖅᑐᒥ ᑖᑦᓱᒧᖓ 
ᑎᒍᔭᐅᒪᔪᒧᑦ ᐃᓄᑑᑦᑎᑕᐅᓂᖓᓄᑦ ᐃᓚᖓᑎᒍ ᐃᓚᖓᓂ 22-ᒥᒃ ᑲᑎᓯᒪᓪᓗᒋ ᐅᓪᓗᓂ 
ᑕᓪᓕᒪᓂ, ᐱᖃᓯᐅᑎᓪᓗᓂ ᐱᒋᐊᙵᓂᖓᑕ ᐅᓪᓗᓂ ᐱᖓᓱᓂᑦ, ᐅᕝᕙᓘᓐᓃᑦ ᐃᑲᔪᖅᑕᐅᕕᐅᑉ 
ᐊᖏᔪᖅᑳᖓ ᐋᖅᑭᓱᐃᓪᓗᓂ ᓇᓪᓕᐊᑐᐃᓐᓇᖓᓂ ᑭᖑᓂᑦᓯᐊᖓᒍ ᑎᓕᓯᑦᔪᑎᒃ 
ᐅᖓᕙᕆᐊᖅᑕᐅᓪᓗᓂ, ᐃᑲᔪᖅᑕᐅᕕᐅᑉ ᐊᖏᔪᖅᑳᖓ ᑐᐊᕕᓐᓇᕐᑐᒃᑯ ᑐᓂᓯᓪᓗᓂ. 
  
ᑐᓂᓯᓂᐅᔪᒃ ᑐᑦᓯᕋᐅᑎᒥ ᕿᒥᕐᕈᑕᐅᓚᖓᔪᓂ 

(2) ᑕᐃᒪ ᐃᑲᔪᖅᑕᐅᕕᐅᑉ ᐊᖏᔪᖅᑳᖓ ᑎᑭᑕᐅᑐᐊᖅᐸᑦ ᑐᑦᓯᕋᐅᑎᒥ ᕿᒥᕐᕈᓂᐅᔪᒧ 
ᑕᐃᑲᙵ ᐱᓯᒪᔪᒥ ᑎᒍᔭᐅᒪᔪᒧᑦ ᐃᓚᖓᑎᒍ ᐃᓚᒃᑲᓐᓂᖓᓂ 22(9)-ᒥᒃ, ᐃᑲᔪᖅᑕᐅᕕᐅᑉ 
ᐊᖏᔪᖅᑳᖓ ᐃᒪᐃᓐᓂᐊᖅᐳᖅ 

(a) ᑐᐊᕕᓐᓇᑐᒃᑯ ᑐᓂᓯᓪᓗᓂ ᐊᑦᔨᓴᐃᓐᓇᖓᓂ ᑐᑦᓯᕋᐅᑎᐅᔪᒥ ᑖᑦᓱᒧᖓ 
ᐃᑲᔪᖅᑕᐅᕕᐅᑉ ᐊᖏᔪᖅᑳᖓᓄᑦ; ᐊᒻᒪᓗ 

(b) ᑐᐊᕕᓐᓇᕐᑐᒃᑯ ᐋᖅᑭᓱᐃᑎᓪᓗᒍ ᐃᓱᒪᓕᐊᖑᓯᒪᔪᓂᒃ ᐃᓚᖓᑎᒍ 
ᐃᓚᒃᑲᓐᓂᖓᓂ 22(10)-ᒥᒃ, ᑐᓂᓯᓪᓗᓂ ᐊᑦᔨᓴᐃᓐᓇᖓᓂ 
ᐃᓱᒪᓕᐊᖑᓯᒪᔪᓂᒃ ᑖᑦᓱᒪ ᐃᑲᔪᖅᑕᐅᕕᐅᑉ ᐊᖏᔪᖅᑳᖓᓄᑦ. 

ᑐᑭᒧᐊᖅᑎᓯᔨᐅᑉ ᐱᓕᕆᐊᕕᓂᖏᑦ 
 (3) ᑐᑭᒧᐊᖅᑎᓯᔨᒃ ᐊᑐᐃᓐᓇᐅᑎᑦᓯᑐᐃᓐᓇᕆᐊᓕᒃ ᐃᑲᔪᖅᑕᐅᕕᐅᑉ ᐊᖏᔪᖅᑳᖓᓄᑦ 
ᓇᓪᓕᐊᑐᐃᓐᓇᖓᓂ ᑐᓂᔭᐅᓂᖓᑕ ᐊᒻᒪᓗ ᓇᓗᓇᐃᖅᓯᒪᑦᔪᑕᐅᔪᓂᒃ ᑖᑦᓱᒪ ᑐᑭᒧᐊᖅᑎᓯᔨᐅᑉ 
ᐃᓱᒪᖅᓴᖅᓯᐅᒍᑎᖓᑕ ᑐᕌᖓᔪᓄ ᕿᒥᕐᕈᓂᐅᔫᑉ ᑎᓕᓯᑦᔪᑎᒥ ᑖᑦᓱᒧᖓ ᐃᑲᔪᖅᑕᐅᕕᐅᑉ 
ᐊᖏᔪᖅᑳᖓᓄᑦ ᐃᓚᖓᑎᒍ ᑖᑦᓱᒧᖓ ᐃᓚᖓᓂ. 
 
ᐊᑦᔨᓴᐃᓐᓇᖏ 
 (4) ᑖᓐᓇ ᖃᐅᔨᓴᖅᑐᓕᕆᔨᒃ ᐃᒪᐃᓐᓂᐊᖅᐳᖅ, ᐋᖅᑭᓱᐃᓪᓗᓂ ᐃᓱᒪᓕᐊᖑᓯᒪᔪᓂᒃ 
ᐃᓚᖓᑎᒍ ᑖᑦᓱᒪ ᐃᓚᖓᓂ, ᐃᓱᒪᖅᓴᖅᓯᐅᒍᑎᖃᕐᓗᑎᒃ ᓇᓪᓕᐊᑐᐃᓐᓇᖓᓂ ᑐᓂᔭᐅᔪᕕᓂᕐᓂ 
ᐊᒻᒪᓗ ᓇᓗᓇᐃᖅᑕᐅᓯᒪᓂᖓᓄᑦ ᐊᑐᐃᓐᓇᐅᑎᑕᐅᔪᒥ ᑐᑭᒧᖅᑎᓯᔨᒧᑦ. 
 
ᐃᓱᒪᓕᐊᖑᓯᒪᔪᑦ ᖃᐅᔨᓴᖅᑐᓕᕆᔨᓄᑦ 
 (5) ᑖᓐᓇ ᖃᐅᔨᓴᖅᑐᓕᕆᔨᒃ ᐃᒪᐃᓐᓂᐊᖅᐳᖅ, ᐊᑐᐃᓐᓇᐅᓕᑐᐊᖅᐸᑦ ᑭᓯᐊᓂ 
ᓇᓪᓕᐊᑐᐃᓐᓇᖓᓂ ᖃᓄᐃᓕᖓᓂᖓᑕ ᐅᖓᑖᓅᙱᑐᑦ ᐅᓪᓗᓂ ᑕᓪᓕᒪᓂ ᑭᖑᓂᐊᒍ 
ᑎᑭᑕᐅᓚᐅᕐᓗᓂ ᑎᓕᓯᑦᔪᑎᒥ ᑐᓂᔭᐅᓂᕕᓂᖓᑕ ᐃᓚᖓᑎᒍ ᐃᓚᒃᑲᓐᓂᖓᓂ (1)-ᒥᒃ, 

(a) ᕿᒥᕐᕈᓗᑎᒃ ᖃᓄᐃᓕᖓᓂᑕᖓ ᐃᓄᑑᖃᑎᒋᑦᑎᓪᓗᒋ; ᐊᒻᒪᓗ 
(b) ᓇᓗᓇᐃᖅᓯᓗᑎᒃ, ᐊᑦᔨᐅᖏᑦᑐᓂ ᐅᕝᕙᓘᓐᓃᑦ ᓄᖅᑲᑎᓪᓗᒋᑦ ᑎᓕᓯᑦᔪᑎ  

ᑎᑎᕋᖅᓯᒪᔪᒃᑯᑦ ᐱᑦᔪᑎᖏᓐᓂ. 
 
ᑎᒍᔭᐅᒪᐃᓐᓇᕐᑐᑦ 
 (6) ᑕᐃᒪ ᐃᓄᑑᑦᑎᑕᐅᓂᖓᑕ ᑎᒍᔭᐅᒪᔫᑉ ᐃᓚᖓᑎᒍ ᑖᑦᓱᒪ ᐃᓚᖓᓂ ᑲᔪᓯᒃᑲᓂᕐᐸᑦ 
ᑭᖑᓂᐊᒍ ᖃᐅᔨᓴᖅᑐᓕᕆᔨᒃ ᐋᖅᑭᒃᓱᐃᓯᒪᔪᑦ ᐃᓱᒪᓕᐊᖑᓯᒪᔪᓂᒃ ᐃᓚᖓᑎᒍ ᐃᓚᒃᑲᓂᖓᓂ 
(5)-ᒥᒃ, ᖃᐅᔨᓴᖅᑐᓕᕆᔨᒃ ᑎᒍᔭᐅᒪᐃᓐᓇᓗᓂ ᐱᑦᔪᑎᖓᑕ ᐃᓄᑐᑦᑎᑕᐅᓂᖓᑕ, ᐊᒻᒪᓗ 
ᐃᒪᐃᓂᐊᖅᐳᖅ, ᐃᒻᒪᖃ ᑐᓪᓕᒪᓂ ᐃᖅᑲᓇᔭᖑᔪᓂ ᐅᓪᓗᓂᑦ, 

(a) ᕿᒥᕐᕈᓗᑎᒃ ᖃᓄᐃᓕᖓᓂᑕᖓ ᐃᓄᑑᖃᑎᒋᑦᑎᓪᓗᒋ; ᐊᒻᒪᓗ 
(b) ᓇᓗᓇᐃᖅᓯᓗᑎᒃ, ᐊᑦᔨᐅᖏᑦᑐᓂ ᐅᕝᕙᓘᓐᓃᑦ ᓄᖅᑲᑎᓪᓗᒋᑦ ᑎᓕᓯᑦᔪᑎ  

ᑎᑎᕋᖅᓯᒪᔪᒃᑯᑦ ᐱᑦᔪᑎᖏᓐᓂ. 
 
ᑐᓴᒐᑦᓴᑦ 
 (7) ᑖᓐᓇ ᖃᐅᔨᓴᖅᑐᓕᕆᔨᒃ ᐃᒪᐃᓐᓂᐊᖅᐳᖅ ᓇᓗᓇᐃᖅᓯᓯᐊᓪᓗᓂ ᐊᑦᔨᓴᐃᓐᓇᖓᓂ 
ᐃᓱᒪᓕᐊᖑᓯᒪᔪᑦ ᐋᖅᑭᑕᐅᓯᒪᔪᒥ ᐃᓚᖓᑎᒍ ᐃᓚᒃᑲᓐᓂᖓᓂ (5) ᐊᒻᒪᓗ (6)ᒥᒃ 
ᐊᑐᐃᓐᓇᐅᑎᑕᐅᕗᑦ ᐅᑯᓄᖓ 

(a) ᑖᓐᓇ ᑎᒍᔭᐅᒪᔪ ᐊᑐᐊᕐᓗᒍ ᑖᑦᓱᒧᖓ ᐃᓱᒪᓕᐊᖑᓯᒪᔪᑦ; 
(b) ᐃᑲᔪᖅᑕᐅᕕᐅᑉ ᐊᖏᔪᖅᑳᖓᓄᑦ; 
(c) ᑐᑭᒧᐊᖅᑎᓯᔨᒧᑦ. 

ᐃᓱᒪᓕᐊᖑᓯᒪᔪᑦ ᒪᓕᖁᔭᐅᔪᓂᒃ 
 (8) ᐃᓱᒪᓕᐊᖑᓯᒪᔪᐃᑦ ᑖᓱᒪ ᖃᐅᔨᓴᖅᑐᓕᕆᔨᐅᑉ ᐃᓚᖓᑎᒍ ᑕᒫᓂ ᐃᓚᖓᓂ 
ᒪᓕᖁᔭᐅᓯᒪᕗᒃ. 
 
ᐃᑲᔪᖅᑕᐅᕕᐅᑉ ᐊᖏᔪᖅᑳᖓᑕ ᐃᓱᒪᑦᓴᖅᓯᐅᕈᑎᖃᑦᓯᐊᕐᓂᖓ ᕿᒥᕐᕈᓂᖃᖅᑎᓪᓗᒍ 
 (9) ᐃᑲᔪᖅᑕᐅᕕᐅᑉ ᐊᖏᔪᖅᑳᖓ ᐱᔪᓐᓇᕐᑐ, ᖃᖓᑐᐃᓐᓇᓕᒫᑦᓯᐊ ᑖᓐᓇ 
ᖃᐅᔨᓴᖅᑐᓕᕆᔨᒃ ᑎᒍᓯᓚᐅᖅᑎᓪᓗᒍ ᑎᓕᓯᑦᔪᑎᒥᒃ ᐃᓄᑑᑦᑎᑕᐅᔪᒥ ᐃᓚᖓᑎᒍ ᑖᑦᓱᒧᖓ 
ᐃᓚᖓᓂ, ᓄᖅᑲᖅᑎᑕᐅᓪᓗᓂ ᑎᓕᓯᑦᔪᑎᒃ ᐅᕝᕙᓘᓐᓃᑦ ᐊᑦᔨᐅᖏᑦᑐᒥ ᑭᒡᓕᖃᙱᓂᖅᓴᐅᓗᓂ. 
 
ᑐᓴᒐᑦᓴᑦ 
 (10) ᐃᑲᔪᖅᑕᐅᕕᐅᑉ ᐊᖏᔪᖅᑳᖓ ᑐᓂᓯᑦᓴᐅᑎᒋᓪᓗᓂ ᐊᑦᔨᓴᐃᓐᓇᖓᓂ 
ᓇᓪᓕᐊᑐᐃᓐᓇᖓᓂ ᐃᓱᒪᓕᐊᖑᓯᒪᔪᑦ ᐃᓚᖓᑎᒍ ᐃᓚᒃᑲᓐᓂᖓᓂ (9)-ᒥᒃ ᑖᑦᓱᒧᖓ 
ᖃᐅᔨᓴᖅᑐᓕᕆᔨᒧᑦ. 
 
ᑎᒥᒃᑯᑦ ᓅᑦᑕᐃᓕᒪᑎᑕᐅᕈᑏᑦ 
24. (1) ᐃᖅᑲᓇᐃᔭᖅᑎ ᐊᑐᖅᓂᐊᖏᓚᕐ ᑎᒥᒃᑯᑦ ᓅᑦᑕᐃᓕᒪᑎᑕᐅᕈᑎᓂᒃ ᑭᓯᐊᓂ 

(a) ᐊᑐᓐᓂᖓᑕ ᐊᖏᖅᑕᐅᓯᒪᔪᓂ ᑖᒃᑯᓄᖓ ᒪᓕᒐᕋᓛᓄᑦ; 
(b) ᐃᑯᒪᒨᖅᑐᒃ ᕿᒥᕐᕈᑕᐅᔪᕕᓂᐅᓪᓗᓂ ᐊᒻᒪᓗ ᐊᖏᖅᑕᐅᓯᒪᓪᓗᓂ 

ᑐᑭᒧᐊᖅᑎᓯᔨᒧᑦ; ᐊᒻᒪᓗ 
(c) ᖃᓄᐃᓕᖓᓂᖏᑕ ᒪᓕᖁᔭᐅᓯᒪᔪᓂ ᐊᑐᓐᓂᖓᑕ ᐃᑯᒪᒨᖅᑑᑉ 

ᐃᒪᐃᒍᓐᓇᑎᓪᓗᒍ 
(i) ᐋᓐᓂᖅᓯᑦᑕᐃᓕᓪᓗᓂ ᐅᕝᕙᓘᓐᓃᑦ ᑐᖁᑦᓯᑦᑕᐃᓕᓪᓗᓂ ᐃᓄᒻᒥᒃ, 
(ii) ᓱᕋᐃᑦᑕᐃᓕᓂᕐᒥ ᐱᖁᑎᒋᔭᐅᔪᒥ, 
(iii) ᐊᓂᓵᖅᑕᐃᓕᑎᑦᓯᓂᕐᒥ ᑎᒍᔭᐅᒪᔪᒥ, ᐅᕝᕙᓘᓐᓃᑦ 
(iv) ᐊᐅᓚᑦᓯᓗᑎᒃ ᑎᒍᔭᐅᓯᒪᓂᖓᑕ ᐅᕝᕙᓘᓐᓃᑦ ᐊᐅᓚᑕᐅᓂᖓᑕ 

ᑎᒍᔭᐅᒪᔫᑉ; 
(d) ᐃᑯᒪᒨᖅᑐᖅ ᐊᑑᑎᖃᓪᓗᑎ ᐊᑐᓪᓗᓂ ᒥᑭᔪᒥ ᑭᒡᓕᖃᖅᑐᓂ 

ᖃᓄᐃᓕᐅᕈᑎᓂ ᒪᓕᖁᔭᐅᓯᒪᔪᓂ ᑖᒃᑯᓄᖓ ᑎᑭᑕᐅᓇᓱᐊᖅᑐᓄᑦ 
ᐅᖃᐅᓯᐅᓯᒪᔪᓂ ᑎᑎᕋᖅᓯᒪᔪᒥ ᐊᕕᓐᓂᖓ (c)-ᒥᒃ; ᐊᒻᒪᓗ 

(e) ᐃᑯᒪᒨᖅᑐᖅ ᐊᑐᓪᓗᒍ ᒪᓕᒍᑎᖃᕐᓗᑎ ᐊᐅᓚᑦᓯᓂᖓᑕ ᐅᐱᒋᔭᖃᕐᓂᕐᒧᑦ; 
ᐊᑦᑕᓇᑦᑕᐃᓕᓂᐅᑉ ᐊᒻᒪᓗ ᐱᓂᕐᓗᑕᐃᓕᓂᖓᑕ ᑎᒍᔭᐅᒪᔫᑉ 
ᓄᖅᑲᑦᑎᑕᐅᓂᖓᓄ. 

 
ᐋᓐᓂᐊᖃᕐᓂᕐᒧᑦ ᖃᐅᔨᓴᖅᑕᐅᓂᖅ ᑭᓯᐊᓂ ᓄᖅᑲᖓᑦᑎᑕᐅᓂᐅᑉ ᐅᖓᑖᓄᑦ ᐃᑲᕐᕋᓂ ᓯᑕᒪᓂᑦ 
 (2) ᑭᓯᐊᓂ ᑎᒍᔭᐅᒪᔫᑉ ᑎᒥᒃᑯᑦ ᓄᖅᑲᑦᑎᑕᐅᓚᐅᖅᑎᓪᓗᒍ ᐃᑲᕐᕋᓂ ᓯᑕᒪᓂᑦ 
ᐅᕝᕙᓘᓐᓃᑦ ᐊᑯᓂᐅᓂᖅᓴᖅ, ᐃᑲᔪᖅᑕᐅᕕᐅᑉ ᐊᖏᔪᖅᑳᖓ ᓇᓗᓇᐃᑦᓯᓗᓂ ᐋᓐᓂᐊᖃᕐᓂᕐᒧᑦ 
ᖃᐅᔨᓴᖅᑕᐅᓂᐅᔪᒥ ᑖᑦᓱᒪ ᑎᒍᔭᐅᒪᔫᑉ ᖃᐅᔨᓴᖅᑕᐅᓴᐅᑎᒋᓪᓗᓂ ᐱᔪᓐᓇᕐᓂᖃᑦᓯᐊᓕᕈᓂ. 

ᑐᑭᖏᑦ 
25. (1) ᑕᒫᓂ ᐃᓚᖓ, ᑐᑭᓯᐅᒪᓇᕐᓂᖅᓴᐅᓂᐊᕐᒪᑦ, “ᐃᓱᒪᒃᑯᑦ ᐃᓅᓯᓕᕆᓂᕐᒥ ᐱᑦᔪᑕᐅᔪᑦ” 
ᐱᖃᓯᐅᑎᕗᑦ ᐃᓅᓯᕐᒥᓂ ᑭᐱᓯᒍᒪᓂᕐᒧ ᐃᓱᒪᖃᑦᑕᑐᑦ ᐊᒻᒪᓗ ᐃᒻᒥᓂ ᐋᓐᓂᑎᕆᓂᕐᒧᑦ 
ᐃᓱᒪᖃᑦᑕᑐᑦ. 
 
ᐃᓱᒪᒃᑯᑦ ᐃᓅᓯᓕᕆᓂᖅ 
 (2) ᑕᐃᒪ ᐃᖅᑲᓇᐃᔭᖅᑎᒃ ᓂᕈᐊᖅᑕᐅᓯᒪᔪᒃ ᐃᓚᖓᑎᒍ ᐃᓚᒃᑲᓐᓂᖓᓂ 17(2)-ᒥᒃ 
ᐃᓱᒪᖅᓴᖅᓯᐅᒍᑎᖓᑕ ᑐᓂᓯᓂᖓ ᐸᓯᔭᑦᓴᐅᓂᖓᑕ ᐃᓚᖓᑎᒍ ᐃᓚᒃᑲᓐᓂᖓᓂ 18(1)-ᒥᒃ 
ᐃᑲᔪᖅᑕᐅᕕᐅᑉ ᐊᖏᔪᖅᑳᖓ ᐃᓱᒪᖅᓴᖅᓯᐅᒍᑎᖓᑕ ᐅᕝᕙᓘᓐᓃᑦ ᑕᐃᑯᙵᐃᓗᓂ ᑎᒍᔭᐅᒪᔪᒥ 
ᐊᐅᓚᑦᓯᔨᖓᓄᑦ ᐃᓄᑑᑎᑕᐅᑎᓪᓗᒋᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᒃ ᐃᓱᒪᖅᓱᒍᑎᒋᓪᓗᒍ 
ᐊᑐᓪᓗᑎᒃ ᑎᒥᒃᑯᑦ ᓅᑕᐃᓕᒪᑎᑕᐅᕈᑎᓂᒃ, ᐃᓄᑦᑕᖓᑕ ᐃᓱᒪᖅᓴᖅᓯᐅᒍᑎᖃᕐᓗᓂ ᓱᕐᓗ 
ᓱᓇᑐᐃᓐᓇᖅ ᐃᓱᒪᒃᑯᑦ ᐃᓅᓯᓕᕆᓂᖅ ᐱᑦᔪᑕᐅᔪᑦ ᐱᑦᔪᑕᐅᓕᕿᕗᑦ ᐱᐅᓯᖓᑕ ᑖᑦᓱᒪ 
ᑎᒍᔭᐅᒪᔫᑉ ᐊᒻᒪᓗ ᑐᑭᑖᒍᑎᖃᕐᓗᑎᒃ ᓱᕐᓗ ᐱᐅᓯᖓᑕ ᑲᒪᒋᔭᐅᓪᓗᓂ ᐃᓱᒪᒃᑯᑦ ᐃᓅᓯᓕᕆᓂᕐᒧᑦ 
ᐱᑦᔪᑕᐅᔪᓄᑦ. 
 
ᐊᓯᐊᒎᕈᑕᐅᒍᓐᓇᓯᐊᖅᑐᓄᑦ 
 (3) ᑭᓯᐊᓂ ᐃᑲᔪᖅᑕᐅᕕᐅᑉ ᐊᖏᔪᖅᑳᖓ ᐅᕝᕙᓘᓐᓃᑦ ᐃᖅᑲᓇᔭᖅᑎᐅᑉ ᓱᓕᔪᕐᓴᕈᓂ 
ᐃᓱᒪᒃᑯᑦ ᐃᓅᓯᓕᕆᔪᒋᑦᓯᐸᑕ ᐱᑦᔪᑕᐅᓪᓗᑎᒃ ᐱᐅᓯᖓᑕ ᑖᑦᓱᒪ ᑎᒍᔭᐅᒪᔫᑉ, ᐃᑲᔪᖅᑕᐅᕕᐅᑉ 
ᐊᖏᔪᖅᑳᖓ ᐅᕝᕙᓘᓐᓃᑦ ᐃᖅᑲᓇᔭᖅᑎ ᕿᒥᕐᕈᓯᐊᓪᓗᑎ ᐃᓘᓐᓇᖏᓐᓂᑦ 
ᐊᓯᐊᒎᕈᑕᐅᔪᓐᓇᓯᐊᖅᑐᓄᑦ, ᑭᓯᐊᓂ ᓇᓪᓕᐊᒍᑐᐃᓐᓇᕐ, ᐅᖃᖅᓯᒪᑉᐸᑦ ᐃᓱᒪᒃᑯᑦ ᐃᓅᓯᓕᕆᑉᐸ 
ᑖᓐᓇ ᑎᒍᔭᐅᒪᔪᒃ ᐸᓯᔭᑦᓴᓕᐊᖑᕐᑐᖅ ᐃᓚᖓᑎᒍ ᐃᓚᒃᑲᓐᓂᖓᓂ 18(1)-ᒥᒃ ᐅᕝᕙᓘᓐᓃᑦ 
ᑕᐃᑯᙵᕐᑕᐅᓗᓂ ᐊᐅᓚᑦᓯᔨᖓᓄᑦ ᐃᓄᑑᑎᑕᐅᑲᐃᓐᓇᕐᑎᓪᓗᒍ ᐅᕝᕙᓘᓐᓃᑦ ᑎᒥᒃᑯᑦ 
ᓄᖅᑲᖅᑎᑕᐅᕈᑎᓄᑦ.  
 
ᐃᓱᒪᒃᑯᑦ ᐊᓐᓂᐊᖃᙱᑦᑐᓕᕆᓂᕐᒥ ᐅᖃᖃᑎᖃᕐᓂᖅ ᐊᒻᒪᓗ ᐋᓐᓂᐊᖃᕐᓂᕐᒧᑦ ᖃᐅᔨᓴᖅᑕᐅᓂᖅ 
 (4) ᑭᓯᐊᓂ ᐃᑲᔪᖅᑕᐅᕕᐅᑉ ᐊᖏᔪᖅᑳᖓ ᐱᑦᔪᑎᖃᓪᓗᓂ ᓱᓕᔪᖅᓴᕈᓂ ᐃᓱᒪᒃᑯᑦ 
ᐃᓅᓯᓕᕆᔪᒋᑦᓯᐸᑕ ᐱᑦᔪᑕᐅᓕᕿᓪᓗᑎᒃ ᐱᐅᓯᖓᑕ ᑖᑦᓱᒪ ᑎᒍᔭᐅᒪᔫᑉ ᐸᓯᔭᑦᓴᖑᑦᑎᓪᓗᒍ 
ᑕᐃᑲᓂ ᐃᓚᒃᑲᓐᓂᖓᓂ 18(1)-ᒥᒃ ᐅᕝᕙᓘᓐᓃᑦ ᑕᐃᑯᙵᐃᓗᓂ ᐃᑲᔪᖅᑕᐅᕕᐅᑉ 
ᐊᐅᓚᑦᓯᔨᖓᓄ ᐃᓄᑑᑎᑕᐅᑎᓪᓗᒋᑦ ᐅᕝᕙᓘᓐᓃᑦ ᑎᒥᒃᑯᑦ ᓄᖅᑲᖅᑎᑕᐅᕈᑎᓄᑦ, ᐃᑲᔪᖅᑕᐅᕕᐅᑉ 
ᐊᖏᔪᖅᑳᖓ ᓇᓗᓇᐃᖅᓯᑦᓯᐊᕐᓗᓂ ᑖᓐᓇ ᑎᒍᔭᐅᓯᒪᔪᒃ ᐅᖃᐅᓯᐅᓯᒪᔪᒥ ᑖᑦᓱᒧᖓ ᐃᓱᒪᒃᑯᑦ 
ᐊᓐᓂᐊᖃᙱᑦᑐᓕᕆᔨᒧᑦ ᐅᖃᖃᑎᖃᕐᓂᖅ ᐊᒻᒪᓗ ᐋᓐᓂᐊᖃᓇᖏᑐᓕᕆᔨᒃᑯᑦ ᖃᐅᔨᒪᑎᑕᖓᑦ 
ᐱᔪᓐᓇᕐᓂᖃᑦᓯᐊᓕᑐᐊᖅᐸᑦ. 
 
ᐃᓱᒪᒃᑯᑦ ᐊᓐᓂᐊᖃᙱᑦᑐᓕᕆᓂᕐᒥ ᐅᖃᖃᑎᖃᕐᓂᖅ ᑕᒪᐃᓐᓄᑦ 
 (5) ᐃᑲᔪᖅᑕᐅᕕᐅᑉ ᐊᖏᔪᖅᑳᖓ ᓇᓗᓇᐃᖅᓯᓯᐊᓪᓗᓂ ᑖᒃᑯᐊ ᑎᒍᔭᐅᒪᔪᑦ ᐊᑦᓱᕈᑦᑐᓂ 
ᐃᓱᒪᒃᑯᑦ ᐃᓅᓯᓕᕆᔪᓄᑦ ᐱᔪᓐᓇᕐᑎᑕᐅᓪᓗᑎᒃ ᐊᑐᐃᓐᓇᖃᕐᓗᑎᒃ ᐃᓱᒪᒃᑯᑦ 
ᐊᓐᓂᐊᖃᙱᑦᑐᓕᕆᓂᕐᒥ ᐅᖃᖃᑎᖃᕐᓂᖅ ᐱᔪᒪᔭᖓᓂᑦ. 

ᑐᓴᐅᒪᖃᑦᑕᐅᑎᓕᕆᓂᕐᒥ 
26. (1) ᐊᑐᐊᖅᓯᒪᔪᓂ ᐃᓚᖓᓂ 28 ᐊᒻᒪᓗ 29−ᒥᒃ, ᑎᒍᔭᐅᓯᒪᔪᑦ ᐃᒪᓐᓇᐃᒍᓐᓇᖅᐳᑦ, 
ᐊᖏᕈᑕᐅᓯᒪᔪᑦ ᒪᓕᒐᕋᓛᓂᒃ, ᑐᓴᐅᒪᑎᑦᑎᓗᑎ ᑎᑎᕋᐅᓯᒃᑯ, ᐅᖄᓚᐅᑎᒃᑯ ᐅᕝᕙᓘᓃᑦ 
ᖃᓄᑐᐃᓐᓇᖅ ᐊᖏᖅᑕᐅᓯᒪᑉᐸᑦ ᑐᑭᒧᐊᖅᑎᑦᑎᔨᒧ 

(a) ᐃᓯᖅᐸᓪᓕᐊᔪᖅ ᐃᑲᔪᖅᑕᐅᕕᒻᒧᑦ; 
(b) ᐃᓯᖅᓯᒪᓕᖅᐸᑕ, ᐊᑕᐅᓯᕐᒥ ᐱᓇᓱᐊᕈᓯᕐᒥ; ᐊᒻᒪᓗ 
(c) ᐱᕕᒃᓴ ᐊᑲᐅᓈᖅᓯᒪᑉᐸᑦ 

(i)  ᑎᒍᔭᐅᒪᔫᑉ ᓴᐳᓐᓂᐊᖅᑎᖓᓐᓄᑦ, ᐅᕝᕙᓘᓐᓃᑦ 
(ii) ᑭᓇᑐᐃᓐᓇᕐ ᐱᔾᔪᑎᖃᖅᐸᑦ ᑐᓂᓯᓂᕐᒥ ᐅᕝᕙᓘᓐᓃᑦ 

ᐋᖅᑭᒃᓱᐃᓂᕐᒥ ᐊᑭᓖᔾᔪᑎᒃᓴᖓᓂ ᐊᑭᓖᕆᐊᓕᖕᒥᓂᒃ ᐱᖁᑎᒥᓂᒃ 
ᑐᓂᔭᐅᓗᓂ ᑖᒃᑯᓄᖓ ᑎᒍᔭᐅᒪᔪᓄᑦ ᐊᓂᑎᑦᑎᑕᐅᓕᕈᓂ 
ᐃᑲᔪᖅᑕᐅᕕᒻᒥ. 

 
ᐊᑭᖓ ᑐᓴᐅᒪᓕᕆᓂᕐᒧ ᐅᖄᓚᐅᑎᒃᑯ 

(2) ᐊᑭᖓ ᑐᓴᐅᒪᑎᑦᑎᓂᕐᒧ ᑎᒍᔭᐅᓯᒪᔪᒧ ᐅᖄᓚᐅᑎᒃᑯ ᐊᑭᓕᖅᓱᖅᑕᐅᓪᓗᓂ 
ᑎᒍᔭᐅᓯᒪᔪᒧ ᑭᓯᐊᓂ ᐃᓱᒪᓕᐊᖑᓯᒪᑉᐸ ᐃᑲᔪᖅᑕᐅᕕᐅᑉ ᐊᖏᔪᖅᑳᖓᓄᑦ ᓴᖅᑭᔮᖅᑎᑦᑎᓗᓂ 
ᐱᐅᓯᑎᑕᐅᒋᐊᕐᓂᖏᓐᓄᑦ ᑎᒍᔭᐅᓯᒪᔪᒧ, ᑕᐃᒪᐃᑯᓂ ᐊᑭᖓ ᐊᑭᓕᖅᑕᐅᕆᐊᓕᒃ ᑮᓇᐅᔭᓂ 
ᓴᓂᕐᕙᖅᑕᐅᓯᒪᔪᓂ ᐃᑲᔪᖅᑕᐅᕕᒻᒧᑦ. 
 
ᑐᓴᐅᒪᑎᑦᑎᓂᖅ 

(3) ᐃᑲᔪᖅᑕᐅᕕᐅᑉ ᐊᖏᔪᖅᑳᖓᑦ ᐃᒪᐃᒍᓐᓇᖅᐳᖅ ᐱᕕᒃᓴᖓ ᓈᒻᒪᓯᒃᐸᑦ 
ᐊᔪᕈᓐᓃᖅᑎᑦᑎᓗᓂ ᐱᓯᒪᔭᐅᔪᖅ ᑎᑎᕋᐅᓯᐊᖅᑖᕈᓐᓇᕐᓂᖓ, ᐅᖄᓚᕈᓐᓇᕐᓂᖓ ᐊᒻᒪᓗ ᐊᓯᐊᒍ 
ᑐᓴᐅᒪᑦᑎᑦᑎᓂᕐᒥ ᐃᓱᒪᓕᐊᖑᓯᒪᔪᓄᑦ ᐃᑲᔪᖅᑕᐅᕕᐅᑉ ᐊᖏᔪᖅᑳᖓᑦ ᓴᖅᑭᔮᖅᑎᑦᑎᓗᓂ 
ᐱᐅᓂᖅᐹᒥᒃ ᐱᓇᓱᐊᕐᓗᑎᒃ ᐱᓯᒪᔭᐅᔪᓄᑦ ᐅᕝᕙᓘᓐᓃᑦ ᐱᓯᒪᔭᐅᔫᑉ ᐃᓚᓗᑳᖏᓐᓄ. 
 
ᐳᓛᖅᑕᐅᒍᓐᓇᕐᓂ ᑭᒃᑯᑐᐃᓐᓇᕐᓄᑦ 
27. (1) ᐊᑐᐊᒐ ᐃᓚᖓᓂ 28−ᒥᒃ, ᒪᓕᒡᓗᒍ ᐃᓄᐃ ᐳᓛᕆᐊᕈᓐᓇᖅᐳᖅ ᐱᓯᒪᔭᐅᔪᒥ ᐃᒻᒥᑯᑦ 
ᐊᐱᖅᓱᖅᑕᐅᓗᓂ ᐱᕕᒃᓴᖓ ᓈᒻᒪᓯᒃᐸᑦ, ᐊᖏᖅᓯᒪᑉᐸ ᐱᓯᒪᔭᐅᔪ: 

(a) ᑭᓇᑐᐃᓐᓇᕐ ᐋᖅᑭᒃᓱᐃᔪ ᐃᑭᓖᔾᔪᑎᒋᓂᐊᖅᑕᒥᓂᒃ ᑮᓇᐅᔭᐃᕈᑎᒃᓴᒧ 
ᐱᓯᒪᔭᐅᔪᒧ; 

(b) ᓴᐳᓐᓂᐊᖅᑎᖓᑕ ᑎᒍᔭᐅᓯᒪᔫᑉ; 
(c) ᑲᒥᓴᓇ; 
(d) ᐃᓚᒋᔭᐅᔪᒧ ᒪᓕᒐᓕᐅᖅᑎᒃᑯᓐᓄᑦ ᐅᕝᕙᓘᓐᓃᑦ ᑲᓇᑕᒥ 

ᒪᓕᒐᓕᐅᕐᕕᒃᑯᓐᓂ; 
(e) ᐸᓖᓯᓄᑦ, ᐃᓄᒃᑕᖓᑕ ᐱᓕᕆᐊᖏᓐᓂᒃ; 
(f) ᐃᓚᒋᔭᐅᔪᒧ ᐊᔪᕆᖅᓱᐃᔨᓄ ᐅᕝᕙᓘᓃᑦ ᐅᖃᖃᑎᖃᕈᓐᓇᕐᓂᖅ; 
(g) ᐃᓕᓴᕆᔭᐅᓯᒪᔪ ᓄᓇᓕᖕᓂ ᐃᓄᑐᖃ; 

(h) ᑭᒡᒐᖅᑐᐃᔨ ᒐᕙᒪᑯᓐᓃᖔᖏᑦᑐᒥ ᐅᕝᕙᓘᓐᓃᑦ ᓄᓇᓕᓐᓂ ᑭᒡᒐᖅᑐᐃᔨ 
ᐅᖃᐅᓯᐅᓯᒪᔪᓂ ᐱᖁᔭᕋᓛᓂ. 

 
ᐊᓯᖏ ᐳᓚᕋᔪᓐᓇᐅᑏᑦ 
 (2) ᐃᑲᔪᖅᑕᐅᕕᐅᑉ ᐊᖏᔪᖅᑳᖓᑦ ᐃᒪᐃᒍᓐᓇᖅᐳᖅ ᐱᕕᒃᓴᖓ ᓈᒻᒪᓯᒃᐸᑦ ᑭᓇᑐᐃᓐᓇᕐ 
ᐳᓛᕈᓐᓇᖅᐳᖅ ᑎᒍᔭᐅᓯᒪᔪᒥ ᑭᓯᐊᓂ, ᐃᓱᒪᒋᔭᖓᑕ ᐃᑲᔪᖅᑕᐅᕕᐅᑉ ᐊᖏᔪᖅᑳᖓᑕ, ᐳᓚᕋᕐᓂ 
ᓴᖅᑭᔮᖅᑎᑦᑎᑕᐅᕋᔭᖅᐳᖅ ᐊᑲᐅᓂᖅᐹᖑᒐᔭᖅᑐᒥ ᑎᒍᔭᐅᓯᒪᔪᒧᑦ ᐅᕝᕙᓘᓐᓃᑦ ᐃᓚᒋᔭᐅᔪᓄᑦ 
ᑎᒍᔭᐅᓯᒪᔪᒧᑦ.  
 
ᑭᒡᓕᖃᖅᑎᑕᐅᓂᖅ ᑐᓴᐅᒪᑎᑦᑎᓂᕐᒥ ᐊᒻᒪᓗ ᐳᓚᕋᕐᓂᕐᒥ 
28. (1) ᐊᑐᐊᕐᓯᒪᔪᑦ ᐃᓚᒃᑲᓐᓂᖓᓂ (2)-ᒥᒃ, ᑖᓐᓇ ᐊᖓᔪᖅᑳᖅ ᑭᒡᓕᖃᖅᑎᑦᑎᔪᓐᓇᕐᑐ 
ᑎᒍᔭᐅᓯᒪᔪᒥ ᐱᔪᓐᓇᐅᑎᒥᓂᒃ ᑐᓴᐅᒪᑎᑦᑎᓂᕐᒥ ᑖᒃᑯᐊ ᐊᖏᕈᑕᐅᓯᒪᔪᑦ ᐃᓚᖓᓂ 26-ᒥᒃ 
ᐅᕝᕙᓘᓐᓃᑦ ᐳᓛᖅᑕᐅᕈᓐᓇᓂᖓᓘᓐᓃᑦ ᐊᖏᕈᑕᐅᓯᒪᔪᑦ ᐃᓚᖓᓂ ᐃᓚᖓᓂ 27−ᒥᒃ ᑭᓯᐊᓂ 
ᑖᒃᑯᐊ 

(a) ᐃᑲᔪᖅᑕᐅᕕᐅᑉ ᐊᖏᔪᖅᑳᖓᑦ ᐱᔾᔪᑎᖃᓪᓚᕆᑉᐸ ᐅᑉᐱᕆᓪᓗᓂᕆ 
ᑭᒡᓕᖃᖅᑎᑦᑎᔪᓐᓇᕐᑐᑦ ᑎᒍᔭᐅᓯᒪᔫᑉ ᐱᔪᓐᓇᐅᑎᖏᓐᓂᒃ 
ᓄᖅᑲᑎᑦᑎᒐᓱᐊᕐᓗᑎ ᑎᒍᔭᐅᓯᒪᔪ  
(i) ᐃᓚᒋᔭᐅᓗᓂ ᓯᖁᒥᒃᓯᓪᓗᑎᒃ ᖃᓄᐃᓕᐅᕐᓂᐅᔪᓂᒃ, 
(ii) ᐸᒡᕕᓴᕐᓂᕈᓂ ᐅᕝᕙᓗᓐᓃᑦ ᐋᓐᓂᖅᑎᕆᓕᓐᓂᕈᓂ ᐊᓯᒻᒥᓄ, 

ᐅᕝᕙᓗᓐᓃᑦ 
(iii) ᐃᓚᐅᖃᑦᑕᖅᐸᑦ ᐅᕝᕙᓘᓐᓃᑦ ᓴᖅᑭᔮᖅᑎᑦᑎᓕᕈᓂ 

ᐱᓕᕆᐊᒋᔭᐅᕙᑦᑐᒥ ᐊᑲᐃᓪᓕᐅᕈᑕᐅᕋᔭᖅᑐᒥ 
ᐊᑦᑕᓇᖅᑐᒃᑰᑕᐃᓕᒪᓂᕐᒥ, ᐊᑦᑕᓇᖅᑐᒦᑦᑎᑕᐅᑕᐃᓕᓂᖓ, 
ᐅᕝᕙᓗᓐᓃᑦ ᐊᐅᓚᓂᕆᔭᖏᑦ ᐃᑲᔪᖅᑕᐅᕕᒻᒥ; 

(b) ᐃᑲᔪᖅᑕᐅᕕᐅᑉ ᐊᖏᔪᖅᑳᖓᑦ ᐱᔾᔪᑎᖃᕐᓂᕈᓂ ᐅᑉᐱᕆᓪᓗᓂᐅ 
ᑭᒡᓕᖃᖅᑎᑦᑎᔪᓐᓇᕐᑐ ᐱᔪᓐᓇᐅᑎᒥᓂᒃ 
(i) ᐊᑦᑕᓇᖅᑐᒃᑰᑎᑦᑎᕋᔭᖅᑐᖅ ᖃᓄᐃᓕᒃᑕᐃᓕᑎᑎᔭᕆᐊᒃᓴᒥᒃ, 

ᓴᐳᑎᓯᒪᓐᓂᖓᓂ ᐅᕝᕙᓘᓐᓃᑦ ᐊᐅᓚᓂᖓ ᐃᑲᔪᖅᑕᐅᕕᒻᒥ, 
ᐅᕝᕙᓗᓐᓃᑦ 

(ii) ᐊᑦᑕᓇᖅᑐᒃᑰᑎᑦᑎᕋᔭᖅᐸᑦ ᖃᓄᐃᓕᒃᑕᐃᓕᑎᑎᔭᕆᐊᒃᓴᒥᒃ 
ᐅᕝᕙᓘᓐᓃᑦ ᓴᐳᑎᓯᒪᓐᓂᖓᓂ ᐃᓄᖕᓂᑦ ᐃᓗᐊᓂ ᐅᕝᕙᓘᓐᓃᑦ 
ᐸᕐᓇᑕᐅᓯᒪᔪᑦ ᐳᓛᕆᐊᓂᕐᒥᒃ ᐃᑲᔪᖅᑕᐅᕕᒻᒧᑦ; 

(c) ᐃᖅᑲᖅᑐᐃᕕᑯᑦ ᑎᓕᓯᔾᔪᑎᖓ ᑭᒡᓕᖃᖅᑎᑦᑎᔪᓐᓇᕐᑐ ᐅᕝᕙᓗᓐᓃᑦ 
ᐱᖁᔭᐅᖏᓐᓂᖅ ᒪᓕᒐᒃᑯ ᑐᓴᐅᒪᑎᑦᑎᓂᖅ ᐅᕝᕙᓗᓐᓃᑦ 
ᑐᓴᐅᒪᖃᑎᒌᑉᐸᑦᑐᑦ ᑎᒍᔭᐅᓯᒪᔪ ᐊᒻᒪᓗ ᐊᓯᖏ ᐃᓄᐃᑦ; ᐅᕝᕙᓗᓐᓃᑦ 

(d) ᐊᐃᑉᐸᖓ ᐃᓄᒃ ᐅᖃᕐᓂᕈᓂ ᐃᑲᔪᖅᑕᐅᕕᐅᑉ ᐊᖏᔪᖅᑳᖓᓐᓄᑦ ᑖᒃᑯᐊ 
ᑐᓴᐅᒪᖃᑎᒌᔪᒪᕈᓐᓇᐃᕐᓂᕈᓂ ᑎᒍᔭᐅᓯᒪᔪᒥᑦ. 

 



ᐃᑲᔪᖅᑕᐅᕕᓐᓄ ᐱᖁᔭᖅ 

 29             S.Nu. 2019,c.13 

ᑐᓴᐅᒪᖃᑦᑕᐅᑎᒌᕐᓂᖅ ᑭᒡᒐᕐᑐᐃᔨᓄᑦ 
 (2) ᐃᓚᒃᑲᓐᓂᖓᓂ (1)-ᒥᒃ ᑐᕌᖓᕗᒃ ᒪᓕᒡᓗᒋᑦ ᑐᓴᐅᒪᖃᑦᑕᐅᑎᒌᓐᓂᒃᑯᑦ ᐊᒻᒪᓗ 
ᐳᓛᕆᐊᖃᑦᑕᕐᓂᖏᑦ ᑭᒡᒐᕐᑐᐃᔨᓄᑦ ᑖᑦᓱᒧᖓ ᑎᒍᔭᐅᒪᔪᒧᑦ ᒪᓕᓪᓗᒋᑦ: 

(a) ᑐᓴᐅᒪᑎᑦᓯᓂᖅ ᐊᓪᓚᓯᒪᔪᒃᑯᑦ ᐅᕝᕙᓘᓐᓃᑦ ᐊᓯᖓᑎᒍᑦ 
ᑐᓂᓯᒋᐊᖅᑐᕐᓗᑎᒃ ᐃᒻᒥᑯᑦ ᑭᓯᐊᓂ ᑭᓪᓕᖃᖅᑎᓪᓗᒍ ᓱᕐᓗ ᒪᓕᖁᓪᓗᒋᑦ 
ᑎᒍᔭᐅᒪᔪᑦ ᒪᑐᐃᑦᓯᖁᓪᓗᒋᑦ ᑐᓂᔭᐅᓂᖓᑕ ᑐᓴᐅᒪᑦᔪᑎᒃᑯᑦ 
ᑕᐃᑲᓃᖃᑎᖃᕐᓗᓂ ᐃᖅᑲᓇᐃᔭᖅᑎᒥᒃ, ᓱᕐᓗ ᑭᓯᐊᓂ 
ᖃᐅᔨᓴᕈᓐᓇᓂᐊᕐᓗᓂ ᐸᐃᑉᐹᒍᙱᑐᒥ ᑭᓱᑐᐃᓐᓇᕐᓂᑦ; 

(b) ᑐᓴᐅᒪᖃᑦᑕᐅᑎᓂᒃᑯᑦ ᐅᖄᓚᐅᑎᒃᑯ, ᐅᕝᕙᓘᓐᓃᑦ 
ᑐᓴᐅᒪᖃᖅᑕᐅᑎᓕᕆᓂᒃᑯᑦ ᐊᖏᖅᑕᐅᓯᒪᕆᐊᓕᒃ ᑐᑭᒧᐊᖅᑎᓯᔨᒧᑦ, 
ᑭᓪᓕᖃᖅᑎᑕᐅᒍᓐᓃᕐᓗᓂ;  

(c) ᐳᓛᕆᐊᕐᓂᑯᒃ ᑭᓯᐊᓂ ᑭᓪᓕᖃᖅᑎᑕᐅᒍᓐᓇᕐᑐᒃ ᓱᕐᓗ ᒪᓕᖁᔭᐅᓯᒪᔪᒃᑯᑦ, 
ᐃᓱᒪᓕᐊᕆᓯᒪᔭᖓᑕ ᑖᑦᓱᒪ ᐃᑲᔪᖅᑕᐅᕕᐅᑉ ᐊᖏᔪᖅᑳᖓᓐᓄᑦ, 
ᓄᖅᑲᖓᑎᑦᓯᕋᓱᐊᕐᓗᑎᒃ ᐋᓐᓂᑎᕆᓂᕐᒧᑦ ᐊᓯᖏᓐᓄᑦ ᐃᓅᖃᑎᒻᒥᓄᑦ. 

 
ᑎᒍᔭᐅᓯᒪᔪ ᖃᐅᔨᑎᑕᐅᔪ ᑭᓯᐊᓂ ᑐᓴᖅᑎᑦᑎᔪᓐᓇᕐᓂᖓᑕ ᑭᒡᓕᖃᖅᑎᑕᐅᔪᑦ 

(3) ᐃᑲᔪᖅᑕᐅᕕᐅᑉ ᐊᖏᔪᖅᑳᖓ ᖃᐅᔨᑎᑦᑎᕆᐊᖃᖅᑐ ᑎᒍᔭᐅᓯᒪᔪᒧ ᑎᑎᖅᑲᒃᑯ 
ᐱᔪᓐᓇᖅᓯᑐᐊᖅᐸᑦ ᑖᓐᓇ ᑎᒍᔭᐅᓯᒪᔫᑉ ᑐᓴᐅᒪᔪᓐᓇᐃᑎᖏ ᐅᕝᕙᓗᓐᓃᑦ ᐳᓛᖅᑕᐅᔪᕐᓇᕐᓂᖓᓗ 
ᐊᔪᕐᓇᖅᑎᑕᐅᓂᖓᓂ ᐊᒻᒪᓗ ᑐᑭᓯᒃᑎᑦᑎᓗᓂ ᓱᓇᒧᑦ ᐱᔾᔪᑎᖓ ᑭᒡᓕᖃᖅᑎᑕᐅᒪᖔᑦ. 
 
ᐊᔾᔨᒌᑐᓂᒃ ᐱᔪᓐᓇᐅᑎᖏ ᐊᒻᒪᓗ ᖃᓄᐃᓕᖓᓂᖏᑦ ᐳᓚᕋᖅᑕᐅᕈᓐᓇᕐᓂᖓᓄ 

(4) ᖃᐅᔨᒪᑦᑎᐊᕆᐊᖃᖅᑐᓂ, ᑎᒍᔭᐅᓯᒪᔪ ᐃᓄᑑᕝᕕᒻᒦᑦᑐ  
ᐊᔾᔨᒌᑐᓂ ᐱᔪᓐᓇᐅᑎᖏ ᐊᒻᒪᓗ ᖃᓄᐃᓕᖓᓂᖏᑦ ᐳᓛᖅᑕᐅᕈᓐᓇᕐᓂᖓᓄᑦ ᐊᓯᖏᑦ 
ᑎᒍᔭᐅᒪᔪᑎᑐᑦ. 
 
ᖃᐅᔨᓴᖅᑲᑦᑕᕐᓂᖅ ᑐᓴᐅᒪᑎᑦᑎᓂᕐᓂ ᐊᒻᒪᓗ ᐳᓛᖅᑕᐅᖃᑦᑕᕐᓂᖏ 
29. (1) ᐃᓗᐊᓂ ᐃᓚᖓᓂ, ᓇᓗᓇᐃᖅᓯᓂᖅ ᖃᐅᔨᓴᕐᓂᕐᒥ ᑐᓴᐅᒪᑎᑦᑎᓂᕐᒥ ᐃᓚᖃᖅᓱᓂ 
ᓇᓗᓇᐃᖅᓯᓂᕐᒥ ᐅᑯᓄᖓ 

(a) ᒪᑐᐃᖅᓯᓂᖅ ᐅᕝᕙᓘᓐᓃᑦ ᖃᐅᔨᓴᕐᓂᖅ ᑎᑭᓵᖏᓐᓂ, ᑎᑎᕋᐅᓯᐊᓂᒃ 
ᐅᕝᕙᓗᓐᓃᑦ ᐊᓯᖏ ᑐᓴᖅᑎᑦᑎᕈᑕᐅᓲᓂᑦ 
(i) ᖃᐃᑦᑎᔭ ᐃᑲᔪᖅᑕᐅᕕᒻᒥ ᑐᕌᕈᑎᖓ ᑐᓂᓗᒍ ᐅᕝᕙᓘᓐᓃᑦ 

ᑎᒍᔭᐅᓯᒪᔪᒨᖔᕋᓴᐊᖅᐸᑉ, ᐅᕝᕙᓘᓐᓃᑦ 
(ii)  ᑎᒍᔭᐅᓯᒪᔪ ᓇᔅᓯᐅᔨᔪᒪᓐᓂᕈᓂ; 

(b) ᐱᓯᒪᑦᑎᑦᑎᓗᓂ, ᑎᒍᓯᓯᒪᓪᓗᓂ ᐅᕝᕙᓘᓐᓃᑦ ᑲᒪᕈᓂ ᑎᑭᓵᕆᔭᐅᔪᒥᒃ, 
ᑎᑎᖃᐅᓯᐊᓂ ᐅᕝᕙᓘᓐᓃᑦ ᐊᓯᖏ ᑐᓴᖅᑎᑦᑎᕈᑕᐅᔪᓐᓇᖅᑐᓂ 
ᐊᑐᖅᑕᐅᒐᔭᖅᑐᒧ ᐅᕝᕙᓘᓐᓃᑦ ᓇᔅᓯᐅᔾᔨᔭᐅᔪᖅ ᑎᒍᔭᐅᒪᔪᒧᑦ; 
ᐅᕝᕙᓘᓐᓃᑦ 

(c) ᓈᓚᓪᓗᓂ ᐊᒻᒪᓗ ᓂᐱᓕᐅᕐᓗᓂ ᐅᖃᐅᓯᒋᔭᐅᔪᑦ ᑎᒍᔭᐅᒪᔪᒧᑦ ᐊᒻᒪᓗ 
ᐊᓯᖓ ᐃᓄᒃ, ᐅᖄᓚᐅᑎᒃᑯᑦ, ᐅᖃᓪᓚᕕᐅᒍᑎ ᐅᕝᕙᓘᓐᓃᑦ ᐊᓯᐊᒍᑦ. 

 
ᐊᔾᔨᓴᐃᓇᖏᑦ 
 (2) ᐊᑐᐊᕐᓯᒪᔪᑦ ᐃᓚᒃᑲᓐᓂᖓᓂ (3)−ᒥᒃ, ᐃᖅᑲᓇᐃᔭᖅᑎ ᖃᐅᔨᓴᕈᓐᓇᖅᐳ 
ᑐᓴᐅᒪᒍᑕᐅᓲᓂᑦ ᑎᒍᔭᐅᓯᒪᔪᓄᑦ ᑭᓯᐊᓂ ᐃᑲᔪᖅᑕᐅᕕᐅᑉ ᐊᖏᔪᖅᑳᖓᑦ ᐱᔾᔪᑎᖃᕐᓂᕈᓂ 
ᐅᑉᐱᒋᓗᓂᐅᒃ ᑎᒍᔭᐅᓯᒪᔪ ᑐᓴᐅᒪᑎᑦᑎᖃᖅᐸᑦ ᐱᔾᔪᑎᖃᕐᓗᓂ 

(a) ᐃᓚᐅᓗᓂ ᒪᓕᒐᑎᒎᖏᑦᑐᓂᒃ ᖃᓄᐃᓕᐅᕐᓂᐅᔪᓂᒃ; 
(b) ᐸᒡᕕᓴᕐᓂᕈᓂ ᐅᕝᕙᓗᓐᓃᑦ ᐋᓐᓂᖅᑎᕆᓕᓐᓂᕈᓂ ᐊᓯᒻᒥᓄᑦ; ᐅᕝᕙᓗᓐᓃᑦ 
(c) ᐃᓚᐅᖃᑦᑕᖅᐸ ᐅᕝᕙᓗᓐᓃᑦ ᓴᖅᑭᔮᖅᑎᑦᑎᓕᕈᓂ ᐱᓕᕆᐊᒋᔭᐅᕙᑦᑐᒥ 

ᐊᑲᐃᓪᓕᐅᕈᑕᐅᕋᔭᖅᑐᒥ ᐊᑦᑕᓇᖅᑐᒃᑰᑕᐃᓕᒪᓂᕐᒥ, 
ᐊᑦᑕᓇᖅᑐᒦᑦᑎᑕᐅᑕᐃᓕᓂᖓ, ᐅᕝᕙᓗᓐᓃᑦ ᐊᐅᓚᓂᕆᔭᖏᑦ 
ᐃᑲᔪᖅᑕᐅᕕᒻᒥ. 

 
ᖃᐅᔨᓴᖁᔭᐅᖏᓐᓂᖅ 

(3) ᐃᖅᑲᓇᐃᔭᖅᑎ ᖃᐅᔨᓴᕈᓐᓇᖏᓪᓚᕐ ᑐᓴᐅᒪᑎᑦᑎᒍᑎᕆᔭᐅᔪᑦ ᑎᒍᔭᐅᓯᒪᔪᒧᑦ 
(a) ᐳᓛᖅᑕᐅᓂᖓᓂ ᐃᓄᒻᒧᑦ ᓇᓗᓇᐃᖅᑕᐅᓯᒪᔪᓂ ᐃᓚᒃᑲᓐᓂᖓᓂ 

27(1)−ᒥᒃ, ᖃᐅᔨᓴᖅᑐᓕᕆᔨᒃ ᐅᕝᕙᓘᓐᓃᑦ ᑐᓪᓕᐊᓂ 
ᖃᐅᔨᓴᖅᑐᓕᕆᔨᐅᔪᒃ; 

(b) ᐅᖄᓚᐅᑎᒃᑯ ᐅᖄᓚᓐᓂᕈᓂ ᓴᐳᓐᓂᐊᕐᑎᖓ ᑎᒍᔭᐅᒪᔪᒧ ᐅᕝᕙᓘᓐᓃᑦ 
ᖃᐅᔨᓴᖅᑎᐅᔪᓄᑦ; ᐅᕝᕙᓘᓐᓃᑦ ᑐᓪᓕᐊᓂ ᖃᐅᔨᓴᖅᑐᓕᕆᔨᒧᑦ; 

(c) ᑭᓯᐊᓂ ᑐᓴᐅᒪᑎᑦᑎᓂᖅ ᓇᔅᓯᐅᔾᔨᔭᐅᒍᓂ ᓴᐳᔾᔨᔨᖓᓄᑦ ᑎᒍᔭᐅᓯᒪᔪᒧᑦ, 
ᖃᐅᔨᓴᖅᑎᐅᔪᒧᑦ ᐅᕝᕙᓘᓐᓃᑦ ᑐᓪᓕᐊᓄ ᖃᐅᔨᓴᖅᑐᓕᕆᔨᒧᑦ 
ᑭᓯᐊᓂᐅᑉᐸᑦ ᐱᔾᔪᑎᖃᕐᓂᐊᕈᓂ ᐱᓯᒪᑦᑎᑦᑎᓂᕐᒥ ᐅᕝᕙᓘᓐᓃᑦ 
ᑎᒍᓯᓯᒪᑉᐸᑦ ᑐᓴᕈᓐᓇᐅᑎᓂᒃ ᐃᖅᑲᓇᐃᔭᖅᑎ ᐱᔾᔪᑎᖃᕈᓂ 
ᐅᑉᐱᕆᓗᓂᐅᒃ ᐃᓚᖃᖅᓱᓂ ᐱᓕᕆᐊᖑᔪᓄᑦ ᑎᒍᔭᐅᒪᔪ 
ᐊᑐᕆᐊᖃᙱᑕᒻᒥᓂᒃ ᐱᓯᒪᒋᐊᖃᖏᓪᓚ ᐃᓚᖓᑎᒍ ᐃᓚᒃᑲᓐᓂᖓᓂ 
16(2)−ᒥᒃ; ᐊᒻᒪᓗ 

(d) ᑭᓯᐊᓂ ᑐᓴᐅᒪᑦᑎᑦᑎᓂᖅ ᑎᑎᕋᐅᓯᐊᖑᑉᐸᑦ ᓇᔅᓯᐅᔾᔨᔭᐅᓂᖅᐸᑦ 
ᑐᑭᒧᐊᖅᑎᑦᑎᔨᒧᑦ, ᑲᒥᓴᓇᒧ ᐅᕝᕙᓘᓐᓃᑦ ᐃᓚᒋᔭᐅᔪᒧᑦ 
ᒪᓕᒐᓕᐅᕐᕕᒃᑯᓐᓄᑦ ᐅᕝᕙᓘᓐᓃᑦ ᑲᓇᑕᐅᑉ ᒪᓕᒐᓕᐅᕐᕕᒃᔪᐊᖓᓐᓄᑦ. 

 
ᑐᓴᐅᒪᑎᑦᓯᓂᖅ ᖃᐅᔨᓴᖅᑕᐅᓂᕐᒥ 
 (4) ᐃᖅᑲᓇᐃᔭᖅᑎ ᖃᐅᔨᓴᖃᑦᑕᖅᑐ ᑐᓴᐅᒪᒍᑎᒋᔭᐅᓲᓂᑦ ᑎᒍᔭᐅᓯᒪᔪᓄᑦ 
ᐅᖃᐅᔾᔩᓯᒪᓪᓗᑎᒃ, ᐱᕕᒃᓴᖓ ᓈᒻᒪᓯᒃᐸᑦ, 

(a) ᑎᒍᔭᐅᓯᒪᔪ; 
(b) ᐃᓄᒃ ᐅᖃᓪᓚᖃᑎᖃᖅᑐ ᑎᒍᔭᐅᓯᒪᔪᒥ ᓈᓚᑦᑕᐅᑉᐸᑕ ᐅᕝᕙᓘᓐᓃᑦ 

ᓈᓚᑦᑕᐅᓂᐅᓴᒍᑎ ᐃᖅᑲᓇᐃᔭᖅᑎᒧ; 

(c) ᓴᐳᓐᓂᐊᕐᑎᖓᓄᑦ ᑎᒍᔭᐅᓯᒪᔪᒧ ᐅᕝᕙᓘᓐᓃᑦ ᖃᐅᔨᓴᖅᑎᐅᔪᒧᑦ, ᖃᖓᒃᑯ 
ᑐᓴᐅᒪᑎᑦᑎᓂᖅ ᓇᔅᓯᐅᔾᔨᔭᐅᓐᓂᕈᓂ ᓴᐳᔾᔨᔨᖓᓄᑦ ᐅᕝᕙᓘᓐᓃᑦ 
ᐃᑲᔪᖅᑎᖓᓅ ᕈᔾᔨᓱᓂ ᑎᒍᔭᐅᓯᒪᔪᒧᑦ, ᖃᐅᔨᓴᖅᑐᓕᕆᔨᒧᑦ ᐅᕝᕙᓘᓐᓃᑦ 
ᑐᓪᓕᐊᓄᑦ ᖃᐅᔨᓴᖅᑐᓕᕆᔨᒧᑦ, ᑕᐃᒪᐃᓐᓂᕈᓂ, ᐱᓯᒪᔭᐅᓕᓂᖅᐸᑦ 
ᐅᕝᕙᓘᓐᓃᑦ ᑎᒍᔭᐅᓯᒪᒍᓂ. 

 
ᓅᑦᑎᖅᓯᓂ ᑎᒍᔭᐅᓯᒪᔪᓂ 

 
ᓅᑦᑎᖅᓯᓂ ᑎᒍᔭᐅᓯᒪᔪᓂᑦ, ᐃᓚᒋᓪᓗᒋ ᐊᕕᑦᑐᖅᓯᒪᔪᑦ ᖃᓪᓗᓈᑦ ᓄᓇᖓᓐᓂ ᐊᒻᒪᓗ 
ᐅᑭᐅᖅᑕᖅᑐᒥ 
30. (1) ᐊᐅᓚᑦᑎᔨ ᐃᒪᐃᒍᓐᓇᖅᑐ, ᑎᑎᖅᑲᑎᒍ, ᑎᓕᓯᔾᔪᑎᒃᑯ ᑎᒍᔭᐅᓯᒪᔪᒥ 
ᓅᑦᑎᑦᑎᔪᓐᓇᖅᑐ ᐊᓯᐊᓄ ᐃᑲᔪᖅᑕᐅᕕᒻᒧᑦ, ᐅᕝᕙᓘᓐᓃᑦ ᓇᓂᑐᐃᓐᓇᕐ ᒪᓕᒐᒃᑯᓐᓄᑦ 
ᐊᑐᖅᑕᐅᕙᑦᑐᑦ ᑎᒍᔭᐅᓯᒪᕕᑎᑐᑦ ᐊᐅᓚᑕᐅᓪᓗᓂ ᐊᕕᑦᑐᖅᓯᒪᔪᑦ ᖃᓪᓗᓈᑦ ᓄᓇᖓᓐᓂ ᐊᒻᒪᓗ 
ᐅᑭᐅᖅᑕᖅᑐᒥ, ᐱᒍᓐᓇᖁᓪᓗᒋ ᓈᒻᒪᑐᒥᒃ ᑲᒪᒋᔭᐅᓂᐊᕐᒪᑕ ᑎᒍᔭᐅᓯᒪᔪᐃᑦ. 
 
ᑎᓕᓯᔾᔪᑎ ᓅᑕᐅᑎᑦᓯᓂᕐᒧ 

(2) ᑎᓕᓯᔾᔪᑎᓕᐅᖅᓯᒪᕗ ᐃᓚᖓᑎᒍ ᐃᓚᒃᑲᓐᓂᖓᓂ (1)−ᒥᒃ 
(a) ᓈᒻᒪᒃᑯᓂ ᐱᔪᓐᓇᐅᑎᖏᑦ ᐃᑲᔪᖅᑕᐅᕕᐅᑉ ᐊᖏᔪᖅᑳᖓᓐᓄᑦ ᐊᒻᒪᓗ 

ᓇᓪᓕᐊᒍᑐᐃᓐᓇᕐ ᐸᓖᓯᒧᑦ ᐱᓕᕆᐊᖑᔪᑦ ᑖᑯᐊ ᒪᓕᒃᑕᐅᑦᓯᐊᖁᓪᓗᒋᑦ 
ᑎᓕᔭᐅᔾᔪᑏᑦ; 

(b) ᓇᔪᖅᑎᖃᕆᐊᓕᒃ ᑎᑎᖅᑲᓂ ᐊᖏᖅᑕᐅᓯᒪᔪᓂ ᑎᒍᔭᐅᒪᑎᑦᓯᓂᕐᒥ 
ᑎᒍᔭᐅᓯᒪᔪᒥ ᐃᑲᔪᖅᑕᐅᕕᒻᒦᖔᕐᕕᒋᔭᖓᑕ ᓄᑦᑎᖅᑕᐅᒐᓱᐊᕐᓂᖓᓂ; 
ᐊᒻᒪᓗ 

(c) ᑭᓯᐊᓂ ᑎᓕᓯᔾᔪᑎᓕᐅᖅᓯᒪᑉᐸᑕ ᓄᑦᑎᖅᓯᓂᕐᒧ ᐊᕕᑦᑐᖅᓯᒪᔪᑦ ᖃᓪᓗᓈᑦ 
ᓄᓇᖓᓐᓂ ᐊᒻᒪᓗ ᐅᑭᐅᖅᑕᖅᑐᒧ, ᓴᓇᔭᐅᓯᒪᕆᐊᓕᒃ ᒪᓕᒡᓗᒍ 
ᐊᖏᖃᑎᒌᒍᑎᐅᑉ ᐃᓚᖓᑎᒍ ᐃᓚᒃᑲᓐᓂᖓᓂ 31(1)−ᒥᒃ. 

 
ᓅᑦᑎᑦᓯᓂᖅ ᑎᒍᔭᐅᒪᕕᒻᒧᑦ 

(3) ᑐᑭᒧᐊᕐᑎᑎᔨ ᐃᒪᐃᒍᓐᓇᖅᑐ, ᑎᑎᕋᖅᓯᒪᓗᒍ ᐊᒻᒪᓗ ᒪᓕᒡᓗᒍ ᐊᖏᖃᑎᒌᒍᑎᐅᑉ 
ᐃᓚᖓᑎᒍ ᐃᓚᒃᑲᓐᓂᖓᓂ 31(2)−ᒥᒃ, ᑎᓕᓯᔾᔪᑎᓕᐅᕐᓗᑎ ᓅᑕᐅᓂᐊᕐᓂᖓᓄ ᑎᒍᔭᐅᓯᒪᔪ 
ᓈᒻᒪᒋᔭᖓᓄᑦ ᑎᒍᔭᐅᒪᕕᒻᒧᑦ ᑲᓇᑕᒥ ᑭᓯᐊᓂ, ᐃᓱᒪᒋᔭᖓᑕ ᐊᐅᓚᑦᑎᔨᐅᑉ, ᑎᒍᔭᐅᓯᒪᔪ 

(a) ᐃᑲᔫᑎᖃᕐᓂᐊᖏᒃᑯᓂ ᐃᑲᔪᖅᑕᐅᕕᒻᒥ ᐱᓕᕆᐊᒃᓴᖏᓐᓂᒃ 
ᐊᑐᐃᓐᓇᐅᑎᑕᐅᔪᑦ ᓄᓇᕗᒻᒥ; 

(b) ᐅᓚᕕᓴᐅᔨᐅᓂᖅᑲ ᑎᓕᐅᕆᒍᓐᓇᕐᓂᒃᑯ ᑎᒍᔭᐅᒪᖃᑎᖕᒥᓂᒃ; ᐅᕝᕙᓘᓐᓃᑦ 
(c) ᖁᑦᑎᓂᖅᓴᒥ ᐊᑦᑕᓇᕐᑐᒦᑦᑎᑕᐅᑕᐃᓕᒋᐊᖃᖅᐸᑦ ᐊᑐᐃᓐᓇᖏᑐᒥᒃ 

ᓄᓇᕘᒻᒥ. 

ᐊᖏᖃᑎᒌᑦ ᐊᕕᑦᑐᖅᓯᒪᔪᑦ ᖃᓪᓗᓈᑦ ᓄᓇᖓᓐᓂ ᐊᒻᒪᓗ ᐅᑭᐅᖅᑕᖅᑐᒥ 
31. (1) ᒥᓂᔅᑕ ᐃᒪᐃᒍᓇᖅᐳᖅ, ᑭᒡᒐᖅᑐᖅᑐᓂᒋ ᓄᓇᕗᑦ ᒐᕙᒪᒃᑯᖏᑦ, 
ᑎᑎᕋᖅᓯᒪᔪᓕᐊᖑᓪᓗᒋᑦ ᐊᖏᖃᑎᒌᖑᓯᒪᔪᓄᑦ ᒐᕙᒪᒃᑯᓐᓄ ᐊᕕᑦᑐᖅᓯᒪᔪᑦ ᖃᓪᓗᓈᑦ 
ᓄᓇᖓᓐᓄ ᐅᕝᕙᓘᓐᓃᑦ ᐊᓯᒥᓄ ᐅᑭᐅᖅᑕᖅᑐᒧ 

(a) ᑎᒍᔭᐅᓯᒪᓂᕐᒧ ᐃᑲᔪᖅᑕᐅᕕᒻᒥ ᐃᓄᒃ, ᐱᑕᖃᕐᓂᖏᒃᑯᓂ 
ᐊᖏᖃᑎᒌᖑᓯᒪᔪᓂ, ᑎᒍᔭᐅᒪᕆᐊᓕᒃ ᐊᕕᑦᑐᖅᓯᒪᔪᑦ ᖃᓪᓗᓈᑦ 
ᓄᓇᖓᓐᓄ ᐅᕝᕙᓘᓐᓃᑦ ᐊᓯᒥᓄ ᐅᑭᐅᖅᑕᖅᑐᒥ; 

(b) ᑎᒍᔭᐅᒪᓂᕐᒧᑦ ᒪᓕᒐᑎᒍ ᐊᑐᖅᑕᐅᔪᓄᑦ ᑎᒍᔭᐅᒪᕕᓐᓄ ᐊᐅᓚᑕᐅᓪᓗᑎᒃ 
ᐊᕕᑦᑐᖅᓯᒪᔪᑦ ᖃᓪᓗᓈᑦ ᓄᓇᖓᓐᓄ ᐅᕝᕙᓘᓐᓃᑦ ᐊᓯᐊᓄ ᐅᑭᐅᖅᑕᖅᑐᒥ 
ᑎᒍᔭᐅᒪᔪᒧᑦ, ᐱᑕᖃᕐᓂᖏᒃᑯᓂ ᐊᖏᖃᑎᒌᖑᓯᒪᔪᓂ, 
ᑎᒍᔭᐅᓯᒪᕆᐊᖃᓚᖓᔪ ᐃᑲᔪᖅᑕᐅᕕᒻᒥ; ᐊᒻᒪᓗ 

(c) ᑖᑯᓄᖓ ᓅᑎᑦᓯᔪᐃᑦ ᐱᔾᔪᑎᒋᓗᒍ ᑎᑎᕋᖅᓯᒪᔪᒥ ᐊᕕᑦᑐᓯᒪᔪᓂ (a) 
ᐊᒻᒪᓗ (b)−ᒥᒃ. 

 
ᐊᖏᖃᑎᒌᕐᓂ ᒐᕙᒪᒃᑯ ᑲᓇᑕᒥ 

(2) ᒥᓂᔅᑕ ᐃᒪᐃᒍᓐᓇᖅᑐ, ᑭᒡᒐᖅᑐᐃᔨᐅᓪᓗᓂ ᒐᕙᒪᑯᓐᓄ ᓄᓇᕗᒻᒧ, 
ᑎᑎᕋᖅᓯᒪᓕᐊᖑᓗᒋ ᐊᖏᖃᑎᒌᖑᔪᑦ ᒐᕙᒪᒃᑯ ᑲᓇᑕᒥ 

(a) ᑎᒍᔭᐅᒪᓂ ᐃᑲᔪᖅᑕᐅᕕᒻᒥ ᐸᓯᔭᒃᓴᙳᖅᑎᑕᐅᓚᐅᖅᑐ ᓄᓇᕗᒻᒥ, 
ᐱᑕᖃᕐᓂᖏᒃᑯᓂ ᐊᖏᖃᑎᒌᖑᓯᒪᔪᓂ, ᑎᒍᔭᐅᒪᕆᐊᖃᕋᔭᖅᑐ 
ᑎᒍᔭᐅᒪᕕᒻᒧᑦ; 

(b) ᑎᒍᔭᐅᓂᕐᒧᑦ ᑎᒍᔭᐅᒪᕕᖕᒥᑦ ᐅᕝᕙᓘᓐᓃᑦ ᐊᓯᐊᓂ ᐱᓕᕆᕝᕕᓂᒃ 
ᐃᓚᖓᑎᒍ ᑐᑭᒧᐊᖅᑎᔨᐅᑉ ᐅᕝᕙᓘᓐᓃᑦ ᑲᒪᔨ ᑲᓇᑕᐅᑉ 
ᐊᓄᓪᓚᒃᓰᕕᑦᔪᐊᖓᓄ ᐱᔨᑦᑎᕋᖅᑏᑦ, ᐃᓄᒃ ᖃᓄᐃᓕᖓᔭᐅᓂᖓ 
ᐅᕝᕙᓘᓐᓃᑦ ᐃᖅᑲᖅᑐᓕᐊᖑᓂᖅᐸ ᐃᓚᖓᑎᒍ ᐱᓂᕐᓗᒃᑐᓄᑦ 
ᒪᓕᒐᖓᕐᓂᒃ ᑲᓇᑕᒥ ᑎᒍᔭᐅᓯᒪᓂᕐᒧ ᑕᖅᑭᓂ ᐱᖓᓲᔪᖅᑐᓂ 
ᐅᖓᑖᓄᓪᓘᓐᓃᑦ ᑭᓯᐊᓂ ᐅᖓᑖᓅᓂᐊᖏᒃᑯᓂ ᐊᕐᕌᕈᓂ ᒪᕐᕉᓂᒃ; ᐊᒻᒪᓗ 

(c) ᑖᑯᓄᖓ ᓅᑎᑦᓯᔪᐃᑦ ᐱᔾᔪᑎᒋᓗᒍ ᑎᑎᕋᖅᓯᒪᔪᒥ ᐊᕕᑦᑐᓯᒪᔪᓂ (a) 
ᐊᒻᒪᓗ (b)−ᒥᒃ. 

 
ᓈᒻᒪᒋᔭᐅᓂᖅ ᑎᒍᔭᐅᓯᒪᔨᐊᖃᑎᒻᒥᓄᑦ  
32.  ᒪᓕᒐᑦᑎᒍ ᐱᔪᓐᓇᕐᓂᐅᑎᖃᕐᓂ ᐃᓚᖓᑎᒍ ᐃᓄᒃ ᓄᑦᑎᖅᑕᐅᓕᖅᐸᑦ ᐃᑲᔪᖅᑕᐅᕕᒻᒧᑦ 
ᑎᒍᔭᐅᒪᓂᕐᒧ ᒪᓕᒡᓗᒍ ᐊᖏᖃᑎᒌᒍᑎᐅᑉ ᐊᑖᓂ ᐃᓚᖓ 31-ᒥᒃ ᐱᔪᓐᓇᐅᑎ ᐊᑖᓂ ᐃᓄᒃ 
ᐊᖏᖅᑕᐅᓯᒪᔪ ᑎᒍᔭᐅᒪᓂᕐᒧ ᒪᓕᒐᐃᑦ ᐃᓗᐊᓂ ᐊᐅᓚᑕᐅᔪᓐᓇᖅᑐᑦ ᒪᓕᒐᑎᒍ ᐱᔪᓐᓇᐅᑎᓕ 
ᑎᒍᔭᐅᒪᑎᑦᑎᓂᕐᒥ ᓄᓇᕗᒻᒥ ᐱᔾᔪᑎᖃᖅᓱᓂ ᐱᖁᔭᕐᓂ. 

ᐃᑲᔪᖅᑕᐅᕕᒻᒥ ᐱᓕᕆᐊᑦ 
 
ᐋᖅᑭᒃᓱᐃᓂᕐᒥ ᐊᒻᒪᓗ ᐊᐅᓚᑕᐅᓂᖏᑦ ᐃᑲᔪᖅᑕᐅᕕᒻᒥ ᐱᓕᕆᐊᒃᓴᓂᒃ 
33. (1) ᑐᑭᒧᐊᖅᑎᑦᓯᔨ ᐃᒪᐃᒍᓐᓇᕐᑐ, ᐊᑐᐊᕐᓯᒪᔪᑦ ᐱᖁᔭᕐᓂ ᐊᒻᒪᓗ ᒪᓕᒐᕋᓛᓂᒃ, 
ᐋᖅᑭᒃᓱᐃᓂᕐᒥ ᐊᒻᒪᓗ ᐊᐅᓚᑕᐅᓂᖏᑦ ᐃᑲᔪᖅᑕᐅᕕᒻᒥ ᐱᓕᕆᐊᒃᓴᓂᒃ ᐃᑲᔪᖅᑕᐅᕆᐊᓕᓐᓄᑦ 
ᑎᒍᔭᐅᒪᓯᒪᔪᓄᑦ. 
 
ᖃᐅᔨᓴᕐᓂᒃ 

(2) ᐃᑲᔪᖅᑕᐅᕕᒻᒥ ᐱᓕᕆᐊᒃᓴᖏᑦ ᐊᐅᓚᑕᐅᒍᓐᓇᖅᑐᑦ 
(a) ᐃᑲᔪᖅᑕᐅᕕᐅᑉ ᐃᓗᐊᓂ; 
(b) ᓄᓇᓕᓐᓂ; ᐅᕝᕙᓘᓐᓃᑦ 
(c) ᐊᐅᓛᖅᓯᒪᓪᓗᑎᒃ. 

 
ᐃᓕᖅᑯᓯᒃ ᐊᒻᒪᓗ ᐅᖃᐅᓯᖏᓐᓂ ᐱᒻᒪᕆᐅᓂᖏᑦ 
 (3) ᐃᑲᔪᖅᑕᐅᕕᒻᒥ ᐱᓕᕆᐊᒃᓴᖏᑦ ᓈᒻᒪᒃᓴᕆᐊᓖᑦ ᖃᓄᐃᓕᖓᓚᐅᕈᓯᖓᓂ ᐊᒻᒪᓗ 
ᐃᓕᖅᑯᓯᕐᒥᒃ ᐱᐅᓯᑐᖃᕐᒥᓐᓂᒃ ᑎᒍᔭᐅᓯᒪᔪᒧᑦ ᐃᓚᐅᖃᑦᑕᕐᓂᕆᔭᖓᓄ ᐱᓕᕆᐊᒃᓴᓂᒃ, ᐊᒻᒪᓗ 
ᐱᓗᐊᖅᑐᒥ 

(a) ᐃᑲᔪᖅᑕᐅᕕᓕᒫᑦ ᐱᓕᕆᐊᖏᑦ, ᑕᐃᒪ ᓈᒻᒪᒃᑯᓂ ᐱᒍᒪᔪᖃᖅᑎᓪᓗᒍ, 
ᐊᑐᐃᓐᓇᐅᒪᑎᑦᓯᓗᑎᒃ ᐅᖃᐅᓯᓐᓂ ᐃᓕᓴᕆᔭᐅᓯᒪᔪᓂᒃ ᓄᓇᕗᒻᒥ, ᐊᒻᒪᓗ 
ᐱᓗᐊᖅᑐᒥ ᐃᓄᐃᑦ ᐅᖃᐅᓯᑐᖃᖓᓂ; 

(b) ᓂᕈᐊᕐᓗᑎᒃ ᐅᕝᕙᓘᓐᓃᑦ ᐋᖅᑭᒃᓱᐃᓗᑎᒃ ᐃᑲᔪᖅᑕᐅᕕᐅᑉ 
ᐱᓕᕆᐊᔭᖏᓐᓂ, ᐃᓱᒪᖅᓴᖅᓯᐅᓂᖃᕐᓗᑎ ᐱᒻᒪᕆᐅᓂᖓᓂ ᐃᓄᐃᑦ 
ᐱᖁᓯᖏᓐᓂᑦ ᐊᒻᒪᓗ ᐃᓕᖅᑯᓯᖏᓐᓂᓪᓗ; 

(c) ᐃᓕᓐᓂᐊᕈᑎᐅᔪᑦ ᐊᑐᐃᓐᓇᐅᑎᑦᓯᔪᓂ ᐃᓄᐃᑦ ᐃᓕᖅᑯᓯᖏᑎᒍ 
ᐅᖃᖃᑎᖃᕐᓂᑯᑦ ᑎᒍᔭᐅᒪᔪᓄ ᐊᑐᐃᓐᓇᐅᑦᓯᕆᐊᓖᑦ ᐃᓕᒃᑯ 
ᐃᑲᔪᖅᑕᐅᕕᓕᕆᔨᐅᔪᓄᑦ; ᐊᒻᒪᓗ 

(d) ᐃᑲᔪᖅᑕᐅᕕᒻᒥ ᐱᓕᕆᐊᖏᑦ ᐊᐅᓚᑕᐅᔪᑦ ᐊᐅᓪᓛᖅᓯᒪᒍᑎ 
(i) ᐊᑐᐃᓐᓇᐅᑎᑦᓯᓗᑎᒃ ᐃᓄᐃᑦ ᐃᓕᖅᑯᓯᖏᑎᒍᑦ ᐅᖃᖃᑎᖃᕐᓂᖅ, 

ᐊᒻᒪᓗ 
(ii) ᐃᓕᓐᓂᐊᖅᑎᑦᑎᓗᑎ ᐃᓄᐃᑦ ᐃᓕᖅᑯᓯᖏᓐᓂ 

ᐊᔪᙱᔾᔪᑎᒋᔭᐅᔪᓂᒃ. 
 
ᐊᓂᑎᑕᐅᔪ ᐃᓚᐅᓂᐊᕐᓂᖓᓄ 
 (4) ᑐᑭᒧᐊᖅᑎᑦᑎᔨ ᐃᒪᐃᒍᓐᓇᖅᑐᖅ, ᒪᓕᒐᑎᒍ, ᐊᖏᖅᑕᐅᓯᒪᔪ ᐊᓂᑎᑦᓯᓂᕐᒥ 
ᑎᒍᔭᐅᒪᔪᓂᒃ ᐃᑲᔪᖅᑕᐅᕕᒻᒥ ᐅᖓᑖᓅᖏᓪᓗᒍ ᐅᓪᓗᖏ 60−ᖏᓐᓂᒃ ᑎᒍᔭᐅᓯᒪᔪ 
ᐃᓚᐅᖃᑕᐅᓂᐊᕐᒪᑦ ᐃᑲᔪᖅᑕᐅᕕᒻᒥ ᐱᓕᕆᐊᖑᔪᓂᒃ ᐊᐅᓚᑕᐅᔪᑦ ᓄᓇᓕᖕᓄᑦ ᐅᕝᕙᓘᓃᑦ 
ᓄᓇᑐᐃᓐᓇᕐᒥ. 

ᓄᑖᕈᒋᐊᕐᑎᑦᑎᓂᖅ 
 (5) ᑎᑭᒧᐊᖅᑎᑦᑎᔨ ᓄᑖᖑᒋᐊᕐᑎᑦᑎᔪᓐᓇᕐᑐᖅ ᐱᔪᓐᓇᐅᑎᓂᒃ ᐃᓚᖓᑎᒍ 
ᐃᓚᒃᑲᓐᓂᖓᓂ (4)−ᒥᒃ ᐃᓚᒋᐊᖅᑕᐅᔪᓐᓇᓂᕐᒧ ᐅᓪᓗᓂ 60−ᓂᒃ. 
 
ᐱᔪᓐᓇᖅᑎᑕᐅᔾᔪᑏᑦ 
34. (1) ᐊᑐᐊᕐᓯᒪᔪᑦ ᐃᓚᒃᑲᓐᓂᖓᓂ (2), ᑭᓯᐊᓂ ᐃᑲᔪᖅᑕᐅᕕᒻᒥ ᐱᓕᕆᐊᖑᕙᑦᑐᑦ 
ᐊᐅᓚᑕᐅᓪᓗᑎᒃ ᓄᓇᓕᖕᓄ ᐅᕝᕙᓘᓐᓃᑦ ᐊᐅᓛᖅᓯᒪᓐᓂᖓᓂ ᐋᖅᑭᒃᑕᐅᓯᒪᔪᖅ 
ᐃᑲᔪᖅᑕᐅᕕᓐᓄᑦ, ᑎᒍᔭᐅᓯᒪᔪᓕᒫᑦ ᐱᔪᓐᓇᖅᑎᑕᐅᔾᔪᑎᓖᑦ ᐱᒐᓱᐊᓂᕐᒧᑦ ᐃᑲᔪᖅᑕᐅᕕᐅᑉ 
ᐊᖏᔪᖅᑳᖓᓐᓄᑦ ᐊᖏᖅᑕᐅᒍᒪᓂᕐᒧ ᐃᓚᐅᒍᑎᒧᑦ ᐱᓕᕆᐊᖑᔪᒥ. 
 
ᑭᒡᓕᖃᖅᑎᑕᐅᓂᖏᑦ 
 (2) ᐃᑲᔪᖅᑕᐅᕕᐅᑉ ᐊᖏᔪᖅᑳᖓᑦ ᑭᒡᓕᖃᖅᑎᑦᑎᔪᓐᓇᕐᑐ ᐱᔪᓐᓇᕐᓂᕆᔭᐅᔪᒥ 
ᑎᒍᔭᐅᓯᒪᔪᒧᑦ ᐅᕝᕙᓘᓐᓃᑦ ᐃᓕᓐᓂᐊᖅᑐᓂ ᑎᒍᔭᐅᓯᒪᔪᐃᑦ ᐱᒐᓱᒃᑐᓄ ᐃᑲᔪᖅᑕᐅᕕᒻᒥ 
ᐱᓕᕆᐊᖑᕙᑦᑐᓄ ᑭᓯᐊᓂ ᑖᓐᓇ ᐃᑲᔪᖅᑕᐅᕕᐅᑉ ᐊᖏᔪᖅᑳᖓᑦ ᐱᔾᔪᑎᖃᕈᓂ ᐅᑉᐱᕆᓂᐊᕐᓗᒍ 
ᐃᓚᐅᖃᑕᐅᓂ ᐱᓕᕆᐊᖑᔪᓂ ᖃᓄᐃᓕᖓᔾᔪᑎᒋᔭᐅᕋᔭᖅᐸᑦ  

(a) ᑎᒍᔭᐅᓯᒪᔪᖅ ᐅᕝᕙᓘᓐᓃᑦ ᐃᓕᓐᓂᐊᖅᑏᑦ ᑎᒍᔭᐅᒪᔪᑦ ᐃᓚᐅᔪᑦ 
ᒪᓕᒐᑎᒎᖏᑦᑐᒥ ᖃᓄᐃᓕᐅᓐᓂᖃᖅᑐᓂ; 

(b) ᑎᒍᔭᐅᓯᒪᔪᖅ ᐅᕝᕙᓘᓐᓃᑦ ᐃᓕᓐᓂᐊᖅᑐᓂ ᑎᒍᔭᐅᓯᒪᔪᓂ ᐸᕝᕕᓵᕈᑎ 
ᐅᕝᕙᓘᓐᓃᑦ ᐋᓐᓂᖅᑎᕆᓕᕈᓂ ᐊᓯᒻᒥᓂᒃ; ᐅᕝᕙᓘᓐᓃᑦ                                                                                                                                                                                    

(c) ᐊᑦᑕᓇᕐᓂᖓ, ᐱᓂᕐᓗᒃᑕᐅᔾᔭᐃᒃᑯᑎ, ᐅᕝᕙᓘᓐᓃᑦ ᐊᐅᓚᑕᐅᓂᖓ 
ᐃᑲᔪᖅᑕᐅᕕᒻᒥ ᐅᓗᕆᐊᓇᖅᑐᒦᑎᑕᐅᓕᕈᓂ. 

 
ᑐᒃᓯᕋᐅᑎ ᐱᖁᔭᕐᒧ ᐊᒻᒪᓗ ᒪᓕᒐᕋᓛᓄᑦ 
 (3) ᑎᒍᔭᐅᓯᒪᔪ ᐃᓚᐅᔪᑦ ᐃᑲᔪᖅᑕᐅᕕᐅᑉ ᐱᓕᕆᐊᖏᓐᓂᒃ ᓄᓇᓕᖕᓂ ᐅᕝᕙᓘᓐᓃᑦ 
ᐊᐅᓛᖅᓯᒪᑎᓪᓗᒋᑦ ᑖᒃᑯᐊ ᑲᔪᓯᓯᒪᕗᑦ ᐊᑐᐊᖅᓯᒪᔪᑦ ᐱᖁᔭᖅᑎᒍ ᐊᒻᒪᓗ ᒪᓕᒐᕋᓛᓄᑦ. 
 
ᑮᓇᐅᔾᔭᒃᓵᕆᔭᖏᑦ ᑎᒍᔭᐅᓯᒪᔪᒧᑦ 
35. (1) ᖃᖓᒃᑯᑦ ᑎᒍᔭᐅᓯᒪᔪᖅ ᐊᓂᑎᑕᐅᑉᐸᑦ ᐃᓚᖓᑎᒍ ᐃᑲᔪᖅᑕᐅᕕᐅᑉ ᐱᓕᕆᐊᖏᓐᓄᑦ 
ᓄᓇᓕᖕᓂ ᐃᖅᑲᓇᐃᔭᖅᑎᑕᐅᑎᐊᖅᑐᑦ, ᐃᖅᑲᓇᐃᔭᖃᖅᑎᑦᑎᔨᐅᔪᖅ ᑎᒍᔭᐅᓯᒪᔪᒧᑦ 
ᑐᓂᓯᕋᔭᖅᑐᖅ ᑮᓇᐅᔭᓕᐊᒥᓂᒃ ᑎᒍᔭᐅᓯᒪᔫᑉ, ᑕᒃᓰᔭᖅᑎᑕᐅᓚᐅᕐᓄᑎᒃ ᒪᓕᒐᕐᑎᒍ, ᑖᑦᓱᒧᖓ 
ᐃᑲᔪᖅᑕᐅᕕᐅᑉ ᐊᖏᔪᖅᑳᖓᓐᓄᑦ ᐃᑲᔪᖅᑕᐅᕕᖕᒥᒃ. 
 
ᐃᓛᒃᑯᖓᔪᑦ 
 (2) ᐃᓚᒃᑲᓐᓂᖓᓂ (1)−ᒥᒃ ᑖᓐᓇ ᐊᑑᑎᖃᖏᑦᑐᖅ ᑮᓇᐅᔭᖁᑎᒃᓴᐅᔪᓂᒃ 
ᐊᑦᑐᐃᓂᖃᖅᑐᑦ ᐃᑲᔪᖅᑕᐅᕕᐅᑉ ᐊᐅᓚᓂᖏᓐᓄᑦ. 

ᑮᓇᐅᔭᑦ ᐊᑭᓕᐅᑕᐅᔪᑦ ᑮᓇᐅᔭᓕᐊᖏᓐᓄᑦ 
36. (1) ᐃᑲᔪᖅᑕᐅᕕᐅᑉ ᐊᖏᔪᖅᑳᖓᑦ ᐱᓪᓚᕆᒋᐊᓕᒃ, ᑭᒡᒐᖅᑐᐃᔨᐅᓪᓗᓂ ᑎᒍᔭᐅᓯᒪᔪᒧᑦ, 
ᑮᓇᐅᔭᑦ ᐊᑭᓕᐅᑎᒃᓴᑦ ᑮᓇᐅᔭᓕᐊᕆᔭᐅᔪᓂ ᑐᓂᔭᐅᕙᑦᑐᑦ ᐃᓚᖓᑎᒍ ᐃᓚᒃᑲᓐᓂᖓᓂ 35(1)-
ᒥᒃ ᒪᓕᒡᓗᒍ ᑎᓕᓯᓐᓂᖅ ᓯᕗᓪᓕᐅᑎᑕᐅᒋᐊᓕᒃᓂᒃ: 

(a) ᓄᓇᕗᑦ ᒐᕙᒪᒃᑯᖏᓐᓄ, ᓂᖀᑦ ᐊᑭᖏᑦ, ᓯᓂᒃᑕᕐᕖᑦ ᐊᒻᒪᓗ 
ᐊᐅᓪᓚᕈᓐᓇᐅᑎᖏ ᑎᒍᔭᐅᓯᒪᔪᒧᑦ ᖃᔅᓯᐅᓂᕆᔭᖓᑕ ᐅᖓᑖᓄᖏᓪᓗᑎᑦ 
ᐋᖅᑭᒃᑕᐅᓯᒪᔪᒥ; 

(b) ᐅᑎᖅᑎᑦᑎᕝᕕᒋᔭᕆᐊᖃᕐᓂᖓ ᐱᕋᔭᒃᕕᒋᔭᓐᓄ ᐊᑭᓕᖅᓱᐃᓐᓂᖅ 
ᐃᖅᑲᖅᑐᖅᑕᐅᕕᑎᒍ; 

(c) ᐊᐅᓚᑕᐅᓂᖏᑦ ᐊᒻᒪᓗ ᐃᑲᔪᕐᓗᑎᓪᓗ ᐃᓚᒥᓂᒃ ᑎᒍᔭᐅᓯᒪᔫᑉ 
ᐋᖅᑭᒃᑕᐅᓯᒪᔪᓂ ᖃᔅᓯᐅᓂᖏᑦ. 

 
ᐊᒥᐊᒃᑯᖏᑦ ᑮᓇᐅᔭᑦ ᐊᑭᓕᐅᑕᐅᔪᑦ 

(2) ᑭᓯᐊᓂ ᐊᒥᐊᒃᑯᖃᑐᐊᖅᐸᑦ ᐊᑭᓖᕇᑐᐊᕈᓂ ᐃᓚᖓᑎᒍ ᐃᓚᒃᑲᓐᓂᖓᓂ (1)−ᒥᒃ, 
ᐃᑲᔪᖅᑕᐅᕕᐅᑉ ᐊᖏᔪᖅᑳᖓᑦ ᑮᓇᐅᔭᖅᓴᓕᐅᕈᓐᓇᖅᑐ ᐊᒥᐊᒃᑯᒋᔭᐅᔪᓂ ᐴᖅᓯᓗᓂ 
ᑎᒍᔭᐅᓯᒪᔫᑉ ᑮᓇᐅᔭᒃᑯᕕᖓᓄ ᐊᑭᓕᖅᑕᐅᓪᓗᓂ ᑎᒍᔭᐅᓯᒪᔪᖅ ᑖᒃᑯᐊ ᐊᓂᑎᑕᐅᓕᓐᓂᕈᓂ 
ᐃᑲᔪᖅᑕᐅᕕᒻᒥ. 
 
ᐃᓛᒃᑯᖓᔪᑦ 
37. ᑕᐃᒪᐃᒐᓗᐊᕐᑎᓪᓗᒍ ᐃᓚᖓ 36−ᒥᒃ, ᑐᑭᒧᐊᖅᑎᑦᑎᔨ ᐊᔾᔨᒌᖏᑦᑑᑎᑦᑎᔪᓐᓇᕐᑐᖅ 
ᓯᕗᓪᓕᐅᑎᑦᓯᓂᕐᒥ ᐊᑭᓖᔾᔪᑎᒋᓂᐊᖅᑕᒥᓂᒃ ᑮᓇᐅᔭᓕᐊᖏᓐᓄᑦ ᑎᒍᔭᐅᓯᒪᔫᑉ 
ᑮᓇᐅᔭᓕᐊᕆᓚᐅᖅᑕᒥᓂᒃ ᐃᓚᖓᑎᒍ ᐃᓚᒃᑲᓐᓂᖓᓂ 35(1)−ᒥᒃ ᖃᖓᒃᑯᑦ 
ᑲᔪᓯᕈᑎᒋᓂᐊᖅᑕᒥᓂ ᐃᓅᓯᖃᓕᖅᑎᑕᐅᑦᓯᐊᕋᓱᐊᓂᕐᒥ ᑎᒍᔭᐅᓯᒪᔪᒧᑦ ᐅᕝᕙᓘᓐᓃᑦ 
ᐃᑲᔪᕙᓪᓗᑎᒃ ᓴᐳᒻᒥᔭᐅᓂᖏᑦ ᐃᓚᒋᔭᐅᔪᓄᑦ ᑎᒍᔭᐅᓯᒪᔪᒧᑦ. 
 
ᑐᒃᓯᕋᕐᓂᖅ ᑮᓇᐅᔭᒃᑯᕕᒻᒥ 
38. (1) ᑎᒍᔭᐅᓯᒪᔪᖅ ᑐᒃᓯᕋᕈᓐᓇᕐᑐᖅ ᑮᓇᐅᔭᖃᕐᕕᒻᒥ ᐃᑲᔪᖅᑕᐅᕕᐅᑉ ᐊᖏᔪᖅᑳᖓᓄᑦ 
ᑮᓇᐅᔾᔭᓕᐊᕆᓚᐅᖅᑕᒻᒥᓂ ᑎᒍᔭᐅᓯᒪᔪᒧᑦ ᑐᓂᔭᐅᔪᕕᓂᕐᓄᑦ ᐊᒻᒪᓗ ᐊᑭᓖᕈᑕᐅᓚᐅᖅᑐᓪᓗ 
ᑖᓱᒪ ᐃᑲᔪᖅᑕᐅᕕᐅᑉ ᐊᖏᔪᖅᑳᖓᓄᑦ. 
 
ᑮᓇᐅᔭᒃᑯᕐᕕᒃ 

(2) ᑕᐃᒪ ᑮᓇᐅᔭᒃᑯᕐᕕᒻᒥ ᐱᒍᒪᔭᐅᓪᓚᕆᑉᐸᑦ ᐃᓚᖓᑎᒍ ᐃᓚᒃᑲᓐᓂᖓᓂ (1)−ᒥᒃ, 
ᐃᑲᔪᖅᑕᐅᕕᐅᑉ ᐊᖏᔪᖅᑳᖓᑦ ᑮᓇᐅᔭᖃᕐᕕᓕᐅᕈᓐᓇᕐᑐᖅ ᑎᒍᔭᐅᓯᒪᔪᒧᑦ ᐱᕕᖃᑦᓯᐊᓕᕐᓂᕈᓂ 
ᑭᖑᓂᖓᓂ ᐱᔪᒪᓚᐅᖅᑎᓪᓗᒍ. 

 
 
 
 



ᐃᑲᔪᖅᑕᐅᕕᓐᓄ ᐱᖁᔭᖅ 

 36             S.Nu. 2019,c.13 

ᖃᐅᔨᓴᖅᑐᓕᕆᔨᒃ 
 
ᑎᒃᑯᐊᖅᑕᐅᓯᒪᓂᖓ ᖃᐅᔨᓴᖅᑐᓕᕆᔨᐅᑉ 
39. (1) ᑲᒥᓯᓇᒋᔭᐅᔪᒃ ᒪᓕᒐᓕᐅᖅᑎᓄ ᑲᑎᒪᔨᖏ, ᐊᑐᓕᖁᔭᐅᑦᔪᑎᓂᒃ ᒥᓂᔅᑕᒧᑦ 
ᑎᒃᑯᐊᑕᐅᓪᓗᓂ ᖃᐅᔨᓴᖅᑐᓕᕆᔨᒧᑦ. 
 
ᐃᓚᒋᔭᐅᙱᑐᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄ 

(2) ᖃᐅᔨᓴᖅᑐᓕᕆᔨᒃ ᐃᓚᒋᔭᐅᙱᑐᐊᖅᐸᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ.  
 
ᓄᖅᑲᐅᓯᐊᒃᓴᖏᑦ  

(3) ᑕᐃᒪᐃᒐᓗᐊᕐᑎᓪᓗᒍ ᐃᓚᒃᑲᓐᓂᖓᓂ (2)−ᒥᒃ, ᖃᐅᔨᓴᖅᑐᓕᕆᔨ ᐃᓱᒪᓕᐊᖑᓯᒪᔪᖅ 
ᑖᓐᓇ ᐃᓚᒋᔭᐅᕗᖅ ᒐᕙᒪᒃᑯᑦ ᐃᖅᑲᓇᐅᔭᖅᑎᖏᓐᓄᑦ ᐱᔾᔪᑎᖃᖅᓱᓂ 

(a) ᓄᖅᑲᐅᓯᐊᒃᓴᖏᑦ; ᐊᒻᒪᓗ 
(b) ᐋᓐᓂᐊᖅᑐᓕᕆᓂᕐᒧᑦ ᐊᒻᒪᓗ ᓇᓐᓕᐅᒃᑯᒫᓄᑦ ᐸᕐᓇᐅᑏᑦ ᐊᑐᐃᓐᓇᐅᒪᔪᑦ 

ᐃᑲᔫᓯᐊᖓᔪᓕᑎᑐᑦ ᐃᓚᒋᔭᐅᕗᑦ ᒐᕙᒪᒃᑯ ᐃᖅᑲᓇᐃᔭᕐᕕᖏᓐᓄ. 
 
ᐱᓕᕆᐊᑦᓴᖏᑦ ᖃᐅᔨᓴᖅᑐᓕᕆᔨᒻᒧᑦ 

(4) ᖃᐅᔨᓴᖅᑐᓕᕆᔨᒃ ᐱᓕᕆᕐᓗᓂ ᐱᓕᕆᐊᑦᓴᖏᓐᓂ ᐋᖅᑭᓯᒪᔪᒥ ᑕᐃᑲᓂ ᐱᖁᔭᕐᒥ 
ᐊᒻᒪᓗ ᐱᓕᕆᐊᑦᓴᖏᑦ ᑐᓂᔭᐅᓯᒪᔪᒥ ᑖᑦᓱᒧᖓ ᖃᐅᔨᓴᖅᑐᓕᕆᔨᒧᑦ ᓇᓪᓕᐊᑐᐃᓇᖓᑕ 
ᐊᓯᖓᓂ ᐱᖁᔭᐅᑉ. 
 
ᖄᒃᑲᓐᓂᐊᒍ ᐱᓕᕆᐊᑦᓴᐃᑦ 
 (5) ᖃᐅᔨᓴᖅᑐᓕᕆᔨᒃ ᐱᓕᕆᐊᖃᕐᓂᐊᖅᑯᖅ ᐱᓕᕆᐊᑦᓴᐅᔪᓂᒃ ᑖᑦᓱᒪ 
ᖃᐅᔨᓴᖅᑐᓕᕆᔨᐅᑉ ᐃᓱᒪᒋᒃᐸᒍ ᓈᒻᒪᒐᓱᒋᓪᓗᓂᐅ ᑖᑦᓱᒪ ᒥᓂᔅᑕᐅᑉ ᑐᑦᓯᕋᐅᑎᖓᑕ. 
 
ᖃᓄᑎᒋ ᐊᑯᓂᐅᑎᒋᔪᒥ ᐊᓪᓚᕕᒻᒥᓂᐊᕐᓂᖓᑕ 
 (6) ᖃᐅᔨᓴᖅᑐᓕᕆᔨᒃ ᐊᓪᓚᕕᖃᕈᓐᓇᖅᐳᖅ ᐱᑦᓯᐊᕈᓂ ᖃᓄᐃᓕᐅᓐᓂᕆᖃᑦᑕᑕᖓᑕ 
ᖃᓄᑎᒋ ᐊᑯᓂᐅᑎᒋᔪᒥ ᐊᕐᕌᒍᓐᓂ ᑕᓪᓕᒪᓂᑦ ᐊᒻᒪᓗ ᑎᒃᑯᐊᑕᐅᒃᑲᓂᕈᓐᓇᖅᓱᓂ 
ᐅᖓᓯᑦᓯᕆᐊᒃᑲᓂᓪᓗᒍ ᖃᓄᑎᒋᐅᓂᐊᕐᓂᖓᓂ ᐅᕝᕙᓘᓐᓃᑦ ᖃᓄᑎᒋᒃᑲᓂᐅᓂᐊᕐᓂᖓᓂ. 
 
ᑲᔪᓯᒃᑲᓂᕐᓂᖓ ᐃᓱᓕᕝᕕᖓᑕ ᓄᖑᓚᐅᖅᑎᓪᓗᒍ 
 (7) ᖃᐅᔨᓴᖅᑐᓕᕆᔨᒃ ᑲᔪᓯᒃᑲᓂᕐᓗᓂ ᐊᓪᓚᕕᖃᕈᓐᓇᖅᑐᖅ ᑭᖑᓂᐊᒍ ᐃᓱᓕᕝᕕᖓᑕ 
ᖃᓄᑎᒋ ᐊᑯᓂᐅᑎᒋᔪᒥ ᑭᓯᐊᓂ ᑎᒃᑯᐊᑕᐅᒃᑲᓂᖅᐸᑦ, ᐅᕝᕙᓘᓐᓃᑦ ᓵᓚᖃᑦᑐᒧᑦ ᑎᒃᑯᐊᑕᐅᔪᒥᑦ. 

ᐲᖅᑕᐅᓂᖓ 
 (8) ᖃᐅᔨᓴᖅᑐᓕᕆᔨᒃ  ᐲᖅᑕᐅᒍᓐᓇᖅᐳᒃ ᖃᖓᑐᐃᓐᓇᓕᒫᑦᓯᐊᖅ ᐱᑦᔪᑕᐅᓕᕿᓪᓗᓂ 
ᐅᕝᕙᓘᓐᓃᑦ ᐊᔪᕈᑎᖃᓕᕐᓂᕈᓂ, ᑲᒥᓯᓇᒋᔭᐅᔪᒃ ᒪᓕᒐᓕᐅᖅᑎᓄ ᑲᑎᒪᔨᖏ, ᐊᑐᓕᖁᔭᐅᑦᔪᑎᓂᒃ 
ᒥᓂᔅᑕᒧᑦ. 
 
ᓄᖅᑲᕐᓂᖓ 
 (9) ᖃᐅᔨᓴᖅᑐᓕᕆᔨᒃ ᓄᖅᑲᕈᓐᓇᖅᐳᒃ ᖃᖓᑐᐃᓐᓇᓕᒫᖅ ᖃᐅᔨᒃᑲᐃᓗᓂ ᒥᓂᔅᑕᒧᑦ 
ᑎᑎᕋᖅᓯᒪᔪᑎᒍ ᓈᓚᐅᕐᑎᓐᓇᒍ ᐅᓪᓗᓂ 30-ᓂᑦ ᑭᖑᓂᐊᒍ ᓄᖃᖅᕕᒃᓴᖓ 
ᐅᑐᓕᖅᑎᑕᐅᓂᐊᕐᑎᓪᓗᒍ. 
 
ᐱᔪᓐᓇᐅᑎᒋᔭᒥᒃ ᓴᒃᑯᐃᓂᖅ 
 (10) ᒥᓂᔅᑕ ᐱᔪᓐᓇᐅᑎᒋᔭᒥᒃ ᓴᒃᑯᐃᒍᓐᓇᕐᐳᖅ ᐅᓪᓗᓂ 30-ᓂᑦ ᑐᓴᖅᑎᓯᓗᓂ ᑕᐃᑲᓂ 
ᐃᓚᖓᑎᒍ ᐃᓚᒃᑲᓐᓂᖓᓂ (9)-ᒥᒃ ᐃᓘᓐᓇᖏᓐᓂ ᐅᕝᕙᓘᓐᓃᑦ ᐃᓚᐃᓐᓇᖓᓂᑦ. 
 
ᑐᓪᓕᐊᖓ ᖃᐅᔨᓴᖅᑐᓕᕆᔨᐅᑉ 
40. ᑲᒥᓯᓇᒋᔭᐅᔪᒃ ᒪᓕᒐᓕᐅᖅᑎᓄ ᑲᑎᒪᔨᖏ, ᐊᑐᓕᖁᔭᐅᑦᔪᑎᓂᒃ ᒥᓂᔅᑕᒧᑦ, 
ᑎᒃᑯᐊᓯᑐᐃᓐᓇᕆᐊᖃᖅᐳᒃ ᑐᓪᓕᐊᓂ ᖃᐅᔨᓴᖅᑐᓕᕆᓂᕐᒧᑦ. 
 
ᖃᓄᑎᒋ ᐊᑯᓂᐅᑎᒋᔪᒥ ᐊᓪᓚᕕᒻᒥᓂᐊᕐᓂᖓᑕ 
 (2) ᑖᓐᓇ ᑐᓪᓕᐊᖓ ᖃᐅᔨᓴᖅᑐᓕᕆᔨᐅᑦ ᐊᓪᓚᕕᖃᕈᓐᓇᖅᐳᖅ ᐅᖓᑖᓄᙱᑐᒧ 
ᐊᕐᕋᒍᓐᓂ ᑕᓪᓕᒪᓂᑦ. 
 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏ 
 (3) ᐃᓚᒃᑲᓐᓂᖓᓃᑦᑐ 29(2)-ᒥᒃ ᑐᑦᓯᕋᒍᓐᓇᕐᑐ ᑐᓪᓕᐊᓄ ᖃᐅᔨᓴᖅᑐᓕᕆᔨᒧᑦ. 
 
ᐱᓕᕆᐊᑦᓴᖏᑦ 
 (4) ᑖᓐᓇ ᑐᓪᓕᐊᖓ ᖃᐅᔨᓴᖅᑐᓕᕆᔨᐅᑦ ᐃᒪᐃᓐᓂᐊᖅᐳᖅ 

(a) ᐃᑲᔪᓪᓗᓂ ᖃᐅᔨᓴᖅᑐᓕᕆᔨᒥ ᐱᓕᕆᐊᑦᓴᒥ ᐱᓕᕆᐊᖃᖅᑎᓪᓗᒍ  ᑖᑦᓱᒪ 
ᖃᐅᔨᓴᖅᑐᓕᕆᔨᐅᑉ; ᐊᒻᒪᓗ 

(b) ᐊᐅᓚᑦᓯᑲᐃᓐᓇᕐᓗᓂ ᖃᐅᔨᓴᖅᑐᓕᕆᓂᕐᒧᑦ ᑭᓯᐊᓂ ᑖᓐᓇ 
ᖃᐅᔨᓴᖅᑐᓕᕆᔨᒃ ᑕᐃᑲᓃᙱᐸ ᐅᕝᕙᓘᓐᓃᑦ 
ᐊᐅᓚᑦᓯᔨᐅᑲᐃᓐᓇᕈᓐᓇᖏᑉᐸᑦ, ᐅᕝᕙᓘᓐᓃᑦ ᑭᓯᐊᓂ ᐊᓪᓚᕕᖓᑕ 
ᖃᐅᔨᓴᖅᑐᓕᕆᓕᐅᑉ ᐃᓂᖃᙱᐸᑦ. 

 
ᐃᓇᖏᖅᓯᓯᒪᑲᐃᓐᓇᕐᓂᖅ ᖃᐅᔨᓴᖅᑐᓕᕆᔨᐅᓂᕐᒧᑦ 
41. ᑭᓯᐊᓂ ᖃᐅᔨᓴᖅᑐᓕᕆᔨᒃ ᐊᒻᒪᓗ ᑐᓪᓕᐊᓂ ᖃᐅᔨᓴᖅᑐᓕᕆᔨᒃ ᑕᐃᑲᓃᙱᐸᑕ 
ᐅᕝᕙᓘᓐᓃᑦ ᐃᓇᖏᖅᓯᓯᒪᑲᐃᓐᓇᕈᓐᓇᙱᐸᑕ, ᐅᕝᕙᓘᓐᓃᑦ ᐊᓪᓚᕕᖏᑕ ᐃᓄᖃᙱᐸᑕ, 

ᐃᓇᖏᖅᓯᓯᒪᑲᐃᓐᓇᕐᑐᖅ ᖃᐅᔨᓴᖅᑐᓕᕆᓂᕐᒧᑦ ᑎᒃᑯᐊᑕᐅᑐᐃᓐᓇᕆᐊᓕᒃ 
ᐃᓇᖏᖅᓯᓯᒪᑲᐃᓐᓇᕐᓗᓂ ᐃᓂᖓᑕ ᖃᐅᔨᓴᖅᑐᓕᕆᔨᐅᑉ ᐅᑯᓄᖓ 

(a) ᑲᒥᓯᓇᒋᔭᐅᔪᒃ ᒪᓕᒐᓕᐅᖅᑎᓄ ᑲᑎᒪᔨᖏᓐᓄ; ᐅᕝᕙᓘᓐᓃᑦ 
(b) ᒥᓂᔅᑕᒧ, ᑖᒃᑯᓄᖓ ᓄᑖᙳᑎᑲᓐᓂᕈᑎᖃᖏᓪᓗᓂ ᐅᖓᑖᓄᙱᑐ ᑕᖅᑭᒥ 

ᐊᑕᐅᓯᕐᒥᑦ. 
 
ᖃᖓᑎᒍ ᐊᑯᓂᐅᑎᒋᔪᒥ ᐃᓇᖏᖅᓯᓯᒪᑲᐃᓐᓇᕐᓗᓂ ᖃᐅᔨᓴᖅᑐᓕᕆᔨᒧᑦ 
 (2) ᐊᑐᐊᖅᓯᒪᔪᑦ ᑎᑎᕋᖅᓯᒪᔪᒥ ᐊᕕᓐᓂᖓ (1)(b)-ᒥᒃ,  ᐃᓇᖏᖅᓯᓯᒪᑲᐃᓐᓇᖅᑐᒃ 
ᖃᐅᔨᓴᖅᑐᓕᕆᓂᕐᒧᑦ ᐊᓪᓚᕕᒻᒥ ᓇᔪᖅᑎᖃᒍᓐᓇᖅᐳᒃ ᑭᓯᐊᓂ ᓇᓪᓕᐊᑐᐃᓐᓇᖏᑦ 

(a) ᑖᓐᓇ ᖃᐅᔨᓴᖅᑐᓕᕆᔨᒃ ᐅᕝᕙᓘᓐᓃᑦ ᑐᓪᓕᐊᓂ ᖃᐅᔨᓴᖅᑐᓕᕆᔨᒃ 
ᐅᑎᑐᐊᖅᐸᑦ ᐊᓪᓚᕕᖓᓄᑦ ᑭᖑᓂᐊᒍ ᑕᐃᑲᓃᙱᐸᑦ ᐅᕝᕙᓘᓃᑦ 
ᐃᓇᖏᖅᓯᓯᒪᒍᓐᓇᖏᑯᓂ; ᐅᕝᕙᓘᓐᓃᑦ 

(b) ᑖᓐᓇ ᓄᑖᖅ ᖃᐅᔨᓴᖅᑐᓕᕆᔨᒃ ᐅᕝᕙᓘᓐᓂᑦ ᑐᓪᓕᐊᓂ ᖃᐅᔨᓴᖅᑐᓕᕆᔨᒃ 
ᑎᒃᑯᐊᑕᐅᓪᓗᓂ. 

 
ᐃᓛᒃᑯᖓᔪᓂ ᖃᐅᔨᓴᖅᑐᓕᕆᔨᒃ 
42. (1) ᑭᓯᐊᓂ, ᓱᓇᑐᐃᓐᓇᒥᒃ ᐱᑦᔪᑎᖃᖅᑎᓪᓗᒍ, ᖃᐅᔨᓴᖅᑐᓕᕆᔨᒃ ᑐᑭᑖᕐᓗᓂ ᑖᓐᓇ 
ᖃᐅᔨᓴᖅᑐᓕᕆᔨᒃ ᐃᓇᖏᖅᓯᓯᒪᑲᐃᓐᓇᕋᔭᖏᓚᒃ ᒪᓕᒡᓗᒋᑦ ᓇᓪᓕᐊᑐᐃᓐᓇᖓ ᐱᑦᔪᑕᐅᔪᓂ 
ᐃᓚᖓᑎᒍ ᑖᑦᓱᒥᖓ ᐱᖁᔭᕐᒥᒃ, ᐃᓛᒃᑯᖓᔪᓂ ᖃᐅᔨᓴᖅᑐᓕᕆᔨᒃ ᑎᒃᑯᐊᓯᑐᐃᓐᓇᕆᐊᖃᖅᐳᑦ 
ᐃᓇᖏᖅᓯᓯᒪᑲᐃᓐᓇᕐᓂᐊᖅᑎᓪᓗᒍ ᑕᐃᑲᓂ ᖃᐅᔨᓴᖅᑐᓕᕆᓂᕐᒧᑦ ᒪᓕᒡᓗᒋᑦ ᑕᐃᑦᓱᒪ 
ᐱᑦᔪᑎᖓᓂ ᐅᑯᓄᖓ 

(a) ᑲᒥᓯᓇᒋᔭᐅᔪᒃ ᒪᓕᒐᓕᐅᖅᑎᓄᑦ ᑲᑎᒪᔨᖏᓐᓄᑦ; ᐅᕝᕙᓘᓐᓃᑦ 
(b) ᒥᓂᔅᑕᕐᒧᑦ, ᑖᒃᑯᓄᖓ ᓄᑖᙳᙱᑐᓄᑦ ᐅᖓᑖᓄᙱᑐ ᑕᖅᑭᒥ ᐊᑕᐅᓯᕐᒥᑦ. 

 
ᖃᓄᑎᒋ ᐊᑯᓂᐅᑎᒋᔪᒥ 
 (2) ᐊᑐᐊᖅᓯᒪᔪᑦ ᑎᑎᖃᖅᓯᒪᔪᒥ ᐊᕕᓐᓂᖓ (1)(b)-ᒥᒃ, ᐃᓛᒃᑯᖓᔪᒥ ᖃᐅᔨᓴᖅᑐᓕᕆᔨᒃ 
ᐊᓪᓚᕕᒻᒥ ᓇᔪᖅᑎᖃᒍᓐᓇᖅᐳᒃ ᐃᓱᓕᕝᕕᖓᓂ ᐱᑦᔪᑕᐅᔪᒧᑦ ᒪᓕᒡᓗᒋᑦ ᓇᓪᓕᐊ ᐃᓄᑦᑕᖓᑕ 
ᑎᒃᑯᐊᑕᐅᑎᓪᓗᒍ.  
 
ᓱᓕᓂᐊᕐᓂᕋᕈᑎᒃ 
43. ᓯᕗᓂᐊᒍ ᐊᐅᓚᑕᐅᓂᐊᖅᑐᓂ ᐱᓕᕆᐊᑦᓴᖏᓐᓂ ᐊᓪᓚᕕᒻᒥᑦ, ᖃᐅᔨᓴᖅᑐᓕᕆᔨᒃ, 
ᑐᓪᓕᐊᓂ ᖃᐅᔨᓴᖅᑐᓕᕆᔨᒃ, ᐅᕙᓘᓐᓃᑦ ᐃᓇᖏᖅᓯᓯᒪᑲᐃᓐᓇᖅᑐᓪᓘᓐᓃᑦ ᐅᕝᕙᓘᓐᓃᑦ 
ᐃᓛᒃᑯᖓᔪᒥ ᖃᐅᔨᓴᖅᑐᓕᕆᔨᕐᒧᑦ ᐅᖃᕐᓗᓂ ᓱᓕᓂᐊᕐᓂᕋᕈᑎᒥᒃ ᐱᓕᕆᓪᓗᓂ ᐅᖃᑦᓯᐊᓂᒃᑯᑦ 
ᐊᒻᒪᓗ ᐊᑦᔨᒌᑎᑦᓯᓯᐊᕐᓗᓂ ᐱᓕᕆᐊᑦᓴᖏ ᐊᓪᓚᕕᖓᓂ ᐊᒻᒪᓗ ᐅᖃᐅᓯᕆᑦᔮᕈᓐᓇᐃᕐᓗᒋᑦ 
ᓇᓪᓕᐊᑐᐃᓐᓇᖓᓂ ᑐᓴᖅᑕᐅᒋᐊᖃᙱᑐᐃᑦ ᑐᓴᒐᑦᓴᐃᑦ ᐅᕝᕙᓘᓐᓃᑦ ᐅᖃᐅᑦᔪᐃᓂᒃᑯᑦ ᑭᓯᐊᓂ 
ᐊᖏᕈᑎᐅᓯᒪᔪ ᑖᑦᓱᒧᖓ ᐱᖁᔭᒃᑯᑦ. 

ᑲᒥᓯᓇᐅᑉ ᓱᓕᓂᕋᕈᑎᖓ 
44. ᖃᐅᔨᓴᖅᑐᓕᕆᔨᒃ ᐊᒻᒪᓗ ᑐᓪᓕᐊᓂ ᖃᐅᔨᓴᖅᑐᓕᕆᔨᒃ ᑕᐃᒪᐃᑉᐳᑦ, ᐱᐅᓂᖓᑕ ᑖᑦᓱᒪ 
ᐃᓄᑦᑕᖓᑕ ᐊᓪᓚᕕᖓᓂ ᐊᑐᓪᓗᓂ ᑲᒥᓯᓇ ᓱᓕᓂᕋᕈᑎᓄᑦ ᐊᖏᕈᑕᐅᕙᒃᑐᓂ ᐃᓗᐊᓂ ᐊᒻᒪᓗ 
ᓯᓚᑖᓂ ᓄᓇᕗᑦ. 
 
ᐃᖅᑲᓇᐃᔭᖅᑏᑦ 
45. (1) ᖃᐅᔨᓴᖅᑎ ᐃᖅᑲᓇᐃᔭᖅᑖᖅᑎᔪᓐᓇᖅᑐ, ᒪᓕᒡᓗᒍ ᐊᑭᑦᑐᕋᐅᑎᐅᔪᑦ ᐃᖃᓇᐃᔮᒃᓴᒧᑦ, 
ᐃᖅᑲᓇᐅᔭᖅᑏᑦ ᐱᓪᓗᐊᕕᓐᓇᑐᑦ ᐊᐅᓚᑕᐅᔾᔪᑎᖃᕐᓂᖓ ᖃᐅᔨᓴᖅᑐᓕᕆᔨᐅᑉ 
ᐱᓕᕆᐊᒃᓴᖏᓐᓄᑦ. 
 
ᐃᓛᒃᑯᖓᔪᑦ 
 (2) ᑕᐃᒪᐃᒐᓗᐊᕐᑎᓪᓗᒍ ᐃᓚᒃᑲᓐᓂᖓᓂ (1)−ᒥᒃ, ᖃᐅᔨᓴᖅᑎ 
ᐃᖅᑲᓇᐃᔭᖅᑖᖅᑎᔪᓐᓇᖅᑐ, ᐊᑭᑦᑐᕋᐅᑎᒃᑯᑦ, 

(a) ᐃᖅᑲᓇᐃᔭᖅᑎᑖᕐᓗᑎ ᐃᓄᖕᒥ ᐃᖅᑲᓇᐃᔭᑲᐃᓐᓇᕈᓐᓇᖅᑐᒥᒃ ᐅᕝᕙᓘᓐᓃᑦ 
ᑭᖑᕝᕕᐅᑎᑲᐃᓐᓇᕈᓐᓇᖅᑐᒥ, ᓇᓗᓇᐃᖅᑕᐅᓯᒪᔪᓂ ᒐᕙᒪᒃᑯ 
ᐃᖅᑲᓇᐃᔭᕐᕕᖏᓐᓂ ᐱᖁᔭᖓᓂ; ᐅᕝᕙᓘᓃᑦ 

(b) ᓅᑕᐅᓗᓂ ᐃᓄᒃ ᖃᓄᐃᓕᖓᔾᔪᑎᖃᕈᓂ ᐅᖃᐅᓯᕆᔭᐅᓯᒪᔪᓂᒃ ᐃᓗᐊᓂ 
ᑎᑎᕋᖅᓯᒪᔪᒥ ᐊᕕᑦᑐᓯᒪᔪᓂ 12(2)(b) ᑎᑭᐅᑎᓗᒍ (d)−ᒧᑦ ᒐᕙᒪᒃᑯ 
ᐃᖅᑲᓇᐃᔭᕐᕕᖏᓐᓂ ᐱᖁᔭᖓᓂ. 

 
ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓄᑦ ᐊᑐᒋᐊᓖᑦ ᐊᒻᒪᓗ ᐱᐅᓂᖓ ᐱᓪᓗᒋ ᒪᓕᒋᐊᓖᑦ  
 (3) ᐃᓚᖓᓂ 9−ᒥᒃ ᒐᕙᒪᒃᑯ ᐃᖅᑲᓇᐃᔭᕐᕕᖏᓐᓂ ᐱᖁᔭᖓᓂ ᐊᒻᒪᓗ 
ᐊᑐᐊᒐᓕᐅᖅᑐᖃᓯᒪᔪᓂ ᐃᓚᖓᑎᒍ ᐃᓚᒃᑲᓐᓂᖓᓂ 6(3)−ᒥᒃ ᑖᓐᓇ ᐱᖁᔭᓂ ᑐᕌᖓᔪᖅ, 
ᐱᓪᓗᐊᕕᓐᓇᑐᑯᒃ ᐋᖅᑭᑕᐅᓪᓗᑎᒃ, ᐃᖅᑲᓇᐃᔭᖅᑎᑖᖃᑦᑕᕐᓂᕐᒧ ᐃᖅᑲᓇᐃᔭᖅᑎᓂᒃ ᐃᓚᖓᑎᒍ 
ᐆᒪᐅᑉ ᐃᓚᖓᓂ. 
 
ᐃᓚᒋᔭᐅᖏᑦᑐ ᒐᕙᒪᒃᑯ ᐃᖅᑲᓇᐃᔭᕐᕕᖏᓐᓂ 
 (4) ᐃᖅᑲᓇᐃᔭᖅᑖᖅᑐᑦ ᐃᓚᖓᑎᒍ ᐅᒪᐅᑉ ᐃᓚᖓᓂ ᐃᓚᒋᔭᐅᖏᓚᑦ ᒐᕙᒪᒃᑯ 
ᐃᖅᑲᓇᐃᔭᕐᕕᖏᓐᓂ ᓇᓗᓇᐃᖅᑕᐅᓯᒪᔪᓂ ᒐᕙᒪᒃᑯ ᐃᖅᑲᓇᐃᔭᕐᕕᖏᓐᓂ ᐱᖁᔭᖓᓂ. 
 
ᓄᖅᑲᐅᓯᐊᒃᓴᖏᑦ ᐊᒻᒪᓗ ᐃᑲᔫᓯᐊᒃᓴᖏᑦ 

(5) ᑕᐃᒪᐃᒐᓗᐊᕐᑎᓪᓗᒍ ᐃᓚᒃᑲᓐᓂᖓᓂ (4)−ᒥᒃ, ᐃᖅᑲᓇᐃᔭᖅᓴᖅᑖᑎᑕᐅᔪᑦ 
ᐃᓚᖓᑎᒍ ᐆᒪᐅᑉ ᐃᓚᖓᓂ ᐃᓱᒪᒋᔭᐅᕗᑦ ᐃᓚᒋᔭᐅᔪᑦ ᒐᕙᒪᒃᑯ ᐃᖅᑲᓇᐃᔭᕐᕕᖏᓐᓂ 
ᐱᔾᔪᑎᖃᖅᓱᑎᒃ ᐅᑯᓂᖓ 

(a) ᓄᖅᑲᐅᓯᐊᒃᓴᖏᑦ; ᐊᒻᒪᓗ 
(b) ᐋᓐᓂᐊᖅᑐᓕᕆᓂᕐᒧᑦ ᐊᒻᒪᓗ ᓇᓐᓕᐅᒃᑯᒫᓄᑦ ᐸᕐᓇᐅᑏᑦ ᐊᑐᐃᓐᓇᐅᒪᔪᑦ 

ᐃᑲᔫᓯᐊᖓᔪᓕᑎᑐᑦ ᐃᓚᒋᔭᐅᕗᑦ ᒐᕙᒪᒃᑯ ᐃᖅᑲᓇᐃᔭᕐᕕᖏᓐᓄ. 

ᐊᑭᓕᕐᓱᐃᒍᑏᑦ 
 (6) ᐊᑭᓕᕐᓱᕐᑕᐅᒍᑎᖏᑕ ᐃᓅᑉ ᐃᖅᑲᓇᐃᔭᖅᓴᖅᑖᒍᑎᒋᔭᖓᓄ ᐃᓚᖓᑎᒍ ᐆᒪᐅᑉ 
ᐃᓚᖓᓂ ᐱᒻᒪᕆᖃᕐᓗᓂ ᐊᔾᔨᒌᐸᓗᒃᑐᓂ ᓄᖅᑲᐅᓯᐊᒃᓴᒋᔭᐅᔪᓂ ᐃᓚᒋᔭᐅᔪᓄᑦ ᒐᕙᒪᒃᑯ 
ᐃᖅᑲᓇᐃᔭᕐᕕᖏᓐᓄᑦ ᐊᔾᔨᒐᓛᖓᓂᒃ ᐊᖏᓂᖃᕐᑐᒥᒃ. 
 
ᐃᑲᔪᖅᑕᐅᔪᒪᓂᖅ 
46. ᖃᐅᔨᓴᖅᑐᓕᕆᔨᒃ ᐃᓚᐅᖃᑕᐅᓪᓗᓂ ᓴᐳᓐᓂᐊᖅᑎᖓᓄᑦ, ᖃᐅᔨᒪᔪᕐᔪᐊᓂᒃ ᐊᒻᒪᓗ 
ᐊᓯᖏᑦ ᐃᓄᐃᑦ ᐃᑲᔪᕈᓐᓇᕐᓗᑎᒃ ᐊᐅᓚᓂᖏᓐᓂᑦ ᐊᓪᓚᕕᐅᑉ. 
 
ᑮᓇᐅᔭᐃᑦ ᐊᖏᖅᑕᐅᓯᒪᔪᑦ 
47. ᐃᓘᓐᓇᖏᑦ ᐊᐅᓚᑦᔪᑎᒋᔭᖏᓐᓄᑦ ᐊᑭᓕᐅᑎᒋᔭᖏ ᒪᓕᑦᑕᐅᕆᐊᓕᓐᓂᑦ ᐱᑦᔪᑎᒋᓪᓗᒍ 
ᖃᐅᔨᓴᖅᑐᓕᕆᔨᒧᑦ, ᐱᖃᓯᐅᑎᔪᑦ ᑐᓪᓕᐊᖓ ᖃᐅᔨᓴᖅᑐᓕᕆᔩᑦ ᓇᓪᓕᐊᒍᑐᐃᓐᓇᕐ 
ᐃᖃᓇᐃᔭᕐᑖᑐᑦ ᐃᓚᖓᑎᒍ 45−ᒥᒃ ᐊᒻᒪᓗ ᐃᓄᒃ ᐃᓚᒋᔭᐅᔪᖅ ᐃᓚᖓᑎᒍ 46−ᒥᒃ, ᑖᓐᓇ 
ᐊᑭᓕᖅᑕᐅᓗᓂ ᑮᓇᐅᔭᓂᑦ ᐊᑲᐅᓈᖅᑐᓂ ᑕᐃᑦᓱᒪ ᐱᑦᔪᑎᖓᑕ. 
 
ᐃᓚᒋᔭᐅᙱᓐᓂᖓ ᐸᓯᔭᐅᔪᓐᓇᕐᓂᖓᓄᑦ 
48. (1) ᖃᐅᔨᓴᖅᑐᓕᕆᔨᐅᑉ, ᑐᓪᓕᐊᖓ ᖃᐅᔨᓴᖅᑐᓕᕆᔩᑦ ᐊᒻᒪᓗ ᑭᓇᑐᐃᓐᓇᖅ ᐃᓄᒃ 
ᐃᑲᔪᖅᑐᕐᓗᓂ ᑕᐃᒃᑯᓂᖓ ᐃᓚᖓᑎᒍ ᐱᖁᔭᐅᑉ ᐅᕝᕙᓘᓐᓃᑦ ᓇᓪᓕᐊᑐᐃᓐᓇᖓ ᐱᖁᔭᖅ 
ᐸᓯᔭᑦᓴᐅᖏᓚᑦ ᔭᒐᐃᓐᓂᖓᓄᑦ ᓱᕋᐃᓂᖓᓄᓪᓘᓐᓃᑦ ᓱᓇᑐᐃᓐᓇᕐᒧᑦ ᑕᐃᒪᐃᓕᕿᑎᓪᓗᒍ 
ᐅᕝᕙᓘᓐᓃᑦ ᐱᓇᓱᑦᓯᐊᖏᑦᑑᓂᒃᑯᓘᓐᓃᑦ ᐱᓕᕆᐊᒋᔭᒥᓂᑦ ᐅᕝᕙᓘᓐᓃᑦ ᐊᑐᕈᑎᖃᕐᓗᓂ 
ᐱᔪᓐᓇᐅᑎᒥᓂᑦ ᑖᑦᓱᒪ ᖃᐅᔨᓴᖅᑐᓕᕆᔨᐅᑉ ᐅᕝᕙᓗᓐᓃᑦ ᑐᓪᓕᐊᓂ ᖃᐅᔨᓴᖅᑐᓕᕆᔨᒧᑦ. 
 
ᐃᓄᒃ ᐊᑐᐃᓐᓇᐅᑎᑦᓯᔪᖅ ᑐᓴᒐᑦᓴᓂᑦ 
 (2) ᑭᓇᑐᐃᓐᓇᖅ ᐃᓄᒃ ᐃᒪᐃᒋᐊᖃᙱᓚᒃ, ᐱᑦᓯᐊᕋᓱᐊᕐᓗᓂ, ᐊᑐᐃᓐᓇᐅᑎᑦᓯᓗᑎᒃ 
ᑐᓴᒐᑦᓴᐅᔪᓂᒃ ᐅᕝᕙᓘᓐᓃᑦ ᐅᓂᒃᑳᖄᖅᑐᖅ ᓯᕗᓂᐊᒍ ᖃᐅᔨᓴᖅᑐᓕᕆᔨᒻᒧᑦ ᐅᕝᕙᓘᓐᓃᑦ 
ᑐᓪᓕᐊᓂ ᖃᐅᔨᓴᖅᑐᓕᕆᔨᒧᑦ ᐃᓚᖓᑎᒍ ᐱᖁᔭᕐᒥᑦ ᐅᕝᕙᓘᓐᓃᑦ ᓇᓪᓕᐊᑐᐃᓐᓇᖓᓂ 
ᐊᓯᖏᓐᓂ ᐱᖁᔭᕐᓂᑦ ᐸᓯᔭᑦᓴᐅᕗᒃ ᔭᒐᐃᓂᖓᓄᑦ ᓱᕋᐃᓂᖓᓄᓪᓘᓐᓃᑦ ᐱᑦᔪᑕᐅᓕᕿᓪᓗᓂ 
ᐃᓗᓕᖏᑕ ᑐᓴᒐᑦᓴᐅᔪᓄᑦ ᐅᕝᕙᓘᓐᓃᑦ ᐅᓂᒃᑲᐅᓯᕐᒥᑦ.  
 
ᐱᓕᕆᐊᑦᓴᖏᑦ ᖃᐅᔨᓴᖅᑐᓕᕆᔨᐅᑉ 
49. (1) ᖃᐅᔨᓴᖅᑐᓕᕆᔨᒃ ᐃᒪᐃᓂᐊᖅᑯᖅ 

(a) ᐊᐅᓚᑦᓯᓗᓂ ᕿᒥᕐᕈᒋᐊᓕᓐᓂᒃ ᑐᑦᓯᕋᖅᑕᐅᓯᒪᔪᓂᒃ ᐅᕝᕙᓘᓐᓃᑦ 
  ᑐᕌᒐᖅᑖᕆᓂᐊᖅᑕᖓᓂ ᐃᓚᖓᑎᒍ ᐃᓚᖓᓂ 21-ᒥᒃ, 23−ᒥᒃ ᐊᒻᒪᓗ 

59-ᒥᒃ; 
(b) ᐊᐅᓚᑦᓯᓗᓂ ᖃᐅᔨᓴᖅᑕᐅᓂᐅᔪᒥᑦ; ᐊᒻᒪᓗ 
(c) ᐊᑐᐃᓐᓇᐅᑎᑦᓯᓗᓂ ᐊᒻᒪᓗ ᑐᓂᓯᓪᓗᓂ ᒥᓂᔅᑕᒧᑦ ᐊᕐᕌᒍᑕᒫᖅᓯᐅᑎᓂᒃ 

ᐅᓂᒃᑳᓕᐊᕕᓂᕐᓂᑦ ᐃᓗᐊᓂ ᑕᖅᑭᓂ ᐱᖓᓲᔪᖅᑐᓂ ᑭᖑᓂᐊᒍ 
ᐃᓱᓕᕝᕕᖓᑕ ᑮᓇᐅᔭᓕᕆᓂᕐᒧᑦ ᐊᕐᕌᒍᑕᒫᖅᓯᐅᑎᓂᒃ ᐱᖃᓯᐅᑎᔪᓂ 

(i) ᓈᓴᑦᓯᒪᓂᖏᑦ ᕿᒥᕐᕈᑕᐅᓂᖓᑕ ᐊᒻᒪᓗ ᖃᐅᔨᓴᖅᑕᐅᓂᖏᑦ 
ᐊᐅᓚᑕᐅᓂᖓᑕ ᑖᑦᓱᒧᖓ ᖃᐅᔨᓴᖅᑐᓕᕆᔨᒧᑦ ᐊᕐᕌᒍ ᐃᓗᐊᓂ, 

(ii) ᓇᐃᓈᖅᓯᒪᔪᒥᒃ ᕿᒥᕐᕈᒋᐊᓕᓐᓂ ᐊᒻᒪᓗ ᖃᐅᔨᓴᖅᑕᐅᒋᐊᓕᓐᓂᑦ 
ᐊᐅᓚᑦᓯᓂᒃᑯᑦ ᑮᓇᐅᔭᓕᕆᓂᕐᒧ ᐊᕐᕌᒍᑕᒪᖅᓯᐅᑏᑦ, 
ᐱᖃᓯᐅᑎᓪᓗᓂ ᓇᓪᓕᐊᑐᐃᓐᓇᖓᓂ ᐊᑐᓕᖁᔭᐅᓯᒪᔪᓂᒃ, ᐊᒻᒪᓗ 

(iii) ᓇᓪᓕᐊᑐᐃᓐᓇᖓᓂ ᐊᓯᖏᓐᓂ ᐱᑦᔪᑕᐅᔪᓂᒃ ᑖᑦᓱᒪ 
ᖃᐅᔨᓴᖅᑐᓕᕆᔨᐅᑉ ᓈᒻᒪᑐᕆᔭᖓᑕ ᒪᓕᒡᓗᒋᑦ ᖃᐅᔨᓴᖅᑐᓕᕆᔨᒃ 
ᐱᓕᕆᐊᑦᓴᖏᓐᓂᒃ ᐃᓚᖓᑎᒍ ᑖᑦᓱᒥᖓ ᐱᖁᔭᕐᒥᑦ. 

 
ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓂᓕᐊᑦ ᓴᖅᑭᑕᐅᓂᐊᕐᓂᖓᑕ 
 (2) ᒥᓂᔅᑕ ᓴᖅᑭᑎᑦᓯᕋᔭᖅᐳᖅ ᐅᓂᒃᑳᓕᐊᓂᑦ ᑐᓂᔭᐅᓯᒪᔪᒧᑦ ᐃᓚᖓᑎᒍ ᑎᑎᕋᖅᓯᒪᔪᒥ 
ᐊᕕᓐᓂᖓ (1)(c)-ᒥᒃ ᒪᓕᒐᓕᐅᖅᑏᑦ ᓯᕗᓪᓕᐹᒥ ᑲᑎᒪᓂᖃᖅᑎᓪᓗᒋᑦ ᑭᖑᓂᐊᒍ 
ᐅᓂᒃᑳᓕᐊᖑᓯᒪᔪᓂ ᑐᓂᔭᐅᓯᒪᓕᖅᑎᓪᓗᒋᑦ ᐊᑐᐃᓐᓇᐅᑎᑦᓯᓗᓂ ᐱᕕᑦᓴᖃᑦᓯᐊᕈᓂ 
ᓴᖅᑭᓐᓂᖓᑕ ᑖᑦᓱᒪ ᐅᓂᒃᑳᓕᐊᑉ. 
 

ᖃᐅᔨᓴᖅᑕᐅᓃᑦ ᐊᒻᒪᓗ ᕿᒥᕐᕈᔭᐅᓃᑦ 
 
ᖃᐅᔨᓴᖅᑕᐅᓂᖅ ᖃᐅᔨᓴᖅᑐᓕᕆᔨᒧᑦ 
50. (1) ᖃᐅᔨᓴᖅᑐᓕᕆᔨᒃ 

(a) ᐊᐅᓚᑦᓯᓗᓂ ᖃᐅᔨᓴᖅᑕᐅᓐᓂᐅᔪᒥ ᑖᑦᓱᒪᖓ ᖃᐅᔨᓴᖅᑐᓕᕆᔨᒧᑦ ᐃᒻᒥᑯᑦ 
ᐱᒋᐊᕈᑎᖃᕐᓗᑎᒃ; ᐊᒻᒪᓗ 

(b) ᐊᐅᓚᑦᓯᓗᓂ ᖃᐅᔨᓴᖅᑕᐅᓂᐅᔪᒥ ᑐᑦᓯᕋᖅᑕᐅᓕᑐᐊᖅᐸᑦ ᑐᑭᒧᐊᖅᑎᓯᔨᒧᑦ 
ᐅᕝᕙᓘᓐᓃᑦ ᒥᓂᔅᑕᕐᒧᑦ. 

 
ᐱᔾᔪᑕᐅᓯᒪᓂᖏᓐᓂᒃ 
 (2) ᖃᐅᔨᓴᖅᑕᐅᓂᐅᔪᑦ ᐃᓚᖓᑎᒍ ᐃᓚᖓᓂ ᓇᓪᓕᐊᒍᑐᐃᓐᓇᖅ ᐱᑦᔪᑕᐅᔪᓐᓇᖅᑐᖅ 
ᐃᓗᓕᖏᓐᓂᑦ, ᐃᓱᒪᕆᔭᖓᑕ ᑖᑦᓱᒪ ᖃᐅᔨᓴᖅᑐᓕᕆᔨᐅᑉ, ᓈᒻᒪᒐᓗᐊᕐᒪᖔᑦ ᑖᑦᓱᒧᖓ 
ᐱᖁᔭᕐᒧᑦ ᐅᕝᕙᓘᓐᓃᑦ ᐱᑦᔪᑎᒋᔭᖏᓐᓄᑦ. 
 
ᐅᓂᒃᑳᓕᐊᑦ 
 (3) ᑕᐃᒪ ᐱᔪᓐᓇᓂᖃᑦᓯᐊᓕᕈᓂ ᑭᖑᓂᐊᒍ ᐊᐅᓚᐅᓂᖃᖅᑎᓪᓗᒍ ᖃᐅᔨᓴᖅᑕᐅᓂᐅᑉ, 
ᖃᐅᔨᓴᖅᑐᓕᕆᔨᒃ ᐅᖃᐅᓯᖃᕐᓗᓂ ᐅᓂᒃᑳᓕᐊᓂᑦ, ᑎᑎᕋᖅᓯᒪᔪᒃᑯᑦ, ᖃᓄᐃᓕᖓᓂᖓᑕ 
ᖃᐅᔨᓴᖅᑕᐅᓂᐅᔫᑉ ᑖᑦᓱᒧᖓ ᑐᓪᓕᐊᖓᓄᑦ ᒥᓂᔅᑕᐅᑉ ᐊᒻᒪᓗ ᑐᑭᒧᐊᕐᑎᑦᑎᔨᐅᑉ. 
 
ᐃᓗᓕᖏᑦ ᐅᓂᒃᑳᓕᐊᑦ 

(4) ᐅᓂᒃᑳᓕᐊ ᖃᐅᔨᓴᖅᑕᐅᓂᒃᑯ ᐃᓚᖓᑎᒍ ᐃᓚᒃᑲᓐᓂᖓᓂ (3)-ᒥᒃ 

  (a) ᐱᖃᓯᐅᖃᒋᐊᖃᖅᐳᖅ ᑖᑦᓱᒪ ᖃᐅᔨᓴᖅᑐᓕᕆᔨᐅᑉ ᐃᓱᓕᕝᕕᖓᑕ   
   ᒪᓕᓪᓗᒋᑦ ᐱᔾᔪᑕᐅᓯᒪᓂᖏᓐᓂᒃ ᖃᐅᔨᓴᖅᑕᐅᓂᐅᑉ ᐃᓱᓕᕝᕕᖏᓐᓂᑦ;  
   ᐊᒻᒪᓗ 

(b) ᐱᖃᓯᐅᑎᑐᐃᓐᓇᕆᐊᓕᒃ ᐊᑐᓕᖁᔭᐅᓯᒪᔪᓂᒃ ᓇᓪᓕᐊᑐᐃᓐᓇᖓᓂ 
ᐱᑦᔪᑕᐅᔪᓄᑦ ᐊᑐᖅᑐᒧ ᖃᐅᔨᓴᖅᑕᐅᓂᐅᔪᒧᑦ. 

 
ᐊᐅᓚᑕᐅᓂᖓᑕ ᕿᒥᕐᕈᓂᐅᑉ ᐅᕝᕙᓘᓐᓃᑦ ᖃᐅᔨᓴᖅᑕᐅᓂᐅᑉ 
51. (1) ᐊᐅᓚᑦᓯᓂᒃᑯᑦ ᕿᒥᕐᕈᓂᐅᑉ ᐅᕝᕙᓘᓐᓃᑦ ᖃᐅᔨᓴᖅᑕᐅᓂᐅᑉ, ᖃᐅᔨᓴᖅᑐᓕᕆᔨᒃ 

(a) ᐱᔪᓐᓇᕐᓂᖃᖅᑐᖅ ᑲᑎᒪᔨᓂᑦ ᐃᓚᖓᑎᒍ ᑭᒃᑯᓕᒫᓄᑦ ᑭᒡᒐᑐᕐᓗᒋᑦ 
ᖃᐅᔨᓴᐃᓂᕐᒧᑦ ᐱᖁᔭᖅ; 

(b) ᐊᑐᐃᓐᓇᖃᕐᓗᓂ ᐃᓗᓕᓕᒫᖓᓂ ᐃᑲᔪᖅᑕᐅᕕᐅᑉ ᐊᒻᒪᓗ ᐃᓘᓐᓇᖏᓐᓄᑦ 
ᐃᓄᓐᓄᑦ ᑎᒍᔭᐅᒪᔪᓄᑦ ᐃᑲᔪᖅᑕᐅᕕᒻᒧᑦ ᐊᒻᒪᓗ ᐱᔪᓐᓇᖅᑐᖅ 
(i) ᐃᓯᖅᑎᑕᐅᓂᖏᑦ ᐃᑲᔪᖅᑕᐅᕕᒻᒧᑦ, 
(ii) ᖃᐅᔨᓴᕐᓗᓂ ᐃᓘᓐᓇᖏᓐᓂ ᐸᐃᑉᐹᖁᑎᓂ, ᑎᑎᖅᑲᖁᑎᓐᓂ, 

ᐊᑭᓕᖅᑕᐅᓯᒪᓕᕋᐃᑦᔪᑎᓂᒃ, ᑎᑎᖅᑲᑯᑦ ᑐᖅᑯᖅᑕᐅᓯᒪᔪᓂ, 
ᐅᖃᓕᒫᒐᕐᓂ ᐊᒻᒪᓗ ᐊᓯᖏᓐᓂᑦ ᓱᓇᑐᐃᓐᓇᕐᓂ ᐱᖁᑎᒋᔭᐅᔪᒥ 
ᐃᑲᔪᖅᑕᐅᕕᐅᑉ, 

(iii) ᖃᐅᔨᓴᕐᓗᑎᒃ ᐊᐅᓚᑕᐅᓂᖓᑕ ᑭᓇᑐᐃᓐᓇᖅ ᐃᖅᑲᓇᐃᔭᖅᑑᑉ 
ᐅᕝᕙᓘᓐᓃᑦ ᑭᓇᑐᐃᓐᓇᖅ ᐃᓄᒃ ᑕᑯᔭᐅᔪᒃ ᐃᑲᔪᖅᑕᐅᕕᒻᒥ, 

(iv) ᐃᖅᑲᖅᑐᐃᕕᒻᒧᑦ ᖃᐃᖁᔨᑦᔪᑎᑯᑦ ᐊᒻᒪᓗ ᐊᐱᖅᓱᑕᐅᓪᓗᓂ 
ᓇᓪᓕᐊᑐᐃᓐᓇᖓ ᑎᒍᔭᐅᓯᒪᔪᒃ, 

(v) ᑎᑎᕋᖅᓯᒪᔪᒃᑯᑦ ᑎᓕᓯᑦᔪᑎᒻᒥ ᐃᖅᑲᖅᑐᐃᕕᒃᑯᑦ ᖃᐃᖁᔨᑦᔪᑎᒃᑯ 
ᑭᓇᑐᐃᓐᓇᖅ ᐃᖅᑲᓇᐃᔭᖅᑐᖅ ᐊᒻᒪᓗ ᖃᐅᔨᓴᕐᓗᒋᑦ 
ᐃᖅᑲᓇᐃᔭᖅᑏᑦ ᐃᓚᖓᑎᒍ ᓱᓕᓂᐊᕐᓂᕋᕈᑎᒥᒃ 
ᓇᓪᓕᐊᑐᐃᓐᓇᖓᓂ ᐱᑦᔪᑕᐅᔪᓂ 
(A) ᑐᕌᖓᔪᓄᑦ ᓱᕋᐃᓐᓂᖓᑕ ᑖᑦᓱᒪ ᐱᖁᔭᐅᑉ ᐅᕝᕙᓘᓐᓃᑦ 

ᒪᓕᒐᕋᓛᓂᑦ, ᐅᕝᕙᓘᓐᓃᑦ 
(B) ᐊᑦᑐᖅᑕᐅᓂᖏᑕ ᐱᓇᓱᐊᖅᑕᖏᓐᓄᑦ ᑕᐃᑲᓂ 

ᐃᑲᔪᖅᑕᐅᕕᒻᒥ, ᐊᒻᒪᓗ  
(vi) ᑎᓕᓯᑦᔪᑎᒃᑯᑦ ᑐᓂᔭᐅᓪᓗᑎᒃ ᓯᕗᓂᐊᒍ ᑖᑦᓱᒪᖓ 

ᖃᐅᔨᓴᖅᑐᓕᕆᔨᒧᑦ ᐅᖃᓕᒫᒐᖏᓐᓂᑦ, ᐸᐃᑉᐹᖁᑎᓂᒃ ᐊᒻᒪᓗ 
ᑎᑎᕋᖅᓯᒪᔪᓂ ᑕᐃᑲᓃᑦᑐᓂ ᐃᑲᔪᖅᑕᐅᕕᒻᒥ ᐅᕝᕙᓘᓐᓃᑦ 
ᐱᓯᒪᑦᓯᔪᒥ ᐃᖅᑲᓇᐃᔭᖅᑎᒧᑦ ᐅᕝᕙᓘᓐᓃᑦ ᑎᒍᔭᐅᒪᔪᒧᑦ; ᐊᒻᒪᓗ  

(c) ᐊᑐᐊᖅᑕᐅᓂᐊᖏᓚ ᒪᓕᒋᐊᖃᓪᓚᕆᑦᑐᓂ ᓇᓗᓇᐃᖅᑕᐅᓯᒪᔪᓂ. 

ᐃᓛᒃᑯᖓᔪᒃᑯᑦ 
 (2) ᑕᐃᒪᒐᓗᐊᖅᑎᓪᓗᒍ ᐃᓚᒃᑲᓐᓂᖓᓂ (1)-ᒥᒃ, ᖃᐅᔨᓴᖅᑐᓕᕆᔨᒃ 
ᐱᔪᓐᓇᐅᑎᖃᙱᑐᐊᖅᐸᑦ ᒪᓕᖁᔭᐅᓯᒪᔪᓂ ᑎᒍᔭᐅᒪᔪᓄᑦ ᓇᓗᓇᐃᒃᑯᑕᕆᔭᐅᓚᖓᑎᓪᓗᒋ 
ᐅᕝᕙᓘᓐᓃᑦ ᐱᓕᕆᐊᒋᓂᐊᕐᓗᒋ ᑎᑎᕋᖅᑲᑎᒍ ᐊᒻᒪᓗ ᑭᓱᑐᐃᓐᓇᓂᒃ. 
 
ᑭᒃᑯᓕᒫᓄᑦ ᐅᕝᕙᓘᓐᓃᑦ ᐃᒻᒥᒃᑯᑦ ᕿᒥᕐᕈᓂᖅ ᐅᕝᕙᓘᓐᓃᑦ ᖃᐅᔨᓴᖅᑕᐅᓂᖅ 
 (3) ᑕᓐᓇ ᖃᐅᔨᓴᖅᑐᖅ ᕿᒥᕈᓂᐊᕐᑐᖅ ᐅᕝᕙᓘᓃᑦ ᖃᐃᔨᓴᕐᓂᐊᖅᑐᖅ ᑕᖅᑲᑯᓄᖓ, 
ᑭᓯᐊᓂ ᑖᒃᓱᒪᐅ ᖃᐅᔨᓴᖅᑎᐅᑉ ᕿᒥᕈᖁᒍᓂᐅᒃ ᐅᕝᕙᓘᓐᓃᑦ ᖃᐅᔨᓴᖅᑕᐅᖁᒍᓂᐅ 
ᐃᓄᑑᖃᑎᖃᖅᑎᓪᓗᒍ ᓇᓪᓕᐊᒍᑐᐃᓐᓇᕐ ᐃᓘᓐᓇᖏᑎᒍ ᐅᕝᕙᓘᓐᓃᑦ ᐃᓚᐃᓐᓇᖏᑎᒍ, ᑖᒃᑯᐊ 
ᐃᓱᒪᒋᔭᐅᓗᑎᒃ ᐅᑯᐊ ᒪᓕᓪᓗᒋᑦ ᐱᓕᕆᐊᖑᓂᐊᕐᑐᑦ: 
  (a) ᑕᖅᑲᑯᓄᖓ ᑭᑯᑐᐃᓐᓇᕐᓄᑦ; 

(b) ᐊᑲᐅᖏᓕᐅᕈᑕᐅᓂᐊᖏᑯᓂ ᑎᒍᔭᐅᒪᔪᒧᑦ ᐅᕝᕙᓘᓐᓃᑦ 
ᐊᑐᐊᒐᓕᐊᖑᓯᒪᔪᖅ ᕿᒥᕈᔭᐅᓂᕐᒧᑦ ᐅᕝᕙᓘᓐᓃᑦ ᖃᐅᔨᓴᖅᑕᐅᔪᓄᑦ, 
ᐱᖃᓯᐅᑎᔪᑦ ᑖᒃᑯᐊ ᐊᖃᐅᖏᓕᐅᕈᑕᐅᒍᓐᓇᕐᑐᐃᑦ ᐃᒻᒥᑯᑦ 
ᐱᔪᓐᓇᐅᑎᖏᑦ; ᐊᒻᒪᓗ  

  (c) ᐊᑦᑕᓇᑦᑕᐃᓕᓂᐅᑉ ᐊᒻᒪᓗ ᐱᓂᕐᓗᑕᐃᓕᓂᖓᑕ ᐃᑲᔪᖅᑕᐅᕕᖕᒥᒃ. 
 
ᓴᖅᑭᑎᑕᐅᖁᔭᐅᓯᒪᓂᖓ 
 (4) ᐊᑐᐊᖅᓯᒪᔪᑦ ᐃᓚᒃᑲᓐᓂᖓᓂ (5)-ᒥᒃ,  ᐃᓄᒃ ᐱᓯᒪᑦᓯᔪᒃ ᐅᕝᕙᓘᓐᓃᑦ ᐊᐅᓚᑦᓯᔪᖅ 
ᑐᓴᒐᑦᓴᓂᒃ ᑖᑦᓱᒧᖓ ᖃᐅᔨᓴᖅᑐᓕᕆᔨᒧᑦ ᐱᔪᓐᓇᐅᑎᖃᕈᓐᓇᖅᐳᖅ ᐃᓚᖓᑎᒍ ᐃᓚᒃᑲᓐᓂᖓᓂ 
(1)-ᒥᒃ ᐊᑐᐃᓐᓇᐅᑎᑦᓯᓗᓂ ᑐᓴᒐᑦᓴᓂᒃ ᑖᑦᓱᒧᖓ ᖃᐅᔨᓴᖅᑐᓕᕆᔨᒧᑦ ᑐᑦᓯᕋᐅᑎᖓᓄᑦ. 
 
ᐱᓕᕆᐊᖑᕙᓪᓕᐊᔪᑦ 
 (5) ᑕᐃᒪᐃᒐᓗᐊᖅᑎᓪᓗᒍ ᐃᓚᒃᑲᓐᓂᖓᓂ (1)-ᒥᒃ ᐊᒻᒪᓗ (2)-ᒥᒃ, ᕿᒥᕐᕈᓂᐅᔫᑉ 
ᐅᕝᕙᓘᓐᓃᑦ ᖃᐅᔨᓴᖅᑕᐅᓂᐅᔪᒥᒃ, ᑖᓐᓇ ᖃᐅᔨᓴᖅᑐᓕᕆᔨᒃ ᐃᒪᐃᓐᓂᐊᖅᐳᖅ, 
ᐱᔪᓐᓇᕐᓂᖃᑦᓯᐊᕈᓂ,  

(a) ᓇᓗᓇᐃᖅᓯᑦᓯᐊᒋᐊᓕᒃ ᐃᓄᓕᒫᑦ ᑐᓴᒐᑦᓴᖃᖅᑐᖅ ᓈᒻᒪᑐᒥ ᐱᑦᔪᑎᖓᑕ 
ᕿᒥᕐᕈᑕᐅᔪᓂ ᐅᕝᕙᓘᓐᓃ ᖃᐅᔨᓴᖅᑕᐅᔪᓐᓂᓪᓘᓐᓃᑦ 
ᐱᕕᑦᓴᖃᑦᑎᑕᐅᒐᔭᖅᑐᖅ ᐊᑐᐃᓐᓇᐅᓚᖓᔪᓂ ᑐᓴᒐᑦᓴᓂᒃ ᑖᑦᓱᒪᖓ 
ᖃᐅᔨᓴᖅᑐᓕᕆᔨᒧᑦ; 

(b) ᑐᑭᓯᒐᓱᐊᖅᑎᓪᓗᑕ ᑐᓴᒐᑦᓴᓂᑦ ᑐᓴᖅᑎᑕᐅᑦᓯᐊᑦᓯᒪᙱᑎᓪᓗᒋᑦ ᐊᒻᒪᓗ 
ᑐᐊᕕᓐᓇᖅᑐᒃᑰᕐᓗᑎᒃ; ᐊᒻᒪᓗ 

(c) ᓴᐳᒻᒥᓗᒋᑦ ᑭᓇᐅᑦᔪᑎᖓᑕ ᐃᓅᑉ ᓴᖅᑭᑎᑦᓯᔪᕕᓂᐅᑉ, ᓇᓪᓕᐊᒍᑐᐃᓐᓇᕐ 
ᐃᓄᒃ ᐊᑐᐊᖅᑕᐅᔪᖅ ᓴᖅᑭᑎᑦᓯᓐᓂᐅᔪᒥ, ᐊᒻᒪᓗ ᓇᓪᓕᑐᐃᓐᓇᖓ 
ᑕᑯᓐᓇᖅᑐᕕᓃᑦ. 

ᑭᒡᓕᖃᖅᑎᑕᐅᓂᖅ 
 (6) ᖃᐅᔨᓴᖅᑐᓕᕆᔨᒃ ᒪᓕᙱᑐᐃᓐᓇᕆᐊᓕᒃ ᐃᓗᓕᖏᓐᓂ ᑐᓴᒐᑦᓴᐅᔪᓂᒃ, 
ᓴᓇᔭᐅᕙᓪᓕᐊᓂᖓᑕ ᑎᑎᖅᑲᖁᑎᓂ ᓱᓇᑐᐃᓐᓇᕐᓂᓪᓘᓐᓃᑦ ᐅᕝᕙᓘᓐᓃᑦ ᑭᐅᓪᓗᓂ 
ᐊᐱᖅᓱᑎᐅᔪᒧ ᐃᓄᒻᒧᑦ ᑭᓯᐊᓂ ᑖᒃᑯᐊ ᐃᓗᓕᖏᑦ, ᓴᓇᔭᐅᓂᖓᑕ ᐅᕝᕙᓘᓐᓃᑦ ᑭᐅᑦᔪᑎᖓᑕ 
ᐃᒪᐃᒐᔭᖅᐳᖅ 

(a) ᐸᕝᕕᓴᕐᓗᓂ ᑖᑦᓱᒥᖓ ᐅᕝᕙᓘᓐᓃᑦ ᐊᕝᕕᐊᕈᑎᖃᒐᔭᖅᐳᖅ 
ᖃᐅᔨᓴᖅᑕᐅᓐᓂᐅᔪᒥ ᐅᕝᕙᓘᓐᓃᑦ ᐃᖅᑲᖅᑐᒐᑦᓴᐅᓐᓂᐅᔪᒥ ᑖᑦᓱᒪ 
ᐱᓂᕐᓗᓂᐅᑉ; 

(b) ᓇᓂᓯᓪᓗᑎᒃ ᐃᓚᑦᓴᖓᓂ ᐋᔩᖃᑎᒌᕈᑕᐅᔪᓄᑦ ᖃᐅᔨᓴᖅᑎᐅᑉ 
ᓯᕗᓕᖅᑎᖓ ᑲᑎᒪᔨᖏᓐᓄᑦ; ᐅᕝᕙᓘᓐᓃᑦ 

(c) ᓇᓂᓯᓪᓗᑎᒃ ᑐᓴᒐᑦᓴᐅᔪᒥᒃ ᐊᑐᐊᖅᑕᐅᓯᒪᔪᒥᒃ ᒪᓕᒐᓕᐅᖅᑎ 
ᐃᑲᔪᖅᑕᖓᑕ ᐱᔪᓐᓇᕐᓂᖓᑕ. 

 
ᑐᓪᓕᐊᓂ ᖃᐅᔨᓴᖅᑐᓕᕆᔨᒃ 
  (7) ᑖᓐᓇ ᑐᓪᓕᐊᓂ ᖃᐅᔨᓴᖅᑐᓕᕆᔨᒃ ᐅᑦᑐᕋᒍᓐᓇᕐᐳᒃ ᓇᓪᓕᐊᑐᐃᓐᓇᖓᓂ 
ᐱᔪᓐᓇᐅᑎᐅᔪᒥ ᐊᒻᒪᓗ ᐊᑐᐊᖅᓯᒪᔪᑦ ᑖᑦᓱᒧᖓᑦᓴᐃᓇᖅ ᒪᓕᖁᔭᐅᓯᒪᔪᒥ 
ᖃᐅᔨᓴᖅᑐᓕᕆᔨᐅᓂᕐᒧᑦ ᐃᓚᖓᑎᒍ ᑖᑦᓱᒪ ᐃᓚᖓᓂ ᐃᑲᔪᓕᑐᐊᕐᒪᑕ ᖃᐅᔨᓴᖅᑐᓕᕆᔨᒥᒃ 
ᐊᐅᓚᑦᓯᓂᒃᑯᑦ ᕿᒥᕐᕈᓂᐅᑉ ᐅᕝᕙᓘᓐᓃᑦ ᖃᐅᔨᓴᖅᑕᐅᓂᐅᑉ. 
 
ᐱᓂᕐᓗᐸᑦᑐᐃᑦ 
52. (1) ᑕᐃᒪᐃᒐᓗᐊᖅᑎᓪᓗᒍ ᓇᓪᓕᐊᑐᐃᓐᓇᕐ ᐃᓗᓕᖏᑦ ᑖᑦᓱᒪ ᐱᖁᔭᐅᑉ, ᑭᓯᐊᓂ 
ᖃᐅᔨᓴᖅᑐᓕᕆᔨᒃ ᐅᑉᐱᓐᓂᖃᑦᓯᐊᕈᓂ ᓱᕐᓗ ᓯᖁᒥᑦᓯᔪᖃᕐᓂᕐᐸᑦ, ᑖᓐᓇ ᖃᐅᔨᓴᖅᑐᓕᕆᔨᒃ 
ᐃᒪᐃᓐᓂᐊᖅᐳᖅ ᑎᒍᓯᓪᓗᓂ ᑖᑦᓱᒪ ᕿᒥᕐᕈᔭᐅᒍᑎᕕᓂᖏᓐᓄᑦ ᐅᕝᕙᓘᓐᓃᑦ 
ᖃᐅᔨᓴᖅᑕᐅᓂᖓᑕᓘᓐᓃᑦ ᑖᑦᓱᒧᖓ ᐱᑦᔪᑎᖓᑕ ᐊᒻᒪᓗ, ᐊᑐᐊᖅᑕᐅᓯᒪᔪᑦ ᑕᐃᑲᓂ 
ᐃᓚᒃᑲᓐᓂᖓᓂ 54(3)-ᒥᒃ, ᐅᖃᐅᓯᕆᓪᓗᒍ ᐱᑦᔪᑎᖓᑕ ᑕᐃᑯᙵ ᒪᓕᒐᕐᓂ ᓴᙱᓂᖃᕈᑕᐅᔪᑦ 
ᑎᒥᖁᑎᖏᓐᓄᑦ. 
 
ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᓯᒪᓂᕐᒧᑦ 
 (1.1) ᑕᐃᒪᐃᑦᑐᖃᕋᓗᐊᕐᑎᓪᓗᒍ ᓇᓪᓕᐊᒍᑐᐃᓐᓇᕐ ᐊᓯᖏᑎᒍ ᐃᓗᓕᖏᓐᓂᑦ ᐱᖁᔭᐅᑉ 
ᐊᓯᐊᒍᓪᓘᓐᓃᑦ ᐃᓚᒃᑲᓐᓂᖓᑎᒍ 54(3)−ᒥᒃ, ᑖᓐᓇ ᖃᐅᔨᓴᖅᑐᓕᕆᔨᒃ ᑐᓴᐅᒪᑎᑦᑎᔭᕆᐊᓕᒃ 
ᐊᑕᐅᓯᕐᒥ ᐅᕝᕙᓘᓐᓃᑦ ᐊᒥᓱᓂ ᐅᑯᐊ ᒪᓕᓪᓗᒋᑦ ᑖᒃᑯᓄᖓ ᐃᖅᑲᓇᐃᔭᕐᑏᑦ ᓇᓪᓕᐊᓂᑐᐃᓐᓇᕐ 
ᐋᓐᓂᐊᖅᑐᓕᕆᔨᓄᑦ ᐅᕝᕙᓘᓐᓃᑦ ᓴᐳᔾᔨᕙᒃᑐᓄᑦ ᑕᐃᑲᓂ ᐃᑲᔪᖅᑕᐅᕕᖕᒥᒃ, ᐃᓱᒪᒋᔭᒥᓂᒃ 
ᖃᐅᔨᓴᖅᑎᐅᑉ, ᑖᒃᑯᓂᖓ ᖃᐅᔨᑲᐃᖁᔨᓪᓗᑎᒃ ᑖᒃᑯᓄᖓ ᐃᖅᑲᓇᐃᔭᕐᑎᓄᑦ: 

(a) ᐃᒡᓗᖁᑎᐅᔪᑦ ᓇᓗᓇᐃᒃᑯᑕᖃᖅᑎᓪᓗᒋᑦ ᐃᓚᖓᑎᒍ ᐃᒡᓗᖁᑎᒋᔭᐅᔪᓄᑦ 
ᓇᓗᓇᐃᒃᑯᑕᑦ ᐱᖁᔭᖅ; 

(b) ᐊᕙᑎᓕᕆᔨ ᐊᓐᓂᐊᖃᓐᓇᖏᑐᓕᕆᓂᕐᒧᑦ ᐃᓚᖓᑎᒍ 
ᐊᓐᓂᐊᖃᖅᑕᐃᓕᒪᑎᑦᓯᓂᕐᒧᑦ ᐱᖁᔭᖓ; 

(c) ᐊᑦᑕᓇᕐᑕᐅᓕᒪᓕᕆᔨ ᐃᓚᖓᑎᒍ ᐊᑦᑕᓇᔾᔭᐃᖅᓯᓯᒪᓂᕐᒧᑦ ᐱᖁᔭᖅ; 

(d) ᖃᐅᔨᓴᖅᑎ ᐃᓚᖓᑎᒍ ᓴᓇᔭᕆᐊᓕᖕᓄᑦ ᐊᑐᕆᐊᓖᑦ ᒪᓕᒃᑕᒃᓴᖏᓐᓄᑦ 
ᐋᖅᑭᒃᑕᐅᓯᒪᓂᖏᑦ ᐊᒻᒪᓗ ᐊᑦᑕᓇᔾᔭᐃᖅᓯᓯᒪᓂᕐᒧᑦ ᐱᖁᔭᖅ; 

(e) ᑖᒃᑯᐊ ᐃᖅᑲᓇᐃᔭᕐᑏᑦ ᐱᔪᓐᓇᐅᑎᖃᖅᑎᑕᐅᔪᑦ ᒪᓕᓪᓗᒋᑦ 
ᐋᓐᓂᐊᖃᓐᓇᖏᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᓯᒪᓂᕐᒧᑦ ᑖᒃᑯᐊᓗ 
ᐊᔾᔨᐸᓗᖏᑦ ᐅᑯᐊ ᐃᓄᐃᑦ ᓇᓗᓇᐃᕐᑕᐅᓯᒪᔪᑦ ᑕᐃᑲᓂ ᑎᑎᕋᖅᓯᒪᔪ 
ᐊᕕᑦᑐᓯᒪᔪᓂᒃ (a) ᑎᑭᐅᑎᓗᒍ (d)−ᒧᑦ. 

 
ᑭᓪᓕᖃᖅᑎᑕᐅᓂᖏᑦ ᐃᓂᖅᑎᕆᓐᓂᐅᔪᒃᑯᑦ 

(2) ᑕᐃᒪᐃᒐᓗᐊᖅᑎᓪᓗᒍ ᓇᓪᓕᐊᑐᐃᓐᓇᖏᑦ ᑖᑦᓱᒪ ᐱᖁᔭᐅᑉ, ᕿᒥᕐᕈᓂᒃᑯᑦ 
ᐅᕝᕙᓘᓐᓃᑦ ᖃᐅᔨᓴᖅᑕᐅᓂᒃᑯ ᑖᑦᓱᒧᖓ ᖃᐅᔨᓴᖅᑐᓕᕆᔨᒧᑦ ᐱᑦᔪᑕᐅᙱᑐᐃᓐᓇᕆᐊᓕᒃ 

(a) ᓴᙱᓂᖅᓴᒥᒃ ᐃᓂᖅᑎᕆᔭᐅᓪᓗᑎᒃ ᑖᒃᑯᓄᖓ ᑎᒍᔭᐅᒪᔪᓄᑦ, 
ᖃᓄᐃᓕᖓᓂᖓᑕ ᕿᒥᕐᕈᔭᐅᓂᖓᑕ ᐃᓚᖓᑎᒍ ᐃᓚᖓᓂ 21-ᒥᑦ; 

(b) ᐊᑯᓂᐅᓂᖅᓴᒥ ᐅᕝᕙᓘᓐᓃᑦ ᑭᒡᓕᖃᕐᓂᓴᒻᒥᓘᓐᓃᑦ ᐊᐅᓚᑦᓯᔨᓂᖃᕐᓗᓂ 
ᐃᓛᑰᑎᓪᓗᒋ ᑎᒍᔭᐅᒪᔪᑦ, ᖃᓄᐃᓕᖓᓂᖓᑕ ᕿᒥᕐᕈᔭᐅᓂᖓᑕ 
ᐃᓚᖓᑎᒍ ᐃᓚᖓᓂ 23-ᒥᒃ; ᐅᕝᕙᓘᓐᓃᑦ 

(c) ᐃᓂᖅᑎᕆᔭᐅᓂᖓᑕ ᑖᑦᓱᒪ ᑎᒍᔭᐅᒪᔫᑉ, ᐃᓘᓐᓇᖏᓐᓄ ᐊᓯᖏᑕ 
ᐱᑦᔪᑕᐅᔪᓄᑦ. 

 
ᐃᓯᕈᓐᓇᐅᑎᖓ 
53. (1) ᖃᐅᔨᓴᖅᑐᓕᕆᔨᒃ, ᑐᓪᓕᐊᓂ ᖃᐅᔨᓴᖅᑐᓕᕆᔨᒧᑦ ᐊᒻᒪᓗ ᓇᓪᓕᐊᑐᐃᓐᓇᖅ ᐃᓄᒃ 
ᐊᐅᓚᑦᓯᑲᐃᓐᓇᖅᑐᖅ ᑭᒡᒐᑐᐃᓪᓗᓂ ᐅᕝᕙᓗᓐᓃᑦ ᐃᓚᖓᑎᒍ ᑐᑭᒧᐊᖅᑎᑕᐅᔪᒧᑦ 
ᖃᐅᔨᓴᖅᑐᓕᕆᔨᒧᑦ ᐱᔪᓐᓇᖅᑐ, ᐊᑦᑐᐊᓂᖃᖅᑐᒧᑦ ᕿᒥᕐᕈᓂᐅᑉ ᖃᐅᔨᓴᖅᑕᐅᓂᐅᓪᓘᓃᑦ, 
ᐃᓯᕐᓗᓂ ᓇᓪᓕᐊᑐᐃᓐᓇᖓᓄᑦ ᐃᓪᓗᖁᑎᐅᔪᒧᑦ ᐃᓄᖃᖅᑐᒧ ᒐᕙᒪᓕᕆᔨᒃᑯᓄᑦ 
ᓇᓗᓇᐃᖅᑕᐅᓯᒪᔪᒥ ᑕᐃᑲᓂ ᒐᕙᒪᒃᑯ ᐃᖅᑲᓇᐃᔭᕐᕕᖏᓐᓂ ᐱᖁᔭᖓᓂ. 
 
ᑐᓴᖅᑎᑦᔪᑎ ᐃᓯᕈᓐᓇᓂᕐᒧᑦ 
 (2) ᑕᐃᒪ ᐃᓯᕐᓂᕈᕕᑦ ᐃᓪᓗᖁᑎᐅᔪᒧᑦ ᐃᓚᖓᑎᒍ ᐃᓚᒃᑲᓐᓂᖓᓂ (1)-ᒥᒃ, 
ᖃᐅᔨᓴᖅᑐᓕᕆᔨᒃ,  ᑐᓪᓕᐊᓂ ᖃᐅᔨᓴᖅᑐᓕᕆᔨᒧᑦ ᐅᕝᕙᓘᓐᓃᑦ ᑭᓇᑐᐃᓐᓇᖅ ᐃᓄᒃ 
ᐊᐅᓚᑦᓯᑲᐃᓐᓇᖅᑐᖅ ᑭᒡᒐᑐᐃᓪᓗᓂ ᐅᕝᕙᓘᓐᓃᑦ ᐃᓚᖓᑎᒍ ᑐᑭᒧᐊᑎᖅᑕᐅᔪᒥ 
ᖃᐅᔨᓴᖅᑐᓕᕆᔨᒧ ᐃᒻᒥᓂ ᓇᓗᓇᐃᖅᓯᒋᐊᖃᖅᐳᖅ ᓇᖕᒥᓂᒃ ᐃᖅᑲᓇᐃᔭᖅᑎᒧᑦ ᑲᒪᒋᔭᓕᕐᒧᑦ 
ᑖᑦᓱᒥᖓ ᐃᓪᓗᖁᑎᒥᒃ ᐊᒻᒪᓗ ᑖᓐᓇ ᐃᖅᑲᓇᐃᔭᖅᑎᒃ ᖃᐅᔨᒃᑲᐃᓗᓂ ᑲᒪᒋᔭᖃᖅᑐᒧ ᑐᓪᓕᐊᓂ 
ᓇᓗᓇᐃᖅᑕᐅᓯᒪᔪᒥ ᒐᕙᒪᒃᑯ ᐃᖅᑲᓇᐃᔭᕐᕕᖏᓐᓂ ᐱᖁᔭᖓᓂ. 
 
ᓇᓗᓇᐃᖅᑕᐅᓯᒪᔪᓂ ᐊᑐᖅᑕᐅᔪᓐᓇᖏᑦᑐᑦ 
54. (1) ᖃᐅᔨᓴᖅᑐᓕᕆᔨᒃ, ᑐᓪᓕᐊᓂ ᖃᐅᔨᓴᖅᑐᓕᕆᔨᒧᑦ ᐊᒻᒪᓗ ᓇᓪᓕᐊᑐᐃᓐᓇᖅ ᐃᓄᒃ 
ᐊᐅᓚᑦᓯᑲᐃᓐᓇᖅᑐᖅ ᑭᒡᒐᑐᐃᓪᓗᓂ ᐅᕝᕙᓘᓐᓃᑦ ᐃᓚᖓᑎᒍ ᑐᑭᒧᐊᖅᑎᑕᐅᔪᒧᑦ 
ᖃᐅᔨᓴᖅᑐᓕᕆᔨᒧᑦ ᐊᑐᖅᑕᐅᔪᓐᓇᖏᑦᑐ ᐅᓂᒃᑳᓂᕐᒧᑦ ᒪᓕᒡᓗᒋᑦ ᓇᓪᓕᐊᑐᐃᓐᓇᖏᑦ ᑐᓴᒐᑦᓴᓂ 

ᐅᕝᕙᓘᓐᓃᑦ ᓇᓗᓇᐃᖅᑕᐅᓯᒪᔪᓂ ᑐᓂᔭᐅᔪᐃᑦ ᕿᒥᕐᕈᐊᒐᑎᒍ ᖃᐅᔨᓴᖅᑕᐅᔪᒧᑦ ᐃᓚᖓᑎᒍ 
ᑖᑦᓱᒥᖓ ᐱᖁᔭᕐᒥᑦ. 
 
ᓴᖅᑭᑕᐅᑐᐃᓐᓇᒋᐊᓖᑦ 

(2) ᖃᐅᔨᓴᖅᑐᓕᕆᔨᒃ ᐅᖃᐅᓯᖃᑐᐃᓐᓇᕆᐊᓕᒃ, ᐅᕝᕙᓘᓐᓃᑦ ᐱᔪᓐᓇᕐᓂᑖᖅᑎᓯᓪᓗᓂ 
ᑐᓪᓕᐊᓂ ᖃᐅᔨᓴᖅᑐᓕᕆᔨᒥᒃ ᐅᕝᕙᓘᓐᓃᑦ ᐊᓯᒃᑲᓂᖓᓂ ᐃᓄᒻᒥᒃ ᐊᐅᓚᑦᓯᑲᐃᓐᓇᓚᖓᑦᑎᓪᓗᒍ 
ᑭᒡᒐᑐᐃᓪᓗᓂ ᐅᕝᕙᓗᓐᓃᑦ ᐃᓚᖓᑎᒍ ᑐᑭᒧᐊᖅᑎᑕᐅᓪᓗᓂ ᖃᐅᔨᓴᖅᑐᓕᕆᔨᒧᑦ 
ᐅᖃᐅᓯᖃᓂᐊᖅᑎᓪᓗᒍ, ᑐᓴᒐᑦᓴᓂᒃ ᑖᑦᓱᒪ ᖃᐅᔨᓴᖅᑐᓕᕆᔨᐅᑉ ᐃᓱᒪᖅᓴᖅᓯᐅᓯᐊᖅᑐᕆᔭᖓᓂ 

(a) ᕿᒥᕐᕈᑲᓂᑦᓯᐊᕐᓗᒋᑦ ᐅᕝᕙᓘᓐᓃᑦ ᖃᐅᔨᓴᒃᑲᓐᓂᑦᓯᐊᓗᒋᑦ ᑖᑦᓱᒧᖓ 
ᖃᐅᔨᓴᖅᑐᓕᕆᔨᒧᑦ ᐅᕝᕙᓘᓐᓃᑦ ᓈᒻᒪᒋᔭᐅᔪᑦ ᒪᓕᒐᕌᓚᓕᕆᔨᒃᑯᓐᓄᑦ; 
ᐅᕝᕙᓘᓐᓃᑦ 

(b) ᓴᖅᑭᑎᑦᓯᓗᑎᒃ ᐃᓱᓕᓐᓂᖓᓐᓂ ᐊᒻᒪᓗ ᐊᑐᓕᖅᑎᑕᐅᖁᔭᐅᔪᓂᒃ 
ᐅᓂᒃᑳᓕᐊᕕᓂᕐᓂᑦ ᓴᖅᑭᑕᕕᓂᕐᓂ ᑖᑦᓱᒪ ᐃᓱᓕᕝᕕᖓᑕ ᕿᒥᕐᕈᑕᐅᓂᐅᑉ 
ᐅᕝᕙᓘᓐᓃᑦ ᖃᐅᔨᓴᖅᑕᐅᓂᐅᑦ ᖃᐅᔨᓴᖅᑐᓕᕆᔨᒧᑦ. 

 
ᐃᒻᒥᓂ ᐱᓂᕐᓗᒃᑕᕕᓂᕐᒥᓂᒃ ᓇᓗᓇᐃᖅᓯᒍᒪᙱᓐᓂᖅ 
 (3) ᑕᐃᒪᐃᒐᓗᐊᖅᑎᓪᓗᒍ ᑎᑎᕋᖅᓯᒪᔪᒥ ᐊᕕᓐᓂᖓ (2)(a)-ᒥᒃ, ᖃᐅᔨᓴᖅᑐᓕᕆᔨᒃ 
ᓇᓗᓇᐃᖅᓯᖏᑐᐃᓐᓇᕆᐊᓕᒃ ᐅᕝᕙᓘᓐᓃᑦ ᐱᔪᓐᓇᐅᑎᖃᖅᑎᓪᓗᒍ ᓴᖅᑭᑕᐅᓯᒪᓂᖓᑕ 
ᐸᓖᓯᒃᑯᓐᓄᑦ ᑕᒃᑯᓂᖓ ᑐᓴᒐᑦᓴᓂᒃ ᐱᑕᖃᖅᑐᓂ ᓇᓗᓇᐃᒃᑯᑕᐅᔪᒥ ᐊᑐᖅᑕᐅᕈᓐᓇᕐᑐᒥ 
ᑖᑦᓱᒧᖓ ᐃᓄᒻᒧᑦ ᐊᑐᐃᓐᓇᐅᑎᑦᓯᔪᕕᓂᕐᒧᑦ ᓇᓗᓇᐃᖅᓯᓂᐅᑉ ᖃᐅᔨᓴᖅᑕᐅᓐᓂᐅᔪᒥ 
ᐅᕝᕙᓘᓐᓃᑦ ᐃᖅᑲᖅᑐᒐᑦᓴᐅᓂᖓᑕ ᐱᓂᕐᓗᒃᑕᕕᓂᖓᑕ. 
 
ᓴᓐᖏᓂᖅᓴᐅᒐᔭᕐᓂᖓᓂᒃ 
55. ᑭᓯᐊᓂ ᐊᐅᓚᑕᐅᑦᓯᐊᖏᑐᐊᖅᐸᑦ ᐅᕝᕙᓘᓐᓃᑦ ᐊᑲᐅᖏᓕᐅᕈᑎᐅᔪᒥᒃ ᐊᑯᓐᓂᖓᓂ 
ᑖᑦᓱᒪ ᐃᓚᖓᓂ 51−ᒥᒃ ᐅᕝᕙᓘᓐᓃᑦ 54−ᒥᒃ ᐊᒻᒪᓗ ᑐᓴᒐᑦᓴᓂᒃ ᑎᒍᓯᓂᕐᒧ ᐊᒻᒪ ᓴᐳᒻᒥᔮᓂᕐᒧᑦ 
ᑲᙳᓇᖅᑐᓂ ᑎᑎᕋᖅᑕᐅᓯᒪᔪᓂᒃ ᐱᖁᔭᖅ ᐅᕝᕙᓘᓐᓃᑦ ᒪᓕᒐᕋᓛᓂᑦ ᓴᓇᔭᐅᔪᕕᓂᕐᓂ 
ᐃᓚᖓᑎᒍ ᐱᖁᔭᒃᑯᑦ, ᑖᒃᑯᐊ ᐃᓚᖓᓂ ᑲᔪᓯᓐᓂᖃᑦᓯᐊᓂᖓᑕ ᖃᓄᐃᓪᓗᐊᓂᖓᑕ 
ᐊᐅᓚᑕᐅᑦᓯᐊᖏᑦᑑᓂᖓᑕ ᐅᕝᕙᓘᓐᓃᑦ ᐊᑲᐅᙱᓕᐅᕈᑎᖓᑕ. 
 
ᐊᑐᐊᖅᑕᐅᓯᒪᙱᑐᖅ ᕿᒥᕐᕈᓂᒃᑯᑦ 
56. ᐃᓱᒪᓕᐅᕈᑕᐅᔪᕕᓃᑦ ᖃᐅᔨᓴᖅᑐᓕᕆᔨᒧᑦ, ᐊᓯᒃᑲᓂᖏᓐᓂ ᐋᖅᑭᓱᖅᑕᐅᓯᒪᔪᓂ 
ᐃᓚᒃᑲᓐᓂᖓᓂ 21(8)−ᒥᒃ ᐅᕝᕙᓘᓐᓃᑦ ᐃᓚᖓᑎᒍ 23-ᒥᒃ, ᐊᑐᐊᖅᓯᒪᖏᑐᑦ 
ᐊᔪᐃᓐᓇᕆᐊᒃᑲᓂᕈᑎᓂ ᑖᒃᑯᓄᖓ, ᐅᕝᕙᓘᓐᓃᑦ ᕿᒥᕐᕈᑕᐅᓪᓗᑎᒃ ᑖᑦᓱᒧᖓ, 
ᓇᓪᓕᐊᑐᐃᓐᓇᖓᓄᑦ ᐃᖅᑲᖅᑐᐃᕕᒃᑯᑦ. 

ᐅᓐᓂᓗᕐᓂᖅ 
 
ᓂᕈᐊᖅᑕᐅᓯᒪᔪᑦ ᐃᖅᑲᓇᐃᔭᖅᑏᑦ 
57. (1) ᐊᐅᓚᑦᓯᔨᒃ ᓂᕈᐊᖅᓯᒍᓐᓇᕐᐳᒃ ᐃᖅᑲᓇᐃᔭᖅᑎᖁᑎᒥᓂᒃ, ᐃᒻᒥᒃᑯᑦ ᐅᕝᕙᓘᓐᓃᑦ 
ᐃᓕᓴᖅᑎᑦᓯᓗᓂ, ᑎᑭᑕᐅᒍᓐᓇᓂᐊᕐᓗᓂ ᐅᓐᓂᓗᕐᓂᐅᑎᓂᑦ. 
 
ᐅᓐᓂᓗᕐᕈᑎᖃᕐᓂᖅ 

(2) ᑎᒍᔭᐅᒪᔪᒃ ᐱᔪᓐᓇᖅᑐᖅ, ᑎᑎᕋᖅᓯᒪᔪᒃᑯᑦ, ᐅᓐᓂᓗᕐᓂᕈᓐᓇᖅᐳᒃ, 
(a) ᒪᓕᓪᓗᒋᑦ ᐃᓱᒪᓕᐅᕈᑕᐅᔪᕕᓂ ᐊᑦᑐᐃᓂᖃᖅᑐᒧ ᒪᓕᑦᑕᐅᕆᐊᓕᑦ ᐊᒻᒪᓗ 

ᒪᓕᑦᑕᐅᖁᔭᐅᔪᓪᓗ ᑖᑦᓱᒪ ᑎᒍᔭᐅᒪᔫᑉ ᑎᒍᔭᐅᒪᕕᒻᒥᒃ, ᐅᓪᓗᓂᑦ 
ᓯᑕᒪᐅᔪᖏᒐᖅᑐᓂ ᑭᖑᓂᐊᒍ ᖃᐅᔨᑎᑕᐅᔪᕕᓂᐅᓪᓗᓂ 
ᐃᓱᒪᓕᐊᕆᔭᐅᔪᕕᓂᕐᒥ; ᐊᒻᒪᓗ 

(b) ᒪᓕᒡᓗᒋᑦ ᓇᓪᓕᐊᑐᐃᓐᓇᖅ ᐱᑦᔪᑕᐅᔪᑦ ᓱᕐᓗ ᑖᓐᓇ ᑎᒍᔭᐅᒪᔪᒃ 
ᐃᓱᐃᓪᓕᐅᖅᓗᓂ ᐅᕝᕙᓘᓐᓃᑦ ᓈᒻᒪᓴᙱᑐᐊᖅᐸᑦ, ᖃᖓᑐᐃᓐᓇᓕᒫ. 

 
ᑭᓇ ᑎᑭᑕᐅᖃᑦᑕᓂᐊᕐᒪᖔ ᐅᓐᓂᓗᕐᓂᐅᔪᒥᒃ 

(3) ᐅᓐᓂᓗᕐᓂᒍᑎᒃ ᐃᓚᖓᑎᒍ ᐃᓚᒃᑲᓐᓂᖓᓂ (2)−ᒥᒃ ᑐᓂᔭᐅᓪᓗᓂ ᐅᑯᓄᖓ 
(a) ᐃᖅᑲᓇᐃᔭᖅᑎᒧᑦ ᑭᒡᒐᑐᐃᔪᒧᑦ ᐃᓚᖓᑎᒍ ᐃᓚᒃᑲᓐᓂᖓᓂ (1)-ᒥᒃ; 

ᐅᕝᕙᓘᓐᓃᑦ 
(b) ᐃᑲᔪᖅᑕᐅᕕᐅᑉ ᐊᖏᔪᖅᑳᖓᓄᑦ. 

 
ᑭᐅᑦᔪᑎᒃ 
 (4) ᐃᓄᒃ ᐅᖃᐅᓯᐅᓯᒪᔪᒃ ᑕᐃᑲᓂ ᐃᓚᒃᑲᓐᓂᖓᓂ (3)-ᒥᒃ ᑎᑭᑕᐅᖃᑦᑕᑐᖅ 
ᐅᓐᓂᓗᕐᓂᒍᑎᓂᒃ ᐃᓚᖓᑎᒍ ᐃᓚᒃᑲᓐᓂᖓᓂ (2)-ᒥᒃ ᐃᒪᐃᓐᓂᐊᖅᐳᖅ, ᑎᑎᕋᖅᓯᒪᔪᒃᑯᑦ, 
ᐊᑐᐃᓐᓇᐅᑎᑦᓯᓗᓂ ᑭᐅᑦᔪᑎᒥᒃ ᑖᑦᓱᒧᖓ ᑎᒍᔭᐅᒪᔪᒧᑦ ᐃᓗᐊᓂ ᐱᓇᓱᐊᕈᓯᒥ 
ᐃᖅᑲᓇᐃᔭᕐᓂᐅᑦ ᐅᓪᓗᖏᓐᓂ ᑭᖑᓂᐊᒍ ᑎᑭᑕᐅᔪᕕᓂᐅᓪᓗᓂ ᐅᓐᓂᓗᕐᓂᐅᑎᓐᓂ, 
ᓇᓗᓇᐃᖅᓯᓯᒪᔪᓂᒃ ᓇᓪᓕᐊᑐᐃᓐᓇᖓᓂ ᖃᓄᐃᓕᐅᕈᑎᕕᓂᖓᑕ ᐅᕝᕙᓘᓐᓃᑦ 
ᐱᑦᔪᑕᐅᓕᕿᓚᖓᑎᓪᓗᒍ ᐅᓐᓂᓗᕐᓂᐅᑦ. 
 
ᐊᔪᐃᓐᓇᕆᐊᒃᑲᓂᕈᑎᖓᑕ ᐅᓐᓂᕐᓗᓂᕐᒧᑦ ᐃᑲᔪᖅᑕᐅᕕᐅᑉ ᐊᖏᔪᖅᑳᖓᓄᑦ 
58. (1) ᑎᒍᔭᐅᒪᔪᒃ ᐱᔪᓐᓇᕐᑐᖅ, ᑎᑎᕋᖅᓯᒪᔪᒃᑯᑦ ᐊᔪᐃᓐᓇᕆᐊᒃᑲᓂᕈᑎᖓᑕ ᑭᐅᑦᔪᑎᒥ 
ᑐᓂᔭᐅᔪᕕᓂᕐᒥ ᐃᓚᖓᑎᒍ ᐃᓚᖓᓂ 57−ᒥᒃ ᐃᖅᑲᓇᐃᔭᖅᑎᒧᑦ ᑭᒡᒐᑐᐃᔪᒧᑦ ᐃᓚᖓᑎᒍ 
ᐃᓚᒃᑲᓐᓂᖓᓂ 57(1)-ᒥᒃ ᑖᑦᓱᒧᖓ ᐃᑲᔪᖅᑕᐅᕕᐅᑉ ᐊᖏᔪᖅᑲᖓᓄᑦ. 
 
ᑭᐅᔾᔪᑎᒃ 
 (2) ᐃᑲᔪᖅᑕᐅᕕᐅᑉ ᐊᖏᔪᖅᑳᖓ ᐃᒪᐃᓐᓂᐊᖅᐳᖅ, ᑎᑎᕋᖅᓯᒪᔪᒃᑯ, 
ᐊᑐᐃᓐᓇᐅᑎᑦᓯᓗᓂ ᑭᐅᑦᔪᑎᒥ ᑎᒍᔭᐅᒪᔪᒧᑦ ᐃᓗᐊᓂ ᑕᓪᓕᒪᓂ ᐃᖅᑲᓇᐃᔭᕐᓂᐅ ᐅᓪᓗᖏᓐᓂ 
ᑭᖑᓂᐊᒍ ᑎᑭᑕᐅᑎᓪᓗᒍ ᐊᔪᐃᓐᓇᕆᐊᒃᑲᓂᕈᑎᖓᑕ ᐃᓚᖓᑎᒍ ᐃᓚᒃᑲᓐᓂᖓᓂ (1)-ᒥᒃ, 

ᓇᓗᓇᐃᖅᓯᓯᒪᔪᒥ ᓇᓪᓕᐊᑐᐃᓐᓇᖓᓂ ᖃᓄᐃᓕᐅᕈᑎᕕᓂᖓᑕ ᐅᕝᕙᓘᓐᓃᑦ 
ᐱᑦᔪᑕᐅᓕᕿᓚᖓᑎᓪᓗᒍ ᐅᓐᓂᓗᕐᓂᐅᔪᒃᑯᑦ. 
 
ᐱᓕᕆᐊᒃᓴᐅᔪᑦ  

(3) ᑕᐃᒪ ᐊᑐᐃᓐᓇᐅᑎᑦᓯᓂᐅᑦ ᑭᐅᑦᔪᑎᓐᓂ ᑕᐃᑲᓂ ᐃᓚᒃᑲᓂᖓᓂ (2)-ᒥᒃ, 
ᐃᑲᔪᖅᑕᐅᕕᐅᑉ ᐊᖏᔪᖅᑳᖓ, 

(a) ᕿᒥᕐᕈᓗᓂ ᑭᐅᑦᔪᑎᒥᒃ ᐊᑐᐃᓐᓇᕐᓂ ᑕᐃᑲᓂ ᐃᓚᖓ 57−ᒥᒃ; ᐊᒻᒪᓗ   
(b) ᐃᓱᒪᖅᓴᓯᐅᓪᓗᓂ ᓇᓪᓕᐊᑐᐃᓐᓇᖓᓂ ᐊᐃᕙᑦᔪᑕᐅᑲᑕᑦᑐᓂ ᑐᓂᔭᕕᓂᕐᓄ 

ᑎᒍᔭᐅᒪᔪᒧᑦ. 
 
ᑐᑦᓯᕋᐅᑎᒃ ᕿᒥᕐᕈᓂᐅᔪᒧᑦ 
59. (1) ᑎᒍᔭᐅᒪᔪᒃ ᑎᑭᑕᐅᔪᕕᓂᖅ ᑭᐅᑦᔪᑎᒥᒃ ᑕᐃᑲᙵ ᐃᑲᔪᖅᑕᐅᕕᐅᑉ ᐊᖏᔪᖅᑲᖓᓄ 
ᑕᐃᑲᓂ ᐃᓚᖓ 57−ᒥᒃ ᐅᕝᕙᓘᓐᓃᑦ 58−ᒥᒃ ᐃᒪᐃᔪᓐᓇᕐᑐᑦ, ᑎᑎᕋᖅᓯᒪᔪᒃᑯᑦ, ᑐᑦᓯᕋᕐᓗᓂ 
ᖃᐅᔨᓴᖅᑐᓕᕆᔨᒧᑦ ᕿᒥᕐᕈᖁᓪᓗᒍ ᐱᔾᔪᑎᖓ ᐃᓗᐊᓂ ᐱᓇᓱᐊᕈᓯᒥᒃ ᑭᖑᓂᐊᒍ 
ᐊᑐᐃᓐᓇᐅᓪᓗᒋᑦ ᑭᐅᑦᔪᑏᑦ. 
 
ᐅᓐᓂᓗᕐᓂᐅᔪᒥᒃ ᒪᓕᖁᔭᐅᔪᓂᑦ ᑖᑦᓱᒪ ᐃᑲᔪᖅᑕᐅᕕᐅᑉ ᐊᖏᔪᖅᑲᖓᓄᑦ 
 (2) ᑭᓯᐊᓂ ᑎᒍᔭᐅᒪᔫᑉ ᑐᓂᓯᒍᒪᓪᓗᓂ ᐅᓐᓂᓗᕐᓂᐅᔪᒥ ᐅᖃᐅᓯᐅᓯᒪᔪᒥ ᑕᐃᑲᓂ 
ᐃᓚᒃᑲᓐᓂᖓᓂ 57(2)-ᒥᒃ ᑐᕌᖓᔪᒥ ᐱᓕᕆᐊᖏᓐᓄᑦ ᐅᕝᕙᓘᓐᓃᑦ ᐱᓕᕆᐊᒋᙱᑕᖓᑕ ᑖᑦᓱᒪ 
ᐃᑲᔪᖅᑕᐅᕕᐅᑉ ᐊᖏᔪᖅᑲᖓᓄᑦ, ᑖᓐᓇ ᑎᒍᔭᐅᒪᔪᒃ ᑐᓂᓯᒍᓐᓇᕐᐳᖅ ᐅᓐᓂᓗᕐᓂᐅᔪᒥ 
ᑐᒐᐃᓐᓇᕐᓗᓂ ᖃᐅᔨᓴᖅᑐᓕᕆᔨᒧᑦ ᑎᑎᕋᖅᓯᒪᔪᒃᑯᑦ. 
 
ᕿᒥᕐᕈᓂᖅ ᐊᒻᒪᓗ ᐊᑐᓕᖁᔭᐅᔪᐃᑦ 
 (3) ᖃᐅᔨᓴᖅᑐᓕᕆᔨᒃ ᕿᒥᕐᕈᓗᓂ ᐱᑦᔪᑕᐅᔪᓂ ᐅᖃᐅᓯᐅᓯᒪᔪᒥ ᑕᐃᑲᓂ ᐃᓚᒃᑲᓐᓂᖓᓂ 
(1)−ᒥᒃ ᐅᕝᕙᓘᓐᓃᑦ ᐅᓐᓂᓗᕐᓂᐅᔪᒥ ᑐᓂᔭᕕᓂᕐᒥ ᐃᓚᖓᑎᒍ ᐃᓚᒃᑲᓐᓂᖓᓂ (2)-ᒥᒃ ᐊᒻᒪᓗ 
ᐊᑐᐃᓐᓇᐅᑎᑦᓯᓗᑎᒃ ᐊᑐᓕᖁᔭᐅᓯᒪᔪᒥ ᐃᓱᒫᓘᑎᐅᔪᓂ ᑖᑦᓱᒪ ᑐᓪᓕᐊ ᒥᓂᔅᑕᒧᑦ ᐊᒻᒪᓗ 
ᑐᑭᒧᐊᖅᑎᓯᔨᒧᑦ. 
 
ᑐᑭᑖᒍᑎᖓᑕ ᑐᑭᒧᐊᖅᑎᓯᔨᐅᑉ 
 (4) ᑎᑭᑕᐅᕇᑦᑐᕕᓂᐅᓪᓗᓂ ᐊᑐᓕᖁᔭᐅᓯᒪᔪᓂ ᖃᐅᓴᖅᑐᓕᕆᔨᒧᒃ, ᑐᑭᒧᐊᖅᑎᓯᔨᒃ 
ᐊᖏᒍᓐᓇᕐᐳᒃ ᐅᕝᕙᓘᓐᓃᑦ ᐊᖏᙱᒍᓐᓇᕐᐳᒃ ᐊᑐᓕᖁᔭᐅᓯᒪᔪᓂ ᖃᐅᔨᓴᖅᑐᓕᕆᔨᒧᑦ. 
 
ᐊᖏᖅᑕᐅᓯᒪᔪᑦ ᐊᑐᓕᖁᔭᐅᓯᒪᔪᓂ ᒪᓕᖁᔭᐅᓯᒪᔪᓂ 
 (5) ᐊᑐᓕᖁᔭᐅᓯᒪᔪᑦ ᖃᐅᔨᓴᖅᑐᓕᕆᔨᒧᑦ ᐃᓚᖓᑎᒍ ᐃᓚᖓᓂ ᐊᖏᖅᑕᐅᓯᒪᔪᒃ 
ᑖᑦᓱᒧᖓ ᑐᑭᒧᐊᖅᑎᓯᔨᒧᑦ ᒪᓕᖁᔭᐅᓯᒪᔪᓂ. 

ᐊᔾᔨᐅᖏᑦᑐᒃ ᑐᑭᑖᒍᑕᐅᔪᑦ 
 (6) ᒪᓕᓪᓗᒋᑦ ᑖᒃᑯᐊ ᐃᓱᒪᓕᐊᖑᓯᒪᔪᑦ ᓴᓇᔭᐅᔪᕕᓂᖅ ᐃᓚᖓᑎᒍ ᐃᓚᒃᑲᓐᓂᖓᓂ 
(4)−ᒥᒃ ᐊᒻᒪᓗ ᐊᑐᐊᖅᓯᒪᔪᑦ ᐃᓚᒃᑲᓐᓂᖓᓂ (5)-ᒥᒃ, ᑐᑭᒧᐊᖅᑎᓯᔨᒃ ᐊᑦᔨᐅᖏᑦᑐᓂ 
ᐅᕝᕙᓘᓐᓃᑦ ᓄᖅᑲᑎᓪᓗᒋᑦ ᓇᓪᓕᐊᑐᐃᓐᓇᖏᑦ ᐃᓚᖏᓐᓂ ᐅᖃᐅᓯᐅᓯᒪᔪᒥ ᑕᐃᑲᓂ 
ᐃᓚᒃᑲᓐᓂᖓᓂ (1)-ᒥᒃ. 
 
ᑭᐅᑦᔪᑎᒃ 
 (7) ᐃᓗᐊᓂ ᐱᓇᓱᐊᕈᓯᒥᒃ ᐃᖅᑲᓇᔭᕐᓂᐅ ᐅᓪᓗᖏᓐᓂ ᑭᖑᓂᐊᒍ ᐃᖅᑲᓇᐃᔭᕐᓇᐃ 
ᒪᓕᓪᓗᒋᑦ ᐃᓱᒪᓕᐊᖑᓯᒪᔪᑦ ᓴᓇᔭᕕᓂᕐᓂ ᐃᓚᖓᑎᒍ ᐃᓚᒃᑲᓐᓂᖓᓂ (4)-ᒥᒃ ᐊᒻᒪᓗ 
ᐊᑐᐊᖅᓯᒪᔪᑦ ᐃᓚᒃᑲᓐᓂᖓᓂ (5)-ᒥᒃ, ᑐᑭᒧᐊᖅᑎᓯᔨᒃ ᐊᑐᐃᓐᓇᐅᑎᑦᓯᓗᓂ ᑭᐅᑦᔪᑎᒥ ᑖᑦᓱᒧᖓ 
ᑎᒍᔭᐅᒪᔪᒧᑦ, ᓇᓗᓇᐃᔭᕐᓗᓂ ᓇᓪᓕᐊᑐᐃᓐᓇᖓᓂ ᐱᓕᕆᐊᒋᔭᖓᑕ ᐱᑦᔪᑕᐅᓪᓗᑎᒃ 
ᐅᕝᕙᓘᓐᓃᑦ ᐱᑦᔪᑕᐅᓕᕿᓚᖓᓪᓗᑎᒃ ᐅᓐᓂᓗᕐᓂᐅᔪᒥ ᑐᓂᔭᐅᓯᒪᔪᒥ ᐃᓚᖓᑎᒍ 
ᐃᓚᒃᑲᓐᓂᖓᓂ (2)-ᒥᒃ. 
 
ᑐᓴᒐᑦᓴᖅ 
 (8) ᑐᑭᒧᐊᖅᑎᓯᔨᒃ ᖃᐅᔨᑎᑦᓯᓗᓂ ᑐᖏᓕᐊᓂ ᒥᓂᔅᑕᐅᑉ, ᐃᑲᔪᖅᑕᐅᕕᐅᑉ 
ᐊᖏᔪᖅᑳᖓᓄ ᐊᒻᒪᓗ ᑎᒍᔭᐅᒪᔫᑉ ᑖᑦᓱᒪ ᐃᓱᒪᓕᐊᖑᓯᒪᔪᕕᓃᑦ ᐃᓚᖓᑎᒍ ᐃᓚᒃᑲᓐᓂᖓᓂ 
(4)-ᒥᒃ ᐅᕝᕙᓘᓐᓃᑦ (6)-ᒥᒃ ᐅᕝᕙᓘᓐᓃᑦ ᑭᐅᑦᔪᑎᒥ ᓴᓇᔭᕕᓂᕐᒥ ᐃᓚᖓᑎᒍ ᐃᓚᒃᑲᓐᓂᖓᓂ 
(7)-ᒥᒃ. 
 

ᓴᐳᒻᒥᔭᐅᓂᖅ ᐊᑭᕆᐊᓐᓂᒃᑯ 
 
ᑐᓂᓯᓂᖅ ᓇᓗᓇᐃᕈᑎᑦᓴᓂ ᐅᕝᕙᓘᓐᓃᑦ ᐊᑐᐃᓐᓇᐅᑎᑦᓯᓂᖅ ᐃᑲᔪᕐᑕᐅᒍᑎᓂᒃ 
60. (1) ᑭᓇᑐᐃᓐᓇᖅ ᐃᓄᒃ ᐊᑭᕋᖅᑐᕆᐊᖃᙱᓚᒃ ᑭᓇᑐᐃᓐᓇᒥᒃ ᐃᓄᒻᒥᑦ ᑐᓂᓯᔪᒥᒃ 
ᓇᓗᓇᐃᕈᑎᑦᓴᐅᔪᒥ ᐅᕝᕙᓘᓐᓃᑦ ᐊᑐᐃᓐᓇᐅᑎᑦᓯᔪᒥ ᐃᑲᔪᕐᑕᐅᒍᑎᓂᒃ ᕿᒥᕐᕈᓂᐅᔪᒥᑦ 
ᐅᕝᕙᓘᓐᓃᑦ ᖃᐅᔨᓴᖅᑕᐅᓂᐅᔪᒥ, ᑭᓯᐊᓂ ᐃᓄᒃ, ᐱᑦᔪᑎᖃᑦᓯᐊᖏᒃᑯᓂ, 

(a) ᐸᕝᕕᓴᕐᓗᓂ ᑖᑦᓱᒥᖓ ᐅᕝᕙᓘᓐᓃᑦ ᐊᕝᕕᐊᕈᑎᖃᒐᔭᖅᐳᖅ 
ᖃᐅᔨᓴᖅᑕᐅᓂᐅᔪᒥ ᐅᕝᕙᓘᓐᓃᑦ ᐃᖅᑲᑐᒐᑦᓴᐅᓂᐅᔪᒥ ᑖᑦᓱᒪ 
ᐱᓂᕐᓗᓂᐅᑦ; 

(b) ᓇᓂᓯᓪᓗᑎᒃ ᐃᓚᑦᓴᖓᓂ ᐋᔨᖃᑎᒌᕈᑕᐅᔪᓄᑦ ᖃᐅᔨᓴᖅᑎᐅᑉ 
ᓯᕗᓕᖅᑎᖓ ᑲᑎᒪᔨᖏᓐᓄᑦ; ᐅᕝᕙᓘᓐᓃᑦ  

(c) ᓇᓂᓯᓪᓗᑎᒃ ᑐᓴᒐᑦᓴᐅᔪᒥᒃ ᐊᑐᐊᖅᓯᒪᔪᑦ ᒪᓕᒐᓕᐅᖅᑎ ᐃᑲᔪᖅᑕᖓᑕ    
ᐱᔪᓐᓇᓂᖓᑕ. 

 
ᐅᓐᓂᓗᕐᓃᑦ, ᐊᔪᐃᓐᓇᕆᐊᖃᒃᑲᓂᕈᑏᑦ ᐊᒻᒪᓗ ᕿᒥᕐᕈᓃᑦ 

(2) ᑭᓇᑐᐃᓐᓇ ᐃᓄᒃ ᐊᑭᒋᐊᕆᐊᖃᙱᓚ ᑎᒍᔭᐅᒪᔪᒧᑦ ᑐᓂᓯᔪᒥ ᐅᓐᓂᓗᕐᓂᐅᔪᒧᑦ, 
ᐊᔪᐃᓐᓇᕆᐊᒃᑲᓂᕈᑎᓂ ᐃᓱᒪᓕᐅᕈᑕᐅᔪᓂ ᐅᕝᕙᓘᓐᓃᑦ ᑐᑦᓯᕋᖅᑕᐅᔪᓂ ᕿᒥᕐᕈᓂᐅᑦ 
ᐃᓚᖓᑎᒍ ᑖᑦᓱᒪᖓ ᐱᖁᔭᕐᒥ, ᑭᓯᐊᓂ ᐊᑭᕆᐊᕐᓂᑯᑦ ᐃᓂᖅᑎᕆᓂᐅᔪᒥ ᖃᓄᐃᓕᐅᕈᑎᓂ 

ᐊᒻᒪᓗ ᖃᐅᔨᓴᖅᑐᓕᕆᔨ ᑕᑯᒍᓂ ᐅᓐᓂᓗᕐᓂᐅᔪᒧᑦ, ᐊᔪᐃᓐᓇᕆᐊᒃᑲᓂᕈᑎᓂ ᐅᕝᕙᓘᓐᓃᑦ 
ᑐᑦᓯᕋᐅᑎᓂ ᑕᐃᒪᐃᑉᐸᑦ 

(a) ᓴᓇᓯᒪᑉᐸᑦ ᐱᓇᓱᑦᓯᐋᓯᒪᙱᑐᒃᑯᑦ; ᐅᕝᕙᓘᓐᓃᑦ 
(b) ᐊᕿᑦᑐᖓᑦᓴᓂᖅ ᐅᕝᕙᓘᓐᓃᑦ ᒥᑕᐅᑎᖃᑐᐃᓐᓇᕐᓂ. 

 
ᐊᑭᕆᐊᕐᓂᐅᑉ ᓇᓗᓇᐃᖅᑕᐅᓯᒪᓂᖓ 

(3) ᑖᑦᓱᒪ ᐱᑦᔪᑎᖓᑕ ᐃᓚᖓ, ᐊᑭᕆᐊᕐᓂᖅ ᐱᖃᓯᐅᑎᕗᒃ 
(a) ᐃᓂᖅᑎᒋᑦᔪᑏᑦ ᖃᓄᐃᓕᐅᕈᑎᓂ; 
(b) ᓇᓪᓕᐊᑐᐃᓐᓇᖅ ᖃᓄᐃᓕᐅᕈᑎᓂ ᐊᑦᑐᐃᓂᖃᒻᒪᕆᑦᑐᒧᑦ 

ᐃᖅᑲᓇᐃᔭᑦᑎᐅᔪᒥ ᐅᕝᕙᓘᓐᓃᑦ ᐃᖅᑲᓇᐃᔭᕝᕕᐅᑉ ᖃᓄᐃᓕᖓᓂᖓᑕ 
ᑖᑦᓱᒪ ᐃᓅᑉ, ᐱᖃᓯᐅᑎᓪᓗᓂ ᐃᓂᖅᑎᓂᒃᑯᑦ, ᓄᖅᑲᖓᑦᑎᑕᐅᓂᖅ, 
ᒥᑭᓕᕙᓪᓕᐊᓂᖓᑕ, ᖁᔭᓈᖅᑕᐅᓂᖓ ᐅᕝᕙᓘᓐᓃᑦ ᐅᑉᐱᕈᓱᒍᒪᙱᑐᒃ 
ᐱᔭᑦᓴᐅᑦᓯᐊᕋᓗᐊᕐᒪᖓᒻᒦᑦ; 

(c) ᐅᓗᕆᐊᑦᓵᓂᖅ ᐅᕝᕙᓘᓐᓃᑦ ᐊᔪᐃᓐᓇᓂᒃᑯᑦ; 
(d) ᐱᒋᐊᕐᓂᖓᑕ ᐃᖅᑲᑐᐃᕕᒃᑰᑎᑦᓯᓂᒃᑯ; 
(e) ᓄᖅᑲᖅᑎᑕᐅᓂᖓᑕ ᑲᓐᑐᓛᑦ; 
(f) ᑮᓇᐅᔭᑎᒎᖅᑐᓂ ᐅᕝᕙᓘᓐᓃᑦ ᐊᓯᖏᓐᓂ ᓱᒋᐊᖅᑕᐅᓂᖅ; ᐊᒻᒪᓗ 
(g) ᓯᕘᕋᓇᕐᓂ ᑖᒃᑯᓂᖓ ᓇᓪᓕᐊᑐᐃᓐᓇᖓᓂ ᖃᓄᐃᓕᐅᕈᑎᓂᒃ 

ᐅᖃᐅᓯᐅᓯᒪᔪᒥ ᑕᐃᑲᓂ ᑎᑎᕋᖅᓯᒪᔪᒥ ᐊᕕᓐᓂᖓ (a) ᑎᑭᓪᓗᓂ (f)−ᒧᑦ. 
 
ᐱᓂᕐᓗᖅᐸᑐᐃᑦ 

(4) ᐃᓄᒃ ᐸᓯᔭᑦᓴᐅᖏᑦᑐᒃ ᐱᓂᕐᓗᓂᕐᒧᑦ ᐃᓚᖓᑎᒍ ᐊᓯᒃᑲᓂᖓᓂ ᐱᖁᔭᐅᑉ 
ᐱᑦᔪᑕᐅᓪᓗᓂ ᒪᓕᒐᑦᓴᐅᔪᓂ ᑐᑦᓯᕋᐅᑎᒃᑯᑦ ᐅᕝᕙᓘᓐᓃᑦ ᒪᓕᖁᔭᐅᓯᒪᔪᓂ ᖃᐅᔨᓴᖅᑐᓕᕆᔨᒧᑦ 
ᐅᕝᕙᓘᓐᓂᑦ ᑐᓪᓕᐊᓂ ᖃᐅᔨᓴᖅᑐᓕᕆᔨᒧᑦ ᑐᓂᓯᓗᓂ ᓇᓗᓇᐃᕈᑎᑦᓴᓂᒃ ᐅᕝᕙᓘᓐᓃᑦ 
ᐊᑐᐃᓐᓇᐅᑎᑦᓯᓗᑎᒃ ᐃᑲᔪᖅᑐᐃᓗᑎᒃ ᕿᒥᕐᕈᓂᒃᑯᑦ ᐅᕝᕙᓘᓐᓃᑦ ᖃᐅᔨᓴᖅᑕᐅᓂᒃᑯᑦ. 
 

ᐃᓄᐃᑦ ᐱᖅᑯᓯᖏᓐᓂ ᑲᑎᒪᔨᕋᓛᑦ 
 
ᓴᖅᑭᑕᐅᓯᒪᓃᑦ 
61. (1) ᐃᓄᐃᑦ ᐱᖅᑯᓯᖏᓐᓂ ᑲᑎᒪᔨᕋᓛᑦ ᓴᖅᑭᑕᐅᔪᕗᑦ. 
 
ᐋᖅᑭᑕᐅᓯᒪᓂᖏᑦ 

(2) ᑲᑎᒪᔨᕋᓛᑦ ᑲᑎᖅᓱᖅᓯᒪᕗᑦ ᑖᒃᑯᓄᖓ ᒪᓕᓪᓗᓂ ᐃᓚᒋᔭᐅᔪᑦ ᑎᒃᑯᐊᑕᐅᓯᒪᔪ 
ᒥᓂᔅᑕᒧᑦ: 

(a) ᐊᑕᐅᓯᕐᒥ ᓄᓇᖃᖅᑐ ᓄᓇᕗᒻᒥᑦ; 
(b) ᐊᑕᐅᓯᕐᒥ ᓄᓇᖃᖅᑐ ᕿᑭᖅᑕᓂ; 
(c) ᐊᑕᐅᓯᕐᒥ ᓄᓇᖃᖅᑐ ᑭᕙᓪᓕᖅ; 
(d) ᐊᑕᐅᓯᕐᒥ ᓄᓇᖃᖅᑐ ᕿᑎᖅᒥᐅᑦ; 

(e) ᐊᑕᐅᓯᕐᒥ ᓂᕈᐊᖅᓯᒪᔪᑦ ᑐᑭᒧᐊᖅᑎᓯᔨᒻᒧᑦ; 
(f)  ᒪᕐᕉ ᐃᓐᓇᑐᖃᐃᑦ ᑎᑎᕋᖅᑕᐅᓯᒪᓪᓗᑎᒃ ᑕᐃᑲᓂ ᐃᓛᒃᑯᕐᑐ 35 ᓄᓇᕗᒻᒥ 

ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒥᒃ; 
(g) ᒪᕐᕈᑲᓂᓐᓂ ᐊᓯᐊᓂ ᐃᓚᐅᖃᑕᐅᔪᓄᑦ ᓄᓇᕘᒻᒥᐅᖑᖃᑕᐅᔪᓄᑦ, ᑖᑦᓱᒪ 

ᒥᓂᔅᑕᐅᑉ ᓈᒻᒪᑐᕆᔭᖓᓄᑦ. 
 
ᓂᕈᐊᕋᒃᓴᓕᐅᕐᓂᖅ ᐃᓄᐃᑦ ᑲᑐᑦᔨᖃᑎᒌᖏᓐᓄᑦ 
 (3) ᑭᖑᓂᐊᒍ ᑎᒃᑯᐊᕐᓯᔪᖃᖅᑎᓪᓗᒍ ᐃᓚᖓᑎᒍ ᑎᑎᕋᖅᓯᒪᔪ ᐊᕕᑦᑐᓯᒪᔪᓂ (2)(a) 
ᑎᑭᓪᓗᓂ (d)−ᒧᑦ, ᒥᓂᔅᑕ ᐊᐱᖅᓱᓗᓂ ᓂᕈᐊᖅᑕᔪᑦᓴᓄᑦ ᒪᓕᓪᓗᒋᑦ: 

(a) ᓂᕈᐊᖅᑕᐅᓯᒪᔪ ᑕᐃᑲᙵ ᓄᓇᕗᑦ ᑐᙵᕕᒃᑯᑦ ᑎᒥᖁᑎᖓᓂ 
ᑎᒃᑯᐊᖅᑕᐅᒍᑎᖓᑕ ᐃᓚᖓᑎᒍ ᑎᑎᕋᖅᓯᒪᔪᒥ ᐊᕕᓐᓂᖓ (2)(a)−ᒥᒃ; 

(b) ᓂᕈᐊᖅᑕᐅᓯᒪᔪ ᑕᐃᑲᙵ ᕿᑭᖅᑕᓂ ᐃᓄᐃᑦ ᑲᑐᑦᔨᖃᑎᒌᖏᓐᓄᑦ 
ᑎᒃᑯᐊᖅᑕᐅᒍᑎᖓᑕ ᐃᓚᖓᑎᒍ ᑎᑎᕋᖅᓯᒪᔪᒥ ᐊᕕᓐᓂᖓ (2)(b)−ᒥᒃ; 

(c) ᓂᕈᐊᖅᑕᐅᓯᒪᔪ ᑕᐃᑲᙵ ᑭᕙᓪᓕᖅ ᐃᓄᐃᑦ ᑲᑐᑦᔨᖃᑎᒌᖏᓐᓄᑦ 
ᑎᒃᑯᐊᖅᑕᐅᒍᑎᖓᑕ ᐃᓚᖓᑎᒍ ᑎᑎᕋᖅᓯᒪᔪᒥ ᐊᕕᓐᓂᖓ (2)(c)−ᒥᒃ; 

(d) ᓂᕈᐊᖅᑕᐅᓯᒪᔪ ᑕᐃᑲᙵ ᕿᑎᖅᒥᐅᑦ ᐃᓄᐃᑦ ᑲᑐᑦᔨᖃᑎᒌᖏᓐᓄᑦ 
ᑎᒃᑯᐊᖅᑕᐅᒍᑎᖓᑕ ᐃᓚᖓᑎᒍ ᑎᑎᕋᖅᓯᒪᔪᒥ ᐊᕕᓐᓂᖓ (2)(d)−ᒥᒃ. 

 
ᑎᒃᑯᐊᖅᑕᐅᔪᐃᑦ ᒪᓕᓪᓗᒋᑦ ᓂᕈᐊᖅᑕᐅᔪᑦᓴᓄᑦ 
 (4) ᑕᐃᒪ ᒥᓂᔅᑕ ᑎᑭᑕᐅᓪᓗᓂ ᓂᕈᐊᖅᑕᐅᔪᑦᓴᒧᑦ ᕿᓂᕐᓂᖅ ᐃᓚᖓᑎᒍ 
ᐃᓚᒃᑲᓐᓂᖓᓂ (3)−ᒥᒃ ᐃᓗᐊᓂ ᐅᓪᓗᓂ 90-ᓂᑦ ᑭᖑᓂᐊᒍ ᕿᓂᕐᓂᐅᔪᒥ ᓂᕈᐊᖅᑕᐅᔪᑦᓴᒥ, 
ᒥᓂᔅᑕ ᑭᓯᐊᓂ ᓂᕈᐊᖅᓯᒍᓐᓇᕐᐳᒃ ᓂᕈᐊᖅᑕᐅᓯᒪᔪᒥ ᐃᓄᒻᒥ, ᐊᒻᒪᓗ ᐲᖅᓯᒍᓐᓇᕐᐳ 
ᑎᒃᑯᐊᖅᑕᐅᓯᒪᔪᒥᒃ ᐃᓄᖕᒥᒃ ᐱᑕᖃᙱᑲᓗᐊᖅᑎᓪᓗᒍ ᐊᑐᓕᖁᔭᐅᒍᑎᒥᒃ ᓂᕈᐊᖅᑕᐅᓂᐅᔫᑉ 
ᑲᑐᑦᔨᖃᑎᒌᓄᑦ. 
 
ᑲᑎᒪᔩᑦ ᓈᒻᒪᓯᓐᓂᖏᑦ 

(5) ᑲᑎᒪᔩᑦ ᓈᒻᒪᓯᓐᓂᖏᑦ ᑲᑎᒪᔨᕋᓛᓄᑦ ᑕᓪᓕᒪᐅᓪᓗᑎᒃ ᐃᓚᒋᔭᐅᕗᑦ. 
 
ᐱᔪᓐᓇᐅᑏᑦ 
62. (1) ᑲᑎᒪᔨᕋᓛᑦ ᐱᔪᓐᓇᖅᑐᑦ 

(a) ᑎᑭᑕᐅᓪᓗᑎ ᐊᒻᒪᓗ ᑐᓵᕐᓗᑎᒃ ᑐᓂᔭᐅᔪᕕᓂᕐᓂᒃ ᐊᒻᒪᓗ ᐃᓱᒪᒋᔭᐅᔪᓂᒃ 
ᑕᐃᑲᙵ ᐃᒻᒥᑯ ᐊᒻᒪᓗ ᐃᓄᐃᑦ ᑲᑎᙵᔪᑦ ᐃᓱᒫᓘᑎᐅᔪᓂᑦ 
ᑲᑐᑦᔨᖃᑎᒌᖏᑦ ᐃᓄᐃᑦ ᐅᑉᐱᒋᔭᖏᑎᒍᑦ ᐃᓄᐃᑦ ᐱᖁᓯᓐᖏᓐᓂᒃ, ᐊᒻᒪᓗ 
ᐃᓄᐃᑦ ᐃᓕᖅᑯᓯᖏᓐᓂᑦ ᖃᐅᔨᒪᓂᖃᖅᑐᑦ ᐃᑲᔪᖅᑕᐅᕕᐅᑉ 
ᐊᐅᓚᓂᕆᔭᖓᑕ, ᐊᒻᒪᓗ ᐱᓗᐊᖅᑐᒥ ᐃᓕᓐᓂᐊᕈᑎᐅᔪᓂᒃ 
ᐊᑐᐃᓐᓇᐅᑎᑕᐅᔪᓂᑦ ᑕᐃᑲᓂ ᐃᑲᔪᖅᑕᐅᕕᐅᑉ ᐊᐅᓚᓂᕆᔭᖓᓄᑦ; 

(b) ᑎᑭᑕᐅᓪᓗᑎ ᑐᑦᓯᕋᐅᑎᓂᒃ ᑕᐃᑲᙵ ᑐᑭᒧᐊᖅᑎᓯᔨᒧᑦ ᐅᕝᕙᓘᓐᓃᑦ 
ᖃᐅᔨᓴᖅᑐᓕᕆᔨᒧᑦ ᐃᓚᖓᑎᒍ ᐃᓚᒃᑲᓐᓂᖓᓂ (3)-ᒥᒃ; 

(c) ᐊᑐᓕᖁᓪᓗᒋᑦ ᐊᑐᐊᒐᕐᓂ ᐊᒻᒪᓗ ᐱᓕᕆᐊᕆᖃᑦᑕᓂᐊᖅᑕᖏᓐᓂᓪᓗ 
ᐱᐅᓯᑎᒋᐊᕐᓗᒍ ᑲᑐᑦᔨᖃᑎᒌᖏᑦ ᐃᓄᐃᑦ ᐅᑉᐱᕆᔭᖏᑎᒍ, ᐃᓄᐃᑦ 
ᐱᖅᑯᓯᙱᓐᓂ ᐊᒻᒪᓗ ᐃᓄᐃᑦ ᐃᓕᖅᑯᓯᖏᓐᓂ ᖃᐅᔨᒪᓂᖃᖅᑐᑦ ᑕᐃᑲᓂ 
ᐃᑲᔪᖅᑕᐅᕕᐅᑉ ᐊᐅᓚᓂᕆᔭᖓᑕ; ᐊᒻᒪᓗ 

(d) ᐊᑐᓕᖁᓪᓗᒋᑦ ᓄᑖᒥ ᐃᑲᔪᖅᑕᐅᕕᐅᑉ ᐱᓕᕆᐊᕆᖃᑦᑕᓂᐊᖅᑕᖏᑕ 
ᐅᕝᕙᓘᓐᓃᑦ ᐋᖅᑭᒋᐊᕐᓗᑎᒃ ᑖᒃᑯᓂᖓ ᓴᖅᑭᑕᐅᓯᒪᔪᓂ ᐃᑲᔪᖅᑕᐅᕕᐅᑉ 
ᐱᓕᕆᐊᕆᖃᑦᑕᓂᐊᖅᑕᖏᑦ ᐱᐅᓯᑎᒋᐊᓪᓗᒍ ᑲᑐᑦᔨᖃᑎᒌᖏᑦ ᐃᓄᐃᑦ 
ᐅᑉᐱᒋᔭᖏᑎᒍ, ᐃᓄᐃᑦ ᐱᖅᑯᓯᙱᓐᓂ ᐊᒻᒪᓗ ᐃᓄᐃᑦ ᐃᓕᖅᑯᓯᖏᓐᓂ 
ᖃᐅᔨᒪᓂᖃᖅᑐᑦ ᑕᐃᑲᓂ ᐃᑲᔪᖅᑕᐅᕕᐅᑉ ᐊᐅᓚᓂᕆᔭᖓᑕ. 

 
ᑐᑭᒧᐊᖅᑎᓯᔩᑦ ᐊᒻᒪᓗ ᖃᐅᔨᓴᖅᑐᓕᕆᔨᒃᑯ ᑐᑭᑖᒍᑎᖏᑦ 
 (2) ᑭᖑᓂᐊᒍ ᓴᓇᓪᓗᑎᒃ ᓇᓪᓕᐊᑐᐃᓐᓇᖓᓂ ᐊᑐᓕᖁᔭᐅᓯᒪᔪᓂ, ᑲᑎᒪᔨᕋᓛᑦ 
ᕿᓂᕐᓗᑎᒃ ᑐᑭᑖᒍᑎᑦᓴᓂ ᑖᑦᓱᒪ ᑐᑭᒧᐊᖅᑎᓯᔨᐅᑉ ᐊᒻᒪᓗ ᖃᐅᔨᓴᖅᑐᓕᕆᔨᐅᑉ ᑖᑦᓱᒪ 
ᐱᑦᔪᑎᖓᑕ, ᐊᒻᒪᓗ ᐊᑐᐃᓐᓇᐅᑎᑦᓯᓗᑎᒃ ᖃᖓᑎᒍ ᑖᒃᑯᓄᖓ ᑐᑭᒧᐊᖅᑎᓯᔨᒧ ᐊᒻᒪᓗ 
ᖃᐅᔨᓴᖅᑐᓕᕆᔨᒧᑦ ᐊᑐᐃᓐᓇᐅᑎᑦᓯᓗᑎᒃ ᑐᑭᑖᕈᑎᖏᓐᓂᑦ ᐱᑦᔪᑎᖓᑕ. 
 
ᑐᑭᒧᐊᖅᑎᓯᔩᑦ ᐊᒻᒪᓗ ᖃᐅᔨᓴᖅᑐᓕᕆᔨᒃᑯᑦ ᑐᑦᓯᕋᐅᑎᖏᑦ 
 (3) ᑐᑭᒧᐊᖅᑎᓯᔨᒃ ᐊᒻᒪᓗ ᖃᐅᔨᓴᖅᑐᓕᕆᔨᒃ, ᐃᓛᒃᑰᕐᓗᑎᒃ ᐅᕝᕙᓘᓐᓃᑦ ᑲᑎᒪᓪᓗᑎᒃ, 
ᑐᓂᓯᕈᓐᓇᖅᐳᑦ ᑐᑦᓯᕋᐅᑎᒥᒃ ᑲᑎᒪᔨᕋᓛᓄᑦ ᒪᓕᒡᓗᒋᑦ ᓇᓪᓕᐊᑐᐃᓐᓇᕐ  ᓇᓪᓕᐊᑐᐃᓐᓇᖅ 
ᐱᑦᔪᑕᐅᔪᑦ ᑖᑦᓱᒪ ᑐᑭᒧᐊᖅᑎᓯᔨᐅᑉ ᐅᕝᕙᓘᓐᓃᑦ ᖃᐅᔨᓴᖅᑐᓕᕆᔨᐅᑉ ᒪᓕᖁᔭᖏᓐᓂᑦ 
ᑐᑭᑖᕈᑎᖏᓐᓂ ᑲᑎᔨᒪᕋᓛᓄᑦ. 
 
ᐃᒻᒥᑯᑦ ᑐᕌᖓᔪᑦ ᑐᓴᐅᒪᑦᔪᑏᑦ 
 (4) ᑐᑦᓯᕋᐅᑎᒃ ᐃᓚᖓᑎᒍ ᐃᓚᒃᑲᓐᓂᖓᓂ (3)-ᒥᒃ ᐱᖃᓯᐅᑎᓂᐊᙱᓚᒃ ᐃᒻᒥᑯᑦ 
ᑐᕌᖓᔪᑦ ᑐᓴᐅᒪᑦᔪᑎᓂᒃ, ᑕᐃᑲᓂ ᓇᓗᓇᐃᖅᑕᐅᓯᒪᔪᒥ ᑐᓴᒐᑦᓴᓂᒃ ᑎᒍᓯᓂᕐᒧᑦ ᐊᒻᒪ 
ᓴᐳᒻᒥᔮᓂᕐᒧᑦ ᑲᙳᓇᖅᑐᓂ ᑎᑎᕋᖅᑕᐅᓯᒪᔪᓂᒃ ᐱᖁᔭᖅ. 
 
ᑐᓴᖅᑕᐅᒋᐊᖃᙱᑐᓂ ᑐᑦᓯᕋᐅᑎᒃ 
 (5) ᑐᑦᓯᕋᐅᑎᒃ ᐃᓚᖓᑎᒍ ᐃᓚᒃᑲᓐᓂᖓᓂ (3)-ᒥᒃ ᓴᓇᔭᐅᒍᓐᓇᕐᑐᖅ 
ᑐᓴᖅᑕᐅᒋᐊᖃᙱᑐᓄᑦ ᑭᓯᐊᓂ ᐱᑕᖃᑐᐊᖅᐸᑦ ᑐᓴᒐᑦᓴᓂᒃ ᑭᒃᑯᑐᐃᓐᓇᕐᓄᑦ ᐊᑐᐃᓐᓇᐅᖏᑐᑦ. 
 
ᑲᒪᒋᔭᖃᕐᓂᖅ ᑐᓴᖅᑕᐅᒋᐊᖃᙱᑐᓂ 

(6) ᑭᓯᐊᓂ ᑐᑦᓯᕋᐅᑎᒥᒃ ᐃᓚᖓᑎᒍ ᐃᓚᒃᑲᓐᓂᖓᓂ (3)-ᒥᒃ ᓴᓇᔭᐅᓯᒪᕗᑦ 
ᑐᓴᖅᑕᐅᒋᐊᖃᙱᑑᑎᓪᓗᒋᑦ, 

(a) ᑲᑎᒪᔨᐅᖃᑕᐅᔪᒃ ᑲᑎᒪᔨᕋᓛᓂ ᑲᒪᒋᔭᖃᕐᓗᑎᒃ ᑐᓴᖅᑕᐅᒋᐊᖃᙱᑐᓂᒃ 
ᑐᑦᓯᕋᐅᑎᓂ ᐊᒻᒪᓗ ᑐᓴᒐᑦᓴᓂ ᐱᑕᓕᓐᓂ ᑐᑦᓯᕋᐅᑎᒃᑯᑦ; ᐊᒻᒪᓗ 

(b)  ᑲᑎᒪᔨᕋᓛᑦ ᑭᓯᐊᓂᑦᑕᐅ ᓴᓇᕈᓐᓇᖅᐳᑦ ᑐᓴᖅᑕᐅᒋᐊᖃᙱᑐᓂᒃ 
ᐊᑐᓕᖁᔨᓪᓗᑎᒃ ᑐᑭᒧᐊᖅᑎᓯᔨᒧᑦ, ᖃᐅᔨᓴᖅᑐᓕᕆᔨᒧᑦ ᐅᕝᕙᓘᓐᓃᑦ 
ᒥᓂᔅᑕᒧᑦ. 

 
ᑲᑎᒪᑦᔪᓯᐊᖅᑕᕆᔭᐅᕙᑦᑐᑦ 
63. ᐃᓚᒋᔭᐅᔪᑦ ᑲᑎᒪᔨᕋᓛᓄᑦ ᐊᑭᓕᖅᑕᐅᕋᔭᖅᑐᑦ ᑲᑎᒪᑦᔪᓯᐊᖓᓂ ᐊᖏᕈᑕᐅᓯᒪᔪᒧᑦ 
ᑐᑭᒧᐊᖅᑎᓯᔪᓄᑦ ᓴᖅᑭᑕᐅᔪᕕᓂᕐᓂ ᐃᓚᖓᑎᒍ ᐃᓚᖓᓂ 78−ᒥᒃ ᑮᓇᐅᔭᓕᕆᓂᕐᒧᑦ 
ᐊᐅᓚᑦᑎᓂᕐᒧᑦ ᐱᖁᔭᖓᓂᒃ. 
 
ᐊᕐᕌᒍᑕᒫᖅᓯᐅᑏ ᐅᓂᒃᑳᓕᐊᑦ 
64. (1) ᑕᖅᑭᓂ ᐱᖓᓲᔪᖅᑐᓂ ᑭᖑᓂᐊᒍ ᐃᓱᓕᕝᕕᖓᑕ ᑮᓇᐅᔭᓕᕆᓂᕐᒧᑦ 
ᐊᕐᕌᒍᑕᒫᑦᓯᐅᑎᓂᒃ, ᑲᑎᒪᔨᕋᓛᑦ ᑐᓂᓯᓪᓗᑎᒃ ᒥᓂᔅᑕᒧᑦ ᐊᕐᕌᒍᑕᒫᖅᓯᐅᑎᓂᒃ 
ᐅᓂᒃᑳᓂᐊᕕᓂᕐᓂᑦ ᐱᑕᖃᖅᑐᓂ 

(a) ᑕᒪᐃᓐᓄᑦ ᓇᐃᓈᖅᓯᒪᔪᒥ ᐱᓕᕆᐊᑦᓴᖏᓐᓂᒃ ᑲᑎᒪᔨᕋᓛᓄᑦ 
ᑮᓇᐅᔭᓕᕆᓂᕐᒧᑦ ᐊᕐᕌᒍᑕᒫᖅᓯᐅᑏᓪᓗ; 

(b) ᓇᐃᓈᖅᓯᒪᔪᒃ ᑐᑦᓯᕋᐅᑏᑦ ᓴᓇᔭᐅᔪᕕᓃᑦ ᐃᓚᖓᑎᒍ ᐃᓚᒃᑲᓐᓂᖓᓂ 
62(3)-ᒥᒃ ᑮᓇᐅᔭᓕᕆᓂᕐᒧᑦ ᐊᕐᕌᒍᑕᒫᑦᓯᐅᓂᐅᑏᓪᓗᒍ, ᐊᓯᖏᓐᓂ 
ᓴᓇᔭᐅᓯᒪᔪᓂ ᑐᓴᖅᑕᐅᒋᐊᖃᙱᑐᓄᑦ; 

(c) ᕿᑦᓯᐅᓂᖏᑦ ᑐᑦᓯᕋᑕᐅᔪᕕᓃᑦ ᓴᓇᔭᐅᓯᒪᔪᑦ ᐃᓚᖓᑎᒍ ᐃᓚᒃᑲᓐᓂᖓᓂ 
62(3)-ᒥᒃ ᑮᓇᐅᔭᓕᕆᓂᕐᒧᑦ ᐊᕐᕌᒍᑕᒫᑦᓯᐅᓂᐅᑏᓪᓗᒍ ᓴᓇᔭᐅᔪᕕᓃᑦ 
ᑐᓴᖅᑕᐅᒋᐊᖃᙱᑐᓄᑦ; 

(d) ᓇᐃᓈᖅᓯᒪᔪᒥ ᐃᓱᒪᓕᐅᕈᑕᐃᔪᕕᓂᕐᒧᑦ ᑐᓂᔭᐅᓪᓗᑎᒃ ᑲᑎᒪᔨᕋᓛᓄᑦ 
ᑕᐃᑲᙵ ᑐᑭᒧᐊᖅᑎᓯᔨᒧᑦ ᐊᒻᒪᓗ ᖃᐅᔨᓴᖅᑐᓕᕆᔨᒧᑦ ᐃᓚᖓᑎᒍ 
ᐃᓚᒃᑲᓐᓂᖓᓂ 62(2)-ᒥᒃ ᐊᓯᒃᑲᓐᓂᖓᓂ ᐃᓱᒪᓕᐅᕈᑕᐅᔪᕕᓂᕐᒥ ᓱᕐᓗ 
ᐊᑐᐃᓐᓇᐅᔪᕕᓂᕐᓂ ᑐᓴᐅᒪᔭᐅᕆᐊᖃᙱᑐᓄᑦ; ᐊᒻᒪᓗ 

(e)  ᓇᐃᓈᖅᓯᒪᔪᒥ ᐊᑐᓕᖁᔭᐅᓯᒪᔪᓂᑦ ᓴᓇᔭᐅᔪᕕᓂᕐᓂ ᑲᑎᒪᔨᕋᓛᓄᑦ 
ᑮᓇᐅᔭᓕᕆᓂᕐᒧᑦ ᐊᕐᕌᒍᑕᒪᖅᓯᐅᑎᐅᓚᐅᖅᑐᒥ, ᐊᓯᒃᑲᓐᓂᖓᓂ 
ᓴᓇᔭᐅᔪᕕᓂᕐᓂ ᑭᐅᑦᔪᑎᐅᓚᐅᖅᑐᒥ ᑐᑦᓯᕋᐅᑎᒃᑯ ᐃᓚᖓᑎᒍ 
ᐃᓚᒃᑲᓐᓂᖓᓂ 62(3)-ᒥᒃ ᓴᓇᔭᕕᓂᕐᓂ ᑐᓴᐅᒪᔭᐅᕆᐊᖃᙱᑐᓄᑦ. 

 
ᐱᖃᓯᐅᑎᒃᑲᓂᖓᑕ ᒥᓂᔅᑕᐅᑉ ᐅᓂᒃᑳᓕᐊᖏᑦ 
 (2) ᒥᓂᔅᑕ ᓴᖅᑭᑎᑦᓯᓗᓂ ᐊᕐᕌᒍᑕᒫᖅᓯᐅᑎᓂ ᐅᓂᒃᑳᓕᐊᓂᑦ ᑲᑎᒪᔨᕋᓛᓄᑦ 
ᒪᓕᒐᓕᕆᔨᒃᑯᓄ ᑖᒃᑯᓄᖓ ᐊᕐᕌᒍᑕᒫᖅᓯᐅᑎᓄ ᐅᓂᒃᑳᓕᐊᑦ ᐅᖃᐅᓯᐅᓯᒪᔪᒥ ᐃᓚᖓ 70-ᒥᒃ. 

ᑲᓇᑕᒥ ᐊᓄᓪᓚᒃᓰᕕᖕᒥ ᐊᓂᓇᓱᒍᒪᔾᔪᑕᐅᔪᓂᒃ ᕿᒥᕐᕈᔭᖅᑏᑦ 
 
 
ᑲᓇᑕᒥ ᐊᓄᓪᓚᒃᓰᕕᖕᒥ ᐊᓂᓇᓱᒍᒪᔾᔪᑕᐅᔪᓂᒃ ᕿᒥᕐᕈᔭᖅᑏᑦ 
65. (1) ᐊᓄᓪᓚᒃᓰᕕᖕᒥ ᐊᓂᓇᓱᒍᒪᔾᔪᑕᐅᔪᓂᒃ ᕿᒥᕐᕈᔭᖅᑏᑦ ᐊᖏᖅᑕᐅᓯᒪᔪᑦ ᐱᔪᓐᓇᐅᒻᒥᑦ 
ᐊᑐᕐᓂᖅᑯᓪᓗᒋ ᓄᓇᕗᒻᒥ ᐱᔪᓐᓇᕐᓂᖃᕐᕕᒋᔭᖓᓂ ᐊᒻᒪᓗ ᐃᓱᒪᑦᓴᕐᓯᐅᕈᑎᖃᑦᓯᐊᕐᓂᓪᓗ 
ᓇᓗᓇᐃᖅᑕᐅᓯᒪᔪᓂ ᐃᓚᖓᓂ 107−ᒥᒃ ᐊᒻᒪᓗ 108−ᒥᒃ ᐃᑲᔪᖅᑕᐅᕕᓐᓄ ᐊᒻᒪᓗ 
ᒪᓕᒐᒃᓴᖃᖅᑐᓂ ᐊᓂᑎᑕᐅᓂᕐᒧ ᐱᖁᔭᖅ (ᑲᓇᑕᒥ). 
 
ᐊᓂᕝᕕᒃᓴᖃᖅᑎᑕᐅᔪᓐᓇᖅᑐ 
 (2) ᑎᒍᔭᐅᓯᒪᔪᖅ ᑎᒍᔭᐅᒪᓂᖃᓂᐊᕐᓱᓂ ᐱᕋᔭᕐᓂᕐᒧᑦ ᐃᓚᖓᑎᒍ ᐱᖁᔭᕐᒥ 
ᐱᓇᓱᒍᓐᓇᕐᓂᖃᖅᑐᖅ ᐊᓂᕝᕕᒃᓴᖃᖅᑎᑕᐅᔪᓐᓇᓂᕐᒧ ᐅᕙᓂ, ᐊᒻᒪᓗ ᐊᓂᕝᕕᒃᓴᖃᖅᑎᑕᐅᓪᓗᓂ, 
ᐊᓄᓪᓚᒃᓰᕕᖕᒥ ᐊᓂᓇᓱᒍᒪᔾᔪᑕᐅᔪᓂᒃ ᕿᒥᕐᕈᔭᖅᑎᒃᑯᓐᓄᑦ ᒪᓕᒡᓗᒍ ᐊᖏᕈᑕᐅᓯᒪᔪᑦ ᑕᐃᑲᓂ 
ᐃᓚᒃᑲᓐᓂᖓᓂ (1)−ᒥᒃ. 

 
ᐊᓂᑎᑦᓯᓂᕐᒥᒃ ᐸᕐᓇᐃᓂᖅ 

 
ᐊᓂᑎᑦᓯᓂᕐᒥᒃ ᐸᕐᓇᐃᓂᖅ 
66. (1) ᐊᓂᑎᑦᓯᓂᕐᒥ ᐸᕐᓇᐃᓂᖅ ᐊᑕᖏᖅᓯᒪᒻᒪ ᐃᓚᒋᔭᐅᓪᓗᓂ ᐃᓅᓯᒃᑯᑦ ᐊᒻᒪᓗ 
ᐃᑲᔪᖅᑕᐅᕕᓕᕆᓂᕐᓗ ᓄᓇᕗᒻᒥ. 
 
ᐋᖅᑭᒃᓱᐃᓂᖓ 
 (2) ᑖᓐᓇ ᑐᑭᒧᐊᖅᑎᓯᔨᒃ ᐱᓪᓚᕆᒋᐊᓕᒃ, ᐊᑐᐊᖅᓯᒪᔪᓂ ᐆᒥᖓ ᐱᖁᔭᕐᒥ ᐊᒻᒪᓗ 
ᒪᓕᒐᕐᓂ, ᓴᖅᑭᑎᑦᑎᓗᓂ ᐊᓂᑎᑦᓯᓂᕐᒥ ᐸᕐᓇᖅᓯᒪᔪᒥ ᐃᖅᑲᖅᑐᖅᑕᐅᔪᒃᓴᓕᐊᖑᔪᓄᑦ ᐊᒻᒪᓗ 
ᑎᒍᔭᐅᓯᒪᔪᓄᓐᓗ ᑐᐅᑐᕐᓗᒍ 

(a) ᐃᑲᔪᕐᓗᒋᓪᓗ ᓈᒻᒪᒃᑐᒥ ᐋᖅᑮᒋᐊᖁᓪᓗᒍ ᓄᓇᓕᓐᓂᒃ; ᐊᒻᒪᓗ 
(b) ᓄᖅᑲᖓᑎᑦᓯᓂᖅ ᐱᓂᕐᓗᒃᑕᐃᓕᑲᓐᓂᖁᓪᓗᒋᑦ. 

 
ᐱᓕᕆᐊᑦᓴᖏᑦ ᑐᑭᒧᐊᖅᑎᑦᑎᔨᐅᑉ 
67. (1) ᑐᑭᒧᐊᖅᑎᑦᑎᔨ ᐃᒪᐃᓐᓂᐊᖁ, ᑐᑭᒧᐊᖅᑎᓯᓗᓂ ᐊᒻᒪᓗ ᑲᔪᖏᓴᐃᓂᕐᓗᓂᓪᓗ 
ᐊᔾᔨᒌᐸᓗᑦᑐᓂᒃ ᐱᓕᕆᐊᖑᔪᓂᑦ ᐃᑲᔪᖅᑕᐅᕕᓐᓂ ᐊᒻᒪᓗ ᐃᖅᑲᖅᑐᖅᑕᐅᓂᒃᑯᑦ ᐱᓕᕆᐊᖑᔪᑦ 
ᐃᓱᒫᓘᑎᒋᔭᐅᔪᑦ ᐊᑲᐅᖏᓕᐅᕈᑎᐅᔪᑦ ᑖᑯᓄᖓ ᐃᖅᑲᖅᑐᖅᑕᐅᔪᒃᓴᓕᐊᖑᔪᓄᑦ ᐊᒻᒪᓗ 
ᑎᒍᔭᐅᓯᒪᔾᔪᑎᒋᓚᐅᕐᑕᐃᓐᓇᒥᓄᒃ ᐊᒻᒪᓗ ᐊᓂᑎᑕᐅᓯᒪᓕᕇᕐᓯᒪᓕᕐᐸᑦ. 
 
ᑐᓴᐅᒪᑎᑦᑎᓂᖅ ᐊᓂᑎᑦᑎᓂᕐᒥ 

(2) ᐃᑲᔪᖅᑕᐅᕕᐅᑉ ᐊᖏᔪᖅᑳᖓᑦ ᐃᒪᐃᓕᔪᓐᓇᖅᑐᖅ, ᖃᖓᒃᑯᑦ ᐱᕕᖃᓕᕐᓂᕈᓂ, 
ᑐᓴᐅᒪᑎᑦᑎᓗᓂ ᐃᖅᑲᖅᑐᖅᑕᐅᓂᒃᑯᑦ ᖃᐅᔨᓴᖅᑎᖏᑦ ᐊᒻᒪᓗ ᐃᓯᖏᑦ ᐃᓄᐃᑦ ᑲᒪᖃᑕᐅᔪᓂᑦ 

ᐃᓚᒋᔭᐅᓂᐊᕐᓂᖓᓄᑦ ᑎᒍᔭᐅᓯᒪᔫᑉ ᓄᓇᓕᖏᓐᓄ ᐸᕐᓇᒍᑎᒋᔭᐅᓯᒪᔪᓂᑦ ᐊᓂᑎᑦᑎᓂᕐᒧ 
ᑎᒍᔭᐅᓯᒪᔪᒥ ᓄᓇᓕᓐᓄᑦ. 
 
ᑐᓴᐅᒪᑎᑦᑎᖃᑎᒌᓐᓂᖅ 
68. ᑐᓴᒐᒃᓴᓂ, ᐱᖃᓯᐅᑎᓪᓗᒋᑦ ᐃᒻᒥᓄᑦ ᑐᕌᖓᔪᑦ ᑐᓴᐅᒪᔾᔪᑏᑦ ᓇᓗᓇᐃᖅᑕᐅᓯᒪᔪᑦ 
ᐃᓗᐊᓂ ᐊᑐᐃᓐᓇᐅᑎᑕᐅᓂᖏ ᑐᓴᐅᒪᔾᔪᑏᑦ ᐊᒻᒪᓗ ᓴᐳᒻᒥᔭᐅᓂᕐᒧᓪᓗ ᑲᓐᖑᓇᖅᑐᓐᓄ ᐱᖁᔭᖅ, 
ᐊᐅᓚᑦᓯᔪᒥᒃ ᐃᑲᔪᖅᑕᐅᕕᓄᑦ ᓴᓇᕕᒃᓴᖓᓄᑦ 

(a) ᐅᖃᐅᓯᕆᓗᒍ ᐊᒻᒪᓗ ᐊᑐᕐᓗᒍ ᐃᓗᐊᓂ ᓄᓇᕗᑦ ᒐᕙᒪᖓᓂ 
ᐱᔾᔪᑎᖃᖅᑐᑎᒃ ᐱᑎᑦᓯᓂᕐᒥ ᐱᓕᕆᐊᖑᔪᓂᑦ ᐅᕝᕙᓘᓐᓃᑦ ᐱᔨᑦᑎᕋᕐᓂᒃ  
ᑖᑯᓄᖓ ᐃᖅᑲᖅᑐᖅᑕᐅᔪᒃᓴᓕᐊᖑᔪᓄᑦ ᐊᒻᒪᓗ ᑎᒍᔭᐅᓯᒪᔪᓂᓪᓗ; ᐊᒻᒪᓗ 

(b) ᐅᖃᐅᓯᕆᓗᒍ ᐃᓄᒻᒧ ᐅᕝᕙᓘᓐᓃᑦ ᑎᒥᐅᔪᒧᑦ ᐊᖏᖃᑎᒌᒋᔭᒥᓄ 
ᐃᓚᖓᑎᒍ ᐃᓚᖓᓂ 69−ᒥᒃ, ᑭᒡᓕᖓᓄ ᐱᔪᓐᓇᖅᑎᑕᐅᔪᖅ 
ᐊᖏᖃᑎᒌᖅᓯᒪᔪᒧ. 

 
ᑐᓴᐅᒪᑎᑦᑎᖃᑎᒌᓐᓂᕐᒧᑦ ᐊᖏᖃᑎᒌᖑᔪᑦ 
69. (1) ᒥᓂᔅᑕ ᐃᓕᓯᔪᓐᓇᕐᑐᖅ ᐊᖏᖃᑎᒌᓄᑦ ᑲᑎᖅᓱᐃᓂᕐᒧᑦ, ᐊᑐᖅᑕᐅᓂᕐᒧᑦ, 
ᐅᖃᐅᓯᕆᓂᕐᒧᑦ ᐊᒻᒪᓗ ᑕᐅᖅᓰᓂᕐᒧᓪᓗ ᐃᒻᒥᓄ ᑐᑭᓯᒋᐊᕈᑎᒃᓴᐅᔪᓂᒃ ᐃᓅᖃᑎᒻᒥᓄᑦ 
ᐅᕝᕙᓘᓐᓃᑦ ᑎᒥᐅᔪᒧᑦ ᐱᑎᑦᓯᓂᕐᒥ ᐱᓕᕆᐊᖑᔪᓂᑦ ᐅᕝᕙᓘᓐᓃᑦ ᐱᔨᑦᑎᕋᕐᓂᑦ ᑖᑯᓄᖓ 
ᐃᖅᑲᖅᑐᖅᑕᐅᔪᒃᓴᓕᐊᖑᔪᓄᑦ ᐊᒻᒪᓗ ᑎᒍᔭᐅᓯᒪᔪᓂᓪᓗ. 
 
ᐃᓗᓕᖏᑦ 
 (2) ᐊᖏᖃᑎᒌᖑᔪᖅ ᐃᓕᔭᐅᓯᒪᔪᖅ ᐊᑖᓂ ᐃᓚᒃᑲᓐᓂᖓᓂ (1)−ᒥᒃ ᑐᓂᓯᔪᓐᓇᖅᑐᖅ 
ᐃᒻᒥᓄᑦ ᑐᑭᓯᒋᐊᕈᑎᒃᓴᐅᔪᓂ ᐱᒻᒪᕆᐅᔪᓂ ᐋᖅᑭᒃᓯᒪᔾᔪᑕᐅᔪᑦ ᐱᓕᕆᐊᖑᔪᓂ ᐅᕝᕙᓘᓐᓃᑦ 
ᐱᔨᑦᑎᕋᕐᓂ ᑖᑯᓄᖓ ᐃᖅᑲᖅᑐᖅᑕᐅᔪᒃᓴᓕᐊᖑᔪᓄᑦ ᐊᒻᒪᓗ ᑎᒍᔭᐅᓯᒪᔪᓂᓪᓗ 
ᓄᐊᑕᐅᔪᓐᓇᖅᑐᑦ, ᐊᑐᖅᑕᐅᔪᓐᓇᖅᑐᑦ ᐅᕝᕙᓘᓐᓃᑦ ᐅᖃᐅᓯᐅᔪᓐᓇᖅᑐᑦ ᒪᓕᒡᓗᒍ ᐊᑖᓂ 
ᐊᖏᖃᑎᒌᖑᔪᓂᒃ. 
 
ᑲᓐᖑᓇᖅᑐᑦ 
 (3) ᐊᖏᖃᑎᒌᖑᔪᖅ ᐊᑖᓂ ᐆᒪᐅᑉ ᐃᓚᖓᓂ ᑐᓂᓯᔪᓐᓇᖅᑐ ᐃᒻᒥᓄᑦ 
ᑐᑭᓯᒋᐊᕈᑎᒃᓴᐅᔪᓂᒃ ᓄᐊᑕᐅᔪᕕᓃᑦ, ᐊᑐᖅᑕᐅᔪᕕᓃᑦ ᐊᒻᒪᓗ ᐅᖃᐅᓯᐅᓯᒪᔪᑦ ᑲᓐᖑᓇᖅᑑᕗᑦ 
ᐊᒻᒪᓗ ᐱᓪᓚᕆᒋᐊᓕᒃ ᐋᖅᑮᓯᓗᑎᑦ ᐊᑐᖅᑕᐅᔪᓐᓇᖅᑐᓂᒃ ᐱᓯᒪᑎᑦᑎᓂᕐᒥᒃ ᑲᓐᖑᓇᓂᕆᔭᖓᓂ 
ᐊᒻᒪᓗ ᓴᐳᒻᒥᔭᐅᓂᖏᑦ ᑐᑭᓯᒋᐊᕈᑎᒃᓴᐅᔪᓂᑦ. 
 

ᐊᕐᕋᒍᑕᒫᑦᓯᐅᑏᑦ ᐅᓂᒃᑳᓕᐊᑦ 
 
ᐊᕐᕋᒍᑕᒫᑦᓯᐅᑏᑦ ᐅᓂᒃᑳᓕᐊᑦ 
70. (1) ᑕᖅᑭᓂ ᐱᖓᓲᔪᖅᑐᓂ ᑭᖑᓂᐊᒍ ᐃᓱᓕᕝᕕᖓᑕ ᑮᓇᐅᔭᓕᕆᓂᕐᒧᑦ 
ᐊᕐᕌᒍᑕᒫᑦᓯᐅᑎᓂᒃ, ᑐᑭᒧᐊᖅᑎᓯᔨᒃ ᑐᓂᓯᒐᔭᖅᐳᖅ ᒥᓂᔅᑕᒧᑦ ᐊᕐᕌᒍᑕᒫᑦᓯᐅᑎᓂᒃ 

ᐅᓂᒃᑳᓕᐊᕕᓂᕐᓂᑦ ᐱᑕᖃᖅᑐᓂ ᑕᒪᐃᓐᓄᑦ ᓇᐃᓈᖅᓯᒪᔪᓂ ᐱᓕᕆᐊᑦᓴᐅᔪᓂᒃ ᑕᐃᑲᓂ 
ᐃᑲᔪᖅᑕᐅᕕᒻᒥ ᑮᓇᐅᔭᓕᕆᓂᕐᒧ ᐊᕐᕋᒍᑕᒫᑦᓯᐅᑎᓂ. 
 
ᐊᑐᓕᖁᔭᐅᓯᒪᔪᓂ 
 (1.1) ᑭᒡᓕᖃᖅᑎᑕᐅᖏᓪᓗᑎᒃ ᑕᒪᐃᑕ ᑖᒃᑯᐊ ᐃᓚᒃᑲᓐᓂᖓᓃᑦᑐᑦ (1)-ᒥᒃ, ᑖᓐᓇ 
ᐅᓂᒃᑳᓕᐊᖑᔪᖅ ᐃᓚᖓᑎᒍ ᐱᖃᓯᐅᑎᔪᑦ ᑖᒃᑯᐊ, ᐊᑐᐊᒐᖏᑦ ᐱᔾᔪᑕᐅᔪᑦ, 

(a) ᐃᓚᖏᑦ ᐊᑐᓕᖁᔭᐅᓯᒪᔪᑦ ᐋᖅᑭᒃᑕᐅᔪᑦ ᑖᒃᓱᒪ ᖃᐅᔨᓴᖅᑎᐅᑉ ᑖᒃᓱᒪ 
ᐊᐅᓚᑦᓯᔨᒧᑦ ᐃᓚᖓᑎᒍ ᐱᖁᔭᐅᑉ; 

(b) ᐃᓚᖏᑦ ᐊᑐᓕᖁᔭᐅᓯᒪᔪᑦ ᑖᒃᓱᒪ ᐊᖏᕈᑎᒋᔭᖓᑕ ᐊᐅᓚᑦᓯᔨᐅᑉ; ᐊᒻᒪᓗ 
(c) ᐃᓚᖏᑦ ᐊᑐᓕᖁᔭᐅᓯᒪᔪᑦ ᑖᒃᓱᒪ ᐊᖏᕈᑎᒋᖏᑕᖏᑦ ᐊᐅᓚᑦᓯᔨᐅᑉ. 

 
ᐃᓂᖅᑎᒋᔾᔪᑕᐅᔪᑦ 
 (1.2) ᑭᒡᓕᖃᖅᑎᑕᐅᖏᓪᓗᑎ ᑎᑎᕋᖅᓯᒪᔪᑦ ᐃᓚᒃᑲᓐᓂᖓᓃᑦᑐᑦ (1)-ᒥᒃ, ᐅᓂᒃᑳᓕᐊᖑᔪᑦ 
ᑖᒃᓱᒪ ᐃᓚᖓᓂ ᐱᖃᓯᐅᑎᔭᕆᐊᓕᒃ, ᑕᒪᐃᓐᓄᑦ ᐃᓛᑰᖓᑎᓪᓗᒋᑦ ᐃᑲᔪᖅᑕᐅᕕᐅᔪᑦ, 

(a) ᑐᓂᔭᐅᓯᒪᔪᑦ ᐃᓂᖅᑎᒋᓂᕐᒧᑦ ᖃᐅᔨᓇᓱᒃᑕᖃᕐᓂᖏᓐᓄᑦ ᐊᒻᒪᓗ 
ᖁᑦᓯᓂᖅᓴᒧᑦ ᐅᓐᓂᕐᓗᕐᑕᐅᓯᒪᔪᑦ 

(b) ᑐᓂᔭᐅᓯᒪᔪᑦ ᐃᓂᖅᑎᕆᓂᕐᒧᑦ ᖃᐅᔨᓇᓱᒃᑕᖃᕐᓂᖏᓐᓄᑦ ᐊᒻᒪᓗ 
ᖁᑦᓯᓂᖅᓴᒧᑦ ᐅᓐᓂᕐᓗᕐᑕᐅᓯᒪᔪᑦ ᐱᔾᔪᑎᖃᓕᕐᓗᑎ ᐊᑐᓂ 
ᑲᒪᒋᔭᐅᓂᐊᕐᓗᑎ ᑎᑎᕋᖅᑕᐅᓯᒪᔪᑦ ᐊᕕᒃᑐᖅᓯᒪᔪᓂ 19(1)(a) ᑎᑭᐅᑎᓗᒍ 
(f)-ᒧᑦ, ᐱᖃᓯᐅᑎᓗᒍ ᐃᓚᖓ ᐊᕕᒃᑐᖅᓯᒪᔪᓂ 19(1)(e)(i) ᐊᒻᒪᓗ (ii)−ᒥᒃ; 

(c) ᐃᓱᒪᒋᓗᒋᑦ ᐊᑐᖁᔭᐅᓕᐊᖑᓯᒪᔪᑦ ᐃᓚᒃᑲᓐᓂᖓᓄ 21(3)−ᒥᒃ, 
ᖃᐅᔨᒃᑲᐃᔾᔪᑎᐅᔪᓂᒃ ᓇᓗᓇᐃᖅᑕᐅᓯᒪᔪᓂ ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ 
(1.1)(a) ᑎᑭᓪᓗᒍ (c)−ᒥᒃ; 

(d) ᑐᓂᔭᐅᓯᒪᔪᑦ ᑖᒃᑯᐊ ᐃᓱᒪᑖᕆᔭᐅᔪᑦ ᕿᒥᕐᕈᔭᐅᔪᕕᓃᑦ ᖃᐅᔨᓴᖅᑎᒧᑦ 
ᐃᓚᒃᑲᓐᓂᖓᓃᑦᑐᑦ 21(8)−ᒥᒃ; ᐊᒻᒪᓗ 

(e) ᑐᓂᔭᐅᓯᒪᔪᑦ ᑖᒃᑯᐊ ᐃᓱᒪᑖᕆᔭᐅᔪᑦ ᐅᑯᐊᖑᕗᑦ, ᐃᓚᒃᑲᓐᓂᖓᓃᑦᑐᑦ 
21(8)−ᒥᒃ, 
(i) ᓇᓗᓇᐃᖅᑕᐅᓯᒪᔪᑦ ᖃᐅᔨᓴᖅᑎᒧᑦ, 
(ii) ᐊᔾᔨᒌᖏᓕᖅᑎᑕᐅᔪᑦ ᖃᐅᔨᓴᖅᑎᒧᑦ, 
(iii) ᐱᑕᖃᕈᓐᓃᖅᑎᑕᐅᔪᓂᑦ ᖃᐅᔨᓴᖅᑎᒧᑦ. 

 
ᐅᓂᒃᑳᓕᐊᖑᓯᒪᔪᑦ ᒪᓕᒐᓕᐅᖅᕕᒻᒧᑦ ᓴᖅᑭᑕᐅᕆᐊᓕᒃ 

(2) ᒥᓂᔅᑕ ᓴᖅᑭᑎᑦᑎᔪ ᐅᓂᒃᑳᓕᐊᖑᓯᒪᔪᓂᒃ ᑐᓂᓯᔭᕆᐊᓕ ᐊᑖᓂ 
ᐃᓚᒃᑲᓐᓂᖓᓂ (1)−ᒥᒃ ᒪᓕᒐᓕᐅᕐᕕᒻᒧᑦ ᓯᕗᓪᓕᖅᐹᒥ ᑲᑎᒪᓂᐅᓂᐊᖅᑐᒥ ᐅᓂᒃᑳᖑᓕᖓᓯᒪᔪᑦ 
ᑐᓂᔭᐅᓯᒪᓕᕇᖅᐸᑕ ᓇᓗᓇᐃᖅᓯᓯᒪᒍᓂ ᓈᒻᒪᒃᑐᓂᒃ ᐱᕕᑦᓴᖃᓕᖅᐸᑦ ᓴᖅᑭᑎᑦᑎᓗᓂ 
ᐅᓂᒃᑳᓕᐊᖑᓯᒪᔪᓂᒃ. 

ᐅᓂᒃᑳᓕᐊᑦ ᐃᓕᒃᑰᓂᒃᑯ ᐃᓂᖅᑎᕆᔨᒃᑯᑦ ᑲᑎᒪᔨᖏᓐᓄᑦ 
 

ᕿᒥᕐᕈᓂᖅ ᐃᓂᖅᑎᕆᔨᒃᑯ ᑲᑎᒪᔨᖏᓐᓄᑦ 
70.1. (1) ᖃᐅᔨᓴᖅᑐᓕᕆᔨᒃ ᐃᒪᐃᓐᓂᐊᖅᐳᖅ, ᐃᓗᐊᓂ ᒪᕐᕉᒃ ᐊᕐᕌᒍᓂ ᐅᓪᓗᖓᑕ 
ᑎᒃᑯᐊᕐᑕᐅᓚᖅᑎᓪᓗᒍ ᓯᕗᓪᓕᐹᕐ ᖃᐅᔨᓴᖅᑐᓕᕆᔨᒧᑦ, 

(a) ᕿᒥᕐᕈᓗᓂ, ᐅᖃᓪᓚᖃᑎᒌᓐᓂᒃᑯᑦ ᑖᒃᑯᐊ ᒪᓕᓪᓗᒋᑦ, ᐊᑐᕉᓐᓇᖕᓂᖓᑕ 
ᐃᒻᒥᑰᒍᓐᓇᕐᓂᖓᓄᑦ, ᐅᕝᕙᓘᓐᓃᑦ ᐃᒻᒥᑰᒋᐊᓪᓚᖕᓂᖓᓄᑦ, 
ᐃᓂᖅᑎᕆᔨᒃᑯ ᑲᑎᒪᔨᖏᓐᓄᑦ: 
(i) ᐃᓄᐃᑦ ᐃᓅᓯᓕᕆᑦᔪᓯᖏᓐᓂᑦ ᐱᒻᒪᕆᐅᒋᔭᐅᔪᓄᑦ ᑲᑎᒪᔨᕋᓛᖏᑦ 

ᓴᖅᑭᑕᐅᓯᒪᔪᕕᓃᑦ ᑕᐃᑲᓂ ᐃᓚᖓ 61-ᒥᒃ, 
(ii) ᑖᓐᓇ ᑐᑭᒧᐊᖅᑎᓯᔨᒃ, 
(iii) ᓇᓪᓕᐊᑐᐃᓐᓇᖓᓂ ᐊᓯᐊᓂ ᐃᓄᒻᒥᒃ ᐅᕝᕙᓘᓐᓃᑦ ᑎᒥᐅᔪᓄᑦ 

ᓱᕐᓗ, ᐃᓱᒪᒋᔭᖓᑕ ᖃᐅᔨᓴᖅᑐᓕᕆᔨᓄᑦ, ᐅᖃᓪᓚᖃᑎᐅᕆᐊᓕᒃ; 
ᐊᒻᒪᓗ 

(b) ᐊᑐᐃᓐᓇᐅᑎᑦᓯᓗᑎᒃ ᒥᓂᔅᑕᒧᑦ ᐅᓂᒃᑳᓕᐊᕈᓯᒪᔪᒥ ᕿᒥᕐᕈᓂᐅᔪᒥᒃ, 
ᐱᖃᓯᐅᑎᓪᓗᓂ ᐊᑐᓕᖁᔭᐅᑦᔪᑎᓂᒃ ᑖᒃᑯᓄᖓ 
(i) ᐊᖅᑭᓱᒃᓯᒪᓂᖓᑕ ᑖᒃᑯᐊ ᐃᓂᖅᑎᕆᔨᒃᑯᑦ ᑲᑎᒪᔨᖏᓐᓄᑦ, 
(ii) ᑎᓕᔭᐅᓯᒪᒍᑎᖏᑦ, 
(iii) ᐊᐅᓚᓂᕆᔭᖏᓪᓗ, ᐊᒻᒪᓗ 
(iv) ᐱᓕᕆᐊᖓᑕ ᖃᐅᔨᓴᖅᑐᓕᕆᔨᐅᑉ ᒪᓕᓪᓗᒋ ᑖᒃᑯᐊ. 

 
ᐅᓂᒃᑳᓕᐊᑦ ᓴᖅᑭᑕᐅᔪᑦᓴᓄᑦ 
 (2) ᒥᓂᔅᑕ ᐃᒪᐃᓐᓂᐊᖅᐳᖅ ᓴᖅᑭᑎᑦᓯᓗᓂ ᐅᓂᒃᑳᓕᐊᖑᓯᒪᔪᓂ ᑐᓂᔭᐅᓯᒪᔪᓄᑦ 
ᑕᐃᑲᓂ ᑎᑎᕋᖅᓯᒪᔪᐃᑦ ᐊᕕᑦᑐᕐᓯᒪᔪᒥ (1)(b)-ᒥᒃ ᑕᐃᑲᓂ ᒪᓕᒐᓕᕆᔨᒃᑯᓂ ᓯᕗᓪᓕᕐᐹᖓᑕ 
ᑲᑎᒪᓂᕆᓚᐅᖅᑕᖓᑕ ᑭᖑᓂᐊᒍ ᐅᓂᒃᑳᓕᐊᕕᓂᐅᑉ ᑐᓂᔭᐅᓚᐅᖅᑎᓪᓗᒍ ᐊᑐᐃᓐᓇᑎᑦᓯᔪᒥ 
ᓈᒻᒪᑐᒥᒃ ᐱᕕᖃᕐᓂᖓᓄ ᓴᖅᑭᑎᑦᓯᓂᕐᒥ ᐅᓂᒃᑳᓕᐊᒥᒃ. 
 
ᐲᖅᑕᐅᓂᖅ 
 (3) ᑖᓐᓇ ᐃᓚᖓ ᐲᖅᑕᐅᕗᒃ ᐅᓪᓗᕆᓚᐅᖅᑕᖓᑕ ᒪᓕᓪᓗᒍ ᖃᖓᑎᒍ 
ᐅᓂᒃᑳᓕᐊᖑᓚᐅᖅᑑᑉ ᐅᖃᐅᓯᐅᓯᒪᔪᒥ ᑕᐃᑲᓂ ᐃᓚᒃᑲᓐᓂᖓᓂ (2)-ᒥᒃ ᓴᖅᑭᑕᐅᓪᓗᓂ 
ᒪᓕᒐᓕᐅᕐᕕᒥᒃ. 
 

ᐱᓂᕐᓗᓂᖅ ᐊᒻᒪᓗ ᓱᒋᐊᖅᑕᐅᓂᖅ 
 
ᑐᑦᓯᕋᐅᑎᒃ 
71. (1) ᑖᓐᓇ ᐃᓚᖓ ᐊᑐᕈᑎᖃᑦᔭᖏᓪᓚᒃ ᑎᒍᔭᐅᒪᔪᓄᑦ 

ᖃᓄᐃᓕᐅᖁᔭᐅᖏᓐᓂᖅ 

(2) ᑭᓇᑐᐃᓐᓇᖅ ᐃᓄᒃ ᐃᒪᐃᓐᓂᐊᖅᐳᖅ, ᐱᑕᖃᙱᑐᒥᒃ ᑭᖑᓂᐊᒍ ᑎᑎᕋᖅᓯᒪᔪᒃᑯ 
ᐊᖏᕈᑎᒥᓂᒃ ᐃᑲᔪᖅᑕᐅᕕᐅᑉ ᐊᖏᔪᖅᑳᖓᑦ, 

(a) ᑐᓂᓯᓂᖅ, ᕿᒪᐃᓂᖅ ᐅᕝᕙᓪᓘᓐᓃᑦ ᓇᓪᓕᐊᑐᐃᓐᓇᖓᓂ ᐊᓯᖓᑕ 
ᐱᖁᔭᐅᑉ ᓂᕆᐅᓂᐊᖅᑎᓪᓗᒍ ᑖᓐᓇ ᑎᒍᔭᐅᒪᔪᒃ ᑎᑭᑕᐅᒐᔭᑦᑐᖅ 
ᓱᓇᑐᐃᓐᓇᒥᒃ ᐅᕝᕙᓘᓐᓃᑦ ᐃᓚᑦᓴᒥᒃ ᑖᑦᓱᒪ ᑎᒍᔭᐅᒪᔫᑉ 
ᖃᓄᐃᓕᐅᖁᔭᐅᓯᒪᖏᓐᓂᖅ ᐱᖁᑎᖏᑦ ᒪᓕᒐᕐᑎᒍ; 

(b) ᑎᒍᓯᓂᖅ ᐅᕝᕙᓘᓐᓃᑦ ᑎᑭᑕᐅᓂᖅ ᑎᒍᔭᐅᒪᖁᑎᖓᓄ ᓱᓇᑐᐃᓐᓇᓂᒃ 
ᐱᑦᔪᑕᐅᔪᓄᑦ ᓱᓇᑐᐃᓐᓇᖅ ᐅᕝᕙᓘᓐᓃᑦ ᐃᓚᑦᓴᖅ 
ᖃᓄᐃᓕᐅᖁᔭᐅᓯᒪᖏᓐᓂᖅ ᒪᓕᒐᕐᑎᒍ ᑎᒍᔭᐅᓂᐊᖅᑎᓪᓗᒋᑦ 
ᐅᕝᕙᓘᓐᓃᑦ ᑎᑭᑕᐅᓂᐊᖅᑎᓗᒍᓪᓘᓃᑦ; 

(c) ᓂᐅᕕᕐᓗᓂ ᑕᐃᑲᙵ ᐅᕝᕙᓘᓐᓃᑦ ᓂᐅᕐᕈᑎᒋᓪᓗᒍ ᑎᒍᔭᐅᒪᖁᑎᖏᓐᓄᑦ 
ᓇᓪᓕᐊᑐᐃᓐᓇᖓᓄ ᓱᓇᑐᐃᓐᓇᖅ ᐅᕝᕙᓘᓐᓃᑦ ᐃᓚᑦᓴᖅ; 

(d) ᑎᒍᓯᓪᓗᓂ ᐅᕝᕙᓘᓐᓃᑦ ᑎᑭᑕᐅᓪᓗᓂ ᑐᓂᕐᕈᓯᐊᒥᒃ ᑖᑦᓱᒧᖓ 
ᑎᒍᔭᐅᒪᔪᒧᑦ ᐃᒻᒥᓄᑦ ᐅᕝᕙᓘᓐᓃᑦ ᐊᓯᖓᑕ ᐃᓄᒃ;   

(e) ᐃᖅᑲᓇᐃᔭᖅᑎᖃᕐᓗᓂ ᑎᒍᔭᐅᒪᔪᒧ ᑭᓯᐊᓂ ᐊᖏᖅᑕᐅᓯᒪᑉᐸᑦ 
ᐃᑲᔪᖅᑕᐅᕕᐅᑉ ᐃᓕᓐᓂᐊᕈᑎᖏᓐᓄᑦ; ᐅᕝᕙᓘᓐᓃᑦ  

(f) ᖃᐅᔨᒪᓪᓗᓂ ᐋᖅᑭᑕᐅᑎᓪᓗᒍ ᓇᓪᓕᑐᐃᓐᓇᖓᓂ ᐅᖃᐅᓯᐅᓯᒪᔪᒥ 
ᑕᐃᑲᙵ ᐃᓚᖓᓂ. 

 
ᐃᓛᒃᑯᖓᔪ 

(3) ᑐᑭᓯᔭᐅᑦᓯᐊᒃᑲᓂᖁᓪᓗᒍ, ᐃᓄᒃ ᐃᖅᑲᓇᐃᔭᖅᑎᖃᕈᓐᓇᖅᐳᒃ ᑎᒍᔭᐅᒪᔪᒥ ᓱᕐᓗ 
ᑲᔪᓯᖃᑦᑕᓂᖓᑕ ᖃᖓᑎᒍ ᑎᒍᔭᐅᒪᓂᖓᓄᑦ. 
 
ᐃᑳᕈᓐᓇᕆᐊᖃᖏᓐᓂᖅ ᐊᒻᒪᓗ ᓴᓂᐊᓃᕋᔭᕆᐊᖃᖏᓂᖅ 

(4) ᑭᓇᑐᐃᓐᓇᖅ ᐃᓄᒃ ᐃᑳᕈᓐᓇᕆᐊᖃᖏᑐᖅ ᐅᕝᕙᓘᓐᓃᑦ ᓴᓂᐊᓃᕋᔭᕆᐊᖃᖏ 
ᐃᑲᔪᖅᑕᐅᕕᒻᒥ, ᐊᓯᖓᑕ ᓇᔪᖅᑕᖓᑕ ᐃᓱᒪᓕᐅᕈᑕᐅᓯᒪᔪᖅ ᐃᓚᖓᑎᒍ ᐃᑲᔪᖅᑕᐅᕕᐅᑉ 
ᑕᐃᑲᓂ ᐃᓚᒃᑲᓐᓂᖓᓂ 10(3)-ᒥᒃ. 
 
ᓱᕋᐃᓂᖅ ᐊᐅᓚᑦᓯᓂᐅᔪᒥ 

(5) ᑭᓇᑐᐃᓐᓇᖅ ᐃᓄᒃ ᐊᐅᓚᑦᓯᕆᐊᖃᙱᓚᒃ ᓇᖕᒥᓂᒃ ᒪᓕᒍᑎᖃᕐᓗᑎᒃ ᓱᕋᐃᓂᐅᔪᒥ 
ᑖᑦᓱᒪᖓ ᑎᓕᓯᑦᔪᑎᑦᓯᐊᕙᒻᒥᒃ ᐊᒻᒪᓗ ᐃᓂᖅᑎᕆᑦᔪᑎᒻᒥ ᐃᑲᔪᖅᑕᐅᕕᒻᒥ. 
 
ᐅᖃᖃᑎᖃᕈᓐᓇᕐᓂᖅ ᐅᕝᕙᓘᓐᓃᑦ ᐃᑲᔪᖅᑎᖃᕈᓐᓇᕐᓂᖅ 

(6) ᑭᓇᑐᐃᓐᓇᖅ ᐅᖃᖃᑎᖃᕐᓂᐊᙱᓚᖅ ᐅᕝᕙᓘᓐᓃᑦ ᐃᑲᔪᖅᑕᐅᓂᐊᖏᓚᖅ ᐊᓯᐊᒍ 
ᐃᓄᖕᒥᒃ, ᐱᖃᓯᐅᑎᔪᖅ ᑎᒍᔭᐅᒪᔪᐃᑦ, ᓯᖁᒥᒃᓯᔪᓐᓇᖅᑐᑦ ᖃᓄᐃᓕᖓᔭᐅᖁᔭᖏᓐᓂᒃ 

ᐃᑲᔪᖅᑕᐅᕕᐅᑉ ᒪᓕᖁᔭᐅᓯᒪᔪᑎᒍ, ᐃᖅᑲᖅᑐᖅᑕᐅᓂᒃᑯᑦ ᐊᑐᕆᐊᖃᖅᑕᓕᐅᖅᑕᐅᓯᒪᔪᓂ 
ᐅᕝᕙᓘᓐᓃᑦ ᐊᓄᓪᓚᒃᓰᕕᖕᒥᑦ ᐊᓄᓪᓚᒃᓯᕆᐊᖃᕐᓂᖓ ᐃᓱᓕᑎᓐᓇᒍ. 
 
ᐊᓂᑎᑦᓯᓂᖅ ᑎᒍᔭᐅᒪᔪᒥᒃ 

(7) ᑭᓇᑐᐃᓐᓇᖅ ᐃᓄᒃ ᐊᓂᑎᑦᓯᒋᐊᖃᙱᓚᒃ ᑎᒍᔭᐅᒪᔪᒥ ᑕᐃᑲᙵ ᐃᑲᔪᖅᑕᐅᕕᒻᒥ 
ᒪᓕᒐᑦᑎᒍ ᐱᑦᔪᑎᖃᑦᓯᐊᕋᓂ. 
 
ᐱᓂᕐᓗᓃᑦ ᐊᒻᒪᓗ ᓱᒋᐊᖅᑕᐅᓂᖅ 
72. ᐃᓄᒃ, ᐊᓯᖓᑎᒍ ᑎᒍᔭᐅᒪᔫᑉ, ᓱᕋᐃᔪᕕᓂᖅ ᑖᒃᑯᓂᖓ ᐊᑕᐅᓯᕐᒥ ᒪᓕᓪᓗᒋᑦ 
ᐃᓗᓕᖏᓐᓂᑦ ᐅᕝᕙᓘᓐᓃᑦ ᓇᓗᓇᐃᖅᓯᒪᔪᓂ ᐃᓗᓕᖏᓐᓂᒃ ᒪᓕᒐᕋᓛᓂᑦ ᐸᓯᔭᑦᓴᐅᕗᒃ 
ᐱᓂᕐᓘᑎᕕᓂᖓᑕ ᐊᒻᒪᓗ ᐸᓯᔭᑦᓴᐅᓂᖓᑕ ᓴᙱᓗᐊᙱᑐᒧᑦ ᐃᖅᑲᑐᖅᑕᐅᓇᔭᖅᑐᒥᒃ ᐊᒻᒪ 
ᐊᑭᓕᕋᑦᓴᖃᕐᓗᓂ $5000-ᓂᑦ, ᑎᒍᔭᐅᓯᒪᓪᓗᓂ ᑕᖅᑭᓂ ᐱᖓᓱᓄᑦ, ᐅᕝᕙᓘᓐᓃᑦ ᑕᒪᒃᑮᓄᑦ 
ᐊᑭᓕᕋᑦᓴᖅ ᐊᒻᒪᓗ ᑎᒍᔭᐅᓯᒪᓪᓗᓂ: 

(a) ᐃᓚᖓ 14−ᒥᒃ; 
(b) ᐃᓚᒃᑲᓐᓂᖓᓃᑦᑐ 17(1) ᐊᒻᒪᓗ (3)ᒥᒃ; 
(c) ᐃᓚᖓ 24−ᒥᒃ; 
(d) ᐃᓚᒃᑲᓐᓂᖓᓂ 29(3)−ᒥᒃ; 
(e)  ᐃᓚᖓ 60−ᒥᒃ; 
(f) ᐃᓚᖓ 71−ᒥᒃ. 

 
ᒪᓕᒐᕋᓛᑦ 

 
ᒪᓕᒐᕋᓛᑦ 
73. (1) ᑲᒥᓯᓇ, ᐊᑐᓕᖁᔭᐅᓯᒪᔪᓂ ᒥᓂᔅᑕᒧᑦ, ᒪᓕᒐᕋᓛᓕᐅᕈᓐᓇᖅᑐᑦ 

(a) ᒪᓕᓪᓗᒋᑦ ᐱᔪᓐᓇᕐᓂᖏᑕ ᐊᒻᒪᓗ ᐱᓕᕆᐊᒃᓴᖏᑦ ᑖᑦᓱᒪ 
ᖃᐅᔨᓴᖅᑐᓕᕆᔨᐅᑉ, ᑐᓪᓕᐊᓂ ᖃᐅᔨᓴᖅᑐᓕᕆᔨᒧᑦ, ᑐᑭᒧᐊᖅᑎᓯᔨᐅᑉ, 
ᐃᑲᔪᖅᑕᐅᕕᒻᒥ ᐊᖏᔪᖅᑲᖓ ᐊᒻᒪᓗ ᐃᖅᑲᓇᐃᔭᖅᑏᑦ; 

(b) ᒪᓕᓪᓗᒋᑦ ᑐᑭᒧᐊᖅᑎᓯᔩᑦ ᑐᓂᓯᔪᑦ ᑕᐃᑲᓂ ᐃᓚᒃᑲᓐᓂᖓᓂ 5(3)-ᒥᒃ; 
(c) ᒪᓕᓪᓗᒋᑦ ᐱᔪᓐᓇᐅᑎᖏ ᑎᒍᔭᐅᒪᔪᓄᑦ; 
(d) ᒪᓕᓪᓗᒋᑦ ᐃᓗᓕᖏᑦ ᐋᓐᓂᐊᖃᓐᓇᖏᑦᑐᓕᕆᔨᒃᑯ ᐃᖅᑲᓇᔭᖅᑏᑦ 

ᑎᒍᔭᐅᒪᔪᓄᑦ; 
(e) ᒪᓕᓪᓗᒋᑦ ᐊᓂᑎᑕᐅᓂᖏᑕ ᑎᒍᔭᐅᒪᔪᓄᑦ; 
(f) ᓇᓗᓇᐃᖅᓯᓗᑎᒃ ᑐᓴᒐᑦᓴᓂ ᐊᑐᐃᓐᓇᐅᑎᑦᓯᓗᑎᒃ ᑎᒍᔭᐅᒪᔪᓄᑦ 

ᐃᓚᖓᑎᒍ ᑎᑎᕋᖅᓯᒪᔪ ᐊᕕᑦᑐᓯᒪᔪᓂ 13(1)(h)-ᒥᒃ; 
(g) ᒪᓕᓪᓗᒋᑦ ᕿᓂᕈᓐᓇᓂᕐᒧᑦ, ᐱᖁᑎᒋᔭᒥ ᐊᖅᓵᓯᓂᖅ, ᐊᒻᒪᓗ ᐅᑎᖅᑏᓂᖅ 

ᐱᖁᑎᒋᔭᐅᔪᓂ ᑕᐃᑲᓂ ᐃᓚᖓᓂ 15-ᒥᒃ; ᐱᖃᓯᐅᑎᓪᓗᑎᒃ 
ᖃᓄᐃᓕᖓᓂᖓᑕ ᓱᕐᓗ ᑖᑦᓱᒪ ᐃᓅᑉ ᐱᓯᒪᑦᓯᑐᐃᓐᓇᕆᐊᖃᕐᒪᑦ 

ᓱᓇᑐᐃᓐᓇᕐᒥ ᐅᕝᕙᓘᓐᓃᑦ ᐃᓚᑦᓴᒥᒃ ᑕᐃᒪᐃᑉᐸᑦ ᐊᑐᐊᖅᓯᒪᔪᑦ 
ᐊᖅᓵᖅᑕᐅᓂᕐᒧᑦ; 

(h) ᒪᓕᓪᓗᒋᑦ ᒥᑭᓪᓕᕆᐊᒍᑎᖏᑦ, ᐱᖃᓯᐅᑎᓪᓗᑎᒃ ᒪᓕᒋᐊᓕᖏᓐᓂᑦ ᐊᒻᒪᓗ 
ᐱᓕᕆᑦᔪᑕᐅᔪᐃᑦ ᐊᖏᖅᑕᐅᒍᑎᖓᑕ ᒥᑭᓪᓕᕆᐊᒍᑎᖏᓐᓄᑦ; 

(i) ᒪᓕᓪᓗᒋᑦ ᐃᓂᖅᑎᕆᓂᕐᒧᑦ ᒪᓕᒋᐊᓕᖏᓐᓂᑦ ᐱᑦᔪᑕᐅᔪᓄᑦ ᑕᐃᑲᓂ 
ᐃᓚᖓ 16-ᒥᒃ, ᑖᑯᐊ ᐃᓂᖅᑎᕆᓂᕐᒧᑦ ᒪᓕᒋᐊᓕᖏᓐᓂᑦ, 
(i) ᓇᓗᓇᐃᖅᓯᒪᔪᒥ ᐃᓂᖅᑎᕆᓂᕐᒧᑦ ᒪᓕᒋᐊᓕᖏᓐᓂ, 
(ii) ᑭᒡᓕᖃᖅᑎᑕᐅᓪᓗᑎᒃ ᐋᖅᑭᒋᐊᖅᑕᐅᕆᐊᖃᕐᓂᖏᑦ ᐱᓕᕆᐊᖑᔪᑦ 

ᐱᓕᕆᐊᖃᑐᐃᓐᓇᕆᐊᓕᒃ ᑕᐃᑲᓂ ᐃᓚᒃᑲᓐᓂᖓᓂ 19(1)-ᒥᒃ 
ᐃᖅᑲᓱᓪᓗᒋᑦ ᑕᐃᒫᑦᓴᐃᓇᖅ ᐃᓂᖅᑎᕆᓂᕐᒧ ᒪᓕᒋᐊᓕᖏᓐᓂ 
ᑕᐃᑲᓂ ᐃᓚᒃᑲᓐᓂᖓᓂ 16(1)-ᒥᒃ ᐅᕝᕙᓗᓐᓃᑦ ᒪᓕᒐᕋᓛᓂᑦ, 

(iii)  ᓇᓗᓇᐃᖅᓯᓗᑎᒃ ᓱᓇᑐᐃᓐᓇᕐᓂᑦ ᐅᕝᕙᓘᓐᓃᑦ ᐃᓚᑦᓴᓂ, 
ᐅᕝᕙᓘᓐᓃᑦ ᐃᓕᓴᓐᓂᐅᔪᓂ ᓱᓇᑐᐃᓐᓇᕐᓂ ᐃᓚᑦᓴᓂᓪᓘᓃᑦ, 
ᐊᔪᖅᑎᑕᐅᔪᓂ ᑕᐃᑲᓂ ᐃᓚᒃᑲᓐᓂᖓᓂ 16(2)-ᒥᒃ, ᐊᒻᒪᓗ 

(iv) ᐃᖅᑲᓱᓪᓗᒋᑦ ᖃᓄᐃᓕᖓᓂᑕᖓ ᓱᕐᓗ ᑖᑦᓱᒪ ᑎᒍᔭᐅᒪᔫᑉ 
ᐱᓯᒪᔭᖓᑕ ᓱᓇᑐᐃᓐᓇ ᐅᕝᕙᓘᓐᓃᑦ ᐃᓚᑦᓴᖅ ᑕᐃᒪᐃᑉᐸᑦ 
ᐊᔪᖅᑎᑕᐅᔪᓂ ᑕᐃᑲᓂ ᐃᓚᒃᑲᓐᓂᖓᓂ 16(2)-ᒥᒃ; 

(j) ᒪᓕᓪᓗᒋᑦ ᐊᑐᓐᓂᖓᑕ ᑎᒥᒃᑯᑦ ᓅᑕᐃᓕᒪᑎᑕᐅᕈᑎᓂᒃ, ᐱᖃᓯᐅᑎᓪᓗᓂ 
ᐱᔪᓐᓇᐅᑎᑖᖅᑎᑕᐅᓪᓗᑎᒃ ᐊᑐᓐᓂᖓᑕ ᐱᑦᔪᑕᐅᔪᓂ ᑎᑎᕋᖅᓯᒪᔪ 
ᐊᕕᑦᑐᓯᒪᔪᓂ 24(1)(a); 

(k) ᒪᓕᓪᓗᒋᑦ ᑐᓴᐅᒪᖃᑦᑕᐅᑎᓐᓂᑯᒃ ᑖᒃᑯᓄᖓ ᑎᒍᔭᐅᒪᖃᑎᒌᓄᒃ 
ᐅᖃᐅᓯᐅᓯᒪᔪᒥ ᐃᓚᒃᑲᓐᓂᖓᓂ 26(1)-ᒥᒃ; 

(l) ᓇᓗᓇᐃᖅᓯᓗᑎᒃ ᒐᕙᒪᐅᙱᑐᓂ ᑲᑐᑦᔨᖃᑎᒌᓄᑦ ᐊᒻᒪᓗ ᓄᓇᓕᓐᓂᑦ 
ᑭᒡᒐᑐᐃᔪᓂᒃ ᐅᖃᐅᓯᐅᓯᒪᔪᒥ ᑎᑎᕋᖅᓯᒪᔪ ᐊᕕᑦᑐᓯᒪᔪᓂ 27(1)(h)-ᒥᒃ; 

(m) ᒪᓕᓪᓗᒋᑦ ᓴᖅᑭᑕᐅᓯᒪᓂᖏᑦ ᐊᒻᒪᓗ ᐊᐅᓚᑕᐅᓂᖏᑕ ᐃᑲᔪᖅᑕᐅᕕᐅᑉ 
ᐃᓕᓐᓂᐊᕈᑎᖏᓐᓂᑦ ᐅᖃᐅᓯᐅᓯᒪᔪᒥ ᐃᓚᒃᑲᓐᓂᖓᓂ 33(1)-ᒥᒃ; 

(n) ᒪᓕᓪᓗᒋᑦ ᐊᓂᑦᑎᑕᐅᓂᖓ ᑎᒍᔭᐅᒪᔫᑦ ᐃᓚᖓᑎᒍ ᐃᓚᒃᑲᓐᓂᖓᓂ 
33(4)-ᒥᒃ; 

(o) ᒪᓕᓪᓗᒋᑦ ᓴᖅᑭᑕᐅᓯᒪᓂᖏᑦ ᐊᒻᒪᓗ ᐊᐅᓚᑕᐅᓂᖏᑕ ᑮᓇᐅᔭᖁᑎᖏᑦ 
ᐊᑑᑎᖏᑕ ᑖᒃᑯᓄᖓ ᑎᒍᔭᐅᒪᔪᓄᑦ; 

(p) ᒪᓕᓪᓗᒋᑦ ᐊᑭᓕᖅᑕᐅᒍᑎᖏᓐᓄᑦ ᑎᒍᔭᐅᒪᔪᓄᑦ, ᐱᖃᓯᐅᑎᓪᓗᑎᑦ 
(i) ᑮᓇᐅᔭᓂ ᑐᓂᑦᔪᓯᐊᓂᑦ ᐊᒻᒪᓗ ᖃᓄᐃᓕᖓᓂᖓᑕ 

ᑎᑭᑕᐅᖃᑦᑕᓂᒃᑯ ᑮᓇᐅᔭᓂ ᑐᓂᕈᓯᐊᓂᑦ, ᐊᒻᒪᓗ 
(ii) ᑐᓂᕐᕈᓯᐊᓂᑦ ᑮᓇᐅᔭᖁᑎᓂᑦ ᓴᖅᑭᓯᒪᔪᓂ ᐃᓚᖓᑎᒍ 

ᑎᑎᕋᖅᓯᒪᔪᒥ ᐊᕕᓐᓂᖓ (o); 
(q) ᓇᓗᓇᐃᖅᓯᓗᑎᒃ ᖃᑦᓯᐅᓂᖏᓐᓂᑦ ᐊᑭᓕᖅᑕᐅᒍᑎᖓᑕ ᓄᓇᕗᒃ 

ᒐᕙᒪᒃᑯᖏᓐᓄᑦ ᐃᓚᖓᑎᒍ ᑎᑎᕋᖅᓯᒪᔪ ᐊᕕᑦᑐᓯᒪᔪᓂ 36(1)(a)-ᒥᒃ; 

(r) ᓇᓗᓇᐃᖅᓯᓗᑎᒃ ᖃᑦᓯᐅᓂᖏᓐᓂᑦ ᐊᐅᓚᑕᐅᓂᖏᑦ ᐊᒻᒪᓗ 
ᐃᑲᔪᕐᓗᑎᓪᓗ ᐃᓚᒥᓂᒃ ᑎᒍᔭᐅᓯᒪᔫᑉ ᐃᓚᖓᑎᒍ ᑎᑎᕋᖅᓯᒪᔪ 
ᐊᕕᑦᑐᓯᒪᔪᓂ 36(1)(c)-ᒥᒃ; 

(s) ᒪᓕᓪᓗᒋᑦ ᐅᑉᐱᓂᖓᑕ ᓂᖅᑐᐃᓂᖏᑦ ᐊᒻᒪᓗ ᐊᓯᖏᓐᓂ ᐅᑉᐱᓂᕆᔭᖏᑦ 
ᐱᓕᕆᖃᑦᑕᕐᓂᖏ ᑖᒃᑯᐊ ᑎᒍᔭᐅᒪᔪᓄᑦ; 

(t) ᒪᓕᓪᓗᒋᑦ ᑭᒡᓕᖃᕐᓂᖓᑕ ᐱᓕᕆᐊᖃᕐᓂᖏᓐᓂᑦ ᐃᓅᑉ ᑕᐃᑲᓂ 
ᐃᑲᔪᖅᑕᐅᕕᒻᒥ, ᐊᓯᖓᑕ ᑖᑦᓱᒪ ᖃᐅᔨᓴᖅᑐᓕᕆᔨᐅᑉ, ᑐᓪᓕᐊᓂ 
ᖃᐅᔨᓴᖅᑐᓕᕆᔨᒧᑦ, ᐊᒻᒪᓗ ᐊᓯᖏᑕ ᐃᓅᑉ ᑭᒡᒐᑐᐃᓂᖓᑕ 
ᖃᐅᔨᓴᖅᑐᓕᕆᔨᒧᑦ; 

(u) ᒪᓕᓪᓗᒋᑦ ᑲᑐᑦᔨᖃᑎᒌᑦ ᐊᒻᒪᓗ ᐱᓕᕆᑦᔪᑕᐅᔪᑦ ᑲᑎᒪᔨᕋᓛᓄᑦ; 
(v) ᓇᓗᓇᐃᖅᓯᓗᑎᒃ ᐃᓗᓕᖏᓐᓂᑦ ᒪᓕᒐᕋᓛᓂᖅ ᓱᕐᓗ ᐃᓚᖓ 72−ᒥᒃ 

ᐊᑐᕈᑕᐅᕗᒃ; ᐊᒻᒪᓗ 
(w) ᑖᓐᓇ ᒥᓂᔅᑕ ᐃᓱᒪᖅᓴᖅᓯᐅᕈᑎᒋᑦᓯᐊᒍᓂᐅᒃ ᑲᔪᓯᑎᑦᓯᓗᓂ ᐃᓗᓕᖏᑦᓂ 

ᑖᑦᓱᒪ ᐱᖁᔭᐅᑉ. 
 
ᑐᑦᓯᕋᐅᑎᒃ ᒪᓕᒐᕋᓛᓄᑦ 
 (2) ᒪᓕᒐᕋᓛᑦ ᓴᓇᔭᐅᓯᒪᔪ ᐃᓚᖓᑎᒍ ᑎᑎᕋᖅᓯᒪᔪ ᐊᕕᑦᑐᓯᒪᔪᓂ (1)(a), (g) ᐊᒻᒪᓗ 
(t)−ᒥᒃ ᐃᒪᐃᔪᓐᓇᕐᑐᑦ 

(a) ᓴᖅᑭᑎᒃᓯᓗᑎᒃ ᐃᓕᓴᐅᑎᐅᓚᖓᔪᓂ ᐃᓄᓐᓄᑦ ᑖᑦᓱᒪ ᐱᑦᔪᑎᖓᑕ 
ᒪᓕᒐᕋᓛᑦ; 

(b) ᐱᖃᓯᐅᑎᓪᓗᑎᒃ ᐊᔾᔨᐅᖏᑦᑐᓂ ᐃᓗᓕᖃᖅᑐᓂ ᑖᒃᑯᓄᖓ ᐊᔾᔨᒌᙱᑐᓂ 
ᐃᓕᓴᐅᑎᓂᒃ ᑖᑦᓱᒧᖓ ᐃᓄᒻᒧᑦ; ᐊᒻᒪᓗ 

(c) ᐊᑐᐃᓐᓇᐅᑎᑦᓯᓗᑎᒃ ᑐᑦᓯᕋᕐᓗᑎ ᐊᑦᔨᐅᖏᓐᓂᓴᒃᑯᑦ ᐅᕝᕙᓘᓐᓃᑦ 
ᑐᑦᓯᕋᖅᓴᒍᓐᓇᐃᓗᑎᒃ ᓇᓂᑐᐃᓐᓇᖅ ᑕᐃᒪᐃᒋᐊᖃᕋᓱᒋᑉᐸᐅᑦ 
ᐃᓚᒋᔭᐅᑐᐊᖅᐸᑦ ᐃᑲᔪᖅᑕᐅᕕᒻᒥ ᑕᐃᑲᓂ ᐃᓚᒃᑲᓐᓂᖓᓂ 10(3)-ᒥᒃ. 

 
ᐊᓯᑦᔨᐸᓪᓕᐊᔪᐃᑦ 

 
73.1. (1). ᑭᓯᐊᓂ ᐊᓐᓂᐊᖃᖅᑕᐃᓕᒪᑎᑦᓯᓂᕐᒧᑦ ᐱᖁᔭᖓᓐᓂ, S.Nu. 2016,c.13, 
ᐊᑐᓕᖅᑎᑕᐅᓯᒪᙱᑐᐊᖅᐸᑦ ᓯᕗᓂᐊᒍ ᐊᑐᓕᖅᑕᐅᓚᐅᖅᑎᓪᓗᒍ ᑕᐃᑯᙵ ᑎᑎᕋᖅᓯᒪᔪ 
ᐊᕕᑦᑐᖅᓯᒪᔪᒥ 52(1.1)(b)-ᒥᒃ, ᑕᐃᓐᓇ ᑎᑎᕋᖅᓯᒪᔪ ᐊᕕᑦᑐᖅᓯᒪᔪᓂ 
ᐃᓱᒪᑦᓴᖅᓯᐅᒍᑕᐅᓪᓗᓂ ᐱᖃᓯᐅᑎᐅᔪ ᓇᓗᓇᐃᖅᓯᒪᑦᔪᑕᐅᔪᓂ ᑖᑦᓱᒧᖓ 
ᐋᓐᓂᐊᖅᑐᓕᕆᔨᓄᑦ ᑕᐃᑲᓂ ᐊᓐᓂᐊᖃᖅᑕᐃᓕᒪᑎᑦᓯᓂᕐᒧᑦ ᐱᖁᔭᖓᓂ, R.S.N.W.T. 
1988,c.P-12, ᑭᓯᐊᓂ ᐊᓐᓂᐊᖃᖅᑕᐃᓕᒪᑎᑦᓯᓂᕐᒧᑦ ᐱᖁᔭᖓ, S.Nu. 2016,c.13, 
ᐊᑐᓕᖅᑎᑕᐅᑐᐊᖅᐸᑦ. 
 
 (2) ᑭᓯᐊᓂ ᓴᓇᔭᕆᐊᓕᖕᓄᑦ ᐊᑐᕆᐊᓖᑦ ᒪᓕᒃᑕᒃᓴᖏᓐᓄᑦ ᐋᖅᑭᒃᑕᐅᓯᒪᓂᖏᑦ 
ᐊᒻᒪᓗ ᐊᑦᑕᓇᔾᔭᐃᖅᓯᓯᒪᓂᕐᒧᑦ ᐱᖁᔭᖅ ᐊᑐᓕᖅᑎᑕᐅᓯᒪᙱᑐᐊᖅᐸᑦ ᓯᕗᓂᐊᒍ 

ᐊᑐᓕᖅᑕᐅᓚᐅᖅᑎᓪᓗᒍ ᑕᐃᑯᙵ ᑎᑎᕋᖅᓯᒪᔪ ᐊᕕᑦᑐᖅᓯᒪᔪᒥ 52(1.1)(d)-ᒥᒃ, ᑕᐃᓐᓇ 
ᑎᑎᕋᖅᓯᒪᔪ ᐊᕕᑦᑐᖅᓯᒪᔪᒥ ᐃᓱᒪᑦᓴᖅᓯᒍᑕᐅᓪᓗᓂ ᐱᖃᓯᐅᑎᔪᒥᒃ ᓇᓗᓇᐃᖅᓯᒪᑦᔪᑕᐅᔪᓂ 
ᖃᐅᔨᓴᖅᑎᓄᑦ ᑕᐃᑲᓂ ᐅᖅᑰᓴᐅᑎᓄᑦ ᐳᓪᓗᓕᓐᓄᓪᓗ ᐱᖁᔭᖓᓂ, ᐅᐊᔭᓕᕆᓂᕐᒧᑦ 
ᓴᐳᒻᒥᔮᖅᑕᐅᓂᕐᒧᑦ ᐱᖁᔭᖓ ᐊᒻᒪᓗ ᒐᓯᓂᑦ ᓴᐳᒻᒥᐅᑦ ᐱᖁᔭᖓᓂ ᑭᓯᐊᓂ ᓴᓇᔭᕆᐊᓕᖕᓄᑦ 
ᐊᑐᕆᐊᓖᑦ ᒪᓕᒃᑕᒃᓴᖏᓐᓄᑦ ᐋᖅᑭᒃᑕᐅᓯᒪᓂᖏᑦ ᐊᒻᒪᓗ ᐊᑦᑕᓇᔾᔭᐃᖅᓯᓯᒪᓂᕐᒧᑦ 
ᐱᖁᔭᖓ ᐊᑐᓕᖅᑎᑕᐅᑐᐊᖅᐸᑦ. 
 

ᐲᖅᑕᐅᔪᑦ 
 
74. ᑖᓐᓇ ᐃᑲᔪᖅᑕᐅᕕᐅᑉ ᐱᖁᔭᖓ, R.S.N.W.T. 1988, c.C-22, ᐲᖅᑕᐅᕗᖅ. 

 
ᐱᒋᐊᕐᓂᖓ 

 
75. ᑖᓐᓇ ᐱᖁᔭᖅ ᐊᑐᓕᓂᐊᖅᑐ ᐅᓪᓗᖓᑕ ᐋᖅᑭᑕᐅᓂᐊᖅᑎᓪᓗᒍ ᑎᓕᓯᑦᔪᑎᒃᑯ 

ᑲᒥᓯᓇᒧᑦ. 

	(a) ᐸᕝᕕᓴᕐᓗᓂ ᑖᑦᓱᒥᖓ ᐅᕝᕙᓘᓐᓃᑦ ᐊᕝᕕᐊᕈᑎᖃᒐᔭᖅᐳᖅ ᖃᐅᔨᓴᖅᑕᐅᓂᐅᔪᒥ ᐅᕝᕙᓘᓐᓃᑦ ᐃᖅᑲᑐᒐᑦᓴᐅᓂᐅᔪᒥ ᑖᑦᓱᒪ ᐱᓂᕐᓗᓂᐅᑦ;
	(b) ᓇᓂᓯᓪᓗᑎᒃ ᐃᓚᑦᓴᖓᓂ ᐋᔨᖃᑎᒌᕈᑕᐅᔪᓄᑦ ᖃᐅᔨᓴᖅᑎᐅᑉ ᓯᕗᓕᖅᑎᖓ ᑲᑎᒪᔨᖏᓐᓄᑦ; ᐅᕝᕙᓘᓐᓃᑦ
	(c) ᓇᓂᓯᓪᓗᑎᒃ ᑐᓴᒐᑦᓴᐅᔪᒥᒃ ᐊᑐᐊᖅᓯᒪᔪᑦ ᒪᓕᒐᓕᐅᖅᑎ ᐃᑲᔪᖅᑕᖓᑕ    ᐱᔪᓐᓇᓂᖓᑕ.
	(b) ᓇᓪᓕᐊᑐᐃᓐᓇᖅ ᖃᓄᐃᓕᐅᕈᑎᓂ ᐊᑦᑐᐃᓂᖃᒻᒪᕆᑦᑐᒧᑦ ᐃᖅᑲᓇᐃᔭᑦᑎᐅᔪᒥ ᐅᕝᕙᓘᓐᓃᑦ ᐃᖅᑲᓇᐃᔭᕝᕕᐅᑉ ᖃᓄᐃᓕᖓᓂᖓᑕ ᑖᑦᓱᒪ ᐃᓅᑉ, ᐱᖃᓯᐅᑎᓪᓗᓂ ᐃᓂᖅᑎᓂᒃᑯᑦ, ᓄᖅᑲᖓᑦᑎᑕᐅᓂᖅ, ᒥᑭᓕᕙᓪᓕᐊᓂᖓᑕ, ᖁᔭᓈᖅᑕᐅᓂᖓ ᐅᕝᕙᓘᓐᓃᑦ ᐅᑉᐱᕈᓱᒍᒪᙱᑐᒃ ᐱᔭᑦᓴᐅᑦᓯᐊᕋᓗᐊᕐᒪᖓᒻᒦᑦ;
	(c) ᐅᓗᕆᐊᑦᓵᓂᖅ ᐅᕝᕙᓘᓐᓃᑦ ᐊᔪᐃᓐᓇᓂᒃᑯᑦ;
	(d) ᐱᒋᐊᕐᓂᖓᑕ ᐃᖅᑲᑐᐃᕕᒃᑰᑎᑦᓯᓂᒃᑯ;
	(e) ᓄᖅᑲᖅᑎᑕᐅᓂᖓᑕ ᑲᓐᑐᓛᑦ;
	(f) ᑮᓇᐅᔭᑎᒎᖅᑐᓂ ᐅᕝᕙᓘᓐᓃᑦ ᐊᓯᖏᓐᓂ ᓱᒋᐊᖅᑕᐅᓂᖅ; ᐊᒻᒪᓗ
	(g) ᓯᕘᕋᓇᕐᓂ ᑖᒃᑯᓂᖓ ᓇᓪᓕᐊᑐᐃᓐᓇᖓᓂ ᖃᓄᐃᓕᐅᕈᑎᓂᒃ ᐅᖃᐅᓯᐅᓯᒪᔪᒥ ᑕᐃᑲᓂ ᑎᑎᕋᖅᓯᒪᔪᒥ ᐊᕕᓐᓂᖓ (a) ᑎᑭᓪᓗᓂ (f)−ᒧᑦ.
	ᑲᑎᒪᑦᔪᓯᐊᖅᑕᕆᔭᐅᕙᑦᑐᑦ
	63. ᐃᓚᒋᔭᐅᔪᑦ ᑲᑎᒪᔨᕋᓛᓄᑦ ᐊᑭᓕᖅᑕᐅᕋᔭᖅᑐᑦ ᑲᑎᒪᑦᔪᓯᐊᖓᓂ ᐊᖏᕈᑕᐅᓯᒪᔪᒧᑦ ᑐᑭᒧᐊᖅᑎᓯᔪᓄᑦ ᓴᖅᑭᑕᐅᔪᕕᓂᕐᓂ ᐃᓚᖓᑎᒍ ᐃᓚᖓᓂ 78−ᒥᒃ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐱᖁᔭᖓᓂᒃ.


